
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᕿᑎᖅᑰ, ᓄᕕᐱᕆ 05, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐳᕋᐃᔭᓐ ᑯᓄ 
(ᑐᓄᓂᖅ) 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᑲᒪᒋᔮ ᒥᓂᔅᑕ ᐊᕙᑎᓕᕆᓂᕐᒧᑦ; ᑲᒪᒋᔮ ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᔭᐃᓴᓐ ᐃᖃᓗᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᑲᒪᒋᔮ 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᑲᒪᒋᔮ 

ᒥᓂᔅᑕ ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓄᕕᐱᕆ 5, 2026 

 

ᒪᓕᒐᓕᐅᖅᑎᓐ ᐅᐸᒃᑐᓐ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ 

ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᒥᔅᑕ ᔭᐃᓴᓐ ᐃᖃᓗᒃ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ ᑲᐅᑐᒃ, ᒥᔅᑕ ᐳᕋᐃᔭᓐ ᑯᓄ; ᒥᔅᑕ ᓴᐃᒻᒪ ᑯᓕᒃᑖᓇ, ᐊᖓᔪᖅᑳᖅ 

ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, 

ᒥᔅᑕ ᐊᐃᕝᕗᓚᕼᐋᒻ ᖃᒪᓂᖅ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ): ᑲᑎᒪᔾᔪᑎᑦᑕ ᓈᓴᐅᑎᖓ 1. ᑐᒃᓯᐊᓂᒃᑯᑦ ᒪᑐᐃᖅᓯᓂᖅ. ᒥᔅᑕ ᑯᓄ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ ᓄᓇᕗᒻᒥᐅᑦ, ᓈᓚᒃᑐᑦ, ᑐᓵᔪᑦ, ᐳᓛᕆᐊᖅᓯᒪᔪᓪᓗ ᑐᙵᓱᒋᑦᓯ. ᑲᑎᒪᔾᔪᑎᑦᑕ 

ᓈᓴᐅᑎᖓ  2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 148 - 7(2): ᐊᔾᔨᐅᙱᑦᑐᒃᑯᑦ ᓄᓇᖃᖅᑎᙳᖅᑐᓄᑦ ᖁᕕᐊᓲᑎᖃᓐᓂᖅ 

ᐃᖃᓗᖕᓂ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᖏᑦ ᒪᐅᓇᑐᐃᓐᓇᖅ 

ᑲᓇᑕᒥᐅᑕᙳᖅᑎᑦᑎᓂᕐᒧᑦ ᐃᓕᓴᕆᔭᐅᔾᔪᑎᑖᓚᐅᖅᑐᓄᑦ ᑕᒫᓂ ᐃᖃᓗᓐᓂ ᓰᑏᕝᕙ 28, 2026-ᖑᑎᓪᓗᒍ. 

ᖁᔭᓕᕕᒋᔪᒪᕙᕋ ᒥᓂᔅᑕᐅᖃᑎᒐ, ᒥᓂᔅᑕ ᐳᕉᔅᑐ ᐃᓚᒋᔭᐅᖃᑕᐅᓚᐅᕐᓂᖓᓄᑦ ᐅᕙᓐᓂᒃ ᑭᒡᒐᖅᑐᐃᓪᓗᓂ. 

 

ᑕᕝᕙᓂ ᐃᓕᓴᕆᔭᐅᔾᔪᑎᑖᖅᑎᑦᑎᓂᐅᔪᒥᑦ, 15-ᖑᓚᐅᖅᑐᑦ ᐃᓄᐃᑦ ᐊᖏᖅᑎᑕᐅᔪᑦ ᑲᓇᑕᒥᐅᑕᕈᓂᕐᒧᑦ ᐊᒻᒪᓗ 

ᑲᓇᑕᒥᐅᑕᓪᓚᑦᑖᖑᓂᐊᖅᑐᑎᑦ ᐊᒻᒪᓗ ᑕᒫᓃᓐᓂᐊᕐᓗᑎᑦ ᓄᓇᕗᒻᒥᐅᖑᓕᕐᓗᑎᑦ. ᑲᓇᑕᒥᐅᑕᕈᓐᓂᕐᒧᑦ 

ᐃᖅᑲᖅᑐᐃᔨ ᕌᓂᐊ ᓯᕝᐃᐅ ᐃᓕᓴᕆᔭᐅᔾᔪᑎᑖᖅᑎᑦᑎᓚᐅᖅᑐᖅ, ᐱᒻᒪᕆᐅᔪᒥᑦ ᐊᑐᓂᒃ ᑖᒃᑯᓄᖓ 

ᑲᓇᑕᒥᐅᑕᕈᖅᑐᓄ ᑎᑭᐅᑎᓂᐅᔪᒥᑦ. 

 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ ᒐᕙᒪᒃᑯᑦ ᐊᒃᓱᕈᖅᑕᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪ ᐃᓄᐃᑦ 

ᐃᓕᖅᑯᓯᕆᔭᑐᖃᖏᓐᓂ ᐃᓚᐅᑎᑦᑎᓂᓗᖦᖢᑕ ᑐᙵᓇᕐᓂᒃᑯᓪᓗ ᐃᓚᕆᒋᔭᖅᖢᑕ. ᑐᙵᓱᑦᑎᑦᑎᕗᒍᑦ 

ᐊᔾᔨᒌᙱᑦᑑᓃᖔᖅᓯᒪᔪᑦ ᓄᓇᕗᒻᒥᐅᑦ ᓇᑭᙶᖅᓯᒪᒐᓗᐊᕌᖓᑕ ᑕᒫᓂᕐᒥᐅᑕᐅᖃᑎᒋᑦᑕᕋᑉᑎᒍ.  

 

ᐊᔾᔨᒌᙱᑦᑐᓂᑦ ᖃᐅᔨᒪᓂᕆᔭᖏᑦ, ᐊᔪᙱᓐᓂᕆᔭᖏᑦ, ᑕᐅᑐᒐᕆᔭᖏᑦ, ᐊᒻᒪ ᐃᑲᔪᕐᓂᕆᑦᑕᖅᑕᖏᑦ 

ᓄᓇᕗᒻᒥᐅᑕᓗᒃᑖᑦ ᑕᒪᒃᑯᐊ ᑲᑎᓗᒃᑖᖅᖢᒋᑦ ᐱᕚᓪᓕᕈᑎᒋᑦᑕᕋᑉᑎᒍ ᓄᓇᓕᖁᑎᒋᔭᕗᓪᓗ ᐱᕚᓪᓕᑕᖅᖢᑎᑦ. 

ᑕᒪᒃᑯᐊ ᐊᔾᔨᒌᙱᓐᓂᕋᔭᕗᑦ ᐊᖏᖅᖠᒪᖅᖢᑎᒍ ᖃᓄᐃᒋᙱᖦᖢᑎᒍᓪᓗ.  

 

(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᓐᓃᖔᕐᓗᖓ, ᐅᐱᒋᔪᒪᑦᑎᐊᖅᐸᒃᑲ ᑖᒃᑯᐊ 15 ᓄᑖᑦ 

ᑲᓇᑕᒥᐅᑕᐅᖃᑎᒋᓂᐊᓕᖅᑕᕗᑦ ᐊᒻᒪᓗ ᑖᒃᑯᐊ ᐊᑐᓂᒃ ᑲᔪᓯᓂᖃᑦᑎᐊᖁᕙᕗᑦ ᐊᒻᒪᓗ ᖁᕕᐊᓱᖁᕙᕗᑦ ᑕᒫᓂ 

ᐃᓅᓯᖅᑖᖅᓯᒪᓕᖅᑎᓪᓗᒋᑦ ᐱᕙᓪᓕᐊᓂᕆᔭᖏᑦ ᐊᒻᒪᓗ ᐃᑲᔪᕐᓂᕆᕙᑦᑕᖏᓪᓗ ᓄᓇᓕᖏᓐᓄᑦ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᒃ ᐅᖃᐅᓯᒃᓴᖏᑦ. ᓄᓇᕗᑦ ᐃᒡᓗᓕᔨᕐᔪᐊᒃᑯᓐᓄᑦ, ᒥᓂᔅᑕ ᓚᐃᔪᓪ. 

(ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  ᐅᖃᖅᑎᑦᑎᔩ, 

ᖁᕕᐊᓱᓚᐅᖅᐳᖓ ᑲᑎᒪᔭᖅᑐᖃᑕᐅᔪᓐᓇᓚᐅᕋᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᑲᑎᒪᔨᖏᑦ 

ᑲᑎᒪᓂᖃᖅᑎᓪᓗᒋᑦ ᖃᒪᓂ'ᑐᐊᕐᒥ ᒫᓐᓇᐅᓚᐅᖅᑐᖅ.  

 

ᑖᓐᓇ ᑖᒃᑯᓄᖓ ᐃᓚᖃᑕᐅᓂᖅ ᐱᕕᖃᖅᑎᑦᑎᒪᐅᖅᑐᖅ ᖁᕕᐊᓲᑎᖃᕐᓂᕐᒥᑦ ᐱᒻᒪᕆᐊᓘᔪᒥᑦ ᐃᓪᓗᓕᕆᓂᕐᒥᑦ 

ᑎᑭᐅᑎᔭᐅᔪᒥ ᑕᕝᕙᓂ ᓄᓇᓕᒻᒥ ᐊᒻᒪᓗ ᐃᓕᓴᕆᔭᐅᓗᑎᒃ ᒪᕐᕉᒃ ᑲᑎᒪᔩᒃ ᓈᒻᒪᓯᔾᔭᐅᔫᒃ ᑲᑎᒪᔨᐅᖃᑕᐅᓂᕐᖏᒃ 

ᐱᔨᑦᑎᕈᓐᓇᑦᑎᐊᓚᐅᕐᓂᖏᓐᓄᑦ. 

 

ᐊᒃᑑᕝᕙ 7, 2026-ᖑᑎᓪᓗᒍ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᐊᖓᔪᖅᑳᖓ ᒫᑎᐅ ᐹᑯ ᐊᒻᒪᓗ 

ᐃᔅᓯᕙᐅᑕᖓ ᔮᓐ ᐋᑉᑦ ᐱᖃᑎᒋᓪᓗᒍ, ᒪᓕᒐᓕᐅᖅᑎ ᖃᒪᓂ'ᑐᐊᕐᒧᑦ, ᑯᕋᐃᒡ ᓯᒪᐃᓚ, ᑲᑎᒪᔩᑦ ᐃᔅᓯᕙᐅᑕᖓᑕ 

ᑐᖏᓕᖓ ᐲᑕ ᑖᐸᑕᐃ, ᐊᒻᒪᓗ ᖃᒪᓂ'ᑐᐊᕐᒥ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖓᑕ ᐃᔅᓯᕙᐅᑕᖓ ᓯᐅᕋ ᓯᕗᒐᖅ 

ᑭᐱᓯᓚᐅᖅᑑᒃ ᐊᒻᒪᓗ ᑮᖏᓐᓂᒃ ᑐᓂᓪᓗᒋᑦ ᐃᓪᓗᖃᖅᑎᐅᔪᕗᑦ ᓄᑖᓄᑦ ᐃᓪᓗᓕᐊᖑᓚᐅᖅᑐᓄᑦ ᐋᖅᑭᒃᓱᒐᕐᓄᑦ 

ᖃᒪᓂ'ᑐᐊᕐᒥ. 

 

ᐅᖃᖅᑎᑦᑎᔩ, ᑮᑖᖅᑎᑕᐅᓪᓗᓂ ᐃᓪᓗᑖᕆᓂᐊᖅᑕᓐᓄᑦ ᐃᑉᐱᓇᓪᓚᕆᒻᒪᑦ ᑭᒃᑯᑐᐃᓐᓇᕐᓄᑦ ᐃᓚᒌᓄᑦ. ᑖᓐᓇ 

ᑐᓂᓯᓂᖅ ᓇᓗᓇᐃᖅᓯᒍᑕᐅᒻᒥᔪᖅ ᓯᕗᓪᓕᖅᐹᒥ ᓴᓇᔭᐅᔪᒥᑦ ᐱᔭᕇᖅᑕᐅᓪᓗᑎᑦ ᐋᖅᑭᒃᓱᒐᕐᓂᒃ ᐃᓪᓗᓂ 

ᑖᒃᑯᑎᒎᓇ ᑲᓇᑕᒥ.  

 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖃᖅᑎᑕᐅᓂᖅ ᐊᒻᒪᓗ ᓄᓇᕗᒻᒥ ᑮᓇᐅᔭᖃᖅᑎᑕᐅᓂᖓᓄᑦ ᐊᒻᒪᓗ ᐃᓄᓐᓄᑦ 

ᐱᓕᕆᖃᑕᐅᔪᓄᓪᓗ, ᐃᑲᔪᕋᑦᑕ ᐸᕐᓇᐅᑕᐅᓯᒪᔪᒥᒃ ᐊᒻᒪᓗ ᐋᑐᒃᑲᓐᓂᕈᓐᓇᖅᑐᒥᒃ ᐱᓕᕆᓂᐅᔪᒥᑦ 

ᐃᓪᓗᑖᖅᑎᑦᑎᓂᕐᒧᑦ ᑕᑯᔅᓴᐅᑎᑦᑎᔪᒥᑦ ᓄᓇᓖᑦ ᐱᔭᕆᐊᓕᖏᓐᓂᑦ ᐊᒻᒪᓗ ᐅᑭᐅᖅᑕᖅᑐᓂᑦ ᖃᓄᐃᑦᑑᓂᖏᓐᓂᑦ.  

 

ᑖᓐᓇ ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᔪᖅ ᐃᓚᖓᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᑖᒍᑦ ᑲᓇᑕ-ᓄᓇᕗᑦ 

ᐊᖏᕈᑎᖓᑕ ᐊᑖᒍᓪᓗ ᓴᓇᓂᖅ ᑲᓇᑕᒥ ᐊᖏᕐᕋᒃᓴᓂᒃ. ᖁᔭᓐᓇᒦᖅᐸᒃᑲ ᐱᓕᕆᖃᑕᐅᔪᑦ ᖃᒪᓂ'ᑐᐊᕐᒥ 

ᐃᓪᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑖᒃᑯᐊ ᐃᑲᔪᕐᒪᑕ ᑖᓐᓇ ᐊᖏᖅᓯᒪᓂᐅᒪᐅᖅᑐᖅ ᐊᖏᕐᕋᖅᑖᖅᑎᑦᑎᒻᒪᑦ 

ᓄᓇᕗᒻᒥᐅᓂᑦ. 

 

ᐅᖃᖅᑎᑦᑎᔩ, ᑲᑎᒪᓂᐅᔪᒥᑦᑕᐅᖅ ᐱᕕᖃᖅᑎᑦᑎᒍᑕᐅᓚᐅᖅᑐᖅ ᐃᓕᓴᖅᓯᓂᕐᒥᑦ ᐊᓂᒍᐃᔪᒥᑦ 

ᑲᑎᔨᐅᓂᕆᔭᖓᓐᓂᑦ ᔮᓐ ᐋᑉᑦ ᐊᕐᕌᒍᓄᑦ 9-ᓄᑦ ᐱᔨᑦᑎᖅᓯᒪᐃᓐᓇᓚᐅᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓐᓂ. ᓄᓇᕗᑦ ᒐᕙᒪᒃᑯᓐᓃᖔᖓᓗᖓ, ᖁᔭᓐᓇᒦᖅᐸᕋ ᓯᕗᓕᕐᓂᕆᓚᐅᖅᑕᖓᓐᓄᑦ, 

ᐃᓱᒪᑦᑎᐊᕐᓂᒃᑯᓪᓗ ᑲᒪᔨᒋᔭᐅᓂᖓᓄᑦ, ᐊᒻᒪᓗ ᐊᖏᖅᓯᒪᓂᖃᑦᑎᐊᕐᓂᖓᓄ ᐱᐅᓯᕚᓪᓕᖅᑎᑦᑎᓂᕐᒥᑦ 

ᓄᓇᕗᓕᒫᒥ ᐃᓪᓗᓕᕆᓂᐅᔪᒥᑦ. 

 

ᐊᒻᒪᓗᑦᑕᐅᖅ ᖁᔭᓕᔪᒪᑦᑎᐊᕆᕙᕋ ᑖᓐᓇ ᑲᑎᒪᔨᐅᖃᑦᑕᓚᐅᖅᑐᖅ ᓄᖅᑲᕐᓂᐊᓕᕐᒪᑦ ᐋᓂ ᐊᓐᓂᕐᒥᐅᖅ 

ᐱᔨᑦᑎᓚᐅᕐᓂᖓᓄᑦ ᐊᒻᒪᓗ ᐃᑲᔪᖃᑦᑕᖅᓯᒪᓂᖓᓄᓪᓗ. ᑕᒪᒃᑮᒃ ᔮᓐ ᐊᒻᒪᓗ ᐋᓂ ᓄᖅᑲᖅᑑᒃ 

ᖁᔭᓕᖃᕐᕕᒋᓪᓗᑎᒍᑦ ᑐᓂᓯᒪᓂᖃᑦᑎᐊᓚᐅᕐᒪᑎᒃ ᓄᓇᓕᓐᓂ ᐱᔾᔪᔾᔨᓪᓗᑎᑦ ᓄᓇᕗᓕᒫᒨᖓᔪᓂᑦ. 

ᐅᖃᖅᑎᑦᑎᔩ, ᖃᒪᓂ'ᑐᐊᕐᒥᐅᑦ ᖁᔭᓐᓇᒦᖅᐸᒃᑲᓗ ᑐᙵᓇᑦᑎᐊᕐᓂᖏᓐᓄᑦ, ᑖᒃᑯᐊᓗ ᑕᒪᕐᒥᒃ ᑲᑎᒪᔨᖏᑦ 

ᐃᖅᑲᓇᐃᔭᖅᑎᖏᓪᓗ ᐱᓕᕇᓐᓇᖅᓯᒪᒻᒪᑕ ᐱᕚᓪᓕᑎᑦᑎᓇᓱᐊᓐᓂᕐᒧᑦ ᐃᓪᓗᓕᕆᓂᐅᔪᒥᑦ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᑉ ᐅᖃᐅᓯᖓ 150 - 7(2): ᓱᐴᖅᑐᕐᓚᒐᓐ ᓱᕐᕋᖕᓇᖅᑐᓐ ᖃᐅᔨᒪᖁᔭᑦ ᑭᒃᑯᓕᒫᓄᑦ 

ᑐᓴᐅᒪᑎᑦᑎᔾᔪᑎᓕᐊᑦ (ᐳᕉᔅᑐ) 

 

ᐊᖓᔪᖅᑳ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᐅᓐᓄᓴᒃᑯᑦ, ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥ ᐅᖃᐅᓯᖃᕈᒪᕗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓱᕐᕋᖕᓇᖅᑐᒧᑦ ᖁᐊᖅᓵᕐᓇᕈᓐᓇᕐᓂᖓᓄᑦ 

ᐅᔾᔨᕆᔭᐅᓕᖅᑎᑦᑎᓂᕐᒧᑦ ᐱᓕᕆᐊᖑᔪᒥᒃ ᐱᓕᕆᐊᖑᕙᓪᓕᐊᔪᒥᒡᓗ ᐊᒥᖅᑳᖃᑎᖃᕈᒪᓪᓗᑎᒃ ᑐᓴᖅᑕᐅᔪᒃᓴᓂᒃ 

ᓄᓇᕗᒻᒥᐅᓄᑦ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. 

 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᐊᒃᑐᐃᓲᖑᕗᖅ ᐃᓄᖕᓂᑦ ᐊᔾᔨᒌᙱᑦᑑᑎᒃᑯᑦ, ᑭᓯᐊᓂ ᐊᑐᖃᑦᑕᕐᓂᖓ 

ᐊᑦᑕᕐᓇᕈᓐᓇᖅᑐᖅ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ. ᑐᑭᓯᓇᑦᑎᐊᖅᑐᓂᒃ, ᑕᑎᒋᔭᒃᓴᐅᔪᓂᒃ 

ᑐᓴᖅᑕᐅᔪᒃᓴᓂᒃ ᐱᑕᖃᕐᓂᖅ ᐃᑲᔪᕈᓐᓇᖅᐳᖅ ᐃᓄᖕᓂᒃ ᑐᑭᓯᐅᒪᓕᕐᓂᕐᒥᒃ ᑕᒪᒃᑯᓂᖓ ᖁᐊᖅᓵᕐᓇᕈᓐᓇᖅᑐᓂᒃ 

ᑐᑭᓯᐅᒪᑦᑎᐊᕐᓗᑎᒡᓗ ᓂᕈᐊᕆᔭᖃᕐᓂᕐᒥᒃ ᐃᖕᒥᓐᓄᑦ ᐃᓚᖏᓐᓄᓪᓗ. 

 

ᐅᖃᖅᑏ, ᒪᒃᑯᒃᑐᑦ ᐊᒃᑐᖅᑕᐅᓴᕋᐃᓐᓂᖅᓴᐅᕗᑦ ᓲᖃᐃᒻᒪ ᖃᕋᓴᖏᑦ ᐱᕈᖅᐸᓪᓕᐊᖏᓐᓇᕐᒪᑕ 20-ᓄᑦ 

ᐅᑭᐅᖃᓕᖅᖢᑎᒃ. ᓱᕐᕋᖕᓇᖅᑐᒥᒃ ᐊᑐᖃᑦᑕᕐᓂᖅ ᐊᒃᑐᐃᔪᓐᓇᖅᐳᖅ ᐃᖅᑲᐅᒪᔪᓐᓇᕐᓂᕐᒥᒃ, ᐃᓱᒪᑦᑎᐊᕈᓐᓇᕐᓂᕐᒥᒃ 

ᐃᓕᑦᑎᕙᓪᓕᐊᓂᕐᒥᒡᓗ, ᐊᑐᒐᔪᒡᓗᒍᓗ ᐊᖏᒡᓕᒋᐊᖅᑎᑦᑎᔪᓐᓇᖅᐳᖅ ᖁᐊᖅᓵᕐᓇᕈᓐᓇᖅᑐᒥᒃ ᐅᐃᕆᓯᒪᓂᕐᒧᑦ 

ᐃᓱᒪᒃᑯᓪᓗ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐊᑲᐅᙱᓕᐅᕈᑎᓂᒃ. 

 

ᓱᕐᕋᖕᓇᖅᑐᖅᑐᖃᑦᑕᕐᓂᖅ ᓯᖓᐃᓗᓂ ᐊᒃᑐᐃᓂᖃᕈᓐᓇᕐᒥᔪᖅ ᓄᑕᕋᓛᑉ ᖃᓄᐃᙱᑦᑎᐊᕈᓯᖓᓂᒃ 

ᐱᕈᖅᐸᓪᓕᐊᓂᖓᓂᒃᓗ. ᐊᑦᑕᕐᓇᙱᓛᖅ ᓂᕈᐊᕆᔭᖅ ᓯᖓᐃᓗᓂ ᐊᒫᒪᒃᑎᑦᑎᓗᓂᓗ ᓱᕐᕋᖕᓇᖅᑐᒥᒃ 

ᐊᑐᙱᓪᓗᓂ. ᑭᓇᑐᐃᓐᓇᑦᑎᐊᖅ ᐊᐱᖅᑯᑎᒃᓴᖃᕈᓂ ᐃᓱᒫᓘᑎᖃᕈᓂᓘᓐᓃᑦ ᐅᖃᖃᑎᖃᕈᓐᓇᖅᐳᖅ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒋᔭᐅᕙᒃᑐᒧᑦ. 

 

ᖃᑕᙳᑎᒌᑦ ᐊᑐᕈᓐᓇᖅᑕᖏᓐᓂᒃ ᐱᑕᖃᖅᐳᖅ ᓄᑕᖅᑲᓂᒃ ᖁᐊᖅᓵᕐᓇᖅᑐᒦᑎᑦᑎᑦᑕᐃᓕᒪᓂᕐᒧᑦ. ᓱᕐᕋᖕᓇᖅᑐᑦ, 

ᐱᓗᐊᖅᑐᒥᑦ ᓂᕆᔭᒃᓴᑦ ᓂᖀᑦ ᑕᐅᑦᑐᖃᑐᐃᓐᓇᕆᐊᓖᑦ ᐅᖁᒻᒥᐊᒐᐅᓗᑎᒡᓘᓐᓃᑦ, ᓄᑕᖅᑲᓄᓪᓗ ᐆᒪᔪᓄᓪᓗ 

ᑎᒍᐊᕆᔭᐅᔪᓄᑦ ᐃᓄᖅᓯᑕᐅᓯᒪᔭᕆᐊᖃᖅᖢᑎᒃ. 

 

ᐅᖃᖅᑎᑦᑎᔩ, ᐅᖃᖃᑎᒌᖕᓃᑦ ᓱᐴᖅᑐᒐᐅᑉ ᒥᒃᓵᓄᑦ ᐃᓄᖕᓄᑦ ᑎᑭᐅᑎᔭᕆᐊᖃᖅᐳᑦ ᓇᓃᓐᓂᕆᔭᖏᓐᓄᑦ. 

ᐅᑭᐊᔅᓵᖑᓂᐊᖅᑐᒥ ᑖᒃᑯᐊ ᓂᕈᐊᒐᒃᓴᐅᓂᐊᖅᑐᑦ ᕿᑎᕐᒥᐅᓂ ᐃᖃᓗᑦᑑᑦᑎᐊᕐᒧᑦ, ᐅᖅᓱᖅᑑᒧᑦ ᐊᒻᒪᓗ ᑰᒑᕐᔪᒻᒧᑦ. 

ᑖᒃᑯᐊ ᐳᓚᕋᕐᓂᐊᕐᒥᔪᑦ ᑐᔪᕐᒥᕕᖕᓄᑦ ᔭᓗᓇᐃᒥ ᐃᐊᑦᒪᓐᑕᓐᒥᓗ, ᓄᓇᕗᒻᒥᐅᑦ ᐊᖏᕐᕋᖅᓯᒪᙱᖦᖢᑎᒃ 

ᑲᒪᒋᔭᐅᔭᖅᑐᖅᖢᑎᒃ. 

 

ᖃᓄᐃᓕᐅᒃᑲᓐᓂᕈᑎᒃᓴᓂᒃ ᐱᕙᒌᔭᖅᓯᒪᔪᖃᖅᐳᖅ, ᐃᓚᒋᔭᐅᓪᓗᓂ ᑭᙵᕐᓄᐊᓛᕐᓂᖅ ᓄᕕᐱᕆ 16 

ᐱᓇᓱᐊᕈᓯᖓᓂ. ᑐᓴᖅᑕᐅᔪᒃᓴᐃᑦ ᑐᓴᖅᑎᑦᑎᔾᔪᑕᐅᓛᕆᕗᑦ ᓈᓚᐅᑎᒃᑯᑦ, ᐱᕙᓪᓕᐊᔪᒃᑯᑦ, ᑭᒃᑯᑐᐃᓐᓇᓄᑦ 

ᑐᓴᐅᒪᑎᑦᑎᕙᖕᓂᕐᒧᑦ ᓄᓇᓕᖕᒥᐅᓪᓗ ᐃᓚᐅᑎᑕᐅᕙᖕᓂᖏᓐᓄᑦ. 

 

ᐅᖃᖅᑎᑦᑎᔩ, ᑕᒪᒃᑯᐊ ᐅᖃᖃᑎᒌᖕᓂᐅᔪᑦ ᐃᑲᔪᕐᓂᖃᓪᓚᕆᒃᐸᒃᐳᑦ ᐃᓄᐃᑦ ᐃᖢᕐᕆᓕᕌᖓᑕ ᐊᐱᕆᔭᕆᐊᒃᓴᖅ 

ᐃᖅᑲᖅᑐᖅᑕᐅᙱᓪᓗᑎᒃ. ᐊᖓᔪᖄᕆᔭᐅᔪᑦ, ᐸᖅᑭᔨᑦ, ᒪᒃᑯᒃᑐᑦ ᓄᓇᓕᖕᒥᐅᓪᓗ ᐱᓕᕆᐊᒃᓴᖃᖅᑐᐃᓐᓇᐅᕗᑦ 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒥᖕᓂᒃ ᑲᒪᑦᑎᐊᖃᑦᑕᐅᑎᕙᒃᖢᑎᒃ ᑐᓴᐅᒪᖃᑎᒌᒃᐸᒡᓗᑎᒡᓗ ᐃᑲᔪᖅᑐᐃᔪᓂᒃ ᓂᕿᑦᑎᐊᕙᖕᓂᒃ 

ᓂᕈᐊᕆᔭᖃᕐᓂᕐᒥᒃ. 

 

ᑎᓕᐅᖅᐸᒃᑲ ᓄᓇᕗᒻᒥᐅᑦ ᐃᓕᑦᑎᒃᑲᓐᓂᕈᒪᔪᑦ ᐋᖓᔮᕐᓇᖅᑑᑉ ᐱᕈᖅᑐᕕᓂᐅᑉ ᒥᒃᓵᓄᑦ 

ᐊᒃᑐᖅᓯᓂᕆᕙᒃᑕᖏᓐᓂᒡᓗ ᑕᑯᔭᖅᑐᖁᓪᓗᒋᑦ nuquits.gov.nu.ca/cannabis ᐅᖃᖃᑎᖃᕐᓗᑎᒡᓘᓐᓃᑦ 

ᐃᓗᐊᖅᓴᐃᔨᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, 

ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 151 - 7(2): ᖁᕕᐊᓲᑎᖃᓐᓂᖅ ᓴᖅᑭᑦᑕᕆᐅᖅᑐᒥᒃ ᓴᓗᒪᔪᓄᑦ 

ᐆᒻᒪᖅᑯᓯᐅᕆᔾᔪᑎᓄᑦ ᐊᓂᒍᐃᔭᕗᑦ ᓄᓇᕘᒥᑦ ᓇᐅᔮᓂᑦ (ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᓯᑦᑎᒻᕙ 

16, 2026-ᒥ, ᓇᓗᓇᐃᖅᓯᓂᐅᕗᖅ ᐱᒻᒪᕆᐊᓗᒻᒥᒃ ᐊᑐᖅᑕᐅᓚᐅᖅᓯᒪᙱᑦᑐᒥᒃ ᓄᓇᕗᑦ ᓅᑉᐸᓪᓕᐊᓂᕆᔭᖓᓄᑦ 

ᑲᔪᓰᓐᓇᕈᓐᓇᕐᓂᖅᓴᒥᒃ ᐆᒻᒪᖅᑯᑎᖃᕐᓂᕐᒥᒃ ᓯᕗᓂᒃᓴᒥ ᓄᓇᓕᒻᒥᐅᑦ, ᐃᓐᓇᐃᑦ, ᕼᐋᒻᒪᓚᒃᑯᑦ ᓯᕗᓕᖅᑎᖏᑦ,  

ᐱᓕᕆᐊᑦᓴᓄᓪᓗ ᐱᓕᕆᖃᑎᒌᑦ ᑲᑎᓚᐅᕐᒪᑕ ᓇᐅᔮᓂᑦ ᖁᕕᐊᓲᑎᖃᕐᓂᕐᒧᑦ ᒪᑐᐃᖅᑕᐅᓪᓚᕆᓐᓂᖓᓂᒃ ᐃᑲᔫᑦ 

ᓯᕿᓂᕐᒥᑦ ᐆᒻᒪᖅᑯᑎᖃᕐᓂᕐᒥᒃ ᑐᖅᑯᖅᓯᓯᒪᓂᕐᒧᓪᓗ ᐱᓕᕆᐊᖅ.  

 

ᖁᕕᐊᓲᑎᒋᕙᕗᑦ ᕼᐋᓇ ᐊᖑᑏᐊᓗᒃ, ᒪᓕᒐᓕᐅᖅᑎ ᐊᐃᕕᓕᖕᒧᑦ, ᐊᖏᔪᒻᒪᕆᐊᓘᔪᒥᑦ ᑖᔅᓱᒥᖓ ᑭᒡᒐᑐᖅᑕᖏᑦ 

ᑲᔪᓯᓂᖃᑦᑎᐊᖅᓯᒪᓂᖓᓄᑦ ᐱᔪᓐᓇᕐᒪᑕ, ᖁᔭᓐᓇᒦᓪᓗ ᓯᓯᐅᓪ ᓂᐅᓪᕚᓇ ᓚᐃᔪᓪ ᐊᒻᒪᓗ ᒥᓂᔅᑕ ᐋᓂ ᑕᑦᑐᐃᓂ 

ᐃᓚᒋᔭᐅᖃᑕᐅᓚᐅᕋᔅᓯ ᒪᑐᐃᖅᓯᓂᖃᖅᑎᓪᓗᒋᑦ. 

 

ᐃᑲᔫᑦ ᓯᕗᓪᓕᖅᐹᖑᕗᖅ ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖑᓪᓗᓂ ᐊᐅᓚᑕᐅᓪᓗᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐃᒻᒥᒃᑰᖅᑐᑦ ᐆᒻᒪᖅᑯᑎᑖᖅᐸᓪᓕᐊᕙᑦᑐᓄᑦ ᐱᓕᕆᐊᖅ.  

 

ᓯᕗᓕᖅᐹᑦᓯᐊᕐᒥ ᑕᕝᕘᓇ ᐱᓕᕆᐊᒃᑯᑦ, ᓄᓇᓕᓐᓂ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎ ᓂᐅᕕᕐᓂᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐃᓚᓕᐅᔾᔭᐅᓗᑎᓪᓗ ᓄᓇᓖᑦ ᐆᒻᒪᖅᑯᑎᖃᖅᑎᑕᐅᖁᓪᓗᒋᑦ.  ᐱᓕᕆᐊᖅ 

ᓴᖅᑭᖅᑎᑕᐅᓚᐅᖅᑐᖅ ᑲᑐᔾᔨᖃᑎᒌᓐᓂᒃᑯᑦ ᐅᑯᑎᒎᓇ ᑭᕙᓪᓕᖅ ᐊᓯᐊᒍᖔᖅ ᐆᒻᒪᖅᑯᑎᖃᕐᓂᕐᒧᑦ, ᓴᒃᑯ 

ᑮᓇᐅᔭᓕᐅᕋᓱᐊᕐᓂᕐᒧᑦ, ᐅᑭᐅᖅᑕᖅᑐᒥᓪᓗ ᐆᒻᒪᖅᑯᑎᓕᕆᓂᕐᒧᑦ ᐊᑭᑐᔫᑎᓄᑦ.  

 

ᐅᖃᖅᑎᑦᓯᔩ, ᓇᐅᔮᑦ ᐊᑐᖅᑕᐅᓯᒪᓂᖃᓪᓚᕆᑦᑐᖅ. 1.4-ᒥᒐᕚᑦ ᐱᓕᕆᐊᖅ ᓂᕆᐅᒋᔭᐅᔪᖅ ᒥᑭᓪᓕᕚᓪᓕᑎᑦᓯᓂᕐᒧᑦ 

ᓄᓇᓕᐅᑉ ᑕᑎᖃᕐᓂᖓᓂᒃ ᑎᑭᑎᑕᐅᕙᑦᑐᓂᒃ ᐅᖅᓱᐊᓗᒻᒥᒃ 30-ᐳᓴᓐᑎᐸᓗᒻᒥᒃ, ᐊᑐᐃᓐᓇᐅᑎᑦᓯᓪᓗᓂ ᓄᑖᒥᒃ 

ᓴᓗᒪᔪᒥᒃ, ᓄᓇᓕᓐᓂ ᐆᒻᒪᖅᑯᑎᓕᐅᕐᓂᕐᒥᒃ. ᐱᓕᕆᐊᖅ ᐊᓯᔾᔨᖅᓯᓯᒪᒋᕗᖅ ᐃᓂᒋᔭᐅᓚᐅᖅᑐᒥᒃ ᕼᐋᒻᒪᓚᒃᑯᓐᓂ 

ᓴᕕᕋᔭᕐᓄᑦ ᐆᒻᒪᖅᑯᑎᖃᑦᓯᐊᖅᑎᑦᓯᓂᕐᒧᑦ ᐊᐅᓚᔪᓐᓇᐅᑎᓄᑦ ᐃᑲᔪᖅᑐᐃᓂᐊᖅᑐᖅ ᓄᓇᓕᒻᒥᐅᓂᒃ ᐊᕐᕌᒍᒐᓴᓐᓄᑦ 

ᐊᒡᒋᖅᑐᓄᑦ. 

 

ᐅᖃᖅᑎᑦᓯᔩ, ᐱᒻᒪᕆᐅᓂᖓ ᐃᑲᔫᑦ ᐅᖓᑖᓅᖓᕗᖅ ᐆᒻᒪᖅᑯᑎᓕᐅᕐᓂᕐᒧᑦ. ᑕᑯᔾᔪᑕᐅᔪᓐᓇᖅᑐᖅ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐋᕿᒋᐊᕈᑎ ᐱᓕᕆᐊᖑᑎᓪᓗᒋᑦ, ᑕᑯᑦᓴᐅᑎᑦᓯᓪᓗᑎᒃ ᖃᓄᖅ ᐃᓄᐃᑦ ᓯᕗᓕᖅᑎᖏᑦ 

ᓇᒻᒥᓂᖃᖃᑕᐅᔪᓪᓗ, ᑲᑎᙵᓪᓗᑎᒃ ᓴᙱᔪᒥᒃ ᑲᑐᔾᔨᖃᑎᒌᓐᓂᒃᑯᑦ, ᓯᕗᒧᐊᒍᑕᐅᔪᓐᓇᓂᖓᓄᑦ 

ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓂᒃ ᐱᕙᓪᓕᐊᑎᑦᓯᓂᕐᒥᒃ ᓄᓇᓕᑦᑎᓐᓂ. 

 

ᐱᕙᓪᓕᐊᑎᑕᐅᓂᖓᓂ ᐃᑲᔫᑎᒃᑯᑦ, ᐱᓕᕆᐊᖅ ᓴᖅᑭᑎᑦᓯᓯᒪᒋᕗᖅ ᓄᓇᓕᓐᓂ ᐃᖅᑲᓇᐃᔮᑦᓴᓂᒃ 

ᐱᓕᒻᒪᑦᓴᖅᑎᑦᓯᓂᕐᒧᓪᓗ ᐱᕕᑦᓴᖃᕐᓂᐅᔪᓂᒃ ᓴᖅᑭᑎᑦᓯᓂᕐᒧᓪᓗ ᓄᓇᓕᓐᓂ ᐃᑲᔫᑎᑦᓴᓂ ᑮᓇᐅᔭᓂᒃ. ᑖᒃᑯᐊ 

ᐱᒻᒪᕆᐅᔪᑦ ᐆᑦᑑᑏᑦ ᖃᓄᑦ ᑮᓇᐅᔭᓕᐅᕋᓱᐊᕐᓂᖅ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ ᓴᖅᑭᑎᑦᓯᔪᓐᓇᕐᒪᖔᑦ 

ᐊᑯᓂᐅᔪᒃᑯᑦ ᐃᑲᔫᑎᑦᓴᓂᒃ ᓄᓇᓕᓐᓄᑦ ᐃᓚᐅᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 152 - 7(2): ᓯᓚᑦᑐᖅᓴᕐᕕᒻᒦᑦᑐᓄᑦ ᓄᓇᕘᑉ ᐃᓄᖏᑕ ᖃᐅᔨᓴᐃᔾᔪᑎᓄᑦ 

ᑮᓇᐅᔭᒃᓴᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᒐᕙᒪᒃᑯᑦ ᐃᓕᓴᖅᓯᕗᑦ ᑖᒃᑯᐊ ᐃᓕᓐᓂᐊᕆᐊᒃᑲᓐᓂᕈᒪᓯᒪᔪᐃᑦ ᐃᓕᓐᓂᐊᕆᐊᖅᑐᐃᑦ 

ᐃᑲᔪᖅᑕᐅᑲᓐᓂᕆᐊᖃᕐᓂᖏᓐᓂ ᐊᒻᒪᓗ ᑖᒃᑯᐊ ᐃᑲᔫᑎᒋᔭᐅᔪᐃᑦ ᐊᒃᓱᐊᓗᒃ ᐱᒻᒪᕆᐅᖃᑦᑕᖅᐳᑦ ᑖᒃᑯᐊ 

ᐃᑲᔫᑎᒋᔭᐅᖃᑦᑕᖅᑐᓄᑦ ᑖᒃᑯᓄᖓ ᓄᓇᕗᑦ ᐃᓄᐃᑦ ᐃᓕᓐᓂᐊᕆᐊᒃᑲᓂᖅᑐᓄᑦ.  

 

ᖁᕕᐊᓱᑦᑎᐊᖅᐳᖓ ᐅᓂᒃᑳᕈᓐᓇᕋᒪ ᑖᒃᑯᐊ ᐋᖅᑭᓱᖅᑕᐅᒋᐊᖃᓚᐅᖅᓯᒪᔪᐃᑦ ᐱᒋᐊᖅᓯᒪᓕᕐᒪᑕ ᐊᒻᒪᓗ ᑕᒫᓂ 

ᐃᒃᓯᕚᖅᑎᓪᓗᑕ ᐅᓪᓗᒥ, ᓄᓇᕗᒻᒥ ᓴᓇᔭᐅᓂᑰᓕᖅᓯᒪᓪᓗᓂ ᑖᒃᑯᐊ ᐃᓕᓐᓂᐊᕆᐊᒃᑲᓂᖅᑐᓄᑦ ᐃᑲᔫᑎᓄᑦ 

ᑐᕌᖓᔪᓂᑦ ᑖᒃᑯᓄᖓ ᐃᓕᓐᓂᐊᖅᑐᓄᑦ ᑐᕋᖓᓪᓚᕆᒻᒪᑕ ᐊᒻᒪᓗ ᐱᔭᕐᓂᖅᓯᑎᑕᐅᓯᒋᐊᖅᓯᒪᓪᓗᑎ ᐊᒻᒪᓗ 

ᑐᙵᕕᖃᑦᑎᐊᖅᓱᑎᑦ ᑖᒃᑯᓄᖓ ᐃᓕᓐᓂᐊᕈᑎᒋᔭᐅᓂᐊᖅᑐᓄᑦ ᐊᒻᒪᓗ ᑖᒃᑯᐊ 

ᐃᑲᔫᑎᒋᔭᐅᒃᑲᓐᓂᕈᓐᓇᑦᑎᐊᕐᓂᐊᕐᒪᑕᑭᐊᖅ ᑖᒃᑯᓄᖓ ᓄᓇᕗᑦ ᐃᓄᐃᑦ ᐃᓕᓐᓂᐊᖅᑐᖁᑎᖏᓐᓄᑦ.  

 

ᐅᖃᖅᑎᑦᑎᔩ, ᐊᖏᔪᐊᓘᓚᐅᕐᒪᑕ ᐊᓯᔾᔨᖅᑕᐅᔪᐃᑦ ᐊᒻᒪᓗ ᐃᓕᔭᐅᔭᕆᐊᖃᓕᖅᓱᑎ ᓱᒃᑲᐃᑦᑐᒥᒃ ᐃᒃ 

ᐊᔾᔨᐅᙱᐅᔭᖅᑐᒥ ᐃᓕᕙᓪᓕᐊᔭᕆᐊᖃᓕᓚᐅᕐᒪᑕ ᑕᒫᓂ ᐊᕐᕌᒍᓕᒫᒧᑦ ᑖᓐᓇ ᐱᓕᕆᕕᒋᔭᕋ ᑖᒃᑯᓂᖓ ᒫᓐᓇᒧᑦ 

ᑎᑭᒃᓱᒍ ᐋᖅᑭᒋᐊᖅᑎᑦᑎᕙᓪᓕᐊᖏᓐᓇᖅᐳᑦ ᐊᒻᒪᓗ ᖁᕕᐊᓇᖅᑐᒥ ᐊᓯᔾᔩᕙᓪᓕᐊᕗᑦ ᑖᒃᑯᓄᖓ 

ᐃᓕᓐᓂᐊᕆᐊᒃᑲᓐᓂᖅᑐᓄᑦ ᐃᓕᓴᕐᕕᒻᒨᙵᐅᔪᓂᑦ ᐱᓗᐊᙳᐊᖅᑐᖅ ᑖᒃᑯᓄᖓ ᓄᓇᕗᑦ ᐃᓄᐃᑦ 

ᐃᓕᓐᓂᐊᖅᑎᖁᑎᖏᓐᓄᑦ.  

 

ᑖᒃᑯᐊ ᐊᓯᔾᔨᖅᑕᐅᓚᐅᖅᑐᐃᑦ ᐃᑲᔫᑎᖃᑦᑎᐊᕐᒪᑕ ᑖᒃᑯᓂᖓ ᐃᓕᓐᓂᐊᕆᐊᖅᑐᓄᑦ ᑕᐃᑯᖓ 

ᐃᓕᓐᓂᐊᕕᔾᔪᐊᒧᖓᔪᓄᑦ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑐᓴᐅᒪᖁᑦᑎᐊᖅᓱᒋᑦ ᑕᒫᓂ ᐅᑭᐊᖅ 

ᐋᖅᑭᒋᐊᒃᑲᓐᓂᒻᒪᕆᓚᐅᖅᑕᕗᑦ ᑖᒃᑯᐊ ᑮᓇᐅᔭᐃᑦ ᑐᒃᓯᕋᐅᑕᐅᔪᓐᓇᖃᑦᑕᖅᑐᑦ, ᑕᐃᒪᓐᓇᐃᑎᓪᓗᒍ ᐊᕐᕌᒍ 10 

ᐅᖓᑖᓂᓂᑦ ᐊᒥᓲᓂᖅᓴᓂᑦ ᑐᒃᓯᕋᐅᑎᓂᑦ ᐱᓯᒪᓕᖅᐳᒍᑦ.  

 

ᑖᓐᓇ ᓂᕆᐅᓪᓗᑎᒍ ᐊᒥᓱᓄᑦ ᐱᔭᐅᔪᒪᓂᐊᖅᓯᒪᔪᖅ ᐊᒻᒪᓗ ᐱᕈᖅᐸᓪᓕᐊᓂᐊᖅᑕᖓ ᑲᖐᒋᓪᓗᑎᒍ ᑕᐃᒪᓐᓇ 

ᐋᖅᑭᑎᐊᖅᓯᒪᔪᒥ ᓴᖅᑭᑎᑦᑎᓇᓱᒃᓯᒪᕗᒍᑦ ᑖᒃᑯᐊ ᐃᓕᓐᓂᐊᕆᐊᒃᑲᓂᕐᓂᐊᖅᑐᓄᑦ ᑮᓇᐅᔭᓂᑦ ᐃᑲᔫᑎᓄᑦ 

ᐃᓕᓐᓂᐊᖅᑐᓄᑦ.  

 

ᐅᖃᖅᑎᑦᑎᔩ, ᐋᖅᑭᒋᐊᖅᑕᐅᕋᑖᖅᓯᒪᔪᐃᑦ ᑖᒃᑯᓄᖓ ᓄᓇᕗᑦ ᐃᓄᐃᑦ ᐃᓕᓐᓂᐊᖅᑎᖏᑦᑕ ᑮᓇᐅᔭᓄᑦ 

ᑐᓐᓂᖅᑯᓯᐊᖅᑕᐅᖃᑦᑕᖅᑐᐃᑦ ᑕᒫᓂ ᐅᑭᐊᖑᔪᖅ. ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᐃᑲᔫᑎᒋᔭᐅᓇᓱᒻᒪᑕ 

ᑖᒃᑯᐊ ᑐᓗᕈᑕᐅᖃᑦᑕᖅᑐᐃᑦ ᐊᒻᒪᓗ ᐃᓕᓐᓂᐊᕆᐊᒃᑲᓐᓂᕈᒪᓂᖅᓴᐅᖁᓪᓗᑎᒍ, ᐃᓚᒋᔭᐅᑦᑎᐊᓕᕐᓗᑎ, ᑖᒃᑯᐊ 

ᐃᓕᓐᓂᐊᖅᑏᑦ ᑖᒃᑯᓄ ᓄᓇᕗᑦ ᐃᓄᖁᑎᖏᓐᓄᑦ.  

 

ᑖᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᐃᑲᔫᑎᐅᕗᑦ ᓲᕐᓗ ᑕᐅᓄᖓ ᐅᕝᕙᓘᓐᓃᑦ ᓯᓚᑦᑐᓴᕐᕕᓕᐊᓕᖅᑎᓪᓗᒋᑦ 

ᐃᑲᔪᖃᑎᒋᔭᐅᓂᐊᖅᑐᒥ ᖃᖓᑦᑕᐅᓯᖅᑕᐅᔪᓐᓇᖅᓯᒪᓪᓗᑎ ᑕᐅᓄᙵᕋᓱᓐᓂᖏᓐᓂᓪᓗ ᑮᓇᐅᔭᓂᑦ 

ᐊᑐᐃᓐᓇᖃᖅᑎᑕᐅᓪᓗᑎ, ᕿᑲᕐᓇᐅᑎᓪᓗᒍ ᐊᖏᕐᕋᑲᐃᓐᓇᕈᓐᓇᕐᓗᑎ, ᐊᒻᒪᓗ ᑖᒃᑯᐊ ᐃᓕᓐᓂᐊᖅᑕᖏᓐᓂ 

ᖃᐅᔨᓴᖅᑕᐅᔭᕆᐊᖃᓪᓚᑦᑖᑕᖏᑕ ᐊᑭᖏᖃᖅᑎᑕᐅᒻᒪᑕ ᐊᑭᓕᐅᑎᖏᓐᓄᑦ ᑐᕌᖓᔪᓂᑦ ᐱᓪᓗᑎᒍ, ᐊᒻᒪᓗ ᑖᒃᑯᐊ 

ᐃᓅᓯᖏᓐᓂᓪᓗ ᐊᒻᒪᓗ ᐋᓐᓂᐊᖃᕐᓇᙱᓐᓂᕐᒧᑦ ᑐᕌᖓᔪᓂᑦ ᑮᓇᐅᔭᓂᑦ ᐊᑐᐃᓐᓇᖃᕐᕕᒋᓪᓗᑎᒍ, 

ᐃᓕᓐᓂᐊᑲᓐᓂᕆᐊᖃᕈᑎ ᐃᑲᔫᑏᑦ, ᐃᓕᓐᓂᐊᕈᑎᖏᓐᓄᑦ ᐃᑲᔫᑏᑦ, ᐱᖁᑎᓄᑦ ᐊᒻᒪᓗ ᐱᙳᐊᕐᕕᓐᓄᑦ 

ᑐᕌᖓᔪᓂᑦ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑕᐃᒪᓐᓇ ᑖᒃᑯᐊ ᑲᔪᓯᑏᓐᓇᕐᓂᐊᕋᑦᑎᒍ ᐃᑲᔫᑎᒋᓂᐊᖅᑐᐃᑦ ᑖᒃᑯᓄᖓ 

ᑕᕝᕙᙵᑦ ᐃᓪᓗᕐᔪᐊᒦᖔᕐᓂᑯᐃᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓃᖔᖅᑐᑦ, ᓄᓇᕗᑦ ᑐᙵᕕᒃᑯᓐᓂ, ᐊᒻᒪᓗ ᑖᒃᑯᐊ 

ᐱᓗᐊᙳᐊᖅᑐᑦ ᐃᖅᑲᓇᐃᔭᖅᑎᑦᑎᐊᕚᓗᒃᑲ ᑕᐃᑲᓂ ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓕᕆᑦᑎᐊᖅᓯᒪᔪᐊᓘᒻᒪᑕ 

ᐊᓪᓚᕝᕕᒻᒥ. ᑕᐃᒪᓐᓇ ᑖᒃᑯᐊ ᐱᓕᕆᐊᕆᔭᐅᕙᓪᓕᐊᑎᓪᓗᒋᑦ ᐊᑐᐃᓐᓇᕈᖅᑎᑕᐅᑦᑎᐊᖅᓯᒪᓕᕐᒪᑕ ᑖᒃᑯᐊ 

ᑕᐅᑐᒐᕆᓚᐅᖅᑕᑦᑎᒍᑦ.  

 

ᐅᖃᖅᑎᑦᑎᔩ, ᑖᓐᓇ ᐱᓕᕆᓇᓱᑦᑕᕗᑦ ᐱᖅᔪᐊᒻᒪᕆᐊᓘᒻᒪᑦ ᐊᒻᒪᓗ ᓴᖅᑭᔮᖅᑎᑎᑦᑎᐊᖅᓱᓂ ᐱᓕᕆᖃᑎᒌᓐᓂᕐᒥᒃ 

ᐊᒻᒪᓗ ᓯᕗᓂᒃᓴᑎᓐᓂ ᑕᐅᑐᒐᖃᑦᑎᐊᖅᐳᖓ ᑖᒃᑯᐊ ᑐᓴᐅᒪᑎᑦᑎᒍᒪᑦᑎᐊᓂᐊᖅᓱᖓᓗ ᑖᒃᑯᐊ ᖃᓄᑎᒋ 

ᐃᑲᔪᖅᑎᒌᒍᓐᓇᕋᑦᑎᒍᑭᐊᖅ ᓄᓇᕗᑦ ᐃᓄᐃᑦ ᐃᓕᓐᓂᐊᖅᑎᖁᑎᖏᑦ ᑖᒃᑯᓂᖓ ᐱᔭᕇᖅᓯᓇᓱᒃᑎᓪᓗᒋᑦ 

ᖁᕝᕙᓯᓐᓂᖅᓴᒥ ᐃᓕᓐᓂᐊᕈᑎᓂᑦ. ᖁᔭᓐᓇᒦᒃ,. ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᑲᔪᓯᒋᐊᖅᑳᖅᑎᓐᓇᑕ, ᑐᙵᓱᖁᑦᑎᐊᖅᐸᒃᑲ 

ᒪᓕᒐᓕᐅᖅᑎᐅᓚᐅᖅᓯᒪᔪᖅ, ᑕᐃᕕᑦ ᐃᒃᑲᖅᑭᐊᓗᒃᒃ, ᑐᙵᓱᑦᑎᐊᕆᑦ ᒪᓕᒐᓕᐅᕐᕕᖕᒧᑦ; ᓄᓇᕗᑦ ᑐᙵᕕᒃᑯᓪᓗ 

ᑐᖏᓕᐊ, ᐹᓪ ᐃᕐᖓᐅᑦ, ᑐᙵᓱᑦᑎᐊᕆᔅᓯᒃ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ ᑯᓄ 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 158 - 7(2): ᐃᖃᓗᒐᓱᒐᔅᓇᑦ ᑰᑕᐃᓐ ᐊᖏᓕᒋᐊᖅᑕᓄᑦ (ᑯᓄ)  

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᑐᓴᒐᒃᓴᖃᕋᒪ ᑐᓴᕈᒥᓇᖅᑐᒥ ᕿᑭᖅᑖᓗᒻᒥ ᐃᖃᓗᓕᕆᔨᒃᑯᓃᖔᖅᑐᒥ.  

 

ᑖᒃᑯᐊ ᐱᓇᓱᐃᓐᓇᖃᑦᑕᕐᒪᑕ ᑲᖏᖅᑐᒑᐱᒻᒥᐅᑦ ᐊᒻᒪ ᒥᑦᑎᒪᑕᓕᒻᒥᐅᑦ ᓂᕕᙵᑖᕋᓱᓂᕐᒥᒃ ᑖᒃᑯᓂᖓ ᖃᓕᕋᓕᒻᒧᑦ 

ᓇᑖᕐᓇᒧᑦ ᐱᓇᓱᒍᑎᓂ. ᒫᓐᓇᐅᔪᖅ ᑐᓴᖅᑎᑕᐅᕋᑖᓚᐅᕋᑦᑕ 15 ᑕᓐᔅ-ᒎᖅ ᑕᒪᕐᒥᒃ ᑲᖏᖅᑐᒑᐱᓪᓗ 

ᒥᑦᑎᒪᑕᓕᒥᐅᓪᓗ ᓂᕕᙵᐅᑎᑖᕐᒪᑕ ᑕᒫᙵᑦ ᑕᐃᑲᙶᖅᑐᒥ ᑕᕆᐅᒻᒥᖔᖅᑐᒥ 100 ᑕᓐᔅ ᐃᒪᕕᒻᒥ ᑰᑕᖏᖕᓂᒃ.  

 

ᑕᒪᓐᓇ ᑐᓴᕈᒥᓇᑦᑎᐊᕐᒪᑦ ᐊᒻᒪ ᐊᑑᑎᖃᓪᓚᕆᓐᓂᐊᖅᖢᓂ ᑖᒃᑐᓄᖓ ᑲᖏᖅᖢᒑᐱᒻᒥᐅᓄᑦ ᐊᒻᒪ 

ᒥᑦᑎᒪᑕᓕᒻᒥᐅᓄᑦ ᑮᓇᐅᔭᓕᐅᕋᓱᓐᓂᕐᒧᑦ, ᐊᒻᒪ ᓯᕗᓂᒃᓴᑎᓐᓄᑦ ᐊᑑᑎᖃᓪᓚᕆᓐᓂᐊᖅᖢᓂ ᑕᒪᓐᓇ 

ᑮᓇᐅᔭᓕᐅᒃᑲᓐᓂᕋᓱᓐᓂᕐᒧᑦ, ᐊᒻᒪ ᑖᒃᑯᐊ ᑲᔪᓯᑏᓐᓇᕈᒥᓇᖅᑐᖅ ᐱᕈᖅᐸᓪᓕᐊᓂᐊᕐᓂᖓ ᓂᕆᐅᓇᖅᖢᓂᓗ. ᑖᓐᓇ 

ᑐᓴᕈᒥᓇᑦᑎᐊᖅᑐᖅ.  

 

ᑖᒃᑯᐊ ᐃᖅᑲᓇᐃᔭᖅᑎᖓ, ᓘᒐᓐ ᓘᑐ ᐱᓇᓱᓪᓚᕆᓚᐅᕐᒪᑦ ᐊᒻᒪ ᓇᐃᑕᓐ ᐆᑦᑐᕙ, ᑖᒃᑯᐊ ᐃᓕᓴᕆᕙᒃᑲ 

ᐱᓕᕆᑦᑎᐊᕐᒪᑕ ᐃᖅᑲᓇᐃᔮᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᖑᑎᐊᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 159 - 7(2): ᓇᐅᔮᒧᑦ ᐅᓪᓚᕐᓚᐅᓐᓂᕋ (ᐊᖑᑎᐋᓗᒃ)  

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑏ.  

 

ᓇᐅᔮᕐᒥᐅᑕᐃᑦ ᖃᐅᔨᖁᓪᓗᒋᑦ, ᖁᕕᐊᓱᕝᕕᐅᕌᓂᒃᓯᒪᓕᖅᐸᑦ ᑕᐃᑯᙵᕆᐊᓛᕋᒪ ᑐᑭᓯᓂᐊᕐᕕᒋᓗᒋᑦ, ᐊᒻᒪᑦᑕᐅᖅ 

ᖁᔭᓐᓇᒦᕈᒪᓪᓗᒋᑦ CNAC, ᒐᕙᒪᑐᖃᒃᑯᓐᓂᙶᓚᐅᖅᑐᑦ ᓄᓇᑦᑎᓐᓄᑦ ᓴᓗᒻᒪᖅᓴᐃᒋᐊᖅᑐᓚᐅᖅᓯᒪᒻᒪᑕ 

ᐅᓇᑕᖅᑎᓄᑦ ᐅᐊᑦᑎᕕᑐᖃᕐᒥᒃ, ᓚᐃᔪᓪᖦᑑᓐ -ᑯᓪᓗ ᐊᒻᒪ SDL. ᐊᓕᐊᓇᐃᑦ ᓄᓇᕗᑦ ᓂᕈᑦᑐᖅᑐᖅ, 

ᐱᖁᑎᕕᓂᑐᖄᓗᐃᑦ ᐱᑕᖃᕈᓐᓃᕐᒪᑕ.  

 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 160 - 7(2): ᓂᕈᐊᖅᑕᐅᓂᕋ ᓯᕗᓕᖅᑎᐅᔪᓄᑦ ᓄᓇᕘᑉ ᒐᕙᒪᖓᓂ (ᐲᑐᓴᓐ)  

 

ᐊᖓᔪᖅᑳᖅ ᕗᕆᐊᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᓯᕗᓕᖅᑎᓕᕆᑎᓪᓗᑕ ᐅᓪᓚᖅᖅ 

ᐃᓱᐊᓂ, ᖁᔭᓐᓇᒦᒃᑲᓐᓂᕈᒪᔭᒃᑲ ᐅᕙᓐᓂᒃ ᑕᑎᒋᔭᖃᕈᓐᓇᕐᖓᑕ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 

ᑲᑎᒪᔨᖏᓐᓅᖅᑎᑕᐅᖅᑲᐅᒐᒪ.  

 

ᐃᖃᓗᒃᑑᑦᑎᐊᕐᒥ ᓂᕈᐊᖅᑎᒋᓯᒪᔭᒃᑲ ᐅᖃᐅᑎᒍᒪᔭᒃᑲ ᐃᑲᔪᖅᓰᖏᓐᓇᕐᓂᐊᕆᔅᓯᑦ ᐃᓱᒫᓗᒋᔭᔅᓯᓗ 

ᐅᖃᐅᓯᕆᖃᑦᑕᕐᓗᒋᑦ ᓂᕈᐊᖅᑕᐅᓯᒪᕕᖓᓐᓂᙶᖅᑐᑦ ᐃᖃᓗᒃᑑᑦᑎᐊᕐᒥᑦ.  

 

ᓯᕗᓕᖅᑎ ᐅᖃᖃᑎᒋᒋᐊᖃᕐᓂᐊᖅᑕᕋ ᖃᓄᐃᑦᑐᒧᑦ ᓇᓕᐊᓐᓄᑦ ᒥᓂᔅᑕᕈᖅᑎᓂᐊᕐᒪᖔᕐᒪ ᖃᐅᔨᒐᓱᓪᓗᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ.  

ᐸᕐᓇᐅᑎ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥᐅᑦ, ᐅᓪᓗᒃᑯᑦ, ᐸᓐᓂᖅᑑᕐᒥᐅᓪᓗ. ᐸᓐᓂᖅᑑᕐᒥᐅᑦᑕᐃᑦ 

ᐋᓐᓂᐊᕕᓕᐊᖅᓯᒪᔪᑦ ᓛᒐᒧᑦ, ᖃᐅᔨᒪᖁᒻᒥᔭᒃᑲ ᑕᐅᓄᖓ ᐳᓛᕆᐊᓛᕋᒪ ᓅᕖᕝᕙ 12-ᒥ ᑕᐅᓄᖓᕐᓗᖓ 19-

ᕈᕋᓱᓐᓂᖓᓄᑦ. ᑖᓐᓇ ᓯᕗᓪᓕᕐᒥ ᖃᐅᔨᒃᑲᐃᔾᔪᑎᒐ.  

 

ᐅᖃᖅᑎᑦᑎᔩ, ᓂᓪᓕᒐᓚᖃᑦᑕᕋᒪ ᑕᕝᕙᓂ ᐊᖏᖃᑎᒌᒍᑎᐅᑉ ᒥᔅᓵᓄᑦ, ᐃᓄᓐᓄᑦ ᐊᖏᖅᑕᐅᓯᒪᒻᒪᑕ 

ᓄᓇᕗᒻᒥᐅᓄᑦ. ᐱᔾᔪᔾᔨᒋᐊᖃᕐᖓᑕ ᑖᒃᑯᐊ ᐊᖏᖃᑎᒌᒍᑏᑦ ᐃᓄᓐᓂᒃ, ᑕᐃᒪ ᐊᕕᑦᑐᖅᓯᒪᓂᖓ 11, ᓄᓇᕗᑦ 

ᓄᓇᖓᑕ ᐸᕐᓇᑕᐅᓂᖓᑕ ᐊᑐᖅᑕᐅᓂᔅᓴᖓᑕ ᐸᕐᓇᑕᐅᓂᖓᓅᖓᔪᖅ.  

 

ᐊᔪᐃᓐᓈᕆᓯᒪᒐᒃᑯᒃ ᑖᓐᓇ ᓄᓇᕘᒥ ᐸᕐᓇᐃᔨᒃᑯᑦ ᑲᑎᒪᔨᖏᑦ ᑲᔪᓯᑦᑎᐊᖁᒧᑦ ᐱᔭᔅᓴᕆᔭᒥᓂᒃ. ᓱᓕᑦᑕᐅᖅ, ᑖᒃᑯᐊ 

ᐊᖏᖃᑎᒌᒍᑏᑦ ᐃᓚᖏᑦ ᐃᑉᐱᒋᔭᐅᔭᕆᐊᖃᕐᖓᑕ ᐃᓄᓐᓄᑦ ᐊᖏᖅᑕᐅᓯᒪᒻᒪᑕ, ᓈᓴᐅᑎᓕᒃ 32-ᒥᒃ, 

ᑲᑎᒪᔨᖃᕐᓂᖅ ᓄᓇᕘᒥ ᐃᓅᓯᓕᕆᔨᒃᑯᓐᓄᑦ ᐱᕙᓪᓕᐊᑎᑦᑎᓂᕐᒥᒃ. ᓄᓇᕗᑦ ᐃᓅᓕᕆᔨᒃᑯᑦ 

ᑲᑎᒪᔨᖏᐅᓂᕋᖅᑕᐅᔪᖅ.  

 

ᐅᑭᐅᖅ ᒪᓕᒐᓕᐅᖅᑏᑦ ᑲᑎᒪᓕᕐᒥᑉᐸᑕ, ᑐᑭᓯᑦᑎᐊᓛᕈᒪᒐᒪ ᑖᓐᓇ ᖃᓄᐃᓕᖓᓂᐊᕐᒪᖔᖅ ᓯᕗᓂᑦᑎᓐᓂ. 

ᓄᓇᕗᒻᒥᐅᑦ ᐃᓅᓯᖏᑦ ᐋᖅᑭᒋᐊᕆᐊᖃᕐᖓᑕ, ᑐᓴᖅᐸᑲᑦᑕ ᒪᓕᒐᓕᐅᕐᕕᐅᑉ ᐃᓗᐊᓂ ᖃᓄᐃᓕᖓᓂᐅᔪᓂᑦ 

ᓱᕈᓯᕐᓄᑦ, ᒪᒃᑯᑦᑐᓄᓪᓗ, ᐊᓯᖏᓐᓄᓪᓗ.  

ᒫᓐᓇ ᐅᖃᕈᒪᑐᐃᓐᓇᖅᑐᖓ, ᐅᑭᐅᖅ ᑲᑎᒪᓕᕈᑦᑕ, ᑖᒃᑯᐊ ᒪᕐᕉᓗᐊᙳᐊᖅ ᐅᖃᕐᕕᒋᒋᐊᓪᓚᒃᑲᓐᓂᓛᕋᒃᑭᒃ. ᐊᒻᒪᓗ 

ᐃᓚᖃᖅᑐᓂ, ᑰᒑᓗᒃ, ᑰᒑᓗᒃ ᑖᓐᓇ ᓇᑉᐸᐃᕕᐅᔪᒪᔪᖅ ᐸᓐᓂᖅᑑᕐᒥᐅᓄᑦ ᑰᖓ ᑖᕗᖓ ᐸᓐᓂᖅᑑᕐᒥᐅᑦ ᒥᔅᓵᓄᑦ 

ᑰᖓ ᑰᑦᑐᖅ, ᑖᓐᓇ ᑰᖓ 300-ᑭᓚᒦᑕᒥ ᑕᑭᓂᖃᖅᑐᖅ.  

 

ᐊᐱᕆᔪᒪᔪᖓ ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔪᒪᔭᒃᑲ ᐱᕕᖃᖅᑎᑕᐅᒃᑲᓐᓂᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᐅᖃᐅᓯᒃᓴᕆᔭᒥᓐᓂᒃ ᐃᓱᓕᒍᒪᓪᓗᓂᐅᒃ. ᐋᒃᑳᖅᑐᖃᖅᐸ? ᑐᓴᙱᓐᓇᒪ, ᒥᔅᑕ 

ᒪᐃᒃ. 

 

ᒪᐃᒃ: ᐄ, ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᑕᐃᓐᓇ ᑰᒑᓗᒃ ᓇᑉᐸᐃᕕᐅᔪᒪᒻᒪᑦ ᑰᖓ ᐃᓚᖓ ᓯᒥᑦᑕᐅᓗᓂ, 

ᖃᐅᒪᔾᔪᑎᓕᐊᖑᓗᓂ. ᑰᖓ 300-ᑭᓚᒦᑕᐅᔪᖅ, ᑖᕗᖓ ᐸᓐᓂᖅᑑᑉ ᒥᔅᓵᓄᑦ ᑰᑦᑐᖅ. ᑕᒪᓐᓇ ᑰᖓ ᓇᓗᓇᙱᑦᑐᖅ 

ᐃᖃᓗᓐᓄᑦ, ᑎᒻᒥᐊᓄᑦ, ᐊᓯᖏᓐᓄᓪᓗ ᐆᒪᔪᓄᓪᓗ ᐊᖏᕐᕋᕆᔭᖅ, ᓇᓗᓇᙱᑦᑐᖅ.  

 

ᖃᐅᔨᒪᔭᕗᓪᓕ ᑖᕙᓂ ᐸᓐᓂᖅᑑᑉ ᒥᔅᓵᓃᑦᑐᖅ ᐃᓄᐃᑦ ᓄᓇᖁᑎᑖᕆᓯᒪᔭᖓᑦ ᐃᓚᓕᐅᔾᔭᐅᓂᐊᕐᖓᑦ ᑖᔅᓱᒧᖓ, 

ᐊᑦᑐᖅᑕᐅᓗᓂᓗ. ᐅᖃᖅᑎᑦᑎᔩ, ᑖᓐᓇ ᐅᖃᐅᓯᕆᒋᐊᓪᓚᑲᓐᓂᓛᕈᒪᒐᒃᑯᒃ ᐸᓐᓂᖅᑑᕐᒥᐅᑦ ᑭᒡᒐᑐᖅᑕᒃᑲ 

ᖃᐅᔨᒃᑲᖅᑲᒃᑲ, ᐅᑭᐅ ᑲᑎᒪᓕᕈᑦᑕ ᓴᖅᑭᓛᕐᒥᔭᒃᑲ.  

 

ᖁᔭᓐᓇᒥᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᓂᐊᖁᙴᑦ ᒪᓕᒐᓕᐅᖅᑎᖓ, ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 162 - 7(2): ᐃᖅᑲᐅᒪᔭᖃᖅᖢᖓ ᒨᓯᓯ ᐊᑕᒍᔫᓚᐅᖅᑐᒥᒃ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᓕ ᐃᖅᑲᐅᒪᖃᑎᒋᔪᒪᑦᑎᐊᖅᐸᔅᓯ 

ᑕᕝᕙᓃᒍᓐᓃᖅᑐᑯᓘᓚᐅᖅᑐᒥᒃ ᑖᓐᓇ ᒨᓯᓯ ᐊᑕᒍᔪᒃ.  

 

ᑕᕝᕗᖓ ᐃᖃᓗᓐᓄᑦ ᓅᓚᐅᖅᓯᒪᒻᒪᑦ ᒪᒃᑯᓱᖓᖅᑐᓂ, ᑕᑉᐹᓂ ᐅᑭᕕᒃᒥ ᐃᖅᑲᓇᐃᔭᖅᑎᐅᒋᐊᖅᑐᖅᓯᒪᓪᓗᓂ, 

ᑕᐃᒪᓐᓇᐃᓚᐅᖅᑐᓂ ᑕᐃᑯᖓ ᓰᐲᓰᒃᑯᓐᓅᓕᓚᐅᖅᓯᒪᒻᒪᑦ, ᑕᐃᑲᓃᓕᖅᓱᓂᓗ ᓰᐲᓰᒃᑯᓐᓂᑦ 25 ᐊᕐᕌᒍᓂ ᐊᒻᒪᓗ 

ᑖᓐᓇ ᓄᖅᑲᐅᑎᓯᒪᓕᕋᓗᐊᖅᑐᓂᐅᒃ, ᓰᐲᓰᒃᑯᓐᓄᑦ ᐅᐸᒍᑏᓐᓇᖃᑦᑕᓚᐅᖅᓱᓂ.  

 

ᐊᒻᒪᓗ ᑐᓴᐅᒪᑎᑦᑎᔨᒋᓚᐅᖅᑐᑎᒍᒃ ᑕᕝᕙᓂ ᐃᖃᓗᓐᓂ ᖃᓄᐃᑦᑐᖃᖅᐸᓪᓕᐊᓕᕐᒪᒃᑭᐊᖅ. ᑖᒃᑯᓄᖓᑦᑕᐅᖅ 

ᑲᓇᑕᒥ ᐅᓇᓕᔅᓴᔭᓄᑦ ᐊᕐᕌᒍᓄᑦ ᐊᒥᓱᐊᓗᓐᓄᑦ ᑕᐃᑲᓃᓚᐅᖅᓯᒪᓪᓗᓂ, ᖃᐅᔨᒪᑦᑎᐊᖅᓱᓂᐅᒃ ᑕᒪᓐᓇ ᐃᖃᓗᐃᑦ 

ᓄᓇᖓ, ᐊᒻᒪᓗ ᐊᖑᓇᓱᑦᑎᑦᑎᐊᕙᐅᓚᐅᖅᓯᒪᓪᓗᓂ.  

 

ᑕᕝᕙᓂᓗ ᐅᕙᖓᑑᖅᑰᖏᑦᑐᖅ, ᑖᒃᑯᐊ ᐃᓄᒃᑎᑑᖅᑕᒃᑲ ᖃᓄᐃᕈᔪᒐᐃᒻᒪᑕ ᐅᖄᓚᖃᑦᑕᖅᓱᓂᓗ, ᐊᒻᒪᓗ 

ᐅᖃᐅᔾᔨᔨᑦᑎᐊᕚᓗᒋᓚᐅᕋᒃᑯᒃ, ᑖᒃᑯᐊ ᐃᓄᒃᑎᑑᖅᑕᒃᑲ ᐱᐅᑦᑎᐊᙱᒐᐃᒻᒪᑕ ᐃᓂᖅᑎᕆᓇᓂ, ᑭᓯᐊᓂ 

ᐅᖃᑦᑎᐊᒃᑲᓐᓂᖁᔨᑐᐃᓐᓇᖅᓱᓂ ᐋᖅᑭᔅᓱᐃᔨᒋᓚᐅᕋᑦᑎᒍ ᑕᕝᕘᓇ ᖁᔭᒋᓯᒪᕐᔪᐊᖅᑐᒍ.  

 

ᖃᐅᔨᒪᓚᐅᖅᑐᒍᑦ ᑕᕝᕙᓂ ᐳᕙᖏᑦᑎᒍᑦ ᐋᓐᓂᐊᖃᓕᖅᑎᓪᓗᒍ ᐊᕐᕌᒍᓄᑦ 8-ᓄᑦ, ᐅᑎᖅᑕᓕᓚᐅᕐᒪᑦ ᐋᓐᓂᐊᕕᒻᒧᑦ 

ᐊᒻᒪᓗ ᑖᒃᑯᐊ ᐋᓐᓂᐊᓯᐅᖅᑎᖁᑎᖏᓐᓄᑦ ᖃᐅᔨᒪᔭᐅᑦᑎᐊᓕᖅᓱᓂ ᖁᓚᕐᓇᖅᑐᒦᓐᓂᕋᖅᑕᐅᓕᕋᐃᒐᒥᒃ, 

ᐊᔪᕈᓐᓃᑳᓪᓚᖃᑦᑕᖅᓱᓂ ᐊᓕᐊᓇᐃᖑᖃᑦᑕᓚᐅᖅᐳᖅ ᑕᕝᕘᖓ.  

 

ᑖᔅᓱᒪ ᐸᓂᑯᓗᐊᑕ ᐸᖅᑭᑦᑎᐊᖅᓱᓂᐅᒃ, ᐊᒻᒪᓗ ᓄᓕᐊᖓ ᐊᐃᑕ, ᑖᒃᑯᐊᒃ ᑲᑎᙵᓚᐅᖅᑑᒃ ᑲᑎᑎᑕᐅᓯᒪᓚᐅᖅᑑᒃ 

ᐊᕐᕌᒍᓂᑦ 66-ᓂᑦ, ᑕᕝᕙᓃᒍᓐᓃᖅᓱᓂᓗ ᐊᕐᕌᒍᖏᑦ 85-ᖑᓕᖅᑎᓪᓗᒍ ᑕᒫᓂ ᐅᐱᕐᖔᖅ 

ᓄᓇᒦᒍᓐᓃᖅᑐᑯᓘᓚᐅᕐᒪᑦ.  

 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᑐᕐᖓᖃᐅᓚᐅᖅᐳᖅ 8-ᓂᒃ ᐊᖑᑎᓂᑦ, ᐊᒻᒪᓗ ᑕᓪᓕᒪᓂᑦ ᐊᕐᓇᓂᑦ, ᐊᒥᓱᐊᓗᓐᓂᑦ ᐃᕐᖑᑕᖃᐅᖅᓱᓂ, 

ᐃᓗᓕᖃᐅᖅᓱᓂ ᑕᐃᒪᓐᓇᐃᑎᓪᓗᒍ. ᐱᓕᕇᓐᓇᖅᓱᓂ ᑕᕝᕙᐅᔪᓐᓃᖅᑐᑯᓘᓚᐅᕐᒪᑦ ᐃᖅᑲᐅᒪᖃᑎᒋᔪᒪᑦᑎᐊᖅᐸᔅᓯ, 

ᑕᐃᓐᓇ ᒨᓯᓯ ᐊᑕᒍᔫᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐃᓱᒪᒋᑦᓯᐊᖅᐸᕗᑦ ᐃᓚᑯᓗᖏᑦ, ᑭᖑᕚᖏᓪᓗ. ᖁᔭᒋᓪᓗᑎᒍ ᓈᓚᐅᑎᒃᑯᑦ ᑐᓵᔭᐅᖏᓐᓇᖅᐸᓚᐅᕐᒪᑦ, 

ᐃᖅᑲᐅᒪᒋᔭᐅᑦᑎᐊᕐᓂᐊᖅᑐᖅ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᓯᒪᐃᓚᒃ.  

(ᓯᒪᐃᓚᒃ)  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᖃᒪᓂᑦᑐᐊᕐᒥᐅᑦ ᐅᓐᓄᓴᒃᑰᖅᑲᒃᑲ. ᐅᓪᓗᖃᑦᑎᐊᖅᑐᑯᓘᒐᔅᓯᑦ.  

 

ᐃᓚᒌᖑᓪᓗᑕ ᐃᕐᖑᑕᕗᑦ, ᓄᓕᐊᕋᐃᓛᒃ ᐅᕙᓃᒻᒪᑦ, ᐃᕐᖑᑕᕗᑦ ᑎᓴᒪᓂᒃ ᓇᓪᓕᐅᓂᖅᓯᐅᓕᕐᖓᑦ ᓇᓪᓕᐅᑎᒻᒪᑦ, 

ᑖᓐᓇ 4-ᓂᑦ ᐊᕐᕌᒍᖃᕐᓂᐊᓕᕐᖓᑦ ᑎᓴᒪᓂᑦ ᐃᓛᒃ. ᐊᒻᒪ ᐃᓕᓐᓂᐊᕆᐊᓛᓕᖅᑐᓂ ᒥᑭᔫᑕᐅᓂᖅᐹᖏᓐᓄᑦ 

ᐊᕐᕌᒎᓛᖅᑐᒥ. ᑕᐃᒪᐃᑦᑐᓃᖃᑕᐅᓕᕐᖓᑦ ᐊᑐᐃᓐᓇᕈᖅᓴᖅᑕᐅᔪᐃᑦ ᐃᓕᓐᓂᐊᕆᐊᕆᐅᓛᓕᕐᖓᑕ.  

 

ᐅᓪᓗᒥᓗᑦᑕᐅᖅ ᑲᐃᒃᕋᓛᓕᐊᒥᓂᖏᓐᓂᒃ ᓴᓇᖅᑲᐅᒻᒥᔪᖅ ᐸᔪᒍᑎᒋᓂᐊᖅᑕᒥᓂᒃ ᐃᓕᓐᓂᐊᖅᑎᐅᖃᑎᒥᓄᑦ, 

ᐃᕐᖑᑖᖅ ᐅᓪᓗᖃᑦᑎᐊᓪᓚᕆᓐᓂᐊᖅᑯᑎᑦ. ᐊᖏᕐᕋᕈᒪ ᑕᑯᓛᕐᒥᒋᒃᑭᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᐊᒻᒪᓗ ᑐᙵᓱᑦᓯᐊᕆᑦ, ᒥᓯᔅ ᓯᒪᐃᓚᒃ, ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 164 - 7(2): ᑐᒃᑐᓕᐊᖅᓯᒪᔪᓐ ᐅᓗᕆᐋᓇᖅᑕᐃᓕᒪᔾᔪᑎᖏᓄᑦ (ᒪᐃᓐ)  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᕐᕕᐊᕐᒥᐅᑕᕐᓄᑦ ᑎᑭᕋᕐᔪᐊᕐᒥᐅᑕᕐᓄᑦ ᐅᖃᐅᓯᒃᓴᖃᖅᖢᖓ. ᑕᐃᒪ 

ᒫᓐᓇ ᐅᑭᐊᒃᓴᓂᖓᓂ ᑕᒪᒃᑯᐊ ᑐᒃᑐᑦ ᐱᔪᒥᓇᖅᓯᑦᓯᐊᒥᐊᔪᒻᒪᑕ, ᑐᓐᓄᓂᑦᑐᐊᖅᖢᑎᒡᓗ ᓂᕿᒃᓴᔾᔫᔪᒻᒪᑕ ᐅᑭᐅᕐᒧᑦ, 

ᑭᓯᐊᓂ ᑕᒪᓐᓇ ᓱᓕ ᓯᑯ ᓵᑦᑐᒐᔮᖑᑦᑕᕐᒪᑦ ᐃᓚᖓ, ᑕᒪᒃᑯᐊᓗ ᓇᖏᐊᕐᓇᕐᓃᑦ ᑕᒪᔾᔭᐅᑦᑕᖅᑑᓪᓗᐊᖅᖢᑎ.  

 

ᐃᖅᑲᐅᒪᔾᔪᑎᒃᓴᖅ ᐊᖑᓇᓱᑦᑎᓪᓚᕇᑦ ᖃᐅᔨᒪᑦᓯᐊᖅᑑᒐᓗᐃᑦ ᐊᖑᓇᓱᓐᓂᕐᒥ ᖃᐅᔨᒪᑦᓯᐊᖅᑐᑦ, 

ᖃᐅᔨᒪᒐᓗᐊᖅᖢᒋᑦ, ᑭᓯᐊᓂ ᓂᕆᐅᓇᙱᑦᑐᑦ ᓱᓇᒥᐊᑦ ᑎᑭᐊᓪᓚᒥᐊᖅᑕᔪᒻᒪᑕ. ᑐᓴᖅᑎᑦᓯᑦᑕ’ᓈᖅᑑᓪᓗᐊᖅᐸᑕ 

ᓇᒧᙵᕐᓂᐊᕐᒪᖔᕐᒥᒃ, ᖃᑯᒍᑦ ᐊᐃᓇᔭᕐᒪᖔᕐᒥᒃ, ᐊᒻᒪ ᐊᔪᕐᓇᖏᓐᓂᖅᐸᑦ ᐃᓄᑑᑦᑕᐃᓕᓗᑎᒡᓗ 

ᓄᓇᒧᓕᐊᕐᓂᐊᖅᑐᑦ, ᐱᓗᐊᖅᑐᒥᒃ ᒪᒃᑯᒃᑐᑦ.  

 

ᖃᓄᐃᖁᓇᙱᓪᓚᕆᒻᒪᑕᐃᓛᒃ ᑕᒪᒃᑯᐊ ᐊᖑᓇᓱᒋᐊᖅᑕᖅᑐᑦ ᓄᓇᒧᐊᖅᖢᑎᒡᓗ ᐊᐃᕌᓂᑦᓯᐊᖅᑕᕌᖓᑕ 

ᖁᕕᐊᓇᖅᑐᕐᔫᔪᒻᒪᑦ, ᑐᓐᓄᓕᒡᔪᐊᕐᓂᒡᓗ ᓂᕿᓂᒃ ᐅᓯᑦᑐᐊᓕᕌᖓᒥᒃ ᐃᑲᔪᖅᑐᐊᔪᕐᒪᑕ ᓄᓇᖅᑲᑎᒥᓐᓂᒃ 

ᐊᖑᓇᓱᑦᑎᑦ ᒪ’ᓈᖅᖢᒋᑦ ᒪᖃᐃᑦᑎᑦ.  

 

ᑕᒪᒃᑯᐊᓗ ᕿᓂᖅᑏᑦ ᑕᐃᒪᐅᖏᓐᓇᖅᑑᒐᓗᐃᑦ ᐊᕐᕕᐊᓂ ᑎᑭᕋᕐᔪᐊᕐᒥᓪᓗ, ᒪ’ᓈᖅᖢᒋᑦ, ᑕᖃᔪᐃᑦᑐᔾᔫᒻᒪᑕ 

ᐊᔪᙱᑦᑐᔾᔫᒻᒪᑕᓗ, ᑭᓯᐊᓂ ᖃᓄᖅ, ᑐᙵᕕᒋᒥᐊᑦᑐᐊᕐᓗᒋᑦ ᕿᓂᖅᑎᑦ ᐱᔭᕆᐊᖃᙱᒃᑲᓗᐊᕋᑦᑕ, ᓇᖕᒥᓂᖅ 

ᐱᖁᑎᓕᔭᑦᓯᐊᖅᑕᕐᓗᑕ, ᓇᒧᐊᕐᓂᐊᕐᒪᖔᑦᑕ ᐅᖃᖅᓯᒪᑦᑕᕐᓗᑕ.  

ᐊᔪᕐᓇᖏᑦᑕᕌᖓᑦ ᐃᓄᑑᑦᑕᐃᓕᒋᐊᕐᓗᑕᓗ ᓄᓇᒧᑦ, ᐱᓗᐊᖅᑐᒥᒃ ᐅᖓᕙᓄᑦ. ᐃᖅᑲᐅᒪᒡᔪᑎᒃᓴᑦ ᑕᒪᒃᑯᐊ, 

ᑲᑎᒪᔨᐅᖃᑎᓐᓄᑦᑕᐅᖅ ᐊᖑᓇᓱᒋᐊᕈᒫᕐᓂᕈᑉᓯᑦ, ᖃᓄᐃᑦᑕᐃᓕᒍᒫᖅᐳᓯ. ᐅᕙᖓᓕ ᑲᑎᒪᕝᕕᐅᑉ 

ᐃᓗᐊᓂᕐᒥᐅᑕᒥᐊᖑᓕᕋᒪ, ᐊᖑᓇᓱᖕᓂᕐᒥᒃ ᐳᐃᒍᖅᓯᒪᑦᓯᐊᒥᐊᓕᖅᑰᕋᒪ, ᑐᒃᑐᓪᓘᓐᓃᑦ ᖃᓄᖅ ᑕᐅᑐᖃᕐᒪᖔᑖ 

ᐳᐃᒍᓯᒪᔫᔭᓕᕋᒪ ᑕᐅᑐᖅᑰᖅᑕᕋᓗᐊᒃᑲ ᓯᓐᓇᑦᑑᒪᒋᔾᔫᒥᑦᑕᕋᓗᐊᒐᒃᑲ.  

 

ᐅᖃᖅᑎᑦᓯᔩ, ᐃᖅᑲᐅᒪᔾᔪᑎᒃᓴᑦ ᑕᒪᒃᑯᐊ, ᖃᓄᐃᑦᑕᐃᓕᓂᐊᖅᐳᓯ ᑕᒪᓐᓇ ᐅᑭᐊᒃᓵᖅ ᐊᑐᓕᖅᑎᓪᓗᒍ. ᒪ’ᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪ’ᓈᖅᐸᒋᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᖏᖅᓯᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ, ᑕᑦᑐᐃᓂ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 165 - 7(2): ᓴᑭᒻᒪ ᓇᓪᓕᐅᓐᓂᖅᓯᐅᓐᓂᖓ ᐅᓪᓗᒥ (ᑕᑦᑐᐃᓂ)  

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ ᓂᑯᕕᓐᓂᐊᖅᑐᖓ ᓴᑭᒐᓂᒃ ᐃᖅᑲᐅᒪᓪᓗᒍ. 

ᓇᓪᓕᐅᑎᓂᐊᓯᔪᑯᓘᒻᒪ ᐃᖅᑲᐅᒪᓇᖅᑎᓪᓗᒍ 91-ᓂᑦ ᐅᑭᐅᖅᑖᕐᓂᐊᓯᔪᐊᓘᒻᒪᑦ.  

 

ᐊᒃᓱᐊᓗᒃ ᓇᒡᓕᒋᔭᕋ, ᐊᒃᓱᐊᓗᒃ ᐊᔪᕈᓐᓃᖅᓴᖅᑎᑕᐅᓂᑰᒐᒪ ᐃᓄᒃᑎᑐᑦ ᐅᖃᕆᐊᒃᓴᖅ ᐊᒻᒪ ᖃᓄᑎᒋ 

ᐱᐅᑎᒋᒻᒪᖔᑦ ᐃᓄᐃᑦ ᐃᓕᖅᑯᓯᖏᓐᓂᑦ, ᖃᓄᖅ ᐊᔪᙱᑎᒋᒻᒪᖔᑦ ᐃᓄᐃᑦ, ᓇᓗᓇᙱᑦᑐᖅ ᐊᒃᓱᐊᓗᒃ 

ᓇᒡᓕᒋᔭᕋ. ᖁᕕᐊᓱᖃᑎᒋᓂᐊᖅᐸᕗᑦ ᓇᓪᓕᐅᑎᑎᓪᓗᒍ.  

 

ᓂᑯᕕᖓᒍᒪᑐᐃᓐᓇᖅᑲᐅᒻᒥᔪᖓ ᐃᖅᑲᐅᒪᓗᒍ ᐊᒻᒪ ᐅᑉᓗᖃᑦᓯᐊᕐᓂᐊᖅᐳᖅ ᐊᒻᒪ ᓇᓪᓕᐅᑎᑉᐸᑦ 

ᓯᕙᓂᖅᑕᐅᖃᑦᑕᕐᓂᐊᖅᐳᖅ. ᐅᑉᓗᖃᑦᓯᐊᕐᓂᐊᖅᐳᑎᑦ, ᐅᖃᐅᑎᔭᐅᓗᓂ ᐊᑯᓂᐊᓗᒃ ᐃᓅᒻᒪᑦ 

ᖁᕕᐊᓱᖃᑎᒋᑦᓯᐊᖅᑕᕋ, ᓇᒡᓕᒋᑦᓯᐊᖅᓱᒍᓗ, ᐊᒻᒪ ᐃᓚᓕᒫᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᓇᓪᓕᐅᓐᓂᖅᓯᐅᑦᓯᐊᖁᕙᕗᑦ. ᓇᓪᓕᐅᑎᔪᓕᒫᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ, 

ᑲᔪᓯᓗᑕ. ᑲᑎᒪᔾᔪᑎᑦᑕ ᓈᓴᐅᑎᖓ 4. ᑭᐅᔾᔪᑎᕕᓂᕐᓄᑦ ᐃᓚᒋᐊᕈᑏᑦ. ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ ᒥᓂᔅᑕ, 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 165 - 7(2): ᓯᓚᑦᑐᖅᓴᕐᕕᒋᔭᕗᑦ ᐃᓕᓐᓂᐊᕆᐊᕝᕕᒃᓴᐃᑦ ᓄᓇᕘᑉ 

ᐃᓗᐊᓂ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᖅᑕᐅᓚᐅᕋᒪ ᒥᔅᑕ ᖃᑉᓗᑦᓯᐊᕐᒧᑦ, ᑖᓐᓇ 

ᐊᕐᕕᐊᑦ ᓂᒋᕐᒥᙶᖅᑐᖅ. ᑖᓐᓇ ᓈᓴᐅᑎᓕᒃ 165-7(2), ᐊᒃᑑᕝᕙ 27, 2026-ᒥ. ᑖᓐᓇ ᐅᓂᒃᑳᖑᑲᑕᒻᒪᕆᒻᒪᑦ, 

ᐊᓪᓚᑦᑎᒧᑦ ᑐᓂᖅᑲᐅᓪᓗᒍ ᐅᓂᒃᑳᖅᑕᐅᓯᒪᕙᒌᕐᓂᕋᖅᓯᒪᓗᒍ ᖃᓄᐃᔅᓴᖏᒃᑯᔅᓯᑦ ᑕᕝᕗᖓ ᑭᐳᒧᑦ ᑐᓂᕙᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᑭᐅᔾᔪᑎᒥᓃᑦ ᐃᓚᒋᐊᕈᑎᖏᓐᓂᑦ ᑲᑎᒪᔾᔪᑎᑦᑎᓐᓄᑦ ᐃᓕᔭᐅᖁᔭᐅᒻᒪᑕ. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᑎᑎᕋᖅᓯᒪᓂᐊᓕᖅᐳᑦ ᑲᑎᒪᔾᔪᑎᑦᑎᓐᓄᑦ. ᑭᐅᔾᔪᑎᓄᑦ ᐃᓚᒋᕈᑏᑦ, ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᕼᐄᓕ ᐊᕿᐊᕈᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 195 - 7(2): ᐱᓕᕆᐊᖏᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ 

(ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ 

ᓂᑯᕕᑦᑐᖓ ᐅᓪᓗᖓ ᑭᐅᒡᒍᓯᖓᓂᑦ ᐃᓚᒋᐊᕈᒪᓪᓗᒍ ᐊᐃᕕᓕᐅᑉ ᒪᓕᒐᓕᐅᖅᑎᐅᑉ ᑭᐅᒡᒍᑎᒋᓚᐅᖅᑕᖓ, 

ᐊᐱᖅᑯᑦ 195-7(2), ᖁᓪᓕᒃᑯᑦ ᖃᓄᐃᓕᐅᖃᑦᑕᖅᓯᒪᒻᒪᖔᑕ ᑖᒃᑯᐊ ᐃᑲᔪᖅᑏᑦ ᐱᔭᕇᖅᑕᐅᓚᐅᖅᑐᑦ 

ᐆᒻᒪᖅᑯᑎᓕᐅᕈᑎᒃᓴᓄᑦ ᐋᒡᒌᓯ 2026-ᒥ.  

 

ᑖᒃᑯᐊ ᑲᑎᓪᓗᒋᑦ 4000−ᑭᓗᕚᔅ (ᐃᑯᒻᒪᖅᑯᑎᓄᑦ ᐆᑦᑑᑎ) ᐃᑲᕐᕋᓂᑦ ᐋᒡᒌᓯᓂ ᐃᑯᒻᒪᖅᑯᑎᖃᖅᑎᑦᑎᓚᐅᖅᑐᑦ, 

4800−ᑭᓗᕚᔅ ᐃᑲᕐᕋᓂ ᓰᑏᕝᕙᒥ ᐊᒻᒪᓗ 2800 ᐋᑦᑑᕙᒥ. ᑖᒃᑯᐊ ᐱᔭᕇᖅᑕᐅᓂᐊᖅᑐᑦ ᑐᒡᓕᐊᓂ ᑎᓯᐱᕆ 

2026, ᐃᓱᓕᑉᐸᑕᑦ.  

 

ᑖᒃᑯᐊ ᐱᔭᕇᖅᑕᐅᓂᖅᐸᑕ ᐱᑐᒃᓯᒪᔪᐃᓐᓇᐅᓕᕐᓂᐊᖅᑐᖅ ᐃᑯᒻᒪᖅᑯᓯᓕᕆᔨᒃᑯᑦ ᐅᐊᔭᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑲᑎᒪᔾᔪᑎᑦᑕ ᓈᓴᐅᑎᖓ 5. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᐊᒡᒍᒧ ᒪᓕᒐᓕᐅᖅᑎ, 

ᐊᑕᒍᑦᑖᓗᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕗᖓ ᑐᙵᓱᒃᑎᑦᑎᔪᒪᕗᖓ ᑖᒃᑯᐊ ᕿᑐᕐᖔᒃᑲ ᒪᕐᕉᒃ 

ᑕᒪᐅᙵᖃᑕᐅᓯᒪᒻᒪᑎᒃ:  ᐅᓕᕕᐊ ᐊᑕᒍᑦᑖᓗᒃ ᐊᒻᒪ ᑲᓵᓐᑐᕋ ᐊᑕᒍᑦᑖᓗᒃ, ᐃᓕᓐᓂᐊᕐᕕᖕᒥ 

ᓄᖅᑲᖓᓚᐅᑲᒃᖢᑎᒃ.  

 

ᐃᓄᒃᑐᕐᓗ ᐅᖃᐅᓯᖅ ᐊᑐᕐᓗᒍ,  ᓄᓇᖓᓂ ᓂᓪᓕᒃᑏᑲᓚᐅᕐᒪᑕ ᑕᒫᓃᒻᒪᑕ. ᖁᔭᓐᓇᒦᒃ 

ᑕᒪᐅᙵᖃᑕᐅᓯᒪᔪᓐᓇᕐᒪᑕ. ᐊᒻᒪ ᑖᓐᓇ ᐃᓚᒋᔭᐅᒻᒥᔪᖅ ᕉᓵᓐ ᑑᐱ,  ᐊᐅᐸᕋᓛᒃ ᐅᑕᖅ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, 

ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊ ᐅᖃᖅᑲᐅᒐᒪᐃᓛᒃ, ᓄᓕᐊᕋ 

ᑕᕝᕙᓃᒻᒪᑦ ᐅᓪᓗᒥ, ᒥᐊᕆᓕᓐ, ᐸᓃᑉᐳᓪᓗ ᒪᕐᕉᒃ ᓕᓕᒃᑯᑦ ᒪᐃᒋᒃᑯᑦ, ᑕᒪᐅᖓ ᐃᑉᐸᒃᓴᖅ ᑎᑭᑦᑐᓐᓇᓚᐅᕐᒪᑕ 

ᖃᒪᓂᑦᑐᐊᕐᒥ.  

 

ᑖᒃᑯᐊ ᐊᓯᖏᓐᓂᑦ ᑎᑭᑦᑐᖃᓚᐅᕐᒥᔪᖅ ᑖᒃᑯᐊ ᐃᕐᓂᕗᑦ ᑕᐃᑲᓂ ᐃᓪᓗᑦᑎᓐᓃᒻᒪᑕ, ᑖᒃᑯᐊ ᑕᕝᕙᓃᒻᒪᑕ, ᐃᓚᒃᑲ 

ᑕᒫᓃᖃᑕᐅᒻᒥᔪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᑐᙵᓱᑦᓯᐊᕆᑦᓯ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ ᑲᐅᑐᒃ.  

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᓪᓕ ᓄᓇᖅᑲᑎᒃᑲ ᑕᐃᕕᑎ ᐅᑦᑐᑦᑎᐊᖅ ᐃᒃᑲᕐᕆᐊᓗᒃ, ᓄᓕᐊᖓᓗ 

ᐊᐃᒡᒐ ᐃᒃᑲᕐᕆᐊᓗᒃ. ᖁᔭᓐᓇᒦᒃ, ᑐᙵᓱᑦᑎᐊᕆᑦᑎ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᖃᑦᑕᕆᑦᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂ. ᑐᓄᓂᕐᒧᑦ 

ᒪᓕᒐᓕᐅᖅᑎ ᑯᓄ. 

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᔪᒪᒻᒥᒐᒪ ᖃᐅᔨᒪᔭᐅᑦᑎᐊᖅᑐᓂᒃ ᐳᓛᕆᐊᖅᑐᐊᓐᓄᒻᒥ ᓄᓇᖅᑲᑎᓐᓂ, 

ᓵᓕ ᐃᓄᐊᕋᖅ, ᓄᓕᐊᖓᓗ, ᐃᓕᓴᐱ ᐃᓄᐊᕋᖅ, ᑐᙵᓱᑦᑎᐊᕆᑦᑎ. ᐊᒻᒪ ᑖᓐᓇ ᐃᓚᑯᓗᒐ ᑕᐃᕕᑎ 

ᐃᒃᑲᕐᕆᐊᓗᒃ ᐅᑦᑐᑦᑎᐊᖅ ᐊᒻᒪ ᓄᓕᐊᖓ ᐊᐃᒡᒐ ᐃᒃᑲᕐᕆᐊᓗᒃ, ᑐᙵᓱᑦᑎᐊᕆᑦᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᑦᑎᐊᕐᓕᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᐊᕐᕕᐊᑦ ᐅᐊᓐᓇᖓᓄᑦ 

ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ, ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

ᐃᓕᑕᕆᐅᕌᓂᒃᑐᓗᒃᑖᑦ ᑐᙵᓱᒡᓕᑦ ᒪᓕᒐᓕᐅᕐᕕᖕᒧᑦ. ᐅᓇ ᐹᓪ ᐃᕐᖓᐅᑦ, ᐃᓕᑕᕆᕼᐅᐊᖅᖢᒍ ᐅᑉᓗᒥ. 

ᐱᓕᕆᖃᑎᒋᖃᑦᑕᖅᓯᒪᒃᖢᒍ ᓯᕗᒧᐊᔾᔪᑎᒃᓴᖏᓐᓂᒃ ᓄᓇᕗᒻᒥ ᐊᒻᒪᓗ ᓄᓇᕗᑦ ᐃᓄᐃᑦ, 

ᐱᓕᕆᖃᑎᒋᖃᑦᑕᖅᓯᒪᒐᑉᑯ, ᒪ’ᓈᕈᐊᖅᖢᒍ.  

 

ᑕᒫᓂ ᓰᑏᕝᕙᒥᑦ ᑐᕌᓐᑐᒥᑦ ᑲᑎᒪᕐᔪᐊᕐᓂᖅᑕᖃᓚᐅᕐᒪᑦ ᑕᑉᐱᖓᓂᑦ ᑲᑎᒫᔨᑦ ᑲᑎᖃᑎᒋᓚᐅᖅᖢᒍ, 

ᐊᔭᐅᖅᑐᖃᒋᓚᐅᖅᖢᒍ ᓄᓇᕗᑦ ᓴᓇᕝᕕᐅᔭᕆᐊᖃᕐᓂᖓᑕ ᒥᒃᓵᓄᑦ ᐊᖏᔪᓂᑦ. ᐅᒡᒍᐊᕋᓗᐊᖅᐳᖓ ᐅᖃᖅᑎᑦᑎᔩ, 

ᑐᕌᓐᑐ ᒪᐃᐳ ᓖᕝᔅᓂᒃ ᑕᐅᑐᒋᐊᖅᑐᖃᑎᒋᙱᑕᐃᓐᓇᕋᑉᑯ, ᐃᑲᔪᖅᑐᐃᓪᓚᕆᒐᔭᖅᑑᒐᓗᐊᖅ ᑐᕌᓐᑐ ᒪᐃᐅ ᓖᕝᔅᓂᑦ 

ᖃᐅᔨᒪᔭᕋ.  

 

ᑭᖑᓪᓕᕐᒥᖃᐃ, ᑭᖑᓪᓕᕐᒥᒃ ᑐᕌᓐᑐᒥᓯᐅᖃᑎᒋᓕᕈᑉᑯ ᑕᐃᑐᒋᐊᖅᑐᖃᑎᒋᔪᒫᕋᑉᑯ. ᒪ’ᓈᕈᐊᖅᖢᒍ 

ᑐᙵᓱᑦᑎᐊᖅᖢᒍᓪᓗ ᒪᓕᒐᓕᐅᕐᕕᖕᒧᑦ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᔅᑕ ᐃᕐᙵᐅᑉ ᑐᙵᐊᓱᑦᓯᐊᕆᑦ ᒪᓕᒐᓕᐅᕐᕕᒻᒥᑦ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᐃᖃᓗᐃᑦ 

ᓂᐊᖁᙴ ᒪᓕᒐᓕᐅᖅᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔭᐅᕋᑖᕐᒥᔫᒐᓗᐊᖅ ᐃᓕᓴᕆᖃᑕᐅᒍᒪᒐᒃᑭᑦ 

ᑖᒃᑯᐊ ᓴᑭᖅᐹᕋ ᖁᕝᕙᖅᑖᒃᑯᑦ ᐊᐃᑉᐸᕇᒃ, ᓄᓕᐊᑯᓗᒻᒪ ᐃᑦᑐᒫᓚᐅᕐᒪᐅᒃ ᐊᒻᒪᓗ ᒪᓕᒐᓕᐅᖅᑎᐅᓚᐅᖅᑐᖅᑕᐅᖅ 

ᐃᓕᓴᕆᔪᒪᓪᓗᒍ, ᑕᐃᕕᑎᐅᖃᑎᒐ ᐊᒻᒪᓗ ᑖᓐᓇ ᐅᕙᓂ ᓂᕈᐊᕆᐊᖅᑐᓚᐅᖅᓯᒪᔪᖅ ᖃᐅᔨᒪᓪᓗᒍ ᐃᖃᓗᐃᑦ 

ᓂᐊᖁᙴᕐᒥ ᓄᓇᖃᕐᒪᑦ ᐃᓕᓴᕆᔪᒪᑦᓯᐊᖅᓱᒍᑦ, ᐹᓪ ᐃᕐᖓᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᙵᓱᑦᓯᐊᕐᓕᑦ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᑦᑕ 

ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒪᐃᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

13 

 

ᐊᐱᖅᑯᑦ 216 - 7(2): ᐸᓖᓯᓕᕆᓂᕐᒧᑦ ᒪᓕᒐᖅ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ, ᐳᓛᕆᐊᖅᓯᒪᔪᑦ ᑕᕝᕗᖓ ᑐᙵᓱᓪᓕᑦ, ᑕᒪᒃᑭᕐᓗᑎᒃ. 

ᐊᐱᖅᑯᑎᔅᓴᖃᖅᑐᖓ ᒪᕐᕉᓐᓂᒃ ᐅᖃᐅᑎᔪᓪᓗᑎᒃ ᓇᓗᓇᐃᖅᓯᕕᒋᓪᓗᑎᒃ ᐅᖃᖅᑎᑦᑎᔩ, ᒪᕐᕉᓐᓂᒃ 

ᐊᐱᖅᑯᑎᖃᕐᓂᐊᕋᒪ ᑖᔅᓱᒧᖓ ᐊᑕᐅᓯᕐᒧᑦ ᒥᓂᔅᑕᒧᑦ.  

 

ᓯᓚᕐᔪᐊᖅ ᐃᓱᓕᓐᓂᐊᕐᒪᖔᖅ ᖃᐅᔨᒪᙱᒃᑲᓗᐊᖅᑐᖓ ᑖᒃᑯᐊ ᐱᔭᕇᕆᐊᖃᕋᒃᑭᑦ ᑖᓐᓇ ᐱᔾᔪᑎᒋᓪᓗᒍ. ᑖᓐᓇ 

ᐸᓖᓯᓕᕆᓂᐅᑉ ᒪᓕᒐᖓ, ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᑯᑎᒋᔪᓪᓗᒍ. ᑖᓐᓇ ᒪᓕᒐᓕᕆᔨᒃᑯᑦ ᒥᓂᔅᑕᖓ 

ᑖᔅᓱᒥᖓ ᖃᐅᔨᒪᑦᑎᐊᕐᖓᑦ ᐊᑐᓕᖅᑎᑕᐅᕙᓪᓕᐊᓂᖓᓂᒃ ᓄᓇᕘᒥᑦ ᐸᓖᓯᒃᑯᓐᓄᑦ ᒪᓕᒐᕐᔪᐊᖑᔪᖅ. 

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᒻᒪᑦ ᔫᓂ 2021-ᖑᓂᖓᓂᑦ, ᑖᓐᓇ ᒪᓕᒐᓕᐅᕐᕕᑦ ᑲᔪᓯᑎᑦᑎᓚᐅᖅᓯᒪᒻᒪᑦ 

ᒪᓕᒐᕐᔪᐊᕐᒥᑦ ᓈᓴᐅᑎᖃᖅᑐᒥᒃ 53, ᑖᓐᓇ ᐊᓯᔾᔨᕆᐊᕈᑕᐅᔪᒫᕐᓂᐊᓚᐅᖅᑐᖅ ᐋᖅᑭᒋᐊᕈᑦ ᑖᒃᑯᓄᖓ ᐸᓖᓯᒃᑯᓐᓄᑦ 

ᒪᓕᒐᖓᓐᓄᑦ.  

 

ᑖᓐᓇ ᐃᓚᖃᖅᑐᓂ ᑕᒪᔅᓱᒥᖓ ᐊᓯᔾᔨᕆᐊᕈᑕᐅᓂᖓ ᓴᖅᑮᕙᓪᓕᐊᒋᐊᖃᕐᓂᕐᒥᑦ ᓇᒻᒥᓂᖅᓱᖅᑐᒥᒃ ᑎᒥᐅᔪᒥᑦ 

ᑖᒃᑯᓂᐊ ᕿᒥᕐᕈᖃᑦᑕᕋᔭᖅᑐᓂᒃ - ᑖᒃᑯᐊ ᐸᓖᓯᒃᑯᑦ ᐱᓕᕆᓂᖓ ᐱᔭᕐᓂᖏᑦᑐᖅ ᐃᓕᓴᕆᑦᑎᐊᖅᑕᕋ. ᑖᒃᑯᐊ 

ᐱᔭᕐᓂᖏᑦᑐᒻᒪᕆᓐᓂᑦ ᐃᓛᓐᓂᒃᑯᑦ ᐱᓕᕆᕙᒻᒪᑕ ᐸᓖᓯᒃᑯᑦ ᓄᓇᕘᒥᑦ, ᑖᓐᓇ ᓇᒻᒥᓂᖅᓱᖅᑐᖅ ᑎᒥᐅᔪᖅ ᑕᕝᕘᓇ 

ᑖᔅᓱᒥᖓ ᑕᐃᒪᐃᑦᑐᒥᒃ ᐱᔭᕐᓂᖏᓪᓗᐊᖅᑐᓂᒃ ᑕᑯᓇᑦᑎᐅᒍᓐᓇᕋᕐᓗᓂ. 

 

ᐅᖃᖅᑎᑦᑎᔩ, ᑕᐃᒪ ᒪᓕᒐᓕᐅᖅᑏᑦ ᑕᕝᕙᓂ ᑏᕖᒃᑯᑦ ᑕᑯᔅᓴᐅᑦᑕᐅᑎᒋᑎᓪᓗᒋᑦ, ᑖᔅᓱᒥ ᐊᕐᕌᓕᒫᖅᓯᐅᕐᒥᑦ 

ᐅᓂᒃᑳᒥᑦ ᐅᓂᒃᑳᖑᓕᐊᓯᒪᔪᒥᑦ ᑐᓴᕈᑎᒥ ᐊᒻᒪᓗ ᑲᙳᓇᖅᑐᓕᕆᓂᕐᒨᖓᔪᓂᒃ ᑲᒥᓯᓇ. ᑕᕝᕙᓂ ᑖᒃᑯᐊ 

ᐃᓚᒋᔭᐅᔪᑦ ᒪᓕᒐᓕᐅᖅᑎᐅᔪᑦ ᐃᓱᒫᓘᑎᒥᒃ ᑖᔅᓱᒧᖓ ᐸᓖᓯᒃᑯᑦ ᒪᓕᒐᕐᔪᐊᖓᓄᑦ ᓴᖅᑮᓚᐅᕐᖓᑕ 

 

ᐅᖃᖅᑎᑦᑎᔩ, ᒪᓕᒐᓕᕆᔨᒃᑯᑦ ᐊᖏᓚᐅᖅᓯᒪᒻᒪᑕ ᐸᕐᓇᐅᒻᒥᒃ, ᐸᕐᓇᐅᑎᖓ ᐊᖏᖅᑕᓚᐅᖅᓯᒪᒻᒪᑦ 2026-2030. 

ᑖᓐᓇ ᓇᓗᓇᐃᖅᓯᓯᒪᔪᖅ ᓯᕗᓪᓕᐸᐅᔾᔨᒍᒪᓪᓗᑎᒃ ᑕᕝᕙᓂ 2026-2027 ᑮᓇᐅᔭᖅᑐᕐᓇᖓᓂ. ᐃᒫᒃ, 

ᐅᖃᖅᓯᒪᔪᖅᑕᖃᓚᐅᕐᖓᑦ “ᐱᔭᕇᕐᓗᒍ ᒪᓕᒐᖓ ᐃᖅᑲᓇᐃᔭᐅᑎᒋᔭᐅᓂᐊᖅᑐᖅ ᑖᔅᓱᒧᖓ ᒪᓕᒐᕐᔪᐊᖓ ᐸᓖᓯᒃᑯᑦ 

ᐊᑐᓕᕈᓐᓇᖁᓪᓗᖑ.” 

 

(ᑐᓵᔨᑎᒎᓕᖅᑐᖅ) ᒥᓂᔅᑕ (ᑐᓵᔨᑎᒎᕈᓐᓃᖅᑐᖅ) ᓴᖅᑮᔫᓐᓇᖅᑳ ᓇᓗᓇᙱᒋᐊᖅᑐᒥᒃ ᑖᓐᓇ ᐅᓪᓗᖃᓛᖅᑐᓴᐅᒻᒪᑦ, 

ᖃᖓ ᒪᓕᒐᕐᔪᐊᖑᔪᖅ ᐊᑐᓕᕆᐊᓛᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐸᕋ ᑖᓐᓇ ᑲᑎᒪᔨ ᐊᐱᕆᒻᒪᑦ.  

 

ᑕᕝᕙᓂ ᒥᓂᔅᑕᐅᓚᐅᖅᓯᒪᒐᒪ ᑕᓪᓕᒪᖓᓐᓂ ᒪᓕᒐᓕᐅᖅᑎᓂ, ᑖᓐᓇ ᐸᓖᓯᒃᑯᓐᓄᑦ ᒪᓕᒐᕐᔪᐊᖅ ᑐᕌᖓᔪᖅ 

ᑲᒪᒋᑎᓪᓗᑎᒍᑦ. ᐊᒃᓱᐊᓗ ᖁᕕᐊᓱᑦᑎᐊᖅᑐᖓ ᑖᒃᑯᐊ ᐱᔭᕇᖅᑕᐅᓕᕐᒪᑕ ᒪᓕᒐᕋᓛᖏᑦ. ᐊᕐᕌᒍᒋᔭᑦᑎᓐᓂ 

ᐊᑐᓕᖅᑎᑕᐅᓂᐊᖅᑐᖅ ᒪᓕᒐᕐᔪᐊᖅ 2027-ᒥ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ. ᐊᐱᕆᒍᒃ ᒥᔅᑕ ᒪᐃᒃ. 

 

ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᔅᓱᒥᖓ 

ᒪᓕᒐᒃᓴᒥᒃ ᔫᓂ 2021-ᒥ, ᒪᓕᒐᓕᐅᖅᑏᑦ ᑕᐃᔅᓱᒪᓂ ᐱᒻᒪᕆᐅᓂᕋᐅᒻᒪᕆᓚᐅᖅᐳᑦ ᑕᒪᒃᑯᐊ ᖃᐅᔨᓴᕐᓂᐅᕙᑦᑐᑦ 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒥᒃᑰᖓᔪᓄᑦ ᖃᐅᔨᓴᖅᑕᐅᕙᖁᓪᓗᒋᑦ ᐊᒻᒪᓗ ᐅᖃᐅᓯᒻᒪᕆᐅᓚᐅᖅᑐᖅ ᐅᐱᒋᔭᐅᑦᓯᐊᖁᓪᓗᒋᑦ ᐃᓄᐃᑦ 

ᐃᓕᖅᑯᓯᐊᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᓐᓇ ᐊᓯᔾᔨᕆᐊᕈᑕᐅᒍᒫᕐᓂᐊᖅᓯᒪᔪᖅ ᐋᖅᑭᒋᐊᕈᑕᐅᓗᓂ ᑖᔅᓱᒥᖓ ᐃᓛᒃ, 

ᓴᖅᑮᔪᓐᓇᓂᕐᒥᑦ ᐅᖃᐅᔾᔨᒋᐊᖅᑎᐅᒐᔭᖅᑐᒥᑦ ᐃᓕᖅᑯᓯᓕᕆᓂᒃᑯᑦ, ᑖᔅᓱᒥ ᐃᑲᔪᖅᑑᑎᒋᓂᐊᕐᓗᒍ 

ᖃᐅᔨᓴᕈᑕᐅᖃᑦᑕᕐᓂᐊᖅᑐᒥᒃ ᑖᒃᑯᐊ ᐸᓖᓯᒃᑯᑦ ᐃᓚᒋᔭᐅᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᖃᓄᐃᓕᕆᐊᕐᒪᖔᑖ ᐱᒋᐊᖅᑎᑦᓯᓛᕐᓗᑎᒃ ᑎᒃᑯᐊᖅᓯᓗᑎᒃ 

ᐃᓕᖅᑯᓯᕐᒥᑦ ᐅᖃᐅᔾᔨᒋᐊᕈᓐᓇᖅᑐᒥᒃ, ᐃᓄᐃᑦ ᖃᐅᔨᒪᔭᑐᖃᖏᑦ ᓈᒻᒪᑦᑐᒥᒃ ᐃᓚᓕᐅᖅᑕᐅᓯᒪᑦᓯᐊᕋᓗᐊᕐᒪᖔᑦ 

ᐃᒻᒥᒎᖅᑐᒥᒃ ᐸᓖᓯᐅᖏᑦᑐᑦ ᖃᐅᔨᓴᕐᓂᖏᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᓪᓗᐊᖅᑕᖓ ᑕᒪᓐᓇ ᐸᓖᓯᓕᕆᓂᕐᒧᑦ 

ᒪᓕᒐᕐᒥᑦ ᑕᐃᒪᑦᓱᓐᓇᕈᓐᓇᕈᑦᑕ ᐊᓯᐊᓂᑦᑕᐅᖅ ᕿᒥᕐᕈᖃᑕᐅᔪᒥᒃ ᐃᓚᐅᓚᐅᖅᑐᑦ ᐸᓖᓯᒃᑯᑦ ᐅᓂᒃᑳᖅᑎᓪᓗᒋᑦ 

ᑕᒫᓃᓚᐅᕐᒥᒻᒪᑦ ᑲᒥᓯᓐᖓᑦ ᐊᐅᓚᑦᓯᔨᖓᓪᓗ.  

 

ᐅᓂᒃᑳᓚᐅᕐᒥᔪᑦ ᐃᒻᒥᒃᑰᖅᑐᑦ ᖃᐅᔨᓴᖅᑏᑦ. ᐅᕙᑦᑎᓐᓄᑦ ᐱᒻᒪᕆᐅᒻᒪᑦ ᑕᒫᖓᑦ ᐸᓖᓯᐅᖏᑦᑐᒥᒃ ᑕᐅᑐᒃᑕᖏᑦ 

ᖃᐅᔨᓴᕐᓂᖃᓕᕌᖓᑦ. ᑖᒃᑯᐊ ᐋᖅᑭᑦᑕᐅᕙᓪᓕᐊᖅᑎᓪᓗᒋᑦ ᒪᓕᒋᐊᓖᑦ, ᑭᑐᓪᓗ, ᐋᖅᑮᒐᓱᒃᑲᑦᑕ 

ᖃᓄᐃᑦᑑᔪᒫᕐᒪᖓᑦ ᑎᒥᙳᖅᑎᑕᐅᔪᖅ, ᐃᖅᑲᓇᐃᔭᖅᑎᑖᕋᓱᓕᔭᕐᓗᑕᓗ. 2027-ᒥ ᐱᒋᐊᓕᕈᓂ 

ᐱᒋᐊᖅᓵᓕᕈᒥᓇᓛᖅᐳᖅ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ ᐃᓚᒋᐊᕈᑎᖓ, ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ, ᑭᐅᒐᕕᑦ.  

 

ᐅᖃᖅᑎᑦᑎᔩ, ᒐᕙᒪᒃᑯᑦ ᑕᐃᒪ ᑭᐅᔾᔪᑎᖃᓚᐅᖅᓯᒪᒻᒪᑕ ᑲᑎᒪᔨᕋᓛᓄᑦ ᐅᓂᒃᑳᖑᔪᒥᑦ ᑕᕝᕙᓂ ᕿᒥᕐᕈᔭᐅᓂᖓᓂᑦ 

2023-2024 ᐊᕐᕌᒍᓕᒫᖅᓯᐅᑦ ᐅᓂᒃᑳᖅ, ᑖᔅᓱᒥᖓ ᑕᕝᕙᖓᑦ ᑐᓴᐅᒪᑎᑦᑎᓂᕐᒥᑦ ᐊᒻᒪ ᑲᙳᓇᖅᑐᓕᕆᓂᕐᒥᑦ 

ᑲᒥᓯᓇᐅᔪᖅ ᓄᓇᕘᒥ.  

 

ᓇᓗᓇᐃᖅᓯᓚᐅᖅᓯᒪᒻᒪᑕ ᑖᒃᑯᐊ ᒪᓕᒐᓕᐅᕆᔨᒃᑯᑦ ᐃᓱᒪᔅᓴᖅᓯᐅᕈᑎᖃᕐᓂᕋᖅᑐᑎᒃ ᓴᖅᑮᔪᒪᓪᓗᑎᒃ ᐸᓖᓯᒃᑯᑦ 

ᒪᓕᒐᕐᔪᐊᖓᓂᑦ ᐊᑐᓕᖅᑎᑕᐅᖁᓪᓗᒍ ᐃᓛᒃᑰᖓᔪᒥᑦ, ᑖᒃᑯᓇᖓᑦ ᐊᑐᐊᒐᐅᓂᐊᖅᑐᓂᒃ ᑖᓐᓇ ᐱᕕᖃᖁᓪᓗᒍ 

ᓄᓇᕗᑦ ᒐᕙᒪᒃᑯᑦ ᐊᖏᖃᑎᒌᒍᑎᒃᑯᑦ ᐱᓕᕆᔾᔪᑕᐅᓂᐊᖅᑐᒥᒃ ᑖᒃᑯᓂᖓᑦ ᓇᒻᒥᓂᖅᓱᖅᑐᓂᒃ 

ᖃᐅᔨᓴᕐᓂᕐᒨᖓᔪᓂᑦ ᑎᒥᐅᔪᓂᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᒫᓐᓇ ᐅᓪᓗᒥᒨᖓᔪᓂᑦ ᑖᓐᓇ ᖃᓄᐃᓕᖓᓕᕐᒪᖔᖅ ᖃᓄᖅᑑᕈᑕᐅᓯᒪᔪᖅ 

ᐱᔾᔪᑎᒋᓪᓗᒍ  ᓇᒻᒥᓂᖅᓱᖅᑐᒥᒃ ᖃᐅᔨᓴᕐᓂᕐᒥᒃ ᑎᒥᐅᔪᒥ ᓴᖅᑮᓂᕐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᔨᑯᓐᓄᑦ ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑖᓐᓇ ᐊᖏᕈᑎᓕᐊᖑᓯᒪᔪᖅ ᑐᑭᓯᐅᒪᖃᑎᒌᓂᕐᒧᑦ ᖃᓄᐃᓕᖓᓂᑦᓴᖓ ᐱᐊᓂᒃᓯᒪᓕᖅᑐᖅ, 

ᐋᔩᖃᑎᖃᖅᓯᒪᓕᖅᐳᒍᑦ ᓯᓚᑖᓂ ᑎᒥᐅᔪᓂᒃ, ᐱᔨᑦᓯᕈᓐᓇᕋᔭᖅᑐᑎᒃ ᑕᐃᒪᓐᓇ. ᑖᒃᑯᐊ ᐋᔩᖃᑎᒌᓐᓃᑦ ᓱᓕ 

ᑲᔪᓯᕙᓪᓕᐊᕗᑦ. ᓂᕆᐅᑉᐳᖓᓗ ᑕᒪᒻᓇ ᐃᕕᖅᑎᑕᐅᒍᒫᕐᓂᖓᓂᑦᑕᐅᖅ ᐱᒋᐊᓕᓵᕐᓂᖓᓂᒃ 2027.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᑯᑦ ᐊᐱᖁᑏᑦ, ᐊᒡᒍᒧᑦ ᒪᓕᒐᓕᐅᖅᑎ, ᐊᑕᒍᒃᑖᓗᒃ. 

 

ᐊᐱᖅᑯᑦ 217 - 7(2): ᐊᖅᑯᓵᕆᐊᖅ ᐊᔫᖅᑭᓯᒪᔪᓄᑦ ᐋᓐᓂᖅᓯᒪᔪᓄᓪᓗ ᐱᔪᓐᓃᖅᓯᕝᕕᐊ ᑐᑦᑕᕐᕕᖓ 

(ᐊᑕᒍᑦᑖᓗᒃ) 

 

ᐊᑕᒍᒃᑖᓗᒃ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᐅᓯᖃᖅᐳᖓ ᐊᖅᑯᓵᕆᐊᖅ ᒪᒥᓴᕐᕕᐅᔪᒧᑦ. ᖁᔭᓐᓇᒦᖅᐸᕋ ᐅᖃᐅᓯᕆᓚᐅᖅᑕᖏᖕᓂᒃ ᐃᒃᐸᒃᓴᖅ ᑕᕝᕙᓂ 

ᐃᓪᓗᒥ, ᖃᓄᐃᓕᖓᓕᕐᓂᖓᑕ ᑖᑦᓱᒪ ᑎᒥᐅᓕᖅᑑᑉ.  

 

ᐅᖃᖅᑏ ᐅᓪᓗᒥ ᐊᐱᖁᑎᒋᓚᐅᖅᑕᓐᓂ ᐅᑎᖅᕕᖃᕈᒪᓪᓗᖓ, ᐅᖃᖅᑏ ᒐᕙᒪᒃᑯᑦ ᐅᖃᓚᐅᖅᓯᒪᒻᒪᑕ 

ᐱᐊᓂᒃᓯᓕᕐᒪᑕᒎᖅ ᑮᓇᐅᔭᖅᑖᕈᑎᑦᓴᒧᑦ ᐊᖏᕈᒻᒥᒃ. ᑮᓇᐅᔭᓕᐅᕋᓱᑎᐅᙱᑦᑐᓂᒃ ᐊᐅᓚᑦᓯᓇᔭᖅᑐᓂᒃ 

ᐊᖅᑯᓴᕆᐊᖅ ᐊᔪᓕᖅᑐᓄ ᒪᒥᓴᕐᕕᐅᔪᒥᒃ.  

 

ᒥᓂᔅᑕᐅᔪᖅ, ᐅᖃᕈᓐᓇᖅᐹ ᐅᓪᓗᒥ ᑖᒃᑯᐊ ᑮᓇᐅᔭᖅᑐᕈᑎᒋᓂᐊᖅᑕᖏᑦ ᖃᑦᓯᐅᓂᐊᕐᒪᖔᑕ, ᐊᒻᒪᓗ ᐅᖃᕈᓐᓇᕐᐸ 

ᖃᑦᓯᓂ ᒐᕙᒪᑐᖃᒃᑯᑦ ᑐᓂᓯᔪᒫᕐᒪᖔᑖ? ᓄᓇᕗᑦ ᒐᕙᒪᒃᑯᑦ ᑐᓂᓯᔪᒫᖅᐸᓪᓗ? ᐊᒻᒪᓗ ᑐᓂᓯᔪᒫᖅᐸᑦ ᖃᑦᓯᓂᒃ 

ᓄᓇᕘ ᑐᖓᕕᒃᑯᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖅᑲᕐᓇᙱᑦᑐᓕᕆᔨᑯᓐᓄᑦ ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓈᓴᐅᑏᑦ 

ᐱᓯᒪᖏᑕᐃᒻᓇᕋᒃᑭᑦ, ᐅᑎᖅᕕᒋᔭᕆᐊᖃᓛᖅᐸᕋ ᒪᓕᒐᓕᐅᖅᑎ ᓈᓴᐅᑏᑦ ᐱᓪᓗᒋᑦ.  

 

ᖃᐅᔨᒪᑉᓗᖓ ᐱᓇᓱᖃᑎᒋᑦᓯᐊᖅᑕᕗᑦ ᑐᖓᕕᒃᑯᑦ ᐊᒻᒪᓗ ᐊᐅᓚᑦᓯᓂᐊᖅᑐᑦ ᑖᒃᑯᐊ ᑕᒪᒃᑯᐊ 

ᑐᓂᔭᐅᑦᓯᐊᓛᖁᑉᓗᒋᑦ ᑲᒪᓂᑦᓴᖏᑦ. ᐅᑎᖅᕕᒋᕕᒫᑦᓯᐊᓪᓚᕆᑉᐸᕋ ᓈᓴᐅᑏᑦ ᐱᓯᒪᓕᕈᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐊᑕᒍᒃᑖᓗᒃ. 

 

ᐊᑕᒍᒃᑖᓗᒃ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ.  

 

ᖁᕕᐊᓱᓚᐅᖅᐳᖓ ᑐᓴᕆᐊᒥᒃ ᒥᓂᔅᑕ ᐅᖃᕐᒪᑦ, ᒐᕙᒪᒃᑯᑦ ᑭᒡᒐᑐᕐᑎᖃᕐᓂᐊᕐᒪᑕ, ᑲᑎᒪᔨᐅᑲᐃᓇᕐᓂᐊᖅᑐᓂᒃ 

ᓄᑖᒧᑦ ᐃᓪᓘᔪᒧᑦ, ᐅᖃᖅᑏ ᐋᓐᓂᐊᖅᑐᓕᕆᔨᒃᑯᑦ ᑕᒫᓂ 120-ᖑᔪᑦ ᐃᖅᑲᓇᐃᔮᑦᓴᐅᔪᑦ ᐃᓱᒪᓕᕆᔨᑯᖏᓐᓂᒃ, 

ᒥᓂᔅᑕ ᐅᖃᑦᓯᐊᕈᓐᓇᖅᐹ ᖃᓄᑎᒋ ᐱᓕᕆᔨᖃᑎᖃᓛᕐᒪᖔᑕ ᑮᓇᐅᔭᓕᐅᕋᓱᑎᐅᖏᑦᑐᓂᒃ ᐋᕿᑦᓱᐃᓛᖅᑐᓂᒃ 

ᐱᓕᕆᐊᒃᓴᓂ ᓄᑖᒥᒃ ᐊᖅᑯᓯᕆᐊᕐᒥ ᒪᒥᓴᕐᕕᐅᔪᒥᒃ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᒃᓴᓂ ᐋᖅᑭᒃᓱᖅᑕᐅᓂᖏᑦ 

ᐱᐊᓂᒃᓯᒪᓕᖅᑐᖅ, ᒪᒥᓴᕈᑏᑦ ᐃᓕᖅᑯᓯᓕᕆᓂᕐᒨᖓᔪᑦ ᐊᒻᒪᓗ ᑕᒪᕐᒥᑎᐊᖅ ᐱᓕᕆᐊᒃᓴᑦ ᐱᐊᓂᒃᓯᒪᓕᕐᒪᑕ.  

 

ᑕᐃᒪᓕ ᐱᓕᒪᓴᒃᑕᐅᕙᓪᓕᐊᓂᐊᖅᐳᑦ ᐃᓕᓐᓂᐊᖅᑏᑦ ᖃᓄᖅ ᐃᕕᖅᑎᑦᓯᒃᑲᐃᒍᓇᕐᓂᐊᕐᓂᖏᓐᓂᒃ 

ᐱᓕᕆᐊᒃᓴᐅᔪᓂᒃ. ᓄᓇᕗᑦ ᒐᕙᒪᒃᑯᓪᓗ ᐃᑲᔪᖅᐸᓐᓂᐊᖅᓱᑎᒃ ᐱᓕᒻᒪᒃᓴᐃᒍᑎᐅᕙᓂᐊᖅᑐᓂᒃ ᑭᙳᖅᑕᐅᓕᕌᖓᑦ 

ᐊᒻᒪᓗ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᕈᑎᖃᓲᖑᒻᒥᔪᑦ ᐋᓐᓂᐊᖅᑐᓕᕆᓂᕐᒦᒍᒪᔪᓂᒃ.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔮᖑᕙᓪᓕᐊᕈᓘᔭᖅᐳᑦ ᓂᕆᐅᓪᓚᕆᑦᓱᑕᓗ ᓄᓇᕗᒻᒥᐅᑦ ᐃᖅᑲᓇᐃᔭᖃᑦᑕᓛᕐᓂᖏᓐᓂᒃ ᑕᐃᑲᓂ ᐃᓪᓗᒥ, 

ᐃᓐᓄᔅᓯᒍᓐᓇᓕᖅᐸᑕ ᐃᖅᑲᓇᐃᔮᖑᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᖅ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᐊᑕᒍᒃᑖᓗᒃ. 

 

ᐊᑕᒍᒃᑖᓗᒃ (ᑐᓵᔨᑎᒍᑦ) : ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᐅᑉ ᐅᖃᐅᓯᖏᓐᓂᒃ ᐃᑉᐸᒃᓴᖅ ᐅᖃᖅᖢᒍ, 

ᑮᓇᐅᔭᓕᐅᕋᓱᑦᑎᐅᙱᑦᑐᑦ ᐃᓱᒪᓕᐅᕐᓂᐊᖅᐳᑦ ᖃᖓᒃᑯᑦ ᐊᖅᑯᓴᕆᐊᖅ ᒪᑐᐃᕈᒫᕐᒪᖔᖅ ᐊᒻᒪᓗ 

ᐅᓐᓂᖅᓯᐅᕈᑎᒋᓗᒋᑦ ᐱᔨᑦᓯᕋᐅᑎᒋᓂᐊᖅᑕᖏᓐᓂᒃ. ᐅᖃᖅᑏ, ᒪᓕᒐᓕᐅᖅᑏᑦ ᐊᐱᖅᓱᒍᔪᒻᒪᑕ ᑕᕝᕙᓂ ᐃᒡᓗᒥ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᒃ, ᐱᔨᑦᓯᕋᐅᑎᐅᕙᑦᑐᓂᒃ ᓄᓇᕗᒻᒥᐅᓄᑦ ᐃᓄᓐᓄᑦ ᑳᑐᕌᒃᑦ−ᑕᐅᓯᒪᔪᓂᒃ, ᓲᕐᓗᒃ 

ᐋᓐᓂᐊᕐᕖᑦ, ᐋᓐᓂᐊᕐᕕᓕᐊᕐᕕᐅᕙᑦᑐᑦ ᑐᔪᕐᒥᕖᑦ, ᐃᓐᓇᑯᕖᓪᓗ ᐃᖃᓗᓐᓂ ᐋᑐᕚᒥᓗ.  

 

ᒥᓂᔅᑕ ᓇᓗᓇᐃᖅᓯᑦᓯᐊᕈᓇᖅᐹ ᑖᑉᑯᐊ ᐋᓐᓂᐊᕕᓕᐊᖅᐸᑦᑐᓂᒃ ᐱᔨᑦᓯᖅᑎᐅᔪᑦ ᕿᒥᕐᕈᒍᓐᓇᕋᔭᒋᐊᖏᓐᓂᒃ 

ᐃᓱᒫᓘᑕᐅᕙᑦᑐᓂᒃ ᓄᓇᕗᒻᒥᐅᓄᑦ ᖃᓄᖅ ᐸᖅᑭᔭᐅᑦᓯᐊᒐᔭᕐᓂᖏᓂᒃ ᐊᖅᑯᓴᕆᐊᕐᒥᒃ ᒪᒥᓴᕐᕕᐅᔪᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᑯᓐᓄᑦ, ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑖᒃᑯᐊ ᐋᓐᓂᐊᕐᕕᓕᐊᖅᐸᑦᑐᓂ ᐱᔨᑦᓯᖅᑐᑦ ᐃᑲᔪᓲᖑᒻᒪᑕ ᐋᓐᓂᐊᕐᕕᓕᐊᖅᐸᑦᑐᓂᑦ ᓄᓇᕗᑦ ᒐᕙᒪᑯᑎᒍᑦ. ᑖᒻᓇ 

ᓄᑖᖅ ᐊᖅᑯᓴᕆᐊᖅ ᐃᒡᓗ, ᓯᓚᑎᑎᓐᓄᑦ ᐊᐅᓚᑕᐅᔪᒫᕐᒪᑦ ᒐᕙᒪᒃᑯᓐᓅᙱᑦᑐᖅ, ᐃᒻᒥᒃᑯᑦ ᐋᕿᑦᓯᒋᐊᖃᓛᖅᑐᑦ 

ᐱᐅᓯᐅᒋᐊᖃᓛᖅᑐᓂᒃ ᐊᒻᒪᓗ ᖃᓄᖅ ᐅᓐᓂᕐᓗᒃᑐᖃᕐᓂᖅᐸ ᖃᓄᖅ ᐊᐅᓚᑕᐅᔪᑦᓴᐅᒐᔭᕐᓂᖏᓐᓂᒃ.  

 

ᖁᔭᓐᓇᒦᖅᐸᕋ ᐊᐱᖅᑯᑎᒋᒻᒪᒍ. ᓇᐅᑦᓯᖅᓱᑦᓯᐊᕋᓱᓛᖅᐳᖓ ᐅᑎᕐᕕᒋᓕᕐᒥᒍᑦᑎᒍᑦ ᐅᖃᐅᓯᕆᓗᒍ ᑕᒪᙵ 

ᐋᖅᑮᕙᓪᓕᐊᓂᕐᓂᖏᓂᒃ ᐊᒻᒪᓗ ᑭᑐᓂᒃ, ᑭᑐᑦ ᐊᑖᒍᑦ ᐃᖅᑲᓇᐃᔭᖅᑎᖁᑎᖏᑦ ᓴᐳᔾᔭᐅᓯᒪᒍᓐᓇᕋᔭᕐᒪᖔᑖ 

ᖃᓄᖅ ᐃᓱᒫᓗᑎᖃᖅᑐᖃᕐᓂᖅᐸᑦ ᐱᐅᓯᕆᔭᓂᒃ, ᑕᒪᒃᑯᐊ ᐊᖅᑯᑕᐅᔪᓇᖅᑐᓂᒃ ᑕᒪᒃᑯᓇᖓᑦ 

ᐃᓕᑕᕆᔭᐅᔾᔪᑎᖃᖅᑐᓂᒃ ᓄᓇᕗᒻᒥ.  

 

ᑖᒃᑯᐊ ᖃᐅᔨᒪᑦᓯᐊᓛᖁᑉᓗᒋᑦ ᖃᓄᖅ ᑭᑐᑦ ᐱᐅᓯᐅᔭᕆᐊᖃᕐᒪᖔᑖ ᑕᒪᕐᒥᒃ, ᑕᒪᒃᑯᐊᓗ ᐃᓕᑕᕆᔭᐅᔪᑎᖃᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖁᕐᒥᐅᓄᑦ ᒪᓕᒐᓕᐅᖅᑎ ᑲᐅᑕᒃ. 

 

ᐊᐱᖅᑯᑦ 218 - 7(2): ᑎᑎᕋᕐᕕᖓ ᓄᓇᕘᑉ ᑐᖁᖓᔪᓕᕆᔨᕐᔪᐋᖓᑕ (ᑲᐅᑐᖅ) 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᐱᖁᑎᑲ ᐅᓪᓗᒥ ᐃᖅᑲᖅᑐᐃᔪᓕᕆᔨᑯᑦ 

ᒥᓂᔅᑕᖓᓐᓄᑦ. ᐱᓂᐊᕐᓂᕆᕙᑦᑕᖏᑦ ᑖᑦᓱᒪᑉ ᑐᖁᖓᔪᓕᕆᒪᕆᒃ ᓄᓇᕗᒻᒥ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᑕᐅᕗᖅ ᐅᖃᐅᓯᕆᓚᐅᖅᓯᒪᒐᒃᑯ ᑖᒃᑯᐊ ᐊᕐᕌᒍᑕᒫᖅᓯᐅᑎᖏᑦ 

ᑐᖁᖓᔪᓕᕆᔨᒻᒪᑎᐅᑉ ᑕᕝᕙᓂ ᐃᓪᓗᒥ, ᖁᕕᐊᓱᓚᐅᖅᐳᖓ ᒥᓂᔅᑕᐅᑉ ᐃᒡᓗᒨᑦᓱᒪᓐᓇᓚᐅᕐᒪᒋᑦ ᓴᖅᑭᖅᓱᓂᒋᑦ 

ᐅᓂᒃᑳᑦ ᐱᖓᑦᓯᕐᒥ. ᐅᖃᖅᑏ, ᐅᖃᓪᓗᐊᖅᐳᖓ ᑕᒪᒃᑯᐊ ᐊᐱᖅᑯᑎᒃᑲ ᑭᐅᔭᐅᔅᓵᓕᖃᑦᑕᕈᓇᕋᓗᐊᕐᒪᖔᑖ 

ᖁᕕᐊᓱᓪᓚᕆᑲᔭᖅᐳᖓ ᑕᐃᒪᐃᐸᑦ.  

 

ᐅᖃᖅᑏ, ᐅᖃᓪᓚᕆᓪᓗᖓ ᒫᓇ ᖁᔭᓐᓇᒦᕈᒪᓪᓗᒍ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖁᑎᑦᓯᐊᕚᓗᖏᓪᓗ 

ᑐᖁᖓᔪᓕᕆᔨᐅᑉ ᐊᓪᓚᕕᖓᓂ, ᐅᖁᒪᐃᑦᑐᓂᒃ ᐱᓕᕆᖃᑕᕐᒪᑕ ᓄᓇᕗᒻᒥᐅᓂᒃ ᑭᒡᒐᑐᑦᑐᑎᒃ.  

 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

17 

ᐅᖃᖅᑏ, ᑐᖁᖓᔪᓕᕆᔨᒻᒪᕆᐅᑉ ᐊᓪᓚᕕᖓ ᐃᓪᓗᒧ ᓴᖅᑭᑎᑦᓯᓵᓚᐅᕆᕗᖅ 2025 ᐊᕐᕌᒍᑕᒫᖅᓯᐅᑎᖏᓐᓂᒃ ᐊᒻᒪ 

ᐅᖃᖅᓯᒪᓚᐅᖅᐳᑦ: “ᑎᓰᕝᕙ 31, 2025-ᒥ, ᓄᓇᕗᒻᒥ ᑐᖁᖓᔪᓕᕆᓂᖅ ᖁᓕᓂᒃ ᑐᖁᖓᔪᓕᕆᔨᖃᓚᐅᖅᐳᑦ 

ᓄᓇᕘᓗᒃᑖᒥᒃ ᐱᖓᓲᑉᓗᑎᑦ ᐃᓄᐃᑦ.  

 

ᐅᖃᖅᑎᑦᓯᔩ, ᐃᓕᑕᕆᓪᓗᒋᑦ ᐃᖅᑲᓇᐃᔭᖅᑎᑖᕋᓱᓂᖅ ᑎᒍᒥᐊᑦᓴᐃᓇᕐᓂᖅ ᑐᖁᖓᔪᓕᕆᔨᓂᒃ 

ᐊᑦᓱᕈᓇᖅᑑᒍᓇᕐᒪᑦ ᐱᓗᐊᖅᑐᒥᒃ ᒥᑭᓂᖅᓴᓂ ᓄᓇᓕᓐᓂ. ᒥᓂᔅᑕ ᐅᖃᕈᓐᓇᖅᐹ ᖃᓄᖅᑑᕈᑎᑦᓴᖃᑲᓂᕐᒪᖔᑖ 

ᐊᒻᒪᓗ ᓄᓇᓕᓐᓂ ᑐᖁᖓᔪᓕᕆᔨᑦᓴᓄᑦ ᑕᒪᒃᑯᐊ ᐃᖅᑲᓇᐃᔭᖅᑎᑖᓂᖅᓴᐅᕙᓪᓕᐊᓕᖁᑉᓗᑕ ᐱᓯᒪᐃᓐᓇᕐᓗᒋᑦ 

ᑐᖁᖓᔪᓕᕆᔩ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᑯᓐᓄᑦ ᐊᖓᔪᖅᑳᖅ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖑᒻᒪᒐᓱᓂᐊᖅᐳᖓ ᓂᕆᐅᒋᔭᖏᓐᓂᒃ ᖃᓄᖅ 

ᑭᐅᔭᐅᑎᒋᔪᒪᓂᐊᕐᒪᖔᑦ.  

 

ᐅᖃᖅᑏ, ᑕᒪᒃᑯᐊ ᑐᓴᖅᑎᑦᓯᒍᑏᑦ ᓄᓇᓕᓐᓂ ᐱᓛᖑᒪᑦ, ᐃᑉᐸᑦᓴ ᐅᖃᓚᐅᕐᒥᒐᒪ ᒪᓕᒐᓕᐅᖅᑎᓕᒫᑦ 

ᓄᓇᓕᓂᐅᕋᑦᓯ, ᐅᕐᓂᒍᑎᐸᓪᓗᒋᑦ ᐃᓄᐃᑦ, ᐃᒻᒪᖃ ᐃᖅᑲᓇᐃᔮᖃᓪᓗᐊᖅᑐᑦ ᑕᒪᑐᒪᙵᑦ 

ᑐᓴᖅᑎᑦᓯᒋᐊᖁᖃᑕᕐᓗᒋᑦ ᐊᓪᓚᕕᓐᓄ ᑐᖁᖓᔪᓕᕆᔨᒪᕆᒧᑦ ᐅᖃᐅᑎᓪᓗᒋᑦ ᖃᐅᔨᒪᒐᑦᑎᒍᑦ ᓄᓇᖅᑲᑎᕗᑦ 

ᖃᐅᔨᒪᓪᓗᑕᓗ ᖃᓄ ᐱᒪᕆᐅᒻᒪᖔᖅ ᐃᓅᒍᓐᓃᖅᑐᖃᑐᐊᕋᐃᒐᒥ ᐃᑉᐱᒋᔭᐅᑦᓯᐊᕆᐊᖃᒻᒪᕆᒻᒪᑕ, ᐃᓚᒌᓪᓗ 

ᐃᑲᔪᕐᓗᒋᑦ ᐅᖁᒪᐃᓇᖅᑐᑰᒪᕆᑎᓪᓗᒋᑦ ᐃᓅᓯᕐᒥᓂᒃ ᖃᓄᐃᑦᑐᒦᑲᓗᐊᕈᑎᒃ.  

 

ᐅᖃᖅᑏ, ᐅᖃᑲᓂᕐᓪᓗᖓ ᑐᓴᐅᒪᑎᑦᓯᕙᓪᓕᐊᐸᓐᓂᐊᖅᐳᒍᑦ ᐊᒻᒪ ᑐᓴᖅᑎᑕᐅᕙᓪᓗᑎᓪᓗ ᐊᓯᑎᓐᓄᑦ 

ᑐᖁᖓᔪᓕᕆᔨᐅᓂᕐᒧᑦ ᐊᑎᕐᓂᕐᓗ ᓯᕗᒧᐊᑎᑦᓯᖃᑦᑕᖁᓪᓗᓯ ᑕᕝᕙ ᐃᓇᒃᐸᒃᓯ ᓄᓇᓕᔅᓯᓐᓂ ᖃᐅᔨᕙᑦᑕᓯ 

ᐃᓇᐸᓪᓗᒋᑦ ᑐᖁᖓᔪᓕᕆᔨᒃᑯ ᐊᓪᓚᕕᐊᓄᑦ ᐅᖃᓗᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᕈᑏᑦ, ᐊᐱᕆᒍᒃ, ᒥᔅᑕ ᑲᐅᑕᒃ. 

 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ ᑭᐅᔪᓐᓇᕋᕕᑦ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, 

ᑐᖓᓱᑎᓯᓚᐅᖅᐳᖓ ᐃᓪᓗᒨᖅᑕᐅᓚᐅᕐᓂᖓ ᑐᖁᖓᔪᓕᕆᔨᒻᒪᕆᐅᑦ 2025-ᒥ ᐊᕐᕌᒍᑕᒫᖅᓯᐅᑎᖏᓂᒃ, 

ᓯᕗᓪᓕᖅᐹᖑᒋᐅᖂᔨᓪᓗᓂ ᐊᓪᓚᕕᒻᒦᖓᖅᑐᑦ ᑕᐃᒪᖓᓂ 2011-ᒥᓂ ᐊᕐᕌᒍᑕᒫᖅᓯᐅᑕᐅᓚᐅᖅᓯᒪᔪᓂᒃᒧ.  

 

ᐃᓕᑕᕆᑦᓯᐊᖅᑐᒍ ᐱᒻᒪᕆᐅᓂᖏᑦ ᐅᓂᒃᑳᑦ ᒐᕙᒪᒃᑯ ᓄᓇᕗᒻᒥᐅᓪᓗ ᑐᓴᐅᒪᑦᓯᐊᖁᓪᓗᒋ ᑐᖁᔪᒥᓃᑦ 

ᖃᐅᔨᓴᖅᑕᐅᕙᓐᓂᖏᑕ ᓄᓇᕗᒻᒥ. ᓱᖅᑯᐃᖅᓯᒍᑕᐅᒍᓐᓇᖅᐳᑦ ᐊᑐᖅᑕᐅᕙᓪᓕᐊᔪᓂᒃ ᐊᒻᒪ ᑐᓴᐅᒪᕈᑕᐅᓗᓂᓗ 

ᑐᖁᔭᐃᔭᖅᓯᒪᒍᑎᐅᒍᓇᖅᔫᒥᔪᓂᒃ ᑭᖑᓂᑦᓴᑎᓐᓂ. 

 

ᐅᖃᖅᑎᑦᓯᔩ, ᕿᑭᖅᑖᓗᒃ ᐅᓄᓛᓕᒃ ᐃᓅᒍᓐᓃᖅᑐᖃᓚᐅᖅᓯᒪᓐᓂᖅᐳᑦ ᑐᖁᖓᔪᓕᕆᕕᐅᑉ ᐊᓪᓚᕕᖓᓂᒃ 

ᓇᓕᖅᑲᖏᑎᒍᑦ 77 ᐃᒻᒥᓃᖅᑐᒥᓂᐅᓪᓗᑎᒃ, ᐃᓛᒃ 77 ᐃᓄᒍᓐᓃᖅᑐᒥᓂᐅᓪᓗᑎᑦ, 25 ᐃᒻᒥᓃᖅᑐᑦ. ᐅᖃᖅᑎᑦᓯᔩ, 

ᑕᒪᒃᑯᐊ ᑐᑭᓯᐅᒪᒍᑕᐅᔪᑦ ᐱᒻᒪᕆᐅᓂᖏᓐᓂᒃ ᑕᑯᑎᑦᓯᕗᑦ ᓇᕝᕚᖅᐸᑕᖏᖕᓂᑦ ᑐᖁᖓᔪᓕᕆᔨᒪᕆᐅᑉ 

ᐃᑲᔪᖅᑕᐅᒍᑎᐅᓂᐊᕐᒪᑕ ᐱᔾᔭᐃᔭᖅᓯᒪᒍᑎᑦᓴᓄᑦ.  

 

ᒥᓂᔅᑕ ᐅᖃᕈᓇᖅᐹ ᖃᓄᖅ ᐃᖃᖅᑐᐃᔪᓕᕆᔨᒃᑯᑦ ᐊᖅᑯᑎᒋᓗᒋᑦ ᑐᖁᖓᔪᓕᕆᔨᕐᔪᐊᒃᑯᑦ 

ᐊᕐᕌᒍᑕᒫᖅᓯᐅᑎᒋᓚᐅᖅᓯᒪᔭᖓ 2025-ᒥ ᓇᓗᓇᐃᖅᓯᒍᑎᐅᓂᖅ ᐃᓱᒫᓘᑕᐅᔪᓂᒃ ᐱᓕᕆᐊᖑᔭᕆᐊᖃᖅᑐᓂᓪᓗ 

ᓴᙱᑦᓯᒋᐊᑲᓐᓂᖁᓪᓗᒋᑦ ᐱᓇᓱᑕᐅᔪᓇᖅᑐᑦ ᐊᒻᒪᓗ ᐱᔾᔭᐃᔭᖅᓯᒪᔾᔫᒥᖁᓪᓗᒋᑦ ᑐᖁᔪᑕᐅᕙᑦᑐᓂᒃ ᓄᓇᕗᒻᒥ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

18 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᖁᑎᒋᔭᖕᓂ.  

 

ᑕᐃᓐᓇ ᑐᖁᖓᔪᓕᕆᔨᒻᒪᕆᒃ ᐱᒋᐊᓕᓵᓚᐅᕐᒪᑦ, ᐊᒻᒪᓗ ᖁᔭᓐᓇᒦᖅᖢᒍ ᑕᐃᓐᓇ ᐊᕐᕌᒍᑕᒫᖅᓯᐅᑎᐅᔪᑦ ᐅᓂᒃᑳᖅ 

ᓴᖅᑭᖅᑐᓐᓇᓚᐅᕐᒪᒋᑦ ᑕᒪᒃᑯᐊᓗ ᓈᓴᖅᑕᐅᓯᒪᔪᑦ ᒪᓕᖃᑦᑕᕋᑦᑎᒃᑯᑦ ᓱᓕᔪᓂᒃ ᑐᖓᕕᖃᖅᑎᓐᓇᓱᖦᖢᑎᒃᑯᑦ ᓲᕐᓗᒃ 

ᐃᓅᓯᕐᒥᓂᒃ ᑭᐱᓯᖃᖅᑕᖅᑐᑦ ᐊᒃᓱᕉᑎᒋᓯᒪᒐᑎᒃᑯᑦ ᑕᒪᓇ.  

 

ᐃᒻᒥᓃᖅᑕᐃᓕᒪᓂᕐᒧᑦ ᐸᕐᓇᐅᒥᒃ ᐋᕿᒃᓱᐃᓯᒪᓕᖅᑐᒍᑦ ᐊᒻᒪᓗ ᑭᒃᑯᑦ ᖃᓄᐃᓕᐅᖅᑎᐅᖕᒪᖔᑦ ᐊᒻᒪᓗ 

ᐃᖅᑲᓇᐃᔭᖃᑎᒋᓯᒪᓪᓚᕆᑦᑕᕗᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᑯᓪᓗ, ᑕᒪᒃᑯᐊ 

ᐋᕿᒃᓱᖅᐸᓪᓕᐊᑎᓪᓗᒋᑦ, ᕿᒥᕐᕈᓇᒋᐊᖃᕐᓂᐊᖅᑐᒍᑦ ᖃᓄᖅ ᑕᒪᓐᓇ ᓯᕗᒧᐊᒃᐸᓪᓕᐊᑎᓐᓂᐊᕐᒪᖔᑦᑎᒃᑯᑦ ᐊᒻᒪ 

ᐃᓄᓐᓄᖅ ᑐᕌᖓᓚᕆᑦᑐᓂᒃ ᖃᓄᖅᑑᕈᑎᒋᔭᐅᔪᓐᓇᖅᑐᓂᒡᓗ ᑕᒪᒃᑯᓂᖓ ᐋᖅᑭᒃᓱᐃᓗᑕ. ᐃᓱᒪᓕᕆᔩᓂᒃᑯᐊ 

ᓄᓇᓕᓐᓃᒻᒪᑕ, ᐃᓄᓕᕆᔩᑦ ᐊᖅᑯᑎᒋᔭᐅᓪᓗᑎᒃ, ᐃᓕᓴᐃᔩᑦ ᐊᒻᒪ ᐃᑲᔪᖅᓱᐃᔨᖏᑦ.  

 

ᐅᖃᖅᑏ, ᓯᕗᓕᕐᒥᒃ ᑕᐃᒃᑯᐊ ᐃᑲᔪᖅᑕᐅᔪᒪᔪᑦ ᑖᓐᓇ ᐊᓪᓗᕆᐊᕈᑎᒋᓂᐊᖅᑕᕗᑦ, ᓲᕐᓗᖃᐃ ᐃᑲᔪᖅᑕᐅᔪᒪᒃᐸᑦ 

ᐃᓚᒥᓄᑦ, ᐱᖃᑎᐊᓗᖕᒥᓄᓘᓐᓃᑦ ᐃᑲᔪᕈᓇᖅᑕᕗᑦ. ᑭᒃᑯᓕᒫᑦ ᐃᑲᔪᖅᑕᐅᔪᓇᖅᑑᒐᓗᐊᑦ ᐊᒻᒪᓗ ᑐᓴᐅᒪᖃᑎᒋᓗᒍ 

ᑕᐃᓐᓇ ᑐᖁᖓᔪᓕᕆᔨᒻᒪᕆᒃ. ᐃᒻᒪᖄ ᑕᐃᓐᓇ ᐅᕙᓐᓄᑦ ᐅᑯᓄᖓᓗ ᒪᓕᒐᓕᐅᖅᑎᐅᖃᑎᓐᓄᑦ ᑕᐃᒃᑯᓂᖓ 

ᖃᐃᑦᑎᔪᓐᓇᖅᑐᒃᓴᐅᔪᖅ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎᖓ, ᒥᔅᑕ ᑲᐅᑕᒃ. 

 

ᑲᐅᑕᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑭᐅᔪᓐᓇᑦᑎᐊᕋᕕᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᑐᖁᖓᔪᓕᕆᔨᒻᒪᕆᐅᑉ ᑎᑎᕐᕋᕕᐊᑕ 2025-ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ 32-ᓂᒃ ᐊᑐᓕᖁᔭᖃᓚᐅᖅᑐᑦ 

ᑕᐃᒪᓐᓇ ᐃᓅᔪᓐᓃᖅᑐᖃᖏᓐᓂᖅᓴᐅᖁᓪᓗᒍ, ᐊᒻᒪᓗ ᐸᓖᓯᒃᑯᑦ ᓄᓇᕗᑦ ᒐᕙᒪᒃᑯᓪᓗ ᒫᓐᓇ ᐱᓇᓱᐊᕈᓯᑕᒫᖅ 

ᑲᑎᒪᖃᑎᑦᑎᖃᑦᑕᖅᑐᑦ ᓄᓇᓕᓐᓂᑦ ᐸᓖᓯᒃᑯᑦ ᐄᓄᓕᓴᐃᔨᓪᓗ ᑖᒃᑯᐊ ᑐᑭᒧᐊᒃᑎᒋᔭᐅᓪᓗᑎᑦ ᐃᒻᒥᓃᕐᓂᖅ 

ᓴᖅᑭᔮᙱᓐᓂᖅᓴᐅᖁᓪᓗᒍ. 

 

ᑕᒪᒃᑯᐊ ᐱᔨᑦᑎᖅᑏᑦ ᑕᑯᔭᐅᖅᑳᓲᑦ ᓇᓗᓇᐃᖅᓯᔪᓐᓇᖅ, ᑲᑐᔾᔨᖃᑎᒌᓐᓂᒃᑯᑦ ᓇᓗᓇᐃᖅᓯᓇᓱᖃᑦᑕᖅᑐᑦ ᑭᒃᑯᑦ 

ᐅᓗᕆᐊᓇᖅᑐᒦᒻᒪᖔᖏᑦ ᐊᒻᒪᓗ ᐃᑲᔪᖅᓱᖅᖢᓂᔾᔪᒃ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᐊᑐᓕᖁᔭᖅ 31 ᐊᑐᓕᖅᑎᑕᐅᓯᒪᒻᒪᖔᖅ ᐊᒻᒪᓗ ᖃᔅᓯᑦ ᓄᓇᓖᑦ 

ᑲᑎᒪᖃᑎᖃᖃᑦᑕᖅᐸᑦ ᐸᓖᓯᒃᑯᓐᓂᒃ, ᐃᓅᓴᐃᔨᓂᓪᓗ, ᐃᒻᒥᓃᖅᑕᐃᓕᒪᓂᖅ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᒪᒥᐊᓇᖅᑑᒐᓗᐊᖅ ᑖᒃᑯᐊ ᓵᓐᓃᖏᒻᒪᑦ ᐊᒻᒪᓗ ᖃᔅᓰᑦ ᓄᓇᓖᑦ ᑲᑎᒪᖃᑎᖃᖃᑦᑕᕐᒪᖔᖅ ᐸᓖᓯᒃᑯᓐᓂᒃ, 

ᐃᓅᓕᓴᐃᔨᓂᓪᓗ, ᐃᒃᑯᐊ ᐸᓖᓯᒃᑯᑦ ᐊᑐᓕᖅᑎᑦᑎᕙᓪᓕᐊᔪᖅ ᑕᐃᔅᓱᒥᖓ ᐊᑐᓕᖁᔭᕐᒥᑦ ᑕᐃᖅᑲᐅᔭᕐᓂᒃ ᐊᒻᒪ 

ᐸᓖᓯᒃᑯᓂᒃᑯᐊ ᒪᐅᙵᓵᕌᖓᒥᒃ ᐃᓕᓐᓂᐊᖅᑎᑦᑎᑕᐅᖃᑦᑕᕐᒪᑕ ᐊᒻᒪᓗ ᑲᑎᒪᖃᑎᒌᖃᑦᑕᖅᑐᓂᔾᔪᒃ ᐃᓅᓴᐃᔩᑦ 

ᑕᐃᒃᑯᐊ ᖃᐅᔨᒪᖃᑎᒌᒍᓐᓇᕐᓂᐊᕐᒪᑕ. ᑕᐃᒃᑯᐊ ᐃᓗᓕᑯᓘᔭᖏᑦ ᐅᖃᐅᓯᒃᑲᓐᓂᕆᐊᖃᕐᓂᐊᖅᑕᒃᑲ ᑭᖑᓂᐊᒍᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ ᑯᓄ. 

ᐊᐱᖅᑯᑦ 219 - 7(2): ᓅᑕᐅᓂᒃᓴᖓ ᒥᑦᑎᒪᑕᓕᐅᑉ ᒥᑦᑕᕝᕕᖓ (ᑯᓄ) 

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓂᕈᐊᖅᑕᐅᓇᓱᒃᖢᖓ ᐅᖃᓚᐅᖅᓯᒪᒐᒪ ᐸᕐᓇᓐᓂᐊᕐᓂᕋᖅᖢᖓ 

ᒥᑦᑎᒪᓕᖕᒧᑦ ᒥᑦᑕᕐᕕᒃᓴᖅ ᑲᔪᓯᑎᑦᑕᕆᐊᖃᕐᓂᖓᓂᒃ. ᑕᒪᓐᓇ ᐊᒃᓱᕉᑎᒌᓐᓇᓕᒑᒐᒃᑯ, ᑕᒪᓐᓇᓗ 

ᐱᓕᕆᐊᕆᓂᐊᖅᖢᒍ. 

 

ᐊᐱᖅᑯᑎᒃᓴᖃᕋᒪ ᐅᓪᓗᒥᐅᔪᖅ ᐃᖏᕐᕋᔪᓕᕆᔨᒃᑯᑦ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓᓄᑦ, ᑕᒪᓐᓇ 

ᒥᑦᑕᕐᕕᖃᕆᐊᕐᓂᖅ ᓄᑖᒥᒃ ᐸᕐᓇᒃᑕᐅᖏᓐᓇᖅᓯᒪᖕᒪᑦ ᖃᖓᑲᓪᓚᑐᖄᓗᓐᓂᑦ ᓄᓇᕗᑦᑖᓚᐅᙱᑎᓪᓗᑕᖃᐃ, 

ᐊᒻᒪᓗ 2002-ᖑᑎᓪᓗᒍ ᕼᐋᒻᒪᓚᒃᑯᑦ ᑲᑎᒪᔨᖏᑦ ᖃᐅᔨᓴᓚᐅᖅᓯᒪᓪᓗᑎᒃ ᑕᒪᓐᓇ ᖃᓄᖅ ᐱᓕᕆᐊᖑᒐᔭᕐᒪᖔᖅ 

ᖃᐅᔨᓚᐅᖅᓯᒪᓪᓗᑎᒡᓗ ᑖᓐᓇ ᓅᑦᑎᕆᐊᓕᒃ ᓄᓇᖕᓂᑦ ᐊᓯᐊᓅᖔᕐᓗᓂ ᑕᒪᓐᓇ ᒥᑦᑕᕐᕕᒋᔭᕗᑦ 

ᓄᓇᓕᖕᓃᓗᐊᕐᒪᑦ, ᐊᑦᑕᕐᓇᕈᔪᒃᖢᓂᓗ, ᐊᒻᒪ ᐃᒡᓗᖃᕐᕕᒃᓴᒃᑲᓐᓂᐅᔪᓐᓇᕋᔭᕋᓗᐊᖅᖢᓂ. 

 

ᑖᓐᓇ ᐸᕐᓇᑦᑕᐅᒥᓂᖓ 2014-ᒥ ᓄᓇᕗᑦ ᒐᕙᒪᒃᑯᑦ ᐅᖃᓚᐅᖅᓯᒪᒻᒪᑦ ᑕᒪᓐᓇ ᐸᕐᓇᖅᑕᐅᔭᕆᐊᖃᕐᓂᖓ 

ᓄᓇᕗᒻᒥ ᑕᒪᒃᑯᐊ ᒥᑦᑕᕐᕕᖃᖃᑦᑕᖅᑐᑦ, 2016-ᖑᑎᓪᓗᒍ ᓴᖅᑭᑎᑦᑎᔪᓚᐅᖅᓯᒪᓐᓂᖅᐳᖅ ᑎᑎᖅᑲᑎᒍᑦ ᑕᕝᕘᓇ 

ᐅᖃᐅᓯᐅᖃᑦᑕᖅᑐᑎᒍᑦ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃ ᓴᖅᑭᑎᑦᑎᔪᖃᕐᓂᖅᖢᓂ ᑖᓐᓇ ᓄᓇᕗᒻᒥ 

ᐸᕐᓇᐅᑕᐅᓂᐊᖅᑐᖅ ᐊᕐᕌᒍᓄᑦ 20-ᓄᑦ ᑭᓱᑦ ᐋᖅᑭᒋᐊᖃᕐᒪᖔᑕ ᑎᑎᕋᖅᓯᒪᔪᓂᒃ. 

 

ᑕᒪᓐᓇ ᐱᑕᖃᕆᐊᖃᐃᓐᓇᓪᓚᕆᒻᒪᑦ ᑕᒪᓐᓇ 2016-ᒥ, ᒥᓂᔅᑕᖃᐃ ᐅᖃᕈᓐᓇᖅᐸ ᑖᓐᓇ 20-ᓄᑦ 

ᐸᕐᓇᑦᑕᐅᔾᔪᑕᐅᓚᐅᖅᑐᖅ ᖃᓄᐃᓕᖓᓕᕐᒪᖔᑦ ᐊᒻᒪ 10 ᐊᕐᕌᒍᑦ ᐊᓂᒍᖅᓱᒪᓕᕐᒪᑕ ᑕᒪᓐᓇ ᓱᓕ ᑕᐃᑲᓂ 

ᑎᑎᕋᖅᓯᒪᓪᓗᐊᕋᓗᐊᕐᒪᑦ ᖃᓄᐃᓕᖓᓕᕐᒪᖔᖅ ᐅᖃᕈᓐᓇᕐᒪᖔᖅ ᒥᓂᔅᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᕆᓪᓗᒍ. ᑕᒪᓐᓇ 

ᐊᑕᐅᓯᐊᕐᓇᓂ ᐊᐱᖅᑯᑕᐅᖃᑦᑕᖅᓯᒪᔪᖅ ᑕᐃᒪᓐᓇ ᐊᕙᑎᓄᑦ ᐊᕐᕌᒍᓄᑦ ᐋᖅᑭᑦᑕᐅᓯᒪᓚᐅᖅᑐᖅ ᖁᓕᑦ ᐊᕐᕌᒍᑦ 

ᐊᓂᒍᓕᕋᐃᖕᒪᑕ ᑕᒪᒃᑯᓂᖓ ᒥᕝᕕᓐᓃᑦᑐᓂᑦ ᖃᐅᔨᓴᐃᓯᒪᓕᖅᑐᒍᑦ ᓄᑖᙳᕆᐊᖏᓐᓇᖅᑐᑎᒃᑯᓪᓗ, 

ᕿᒥᕐᕈᓇᓚᐅᖅᖢᑕ ᑕᒪᒃᑯᓂᖓ ᓱᓇᒃᑯᑖᓂᑦ ᒥᕝᕕᓐᓃᑦᑐᓂᑦ. 

 

ᐅᖃᕈᓐᓇᖅᑐᖓ ᑕᐃᓐᓇ ᑎᑎᕋᖅᑕᐅᕙᓪᓕᐊᖏᓐᓇᖃᑦᑕᖅᑐᖅ ᐊᒻᒪᓗ ᒪᓕᖃᑦᑕᖅᖢᑎᒃᑯᑦ ᐊᓯᔾᔨᖅᐸᓪᓕᐊᓂᖏᑦ 

ᒪᓕᒃᖢᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑯᓄ. 

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᑖᕋᕕᑦ. ᑕᒪᓐᓇ ᐸᕐᓇᑦᑕᐅᖏᓐᓇᕋᓱᑉᐸᒃᖢᓂ 

ᑕᒪᓐᓇ ᒥᑦᑎᒪᑕᓕᒃ ᐳᓚᕋᒃᑎᓄᑦ ᑐᖅᑲᖅᑕᕐᕕᓪᓚᕆᐊᓘᒻᒪᑦ ᐱᓗᐊᖅᑐᒥᒃ ᐅᐱᕐᖔᒃᑯᑦ ᐊᐅᔭᒃᑯᑦ, ᖃᖓᑕᓲᒃᑯᓪᓗ 

ᑕᑕᓗᐊᕈᔾᔭᐅᖏᓐᓇᕐᓇᖅᐸᒃᖢᓂ ᐊᐅᓪᓚᕈᒪᒐᓗᐊᖅᖢᓂ ᖃᖓᑕᓲᑦ ᑕᑕᐃᓐᓇᐅᔭᖅᖢᓂ. 

 

ᐊᒻᒪ ᒥᑦᑎᒪᑕᓕᒃ ᑮᓇᔭᐅᓕᐅᕈᑎᒃᓴᓂᑦ ᐱᑕᖃᓪᓚᕆᒻᒪᑦ ᑳᔾᔮᕐᓇᕐᓂᖓᓄᑦ ᐅᐸᒃᑕᐅᔪᒪᑦᑎᐊᖅᐸᒃᖢᓂ, ᐊᒻᒪ 

ᐃᖃᓗᓕᕆᔨᒃᑯᑦ ᐱᓇᓱᖃᑦᑕᐃᓐᓇᕐᒪᑦ, ᑖᒃᑯᐊ ᐃᖃᓗᓕᕆᔨᒃᑯᑦ ᓂᕕᖓᑖᖅᑖᖅᓯᒪᓕᖢᑎᒃ. ᐊᒻᒪ ᐹᕕᓐᓛᓐᑯᑦ 

ᐃᓕᓐᓂᐊᕐᕕᒃᓴᒥᒃ ᐃᑲᔪᖅᑐᖢᑎᒃ ᓴᓇᕋᑖᓚᐅᕐᒪᑕ ᐃᓕᓐᓂᐊᕐᕕᖃᕐᓂᐊᓕᕆᓪᓗᑎᒃ ᒥᑦᑎᒪᑕᓕᒻᒥᑦ. 

 

ᑕᒪᓐᓇ ᐸᕐᓇᑦᑕᐅᓂᖓ ᐊᑭᓗᐊᕐᓂᕋᖅᑕᐅᖏᓐᓇᖃᑦᑕᕐᒪᑦ ᐅᖃᐅᔾᔭᐅᕕᒋᕋᑖᓚᐅᕋᓗᐊᕐᒥᒐᒃᑯ ᒥᓂᔅᑕᒧᑦ 

ᐊᐱᖅᓱᖅᖢᖓ ᑕᒪᓐᓇ ᐸᕐᓇᒍᑕᐅᔪᓐᓇᕐᒪᖓᖅ, ᐅᖃᐅᔾᔭᐅᑐᐃᓐᓇᓚᐅᕋᒪ ᑮᓇᔭᐅᖅᑕᖃᙱᒻᒪᒡᒎᖅ. ᐊᒻᒪ ᑭᓯᐊᓂ 

ᐊᐱᖅᓱᕐᒥᒐᒪ ᐹᕕᓐᓛᓐ ᐅᔭᕋᓐᓂᐊᖅᑎᒃᑯᓐᓄᑦ ᐅᖃᐅᔾᔭᐅᓚᐅᖅᑐᖓ ᐃᑲᔪᕈᓐᓇᖅᑐᒡᒎᖅ ᑮᓇᐅᔭᒃᑰᖏᒃᑲᓗᐊᕈᓂ, 

ᑕᐃᒃᑯᐊ ᐃᓕᓐᓂᐊᖅᑎᐅᓂᐊᖅᑐᑦ ᒥᑦᑎᒪᑕᓕᒻᒥᑦ ᐃᓕᓐᓂᐊᓕᖅᐸᑕ, ᐃᓕᓐᓂᐊᓪᓚᑦᑖᓕᕌᖓᑕ ᑖᒃᑯᓂ 

ᐅᖁᒪᐃᑦᑑᑎᓂᑦ ᐃᓕᓐᓂᐊᕐᕕᐅᓯᓐᓈᕐᓗᓂ ᒥᑦᑕᕐᕕᐅᓂᐊᖅᑐᒥᒃ ᐃᑲᔪᕈᓐᓇᕋᔭᖅᑐᑦ ᐊᑭᑭᓐᓂᖅᓴᒃᑯᑦ. 

ᐊᒻᒪ ᕼᐋᒻᒪᓚᒃᑯᑦ ᐸᕐᓇᒃᓯᒪᐃᓐᓇᕐᒪᑕ ᑖᔅᓱᒥᖓ ᐱᑖᕈᒪᓪᓚᕇᓐᓇᖅᖢᑎᒃ, ᐱᑕᖃᕆᐊᖃᓪᓚᕆᓐᓂᖓᓂᒃ 

ᖃᐅᔨᒪᓪᓗᑎᒃ, ᐃᑲᔪᖅᑐᖅᑕᐅᓚᐅᕐᒥᔪᑦ ᐊᑯᑭᑦᑐᓂᑦ ᑮᓇᐅᔭᓂᒡᒎᒃ ᐃᑲᔪᖅᑕᐅᔪᓐᓇᖅᑐᑦ ᑕᒪᑐᒥᖓ ᑕᒪᐅᖓ 

ᑲᓇᑕᒧᑦ ᐃᖃᓗᓕᕆᓂᕈᔪᒻᒧᑦ ᐱᐅᒋᔭᐅᒻᒪᑦ ᒥᑦᑎᒪᑕᓕᒃ ᑲᔾᔮᕆᔭᐅᑦᑎᐊᖅᐸᒃᖢᓂ ᓇᑭᑐᐃᓐᓇᖅ.  

 

ᑕᒪᓐᓇᖃᐃ ᐸᕐᓇᐅᑎᒋᒃᑲᓐᓂᕈᓐᓇᕐᓂᐊᖅᐸᐅᒃ ᓄᓇᕗᒻᒧᑦ ᐃᑲᔫᑎᑦᑎᐊᕈᓐᓇᕋᓗᐊᕐᒪᑦ ᑐᖅᑲᖅᑕᕐᕕᐅᓕᕐᓗᓂᓗ 

ᖁᑦᑎᓐᓂᖅᓴᐅᔪᓄᑦ ᐊᑭᑭᓐᓂᖅᓴᐅᔪᓐᓇᖅᖢᓂ, ᑕᒪᒃᑯᐊᓗ ᐅᓇᑕᖅᑐᒃᓴᕈᔪᐃᑦ ᒥᕝᕕᖃᑦᑎᐊᕈᓐᓇᖅᓯᒐᔭᕆᓪᓗᑎᒃ 

ᖃᓂᑦᑎᐊᖅᖢᓂᓗ ᐊᑯᑭᑦᑐᓄᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑕᒪᓐᓇ ᓂᓪᓕᐅᑎᒋᔭᐅᖃᑦᑕᖅᓯᒪᓕᖅᑐᖅ ᐊᕐᕌᒍᒐᓴᖕᓂᑦ ᑕᒫᓂ ᐃᒃᓯᕚᓕᕋᒪ 13 ᐊᕐᕌᒍᓂᒃ ᑕᐃᒪ 

ᒪᓕᒐᓕᐅᖅᑎᐅᓯᒪᓕᕋᒪ, ᐄ’, ᑕᒪᓐᓇ ᑐᓴᖃᑦᑕᖅᓯᒪᓪᓗᒍ ᑕᐃᓐᓇ ᒥᑦᑎᒪᑕᓕᒃ ᑐᑦᑕᕐᕕᓪᓚᕆᐅᓕᕐᓗᓂ ᑕᑉᐹᓂ 

ᖁᑦᑎᑦᑐᕐᒥᐅᓄᑦ. ᑕᒪᒃᑯᐊ ᐃᓱᒪᒋᖃᓯᐅᑎᓯᒪᔭᕗᑦ ᐊᑐᐃᓐᓇᕈᖅᑎᔅᓯᒪᓂᖅᓴᐅᖁᓪᓗᒋᑦ ᐊᒻᒪᓗ ᑕᒪᒃᑯᐊ 

ᐱᖁᑎᕐᔪᐊᑦ ᐊᑑᑎᖃᑦᑎᐊᕐᓂᖅᐹᒃᑯᑦ ᐋᖅᑭᒃᓱᕈᒪᓪᓗᑎᒃᑯᑦ. 

 

ᐊᓯᖏᑦᑕᐅᖅ ᑕᐃᒃᑯᐊ ᐃᑲᔪᕈᒪᔪᑦ, ᐄᑦᑎᐊᒻᒪᕆᒃ, ᑐᒃᓯᕋᐅᑎᓂᑦ ᕿᒥᕐᕈᓇᒍᓐᓇᑦᑎᐊᖅᑐᖓ, 

ᐃᒪᐃᓕᐅᓂᐊᖅᑐᖔᓚᒍᓐᓇᖏᒃᖢᖓ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑯᓄ. 

 

ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖕᓄᑦ.  

 

ᑕᒪᓐᓇ ᑕᐃᒪᓐᓇᑦᑕᐃᓐᓇᖅ ᒪᓕᒐᓕᐅᖅᑎᐅᓚᐅᖅᑐᑦ ᐅᖃᐅᔾᔭᐅᖏᓐᓇᖃᑦᑕᕐᒪᑕ, ᐊᒻᒪ 

ᑮᓇᐅᔭᖅᑕᖃᙱᒃᑲᓗᐊᖅᐸᑦ ᐸᕐᓇᑕᐅᖏᓐᓇᕆᐊᓕᒃ, ᑕᒪᓐᓇ ᐱᒻᒪᕆᐅᒻᒪᑦ ᓄᓇᕗᒻᒧᓪᓗ ᐃᑲᔫᑎᓪᓚᕆᒃᑲᔭᖅᖢᓂ 

ᓂᕿᒃᓴᖃᕐᓂᕐᒧᓪᓗ ᐊᑭᑭᓪᓕᒋᐊᖅᑎᑦᑎᓗᓂ, ᐊᒻᒪᓗ ᑕᒪᒃᑯᐊ ᑕᑕᓗᐊᕈᔾᔭᐅᖏᓐᓇᐅᔭᖅᑐᑦ 

ᑕᑕᓗᐊᖃᑦᑕᕈᓐᓃᕐᓗᓂ ᓱᐱᔪᓕᖕᒧᑦ ᒥᑦᑕᕐᕕᐅᔪᓐᓇᖅᓯᒍᓂ. 

 

ᑕᒪᓐᓇ ᐸᕐᓇᐅᑎᑕᐅᖃᑦᑕᖁᒐᓗᐊᖅᖢᑎᒍᑦ ᒥᑦᑎᒪᑕᓕᖕᒥᐅᑕᑎᒍ ᐊᒻᒪ ᑕᒪᓐᓇ ᐊᑯᓂᑲᓪᓚᓗᐊᕌᓗᒃ ᐊᕐᕌᒍᑦ 

ᐊᓂᒍᖅᑐᐃᑦ ᑖᔅᓱᒥᖓᑦᑕᐃᓐᓇᖅ ᒪᓕᒐᓕᐅᖅᑎᐅᖃᑎᒋᓚᐅᖅᑕᒃᑲ ᐅᖃᖃᑦᑕᕋᓗᐊᕐᒪᑕ, 

ᐸᕐᓇᐅᑕᐅᑦᑎᐊᕈᓐᓇᖏᒃᖢᓂ, ᐸᕐᓇᐅᑎᒃᓴᐅᔪᓐᓇᕋᔭᖅᑐᒥᒃ ᐸᕐᓇᒍᓐᓇᖅᐸ ᒥᓂᔅᑕᒋᔭᕗᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᓪᓗ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒃᑲᓐᓂᕐᒪᒍ ᒥᑦᑎᒪᑕᓕᖕᒥ ᐱᔾᔪᑎᒋᓪᓗᒍ, ᐊᒻᒪᓗ ᒪᑯᐊ 

ᓱᓇᒃᑯᑖᓄᑦ ᓄᓇᓯᐅᑎᕐᔪᐊᓄᖅᑲᐃ ᐅᖅᑯᐊᒃᓴᓕᐅᕈᒪᔪᒍᑦ ᐊᒻᒪᓗ ᒪᑯᐊ ᓂᐅᕋᖅᑕᐅᔪᑦ ᐃᓂᒃᓴᓕᐅᕐᓗᒋᑦ, ᐃᓛᒃ 

ᑕᖅᑳᓂᑐᐃᓐᓇᔾᔮᖏᒻᒪᑕ ᐅᖅᑯᐊᓕᐅᕐᓗᒋᑦ.  

 

ᑕᐃᒃᑯᐊᓗ ᐱᔨᑦᑎᕈᑏᑦ ᑕᑯᒃᑲᓐᓂᕈᒪᔭᕗᑦ ᐊᒻᒪᓗ ᓂᕆᐅᑦᑐᒍᑦ ᖃᓄᖅ ᑲᒪᒋᔭᐅᓂᐊᕐᒪᖔᖓ, 

ᐋᖅᑭᒋᐊᒃᑲᓐᓂᕐᓗᒍ.  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖅᓱᖅᑑᕐᒧᑦ ᒪᓕᒐᓕᐅᖅᑎ ᐳᐊᑐ. 

 

ᐊᐱᖅᑯᑦ 220 - 7(2): ᐱᓕᕆᐊᖏᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ (ᐳᐊᑕ) 

 

ᐳᐊᑐ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᖁᕕᐊᓱᓚᐅᖅᑐᖓ ᑖᓐᓇ ᒥᓂᔅᑕ ᐃᒃᐸᒃᓴᖅ ᐅᖃᓪᓚᓕᕐᒪᑦ, ᐅᖃᐅᓯᖃᓕᕐᒪᑦ ᐅᖅᓱᖅᑑᑉ 

ᐆᒻᒪᖅᑯᓯᐅᕐᕕᖓ ᓄᑖ, ᑖᓐᓇ ᐊᒃᓱᐊᓗᒃ ᐊᑐᖅᑕᕗᑦ, ᐊᑐᕆᐊᖃᕐᓂᐊᖅᑕᕗᓪᓗ ᓯᕗᓂᒃᓴᑦᑎᓐᓂᑦ. 

 

ᐅᖃᖅᑏ, ᐅᓪᓗᒥ ᖁᓪᓕᒃᑯᑦ ᑖᒃᑯᐊ ᓇᓗᓇᖅᓯᓚᐅᕐᒪᑕ ᐸᕐᓇᒃᓯᕙᒌᕐᓗᑎᒎᖅ ᖃᒥᑎᑦᑎᓚᐅᑲᓐᓂᐊᖅᑐᑦ ᑕᒪᑐᒥᖓ 

ᐱᓇᓱᐊᕈᓯᐅᑉ ᓄᙳᐊᓂ ᐊᒡᒋᖅᑐᒥ ᑕᐃᓐᓇ ᐱᑐᑦᑕᐅᔪᓐᓇᕐᓂᐊᒪᑦ ᓄᑖᖅ ᐊᑐᖅᑕᐅᓂᐊᖅᑐᖅ. ᑕᐃᓐᓇ ᓄᑖᖅ 

ᐆᒻᒪᖅᑯᓯᐅᕐᕕᒃ ᐊᑐᖔᕐᓂᐊᕋᑦᑎᒃᑯᑦ.  

 

ᐄ, ᐅᖃᖅᑏ, ᑕᒪᓐᓇ ᐱᕙᓪᓕᐊᔪᓪᓚᕆᒃ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ ᑕᐃᓐᓇᖅ ᓄᑖᖅ 

ᐊᑐᓪᓚᕆᓕᓛᕐᒪᖔᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓕᕙᕋᑦᑕᐅᖅ ᑲᑎᒪᔨ 

ᐊᐱᕆᒻᒪᑦ ᑕᐃᒫᒃ.  

 

ᐅᖅᓱᖅᑑᓕᐊᔪᔪᖓ ᓰᑏᕝᕙ ᓄᙳᐊᓂ ᖃᐅᒪᓕᐅᕐᕕᖓᓗ ᑕᑯᔭᖅᑐᕈᓐᓇᔪᔭᕋ, ᕼᐋᒻᒪᓚᒃᑯᓪᓗ ᑲᑎᒪᔨᖏᑦ 

ᑲᑎᒪᒋᔪᓐᓇᔪᓪᓗᒋᑦ, ᖁᔭᓐᓇᒦᕈᒪᔪᒐᒃᑭᑦ ᐱᓕᕆᓯᒪᑦᑎᐊᖅᑐᐊᓘᒻᒪᑕ ᐃᑲᔪᖅᓰᖃᑎᒌᖃᑦᑕᖅᑐᑎᒃ 

ᐱᔭᕆᐊᑐᔪᖅᓯᐅᖃᑦᑕᑎᓪᓗᒋᑦ ᖃᒥᙵᖃᑦᑕᖃᑦᑕᑎᓪᓗᒋᑦ ᐅᐱᕐᖔᒃᑯᑦ ᑕᐃᑲᓂ ᐱᔭᕆᐊᑐᔪᖅᓯᐅᓚᐅᕐᒪᖓᑕ. 

 

ᑖᓐᓇ ᓄᑖᖅ ᖃᐅᒪᓕᐅᕐᕕᒃ ᑭᖑᓪᓕᖅᐹᖏᓐᓃᓕᖅᑐᖅ ᓴᓇᔭᐅᓂᖓ ᐱᒋᐊᖅᐸᓪᓕᐊᒍᓐᓇᓛᓕᖅᑐᖅ, ᐱᓇᓱᕈᓯᐅᑉ 

ᓄᙳᐊᓂ ᑕᐃᒪ ᖃᒥᙵᖃᑦᑕᓂᐊᖅᑯᓯ ᑲᓱᖅᑎᑕᐅᒐᓱᓐᓂᐊᕐᖓᑕ, ᑖᓐᓇᓗ ᒪᑐᐃᖓᓪᓚᕆᓛᕐᓂᐊᖅᑐᒋᔭᐅᔪᖅ 

ᒫᑦᓯ 2027-ᒥ. ᐃᓛᒃ, ᐅᐊᑦᑎᐊᕉᓂᖅᐹᖑᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ ᐃᑉᐸᔅᓴᖅ ᓇᓗᓇᐃᖅᓯᓚᐅᕐᖓᑕ ᑎᑎᕋᐅᔭᖅᑕᐅᓂᖓᒎᖅ ᐅᖅᓱᖅᑑᖅ 

ᖃᐅᒪᓕᐅᕐᕕᔅᓴᖓᑕ, ᐅᖃᓕᒫᕐᓗᒋᑦ, 

 

“ᐱᒍᓐᓇᑎᑦᑎᓛᕐᖓᑦ ᐃᓚᔭᐅᒍᓐᓇᕐᓗᓂ ᐊᑐᓕᖅᑭᒐᔅᓴᐅᔪᓄᑦ ᐆᒻᒪᖅᑯᑎᓄᑦ ᓯᕗᓂᕆᓛᖅᑕᑎᓐᓂᑦ”. ᑕᕝᕗᖓ. 

 

ᐅᖃᖅᑏ, ᑖᓐᓇ ᑐᓴᕈᒥᓇᖅ, ᒥᓂᔅᑕ ᓇᓗᓇᐃᕆᑦᑎᐊᕈᓐᓇᖅᑳ ᖁᓪᓕ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ 

ᐃᓱᒪᖅᓴᖅᓯᐅᕈᑎᖃᕐᒪᖔᑕ ᐊᑐᕆᐊᔅᓴᖅ ᓯᕿᓂᕐᒧᑦ, ᐊᓄᕆᒧᓪᓘᓐᓃᑦ, ᑕᒪᒃᑮᓐᓂᓪᓘᓐᓃᑦ 

ᐆᒻᒪᖅᑯᑎᐅᓕᕈᑎᒃᑲᓃᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᓖ ᐊᕿᐊᕈᖅ. 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᑕᕋᑦᑕᐅᖅ 

ᑲᑎᒪᔨ ᐊᐱᕆᖕᒪᑦ.  

 

ᑕᒪᒃᑯᐊ ᐊᑐᓕᖅᑭᒐᔅᓴᐅᔪᐃᑦ ᐆᒻᒪᖅᑯᓕᐊᖑᖃᑦᑕᖅᑐᐃᑦ ᐱᒻᒪᕆᐅᒻᒪᕆᐅᒻᒪᑕ ᐊᖅᑯᑎᓪᓚᕆᐅᒻᒪᑕ 

ᕿᒪᕉᑎᒐᓱᑦᑎᓪᓗᒋᑦ ᐅᖅᓱᐊᓗᒻᒥ, ᐆᒻᒪᖅᑯᑎᓕᐅᕋᓱᓐᓃᑦ ᖁᓪᓕᒃᑯᓐᓄᑦ ᐃᒻᒥᒃᑯᑦ ᐆᒻᒪᖅᑯᑎᓕᐅᖅᑐᓕᕆᓂᑦᑎᒍᑦ 

ᐱᖃᑦᑕᖅᑐᐃᑦ ᑕᐃᒃᑯᐊ, ᖁᓪᓕᒃᑯᑦ ᓯᓚᑖᓂᒥᐅᑕᐃᑦ ᐃᒻᒥᓂᒃ ᐆᒻᒪᖅᑯᑎᓕᐅᕈᑎᔅᓴᓕᐅᕈᓐᓇᖅᑐᐃᑦ 

ᑐᔅᓯᕋᐅᑎᓕᐅᕐᓗᑎᑦ ᐆᒻᒪᖅᑯᑎᓕᕆᔨᒃᑯᓐᓂᒃ ᑲᓱᕈᓐᓇᓛᕐᖓᑕ ᖁᓪᓕᒃᑯᑦ ᓄᑭᓪᓚᐅᑎᖏᓐᓄᑦ.  

 

ᑎᑎᕋᖅᓯᒪᔭᒃᑲ ᒪᓕᑦᑐᒋᑦ ᓰᑏᕝᕙᒥᓂᒃ ᐅᖅᓱᖅᑑᒥ ᑐᔅᓯᕋᖅᑐᖃᓚᐅᙱᑦᑐᖅ ᐆᒻᒪᖅᑯᑎᓕᐅᕈᓐᓇᕐᓂᕋᖅᑐᒥᑦ 

ᐃᓚᓕᐅᔾᔨᖃᑦᑕᕋᔭᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐳᐊᑐ. 

 

ᐳᐊᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ ᒥᓂᔅᑕ ᑭᐅᕋᑖᕐᖔᖓ, ᐅᖃᖅᑏ, ᒥᓂᔅᑕ ᐅᖃᖅᑎᓪᓗᒍ 

ᐃᑉᐸᔅᓴᖅ ᐅᖃᓚᐅᕐᖓᑦ ᐃᓚᒎᖅ ᐊᑭᖓ ᐆᒻᒪᖅᑯᑎᓕᐅᕐᓂᐅᔫᑉ ᒐᕙᒪᑐᖃᒃᑯᓐᓂ ᐱᔭᐅᓯᒪᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ ᐱᓕᕆᐊᖑᔪᖅ ᑮᓇᐅᔭᖏᓐᓂᑦ ᐃᓗᐊᓂ ᓈᒻᒪᓐᓂᐊᕐᒪᖔᖅ, 

ᐊᑐᓗᐊᕐᓂᐅᓴᓂᐊᖏᒃᑲᓗᐊᕐᒪᖔᖅ, ᐊᒻᒪᓗᑦᑕᐅᖅ ᐊᑭᖓ ᑖᔅᓱᒪ ᓄᑖᖑᔫᑉ ᖃᐅᒪᓕᐅᕐᕕᐅᑉ ᐊᑦᑐᖅᓯᓂᐊᖅᑳ 

ᐊᑭᓕᖅᓱᖅᑕᐅᖃᑦᑕᖅᑐᓂᑦ ᐅᖅᓱᖅᑑᕐᒥ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓕᔭᕋᑦᑕᐅᖅ 

ᐊᐱᕆᒃᑲᓐᓂᕐᖓᑦ ᒪᓕᒐᓕᐅᖅᑎ.  

 

ᓴᓇᔭᐅᓂᖓ ᖃᐅᒪᓕᐅᕐᕕᐅᑉ ᐊᑦᑐᓯᔾᔮᖏᑦᑐᖅ ᐊᑭᓕᖅᑕᐅᕙᑦᑐᓂᑦ ᖃᐅᒪᓯᐅᑎᓄᑦ ᐅᖅᓱᖅᑑᒥᑦ, ᑖᒃᑯᐊ 

ᐊᑐᕈᒫᕐᓂᐊᖅᑐᖏᑦ ᑮᓇᐅᔭᐃᑦ ᐅᕙᖓ ᓵᖓᓃᙱᑲᐃᓐᓇᕐᖓᑕ, ᖃᐅᔨᓯᒪᓕᕈᒃᑭᑦ ᑐᓂᒍᓐᓇᓛᖅᑕᒃᑲ ᑭᖑᓂᐊᒍᑦ 

ᒪᓕᒐᓕᐅᖅᑎᒧᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ ᖁᓕᒃᑖᓇ. 

 

ᐊᐱᖅᑯᑦ 221 - 7(2): ᑭᐅᔾᔪᑎᒃᓴᓄᑦ ᐅᓂᒃᑳᖓᑕ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᑲᓇᑕᒧᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕈᒪᔪᖓ. 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᒪᓕᒐᓕᐅᕐᕕᒻᒨᕋᑖᓚᐅᕐᖓᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ 

ᑭᐅᔾᔪᑎᖏᓐᓂᑦ 2025-ᒥ ᐅᓂᒃᑳᓕᐊᕆᔪᔭᖏᓐᓄᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ ᐃᓪᓗᓕᕆᓂᕐᒥᑦ 

ᐱᔾᔪᑎᓕᒻᒥᑦ ᓄᓇᕗᒻᒥ. 

 

ᐃᑉᐸᔅᓴ ᐃᔅᓯᕙᓂᖃᖅᑎᓪᓗᑕ ᑲᑎᒪᕐᔪᐊᕐᕕᒻᒥᑦ ᒥᓂᔅᑕ ᐅᖃᐅᓯᖃᓚᐅᕐᖓᑦ ᐊᓯᔾᔨᖅᓯᓂᕋᐃᓪᓗᓂ 

ᓈᓴᐅᖅᓯᖅᓱᐃᓂᕆᕙᑦᑕᖏᓐᓂᑦ ᐃᓪᓗᑖᕋᓱᐊᖅᑐᓄᑦ, ᐃᒪᐃᓕᓚᐅᕐᖓᑦ, “ᖃᐅᔨᓴᕐᓂᐅᖃᑦᑕᖅᑐᑦ ᐊᔾᔨᒌᑉᐸᖏᒻᒪᑕ 

ᐊᕕᑦᑐᖅᓯᒪᓂᕐᒥ ᓄᓇᓕᓐᓂᓗ.  

 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑐᔅᓯᕌᖑᔪᖅ ᐊᔾᔨᒌᔾᔫᒥᓕᖅᑎᑦᑎᔭᐅᒐᔭᖅᑐᖅ ᐊᔾᔨᒌᐸᓗᓐᓂᑦ ᐃᓅᓯᖃᖅᑐᐃᑦ ᐊᔾᔨᒌᒥ 

ᐃᓱᒪᒋᔭᐅᒍᓐᓇᖃᑦᑕᕐᓂᐊᕐᖓᑕ.” ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᐅᒃᑯᓄᑯᐊ ᐊᔾᔨᖃᔾᔮᒍᓐᓃᖅᑲᑦ 

ᓈᓴᐅᓯᖅᓱᐃᓂᕆᕙᑦᑕᖏᑦ ᐱᑐᖃᐅᓗᐊᖅᑐᒥᑦ ᐊᑐᖅᑕᐅᕙᑦᑐᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ 

ᑕᐃᒪᒃ. ᐊᔾᔨᒌᑉᐸᙱᑦᑐᑦ ᓄᓇᓕᓐᓂᑦ ᓈᓴᐅᖅᓯᖅᓱᐃᓂᕆᖃᑦᑕᖅᑕᕗᑦ ᐃᓪᓗᑖᕋᓱᐊᖅᑐᓄᑦ ᖃᓄᑎᒋ 

ᓴᙱᔪᒡᒍᑎᐅᒻᒪᖔᑕ ᐊᔾᔨᒌᑉᐸᖏᒻᒪᑕ ᓄᓇᓕᓐᓂᑦ ᓈᓴᐅᓯᖅᓱᐃᒍᑎᖏᑦ, ᐊᔾᔨᒌᓕᖅᑎᔾᔫᒥᒐᓱᓐᓂᐊᕋᑦᑎᒍᑦ 

ᐃᓪᓗᑖᕋᓱᐊᖅᑐᑦ ᓈᓴᐅᑎᑖᕆᕙᑦᑕᖏᓐᓂᑦ. 

 

ᓄᓇᓗᓐᓂᓗᑦᑕᐅᖅ ᓯᕗᓪᓕᐅᑎᑕᐅᖁᔭᐅᔪᓂᑦ ᐃᓱᒪᒋᔭᖃᕆᐊᖃᑕᕐᓂᐊᓕᕋᑦᑕ, ᓯᕗᓪᓕᐅᖁᔭᒻᒥᓂᒃ 

ᓇᓗᓇᐅᖅᓯᒍᓐᓇᖃᑦᑕᕈᓐᓇᕐᓂᐊᓕᕐᖓᑕ ᐃᓪᓗᑖᖁᔭᖏᓐᓂᑦ, ᑭᓯᐊᓂ ᓈᓴᐅᓯᕐᒥᑦ ᐊᑐᖅᑏᑦᑎᓐᓇᖃᑦᑕᕐᓂᐊᖅᑐᒍᑦ 

ᐃᓄᒋᐊᓗᐊᕐᓂᕋᐃᔾᔪᑎᓂᑦ ᐊᒻᒪ ᓈᒻᒪᖏᓐᓂᕋᐃᔾᔪᑎᖏᓐᓂᑦ ᐃᓪᓗᖓᑕ.  

 

ᐊᒻᒪᑦᑕᐅᖅ ᐊᑭᑐᓗᐊᕐᖏᒃᑲᓗᐊᕐᒪᖔᑕᓗ ᓄᑖᖑᔪᖅ ᐃᓱᒪᖅᓴᖅᓯᐅᕈᑕᐅᖃᑦᑕᕐᓂᐊᓕᖅᑐᖅ ᐃᓚᖏᓐᓂᑦ 

ᓄᓇᓕᓐᓂᑦ ᓈᓴᐅᓴᖅᓱᐃᖃᑦᑕᓂᙱᑉᐸᑕ ᑕᐃᒫᒃ, ᐃᓚᒌᓪᓗ ᐊᑦᑕᕐᓇᖅᑐᒦᑦᑑᔮᕐᓂᖏᑦ ᐃᓱᒪᒋᔭᐅᒋᐊᖃᑦᑕᕐᓗᑎᒃ 

ᐊᒻᒪᓗ ᑭᓇᑐᐃᓐᓇᖅ ᕿᒪᕉᑎᒍᒪᑉᐸᑦ ᐊᑦᑕᕐᓇᖅᑐᒥᑦ ᐊᖏᕐᕋᖃᖅᑳᑦ, ᑖᓐᓇ ᓄᓇᓕᓕᒫᓄᑦ 

ᐃᓱᒪᖅᓴᖅᓯᐅᕈᑕᐅᖃᑦᑕᓚᐅᖏᒻᒪᑦ ᐃᓚᐃᓐᓇᖏᓐᓄᑦ ᐃᓱᒪᒋᔭᐅᖃᑦᑕᓚᐅᕐᖓᑦ. 

 

ᑕᕝᕙᓂᑦᑕᐅᖅ ᓱᓕ ᓈᓴᐅᓯᕐᓱᕕᖃᕋᔭᕐᒥᔪᖅ ᐊᖏᕐᕋᖃᕈᓐᓃᕐᓂᐅᓴᔪᕐᔫᔮᖅᑲᑦ, ᑖᓐᓇ ᐊᐅᓚᑦᑎᔾᔪᑎᒋᓂᐊᖅᑕᕗᑦ 

ᓄᓇᕗᓕᒫᒥ ᑕᑯᓐᓈᕋᓱᑦᑐᑕ ᐊᔾᔨᒌᓕᖅᑎᔾᔫᒥᒐᓱᒃᑲᑦᑎᒍᑦ. ᐃᓱᒪᖃᐃᓐᓇᕐᒥᓗᑕᑦᑕᐅᖅ ᓯᕗᓪᓕᐅᖁᔭᖏᓐᓂᑦ 

ᓄᓇᓕᐅᑉ, ᐃᓪᓗᓕᕆᔨᒃᑯᑦ ᑲᑎᒪᔨᖏᑕ ᓯᕗᓪᓕᐅᖁᔭᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᑭᐅᕋᑖᕐᖔᖓ. ᐅᖃᖅᑏ, ᒫᓐᓇ 

ᐊᑲᐅᓈᕐᓂᖓᓂᒃ ᐃᓕᓴᖅᓯᒍᒪᒐᒪ ᐃᖅᑲᓇᐃᔭᖅᑎᖏᓐᓂᒃ, ᑲᑎᒪᔨᖏᓐᓂᓪᓗ ᖁᕐᓗᖅᑑᕐᒥ ᐃᓪᓗᓕᕆᔨᒃᑯᖏᓐᓂ, 

ᑖᒃᑯᐊ ᐱᒻᒪᕆᐊᓗᒻᒥ ᐱᓕᕆᐊᖃᖅᐸᒻᒪᑕ ᐃᓛᓐᓂᒃᑯᑦ ᐱᒡᒐᓇᖅᑐᐊᓗᓐᓂᑦ. 

 

ᐅᖃᖅᑏ, ᒥᓂᔅᑕ ᐅᖃᖅᑲᐅᖕᒪᑦ, ᐊᒻᒪ ᐅᖃᓕᒫᕐᓗᒋᑦ, “ᓄᓇᓕᓐᓂᑦ ᐃᓪᓗᓕᕆᔩᑦ ᑐᑭᓯᓯᒪᒻᒪᑕ ᓄᓇᖏᓐᓂᑦ, 

ᖃᐅᔨᒪᓂᖏᓪᓗ, ᐊᑐᖅᑕᐅᖏᓐᓇᕐᓂᐊᖅᑐᖅ ᐃᓪᓗᑖᖅᑎᑕᐅᒐᓱᓐᓂᑦ ᐱᓕᕆᐊᖑᓕᕋᐃᒻᒪᑦ ᓯᕗᓪᓕᐅᖁᔭᖏᓪᓗ 

ᓇᓗᓇᐃᖅᑕᐅᒍᓐᓇᕐᓗᑎᑦ.  

 

ᐃᓪᓗᓕᕆᔨᕐᔪᐊᒃᑯᑦ ᐆᑦᑐᕋᕈᒪᔪᒥᑦ ᓄᑖᖑᔪᒥᑦ ᐊᐅᓚᑦᑎᔾᔪᑎᐅᓂᐊᖅᑐᒥᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓄᑦ 

ᓇᓗᓇᐃᖅᓯᑎᑦᑎᓗᑎᒃ ᐊᑦᑐᖅᓯᓂᓪᓗᑲᓪᓚᒋᐊᖓ ᖃᐅᔨᓴᖅᑕᐅᖅᑳᕐᓗᓂ ᐊᒻᒪᓗᑦᑕᐅᖅ ᓱᓕᑦᑎᐊᖅᑐᓂᑦ 

ᑐᔅᓯᕋᖅᑐᐃᑦ ᑎᑎᕋᖅᐸᒃᑲᓗᐊᕐᒪᖔᑕ ᖃᐅᔨᓴᕈᓐᓇᕐᓗᑎᑦ”. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᑎᒋ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᐃᓪᓗᓂᑦ ᑐᓂᓯᖃᑦᑕᕈᓐᓇᕐᓂᐊᒪᖔᑕ 

ᐊᖏᖅᑕᐅᖅᑳᕆᐊᖃᙱᓪᓗᑎᑦ ᐃᓪᓗᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓂᐅᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. ᑕᐃᒫᒃ ᐃᓱᒪᖃᐃᓐᓇᕐᓂᐊᖅᑐᒍᑦ ᓄᓇᓕᓐᓂᑦ ᐃᓪᓗᓕᕆᔨᕋᓛᖑᔪᐃᑦ 

ᑐᔅᓯᕋᐅᑎᓂᑦ ᕿᒥᕐᕈᐊᖃᑦᑕᖅᑎᑕᐅᖏᓐᓇᕐᓂᐊᖅᑐᐃᑦ ᐃᓪᓗᑖᕋᓱᐊᖅᑐᓂᑦ, ᑕᐃᒃᑯᐊ ᑐᓂᐅᖅᑲᐅᓲᖑᒻᒪᑕ 

ᐃᓪᓗᔅᓴᓂᑦ, ᑕᐃᒪᑐᐊᖑᒐᔭᖅᑐᑦ ᓄᓇᓕᓐᓂᑦ ᐃᓪᓗᓕᕆᔩᑦ ᐊᖏᖅᑕᐅᖅᑳᕆᐊᖃᕋᔭᖅᑐᑦ ᓴᖑᐊᕐᔪᔅᓯᒪᑉᐸᑕ 

ᐊᐅᓚᑦᑎᔾᔪᑎᐅᔪᓂᑦ ᐋᖅᑭᓯᓐᓂᖅᑲᑕ ᐊᑐᐊᒐᖏᑕ ᓯᓚᑖᓃᑦᑐᒥᑦ ᐊᖏᖅᑕᐅᖅᑳᕆᐊᖃᕋᔭᖅᑐᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪ ᑭᖑᓪᓕᖅᐹ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ.  

 

ᑐᓴᖅᓯᓂᐊᖅᑯᖓ ᑕᐃᒪ ᓄᓇᑦᑎᓐᓂᑦ ᐃᓪᓗᓕᕆᔨᒃᑯᖏᓐᓂᑦ ᖃᓄᖅ ᐃᓱᒪᒋᔭᖃᕐᒪᖔᑕ ᑖᔅᓱᒥᖓ ᓄᑖᖑᔪᒥᑦ, 

ᒥᓂᔅᑕᓗ ᐅᖃᖅᓯᒪᒻᒪᑦ, ᐅᖃᓕᒫᕐᓗᒋᑦ, “ᓄᑖᖅ ᑖᓐᓇ ᓱᓕ ᐊᑐᓕᖅᑎᑦᑕᐅᓯᒪᙱᒻᒪᑦ ᐊᐅᓚᑦᑎᔾᔪᑎᐅᓂᐊᖅᑐᑦ 

ᐆᑦᑐᕋᖅᑕᐅᑎᓪᓗᒍ ᐃᓂᒋᔭᖏᑦ ᐃᓪᓗᑖᕋᓱᐊᕐᓂᕐᒧᑦ ᐊᓯᔾᔨᖅᑕᐅᔾᔮᖏᑦᑐᑦ ᖃᐅᔨᓴᖅᑕᐅᑎᓪᓗᒋᑦ.  

 

ᑕᐃᒃᑯᐊ ᑐᔅᓯᕋᐅᑎᒥᓂᖏᑦ ᐊᑐᖅᑕᐅᖏᓐᓇᕐᓂᐊᖅᑐᐃᑦ, ᐊᒻᒪᓗᑦᑕᐅᖅ ᐃᓄᓐᓂᑦ ᐅᖃᐅᓯᓖᑦ 

ᑲᙳᓇᖅᑑᑎᑕᐅᖏᓐᓇᕐᓄᑦ ᑭᒃᑯᑐᐃᓐᓇᕐᓄᑦ”. ᒥᓂᔅᑕ ᓇᓗᓇᐅᖅᓯᒍᓐᓇᖅᑳ ᖃᖓ ᑖᓐᓇ ᐱᒋᐊᓛᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓂᐅᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᖕᒪᑦ. 

ᑕᐃᒪᐃᖁᔨᑦᑕᕋᓗᐊᖅᑯᒍᑦ ᐊᑐᓕᖅᑎᑕᐅᓛᕐᓗᓂ ᐊᑕᖏᕐᓗᓂ ᐊᕐᕌᒎᓛᖅᑐᖅ ᐱᒋᐊᕋᑖᖅᑎᓪᓗᒍ, 

ᐱᓕᒻᒪᓴᖅᑕᐅᒋᐊᖃᓛᕐᒥᒻᒪᑕᑦᑕᐅᖅ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ, ᐊᒻᒪ ᑲᑎᒪᔨᖏᑦ, ᑕᖅᑭᓂᑦ 

ᐊᒡᒋᖅᑐᓂᑦ ᖃᑦᑏᓐᓇᕈᓗᓐᓂᑦ.  

 

ᑕᐃᒫᓪᓕ ᐆᑦᑐᕋᐅᑕᐅᒌᖅᑲᑦ ᐊᑐᓕᖅᑎᑕᐅᓕᕋᔭᖅᑐᖅ ᓄᑖᓂ ᓈᓴᐅᓯᖅᓱᐃᒍᑎ, ᐊᑐᓕᖅᑎᑕᐃᓐᓇᐅᓯᒪᖁᓛᖅᑕᕗᑦ 

ᐊᑕᐅᑦᑎᒃᑰᖃᑎᖃᕐᓗᓂ ᐃᒡᓗᕙᒻᒥ (IgluWeb-ᒥ) ᑕᐃᔭᑦᑎᓐᓂᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑯᑦ, ᑕᐃᑰᓇ 

ᐊᑕᐅᓯᒃᑯᑦ ᖃᕆᓴᐅᔭᓕᕆᔾᔪᑎᒃᑯᑦ ᑖᒃᑯᐊ ᐃᓪᓗᓕᕆᔨᒃᑯᓕᒫᕌᓗᐃᑦ ᐊᐅᓚᒍᓐᓇᕐᓂᐊᕋᑦᑎᒍᑦ ᖃᕆᓴᐅᔭᒃᑯᑦ 

ᐊᑕᐅᓯᒃᑯᑦ ᐃᓛᒃᑯᑦ ᖃᕆᓴᔭᕆᐊᖃᙱᑦᑐᐃᓐᓇᐅᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᒃᑲ ᒪᓕᓪᓗᒋᑦ, ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᐃᖃᓗᒃ. 

 

ᐊᐱᖅᑯᑦ 222 - 7(2): ᓴᓂᑭᓗᐊᑉ ᐅᖃᐅᓯᖓ (ᐃᖃᓗᒃ) 

 

ᐃᖃᓗᒃ: ᓇᑯᕐᒦᒃ ᐅᖃᖅᑏ. ᐅᓪᓗᒃᑯᑦ ᓴᓂᑭᓗᐊᕐᒥᑦ ᑕᑯᓐᓈᑐᐃᑦ, ᓄᓇᕗᒻᒥᐅᓪᓗ. ᓇᑯᕐᒦᑐᐃᓐᓇᓱᖓ 

ᐱᓇᓱᐊᑎᐅᖃᑎᓐᓃ ᐅᕙᖓ ᖃᓄᐃᖏᒻᒪᖔᕐᒪᑕ ᖃᐅᔨᕋᓱᐊᑦᓯᐊᖃᑦᑕᓚᐅᕋᑦᓯ, ᒪᕐᕉᓂᑦ ᑕᒫᓃᓚᐅᙱᓐᓇᒪ 

ᖃᐅᔨᒪᔪᑦᓴᐅᕋᔅᓯ. ᓇᑯᕐᒦᕆᐊᓪᓚᕈᒪᑐᐃᓐᓇᓱᖓ ᐃᓕᑦᓰᓂ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᒪᕐᕉᒃ ᑲᑎᒪᔨᐅᖃᑏᒃᑲ ᓴᖅᑭᑦᑎᖅᑲᐅᒻᒪᑕ ᐱᒻᒪᕆᐅᒻᒪᑦ ᐅᖃᐅᓯᕗᑦ 

ᐊᔾᔨᒌᙱᐊᕐᔪᓐᓂᖏᑦ ᑕᒪᒃᑯᐊ ᐅᖃᐅᓯᕆᔭᐅᖃᑦᑕᖅᓯᒪᒻᒪᑕ ᒪᓕᒐᓕᐅᕐᕕᒻᒥᑦ, ᐅᓪᓗᒥ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᐅᑲᐃᓐᓇᖅᑐᖅ ᐅᖃᐅᓯᓕᕆᓂᕐᒧᑦ ᐱᔾᔪᑎᖃᖅᑐᖅ ᐱᐅᖅᓱᐊᖅᑕᐅᓂᖏᓐᓄᑦ, ᐊᓯᔨᐅᔨᔭᐅᑦᑕᐃᓕᒪᓂᖓ 

ᓴᓂᑭᓗᐊᕐᒥᐅᑦ ᐅᖃᐅᓯᖏᑦᑕ. 

 

ᐅᖃᖅᑏ, ᓂᕈᐊᖅᑕᐅᕋᑖᕐᓂᒃᑰᓪᓗᖓ ᑭᒡᒐᖅᑐᐃᓗᖓ ᑕᓯᐅᔭᕐᔪᐊᕐᒧᑦ, ᓴᙱᔪᒃᑯᑦ ᐊᔭᐅᖅᑐᐃᔪᖓ 

ᑲᔪᖏᖅᓴᐃᓪᓗᖓ ᐊᓯᐅᔨᑦᑕᐃᓕᖁᔨᓪᓗᖓᓗ ᓴᓂᑭᓗᐊᕐᒥᐅᑦ ᐅᖃᐅᓯᖏᓐᓂᑦ. 

ᐅᖃᖅᑏ, ᒥᓂᔅᑕ ᖃᐅᔨᒪᑦᓯᐊᕐᒪᑦ ᔪᓚᐃ 30, 2025-ᖑᑎᓪᓗᒍ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᓂᕈᐊᒐᒃᓴᙳᖅᑎᑦᑎᖁᔨᓪᓗᑎᒃ ᓴᖅᑭᑦᑎᓚᐅᕐᒪᑕ ᑲᑎᒪᔨᐅᖃᑕᐅᓂᐊᖅᑐᓂᑦ ᑖᒃᑯᓄᖓ. 

 

ᐅᖃᖅᑏ, ᑖᒃᑯᐊ ᐃᓇᑦᑎᔪᑦ ᑲᑎᒪᔨᙳᕈᒪᔪᓂᑦ ᓇᓗᓇᐃᖅᓯᖁᔨᓪᓗᑎᒃ ᐃᒪᓐᓇ ᐅᖃᖅᓯᒪᓚᐅᕐᒪᑦ, “ᒥᓂᔅᑕ 

ᐅᖃᐅᓯᓕᕆᓂᕐᒧᑦ ᕿᓂᕐᒪᑦ ᐱᖓᓱᓂᑦ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᒥᒃ, 

ᐃᓚᖓ ᖃᐅᔨᒪᓪᓚᕆᓪᓗᓂ ᐅᑭᐅᖅᑕᖅᑐᒥᐅᑦ, ᕿᑭᖅᑖᓗᒃ ᐅᐊᖕᓇᖓᓂᒃ ᐅᖃᓪᓚᐅᓯᕐᒥᑦ, ᓴᓂᑭᓗᐊᕐᒥᐅᑕᕐᓗ, 

ᐊᒻᒪ ᐊᑕᐅᓯᖅ ᐃᓄᐃᓐᓇᖅᑐᑦ ᐅᖃᓪᓚᒍᓐᓇᕐᓗᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᐅᓕᖅᑏᑦ ᑎᒃᑯᐊᖅᓯᓂᕐᒪᖔᑕ ᑲᑎᒪᔨᖏᓐᓄᑦ, 

ᐅᖃᕈᓐᓇᑦᓯᐊᖅᑐᒥᑦ ᓴᓂᑭᓗᐊᕐᒥᐅᑎᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑲᐃᓐᓇᖅᑐᖅ ᐅᖃᐅᓯᓕᕆᓂᕐᒧᑦ, ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᐊᐱᕆᖕᒪᑦ ᑲᑎᒪᔨ. 

 

ᐱᓯᒪᙱᓇᒃᑭᑦ ᑐᓴᒐᒃᓴᖏᑦ ᑖᒃᓱᒧᖔᖓᔪᑦ, ᒪᒥᐊᓇᖅ ᕿᓄᐃᓵᑲᐃᓐᓇᕆᔅᓯ. 

 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 2026-ᖑᑎᓪᓗᒍ ᓴᖅᑭᑦᑎᓚᐅᖅᑐᑦ ᓂᕈᐊᒐᒃᓴᙳᖅᑐᒥ, 

ᓂᕈᐊᒐᒃᓴᙳᑎᑦᑎᖁᔨᓪᓗᑎᑦ ᑲᑎᒪᔩᑦ ᐃᓱᓕᑦᑎᓚᐅᖅᑐᑦ ᒫᑦᓯ 29, 2026-ᒥ. ᑕᐃᔅᓱᒪᓂ ᐄᐳᕈᓪᒥ 2, ᑖᒃᑯᐊ 7-

ᓂᒃ ᓄᑖᓂᒃ ᑲᑎᒪᔨᑖᓚᐅᖅᑐᑦ ᐊᕐᕌᒎᓐᓄᒃ ᒪᕐᕉᓐᓄᒃ ᑲᑎᒪᔨᐅᓂᐊᖅᑎᓪᓗᒋᑦ. 

 

ᒪᒥᐊᓇᖅ ᑕᐃᒃᑯᐊ ᑐᓴᒐᒃᓴᖅ ᐊᑎᖏᓐᓂᑦ ᐱᓯᒪᙱᒻᒪᑦ ᐅᑎᕐᕕᒋᒍᓐᓇᕐᓂᐊᖅᑕᕋ ᑲᑎᒪᔨᐅᔪᖅ ᐊᑎᖏᓐᓂᑦ 

ᐱᑐᐊᕈᒪ, ᐅᖃᕈᓐᓇᖅᑐᐃᓐᓇᖅᑐᖓ, ᑳᑎ ᐅᒃᐱᒃ, ᒥᐊᓕ ᑖᒻᓴᓐᓗ ᑖᒃᑯᐊᒃ ᐃᒃᓯᕙᐅᑕᐅᓪᓗᓂ, ᑐᖏᓕᐊᓪᓗ 

ᐃᒃᓯᕙᐅᑕᐅᑉ ᑖᒃᑯᓄᖓ ᑲᑎᒪᔨᓄᑦ.  

 

ᑖᒃᑯᐊ ᒫᓐᓇ ᑕᐃᒪᓐᓇ ᐋᖅᑭᑦᑕᐅᕙᓪᓕᐊᓕᖅᑐᑦ, ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑎᒋᔭᐅᔭᕆᐊᖃᕐᓂᐊᖅᑐᑦ 

ᑖᒃᑯᐊ ᑐᓴᒐᒃᓴᐃᑦ. ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ ᐃᑲᔪᖅᑐᐃᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᑦ ᑲᑎᒪᔭᖏᓐᓂᑦ ᑖᒃᑯᓂᖓ ᐱᓕᕆᐊᖃᖅᑎᓪᓗᒋᑦ ᐃᑲᔪᖅᑐᐃᔪᖅ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᐃᖃᓗᒃ.  

 

ᐃᖃᓗᒃ: ᓇᑯᕐᒦᒃ, ᐅᖃᖅᑏ. ᐊᒻᒪᓗ ᒪ’ᓇ, ᖁᔭᓐᓇᒦᒃ, ᓇᑯᕐᒦᒃ, ᑭᐅᒐᕕᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐃᓕᓴᖅᓯᔪᖓ ᑖᒃᑯᐊ ᐱᒻᒪᕆᐅᒻᒪᑕ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᐱᓕᕆᐊᖃᖃᑦᑕᕐᒪᑕ 

ᐱᐅᖅᓱᐊᖅᑎᓪᓗᒋᑦ ᑲᔪᖏᖅᓴᐃᑎᓪᓗᒋᑦ ᓴᙱᑦᑎᒋᐊᖅᑕᐅᖁᓪᓗᒋᓪᓗ ᐃᓄᐃᑦ ᐅᖃᐅᓯᖏᑦ, ᐊᔾᔨᒌᙱᑦᑐᓂᒡᓗ 

ᐅᖃᐅᓯᖃᙱᖃᑎᒌᖏᑦ ᓄᓇᕗᒻᒥ.  

 

ᐅᖃᖅᑏ, ᓴᓂᑭᓗᐊᕐᒥ ᐅᖃᐅᓯᖓᑦ ᐃᓄᒃᑎᑐᑦ ᐱᒻᒪᕆᐅᒻᒪᑦ ᓄᓇᑦᑎᓐᓂ ᐊᔾᔨᐅᖏᑦᑑᓂᑦᑎᓐᓂᑦ ᐅᖃᐅᓯᖅᑎᒍᑦ 

ᐃᓕᖅᑯᓯᖅᑎᒍᓪᓗ ᓇᓗᓇᐃᒃᑯᑕᐅᓪᓗᑎᒃ. ᐅᒃᐱᕈᓱᑦᑐᖓ ᐊᑑᑎᖃᒻᒪᕆᒻᒪᑦ ᑲᔪᓯᔪᒃᑯᑦ 

ᐃᑲᔪᖅᑐᐃᖏᓐᓇᕐᓂᐊᖅᑐᒍᑦ ᐱᓕᒋᔭᐅᑎᓪᓗᒋᑦ ᐱᐅᖅᓱᐊᖅᑕᐅᖁᓪᓗᒋᑦ ᐊᓯᐅᔨᔭᐅᖁᓇᒋᑦ 

ᐃᓕᓐᓂᐊᖅᑎᑦᑎᔾᔪᑐᐊᖃᑦᑕᕐᓗᑎᒃ ᑭᖑᕚᑦᑎᓐᓄᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ, ᖃᓄᐃᑦᑐᓂᑦ ᐱᓕᕆᐊᖃᖅᓯᒪᒻᒪᖔᑦ ᐱᓕᕆᕕᖓ ᐊᒻᒪ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ ᐱᐅᖅᓱᐊᖅᑕᐅᖁᓪᓗᒋᑦ ᑲᔪᖏᖅᓴᐅᑕᐅᖁᓪᓗᒋᓪᓗ ᓯᓂᑭᓗᐊᑉ ᐅᖃᐅᓯᖓᑦ ᐃᓄᒃᑎᑐᑦ? 

ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑦᑐᐃᓂ.  

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᐃᓄᐃᑦ 

ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᑖᒃᑯᐊ ᑲᑎᒪᔨᐅᔪᑦ ᓴᖅᑭᖅᑕᐅᓯᒪᔪᑦ ᐃᓄᒃᑎᑐᑦ ᐅᖃᐅᓯᖅ 

ᓴᐳᒻᒥᐅᓯᖅᑕᐅᓯᒪᓂᖓᒍᑦ ᒪᓕᒐᕐᔪᐊᖓᑎᒍᑦ, ᐃᓄᒃᑎᑐᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᐅᖃᑦᑕᖅᑐᑦ 

ᐊᑐᖅᑕᐅᓂᐊᖅᑐᓂᒃ.  

 

ᐊᔾᔨᒌᓕᖅᑎᑕᐅᓯᒪᔪᓂᒃ ᑖᒃᑯᐊ ᑲᑎᒪᔨᐅᔪᑦ ᐋᖅᑭᒃᓱᐃᖃᑦᑕᖅᑐᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᐃᓄᒃᑎᑐᑦ 

ᑕᐃᒎᓯᐅᔪᓂᑦ, ᑖᒃᑲᐅ ᐱᖃᓯᐅᔾᔭᐅᖁᓪᓗᒋᑦ ᐃᓄᐃᑦ ᐅᖃᐅᓯᖃᑎᒌᙱᐊᕐᔪᓐᓂᕆᔭᖏᑦ ᓄᓇᕗᒻᒥᐅᑦ. ᑖᒃᑯᐊ 

ᐊᓯᐅᔨᔪᒪᙱᑦᑐᑦ ᐅᖃᐅᓯᕐᒥᓂᒃ, ᒫᓐᓇ ᐊᔾᔨᒌᓕᖅᑎᑕᐅᓯᒪᔪᓂᒃ ᑕᐃᒎᓯᓕᐅᖃᑦᑕᖅᑐᑦ, ᐊᔪᕐᓇᖏᑦᑕᕌᖓᑦ 

ᐃᓱᒪᒋᖃᓯᐅᔾᔭᐅᖃᑦᑕᖅᑐᑦ ᑕᒪᒃᑯᐊ, ᐊᕐᕕᐊᕐᒥᐅᑦ, ᓲᕐᓗ, ᐃᓄᐃᓐᓇᖅᑐᓪᓗ, ᓴᓂᑭᓗᐊᓪᓗ, ᐅᖃᐅᓯᖏᑦ 

ᐱᖃᓯᐅᔾᔭᐅᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. ᐃᑲᔪᕋᓗᐊᖅᐳᖃᐃ.  

 

ᐅᖃᖅᑎ: ᓇᑯᕐᒦᒃ, ᖁᐊᓇᑦᑕᐅᖅ, ᐃᓚᒍᑦᓯᐅᑎᓗᒍᑦᑕᐅᖅ ᑕᕝᕗᖓ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, 

ᒥᔅᑕ ᐃᖃᓗᒃ.  

 

ᐃᖃᓗᒃ: ᓇᑯᕐᒦᒃ, ᐅᖃᖅᑏ. ᐊᒻᒪᓗ ᓇᑯᕐᒦᒃ, ᒥᓂᔅᑕ, ᑭᐅᒐᕕᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᓕᒫᕋᑖᓚᐅᕋᒪ 

ᐱᕙᓪᓕᐊᔪᓂ, ᐅᖃᖅᓯᒪᔪᓂ ᐃᓄᒃᑎᑐᑦ ᐃᓕᓴᐃᔩᑦ ᓴᓂᑭᓗᐊᕐᒥ ᐃᓱᒫᓘᑎᖃᓚᐅᕐᒪᑕ, ᐱᔾᔪᑎᒋᓪᓗᒍ 

ᐊᑐᖅᑕᐅᖏᓐᓂᖅᓴᐅᓕᕐᒪᑦ ᐃᓄᒃᑎᑐᑦ ᐅᖃᐅᓯᖅ ᒪᒃᑯᓐᓂᖅᓴᓄᑦ.  

 

ᐅᖃᖅᑏ, ᑎᑎᕋᖅᓯᒪᔪᖅ ᐅᖃᖅᓯᒪᓚᐅᕐᒥᒻᒪᑦ ᐃᓱᒫᓘᑎᓂᒃ ᓴᖅᑭᑦᑎᓚᐅᖅᑐᑦ ᐃᓕᓴᐃᔩᑦ ᓄᓇᖃᖅᑐᑦ ᐃᓚᖏᑦ 

ᐃᓄᒃᑎᑐᑦ ᐃᓕᓴᐃᔾᔪᑎᐅᔪᑦ ᐱᓕᕆᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖅᑕᐅᕙᒃᑐᑦ ᐱᖃᓯᐅᔾᔨᓯᒪᙱᒻᒪᑕ 

ᐊᔾᔨᐅᖏᑦᑐᒥᒃ ᐅᖃᐅᓯᖃᕐᓂᕆᔭᖏᓐᓂᒃ ᓴᓂᑭᓗᐊᕐᒥ.  

 

ᐅᖃᖅᑏ, ᐃᓕᓴᖅᓯᔪᖓ ᐱᒻᒪᕆᐅᒻᒪᑦ ᑕᒪᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᕈᑎᖃᕆᐊᖃᕐᒪᑕ ᐃᓕᖅᑯᓯᖏᑦ 

ᐊᑐᕐᓗᒋᑦ ᐊᒻᒪ ᐅᖃᐅᓯᖏᑦ ᐊᔾᔨᒋᙱᐊᕐᔪᓐᓂᖏᑦ ᐊᑐᕐᓗᒋᑦ. ᐃᓕᓴᐃᔾᔪᑎᖃᕆᐊᖃᕋᓗᐊᕐᒪᑕ ᐅᖃᐅᓯᖏᑦ 

ᐅᖃᓪᓚᒃᑕᐅᕙᒃᑐᑦ ᓄᓇᓕᓐᓂ ᐊᑐᕐᓗᒋᑦ.  

 

ᒥᓂᔅᑕ ᐅᖃᕈᓐᓇᖅᐹ, ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᕐᒪᖔᑦ ᐱᓕᕆᕕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ. 

ᑕᒪᒃᑯᐊ ᐃᓕᓐᓂᐊᕐᕖᑦ ᓴᓂᑭᓗᐊᕐᒥ ᐃᓄᒃᑎᑐᑦ ᐃᓕᓴᐃᔾᔪᑎᒃᓴᓂᒃ ᑎᑎᕋᖅᓯᒪᔪᓂ ᓴᓂᑭᓗᐊᕐᒥᐅᑦ ᐅᖃᐅᓯᖓᓂ 

ᐊᑐᕐᓗᑎᑦ. (ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕᐅᑲᐃᓐᓇᖅᑐᖅ ᐅᖃᐅᓯᓕᕆᓂᕐᒧᑦ, ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᐊᐱᕆᒻᒪᑦ ᑲᑎᒪᔨ.  

 

ᐱᓕᕆᕕᕗᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓄᓇᕗᒻᒥ ᐅᖃᐅᓯᓕᕆᔩᑦ ᑕᐃᒎᓯᓕᐅᖅᑎᓂᒃ, ᐅᖃᐅᓯᓕᕆᓂᕐᒧᑦ 

ᑕᐃᒎᓯᓕᐅᖅᑏᑦ ᑲᑎᒪᔨᖏᓐᓄᑦ ᑎᑎᕋᖅᐸᓪᓕᐊᖃᑦᑕᖅᑐᑦ ᑕᐃᒎᓯᓂᑦ, ᑮᓇᐅᔭᖃᖅᑎᑕᐅᖃᑦᑕᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓂ ᐃᓕᓴᐃᔾᔪᑎᒃᓴᓕᐅᖅᖢᑎᑦ.  

 

ᐱᓕᕆᕕᓪᓗ ᑖᒃᑯ ᐃᓄᒃᑎᑐᑦ ᐊᑐᓕᖅᑎᑦᑎᔾᔪᑎᒃᓴᓂᑦ ᑮᓇᐅᔭᖃᖅᑐᑦ ᓄᓇᓕᓐᓂ ᐱᓕᕆᔭᐅᓂᐊᖅᑐᑦ, ᑎᒥᐅᔪᓪᓗ 

ᓄᓇᓕᓐᓂ ᑲᑎᒪᔨᐅᔪᑦ ᐊᑐᕈᓐᓇᖅᑕᖏᓐᓂᒃ ᐃᓕᓴᐃᔾᔪᑎᒃᓴᓂᑦ ᓄᓇᖃᖅᑐᑦ. ᑎᓕᐅᖅᐸᒃᑲ ᓄᓇᖃᖅᑐᑦ 

ᑐᓴᕆᐊᖁᓪᓗᒋᑦ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ ᑎᑎᕋᕐᕕᖓᓐᓄᑦ ᐊᐱᖅᓱᕐᓗᑎᒃ ᓴᓇᔾᔪᑎᒃᓴᓂᑦ 

ᕿᓂᕐᓗᑎᑦ ᑮᓇᐅᔭᓂᒃ ᐃᓕᓴᐃᔾᔪᑎᒃᓴᐅᓂᐊᖅᑐᓄᑦ, ᓴᓂᑭᓗᐊᖅ ᐅᖃᐅᓯᖏᓐᓂᑦ ᐊᑐᕐᓗᑎᒃ, ᐊᓯᖏᓐᓂᓪᓗ 

ᓄᓇᕗᑦ ᐃᓄᒃᑐᑦ ᐅᖃᐅᓯᖏᓐᓂᑦ ᐃᓕᓴᐃᔾᔪᑕᐅᓂᐊᖅᑐᓂᑦ ᐊᐱᖅᑯᑕᐅᔪᓐᓇᖅᑐᑦ.  

 

ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ.  

 

ᐊᐱᖅᑯᑦ 223 - 7(2): ᐊᕐᕕᐊᒥ ᐅᖅᓱᐋᓗᖃᕝᕕᒋᔭᖓ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᒥᓂᔅᑕᒧᑦ, ᔪᐊᔾ Hᐃᒃᔅ, (ᑐᓵᔨᑎᒎᓕᖅᑐᖅ) 

ᐃᖏᕐᕋᔾᔪᓯᕆᓂᕐᒧᑦ ᐊᐅᓚᔾᔪᓯᕆᓂᕐᒧᓪᓗ, (ᑐᓵᔨᑎᒎᕈᓐᓃᖅᑐᖅ) ᐱᔾᔪᑎᒋᓗᒋᑦ ᑕᐃᑲᓂ ᐊᕐᕕᐊᓂ 

ᐅᖅᓱᐊᓗᖃᐅᑏᑦ. 

 

ᐊᕐᕕᐊᓂᓐᓇ ᓄᓇᓕᒃ ᐊᖏᒡᓕᕙᓪᓕᐊᑐᐃᓐᓇᖅᑐᖅ, ᓄᓇᓕᕐᔪᐊᖑᖃᑕᐅᓕᖅᖢᓂᓗ ᓄᓇᕗᒻᒥ, 3000 ᐅᖓᑖᓂ 

ᐃᓄᒋᐊᓕᖅᖢᓂ. ᑖᓐᓇ ᓇᓗᓇᐃᖅᑑᓪᓗᐊᖅᐸᐅᒃ ᒥᓂᔅᑕᐅᑉ, ᑕᒪᐅᖓ ᑲᑎᒪᔭᖅᑐᕆᐊᖅᑳᖅᑎᓐᓇᖓ 

ᐅᔾᔨᕆᓚᐅᕋᒃᑯ ᑕᐃᑲᓂ ᐅᖅᓱᖅᑖᕐᕕᖕᒥᑦ ᐱᓕᕆᔪᑦ, ᐅᖅᑰᓯᕕᖕᓂ ᐃᓕᐅᖅᑲᐃᒌᕐᒥᔪᑦ.  

 

ᖃᑉᑎᓂᓪᓚᕆᒃ, ᓲᕐᓗ ᖃᑉᓗᓈᑐᑦ ᑕᐃᓇᔭᕈᒃᑯᒃ horizontal fuel storage tanks, ᖃᑉᑎᓪᓚᕆᓐᓂᒃ ᑕᐃᑯᖓ 

ᐃᓕᓯᒃᑲᓐᓂᕐᓂᐊᖅᐸᑦ ᐊᕐᕕᐊᓄᑦ ᐅᖅᓱᐊᓗᖃᕐᕕᒻᒧᑦ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓄᓪᓗ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒋᐊᕆᐊᖃᖅᑕᒃᑲ ᑎᑎᕋᖅᓯᒪᔪᑦ. 9-

ᖑᖅᑰᖅᑐᑦ ᐃᒃᑯᐊ ᓴᓐᓂᖓᓪᓗᑎᑦ ᖃᑦᑕᐅᔭᐃᑦ, ᑖᒃᑯᐊ 90,000-ᓖᑕᔅᓂᒃ ᐃᓗᓕᖃᕈᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋᓗ ᒥᓂᔅᑕ, ᑭᐅᔪᖅ. ᑕᐃᑲᓂ ᐅᑭᐊᒃᓵᖑᕙᓪᓕᐊᓕᕐᒥᒻᒪᑦ, ᐅᑭᐅᕐᓗ 

ᑖᒡᒍᒃᑎᓂᐊᕐᒥᔪᖅ. ᐊᕐᕌᓂᓗᒃᑖᖅ ᑕᒪᒃᑯᐊ ᑕᐃᑲᓂ ᐅᖅᓱᖅᑖᕐᕕᖕᒥ ᐅᖅᓱᐊᓗᖃᐅᑎᒥᒃ ᐃᑭᑦᑕᖅᑐᐃᑦ 

ᐊᔪᐃᓐᓇᖅᑐᑦ, ᑖᖅᓯᔭᕌᖓᓗ ᐃᑭᑦᑕᖅᑐᖃᑦᓯᐊᖅᑕᙱᖦᖢᓂ.  

 

ᒥᓂᔅᑕ ᓇᓗᓇᐃᕆᔫᓪᓗᐊᖅᐸ, ᑕᒪᒃᑯᐊ ᐅᑭᐅᖑᔪᖅ ᑕᐃᑲᓂ ᐅᖅᓱᐊᓗᖃᕐᕕᒻᒥᑦ ᐃᑭᑦᑕᖅᑐᐃᑦ 

ᐃᑯᒪᑦᓯᐊᕐᓂᐊᕐᓂᖏᑦ ᓇᓗᓇᐃᖅᑑᓪᓗᐊᖅᐸᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᖁᔭᓕᑦᑎᐊᖅᐳᖓ ᑲᑎᒪᔨ ᕿᓄᐃᓵᑦᑎᐊᕐᒪᑦ ᐅᕙᓐᓂ ᑐᑭᓯᕙᓗᒃᑐᖓᐃᓛᒃ, ᐅᖃᖅᑏ, ᑖᒃᑯᐊ 

ᑕᑯᑎᓪᓗᑕ ᖃᑦᑕᐅᔭᖅᑕᐅᑎᓂᑦ ᓴᓇᓂᐊᖅᑎᓪᓗᑕ ᓄᑖᕐᓂᒃ. ᖃᓄᑭᐊᕐᖓᐃ ᐅᖃᑦᑎᐊᕈᓐᓇᕋᒃᑯᒃ. ᓱᕋᒃᓯᒪᔪᓂᑦ 

ᓴᓇᐃᓐᓈᓗᖃᑦᑕᕈᒪᙱᓇᑦᑕ, ᐱᔭᖅᑕᐅᔪᒫᕐᒪᑕ ᐊᑯᓂᐅᙱᑦᑐᖅ. ᑕᐃᒃᑯᐊ ᑕᕝᕙ ᑕᐃᒪᓐᓇ 

ᐃᖅᑲᓇᐃᔭᕐᕕᑦᑎᐊᕙᖃᖁᓪᓗᒋᑦ ᐃᖅᑲᓇᐃᔭᖅᑏᑦ.  

 

ᑕᐃᒃᑯᐊ ᐃᓚᖓ ᒥᓪᓗᐊᕐᕕᒃ ᑕᐃᑲᓂ ᒥᓪᓗᐊᕈᑎᐅᔪᖅ ᑕᐃᓐᓇ ᐃᓚᖓ ᐊᑲᐅᙱᓪᓕᐅᕈᑎᐅᔪᖅ 

ᐋᖅᑭᒃᑕᐅᖁᓪᓗᒍ ᓯᕕᑐᔪᒧᑦ ᐊᑐᖅᑕᐅᔪᓐᓇᕐᓂᐊᕐᒪᑦ. ᐅᖃᖅᑏ, ᐅᖃᕈᒪᓪᓗᖓ ᑖᒃᑯᐊ ᐊᐱᖅᑯᑎᒋᖅᑲᐅᔭᖓᓐᓄᑦ 

ᓯᕗᓪᓕᕐᒥ, 6-ᖑᖅᑲᐅᔪᑦ 90,000-ᓖᑕᔅᓂᒃ ᖃᓪᓗᑎᓂᒃ ᐃᒪᖃᕈᓐᓇᖅᑐᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅᑕ ᖃᑉᓗᑦᓯᐊᖅ.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋᓗ ᒥᓂᔅᑕ ᑐᑭᓯᓇᑦᑎᐊᖅᑐᒥᒃ ᑭᐅᖕᒪᑦ.  

 

ᑕᐃᒪ ᐊᕐᕕᐊᓂ ᐅᖅᓱᖅᑖᕐᕕᐅᔪᖅ, ᓲᕐᓗ ᖃᑉᓗᓈᑐᑦ ᑕᐃᓇᔭᕈᒃᑯᒃ “ᐃᓛᒃᑰᖅᑐᖅ ᒥᓪᓗᐊᕈᑎ”, ᐊᑕᐅᓯᑦᓈᖑᒻᒪᑦ, 

ᐊᖑᒪᔪᓐᓃᖅᑕᖅᖢᓂᓗ. ᒥᓂᔅᑕ ᓇᓗᓇᐃᕆᔫᓪᓗᐊᖅᐸ ᑕᐃᓐᓇ ᓄᑖᖑᓂᐊᖅᑐᖅ ᐅᖅᓱᐊᓗᒃᑕᕐᕕᒃ 

ᐅᖅᓱᖅᑖᕐᕕᐅᓂᐊᖅᑐᖅ, ᐊᒥᓱᓂᑦ ᐊᑕᐅᓯᐅᙱᑦᑐᒥᒃ ᒥᓪᓗᐊᕈᑎᑕᖃᕐᓂᐊᖅᐸ?  

 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓄᓪᓗ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓄᒃᑎᖅᑕᐅᓂᐊᖅᑎᓪᓗᒋᑦ 

ᖃᑦᑕᐅᔭᖃᐅᓯᕝᕖᑦ, ᑕᐃᒃᑯᐊ ᐅᖅᓱᐊᓗᖃᐅᑏᑦ ᑎᑎᕋᐅᔭᖅᓯᒪᔪᑦ ᐱᔭᕇᖅᑕᐅᓚᐅᙱᓐᓂᖏᓐᓂᑦ 

ᐃᓱᒪᓕᐅᓚᐅᖅᑐᑦ ᐸᕐᓇᐅᑕᐅᔪᑦ ᑖᒃᑯᐊ ᐋᖅᑭᒋᐊᖅᑕᐅᓂᐊᕐᒪᑕ.  

 

ᖃᐅᔨᐊᒋᐊᕆᐊᖃᕐᓂᐊᖅᑕᒃᑲ ᑎᑎᕋᐅᔭᖅᓯᒪᓂᖏᑦ ᖃᓄᐃᓕᖓᒻᒪᖔᑕ, ᖃᔅᓯᓂᒡᓗ ᒥᓪᓗᐊᕐᕕᖃᕐᓂᐊᕐᒪᖔᑕ 

ᐅᖅᓱᐊᓗᖕᓄᑦ, ᖃᐅᔨᒋᐊᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓕᓴᕆᒃᑲᓐᓂᖅᐸᕋ ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ. 

 

ᐊᐱᖅᑯᑦ 224 - 7(2): ᐱᓕᕆᐊᖏᓄᑦ ᐅᖅᓱᐋᓗᓕᕆᔨᖁᑎᑦᑕ ᐊᒡᒍᖅᓯᒪᓂᖓᓄᑦ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᑦ, ᐃᓕᓴᕆᒃᑲᓐᓂᕋᕕᙵ, ᖁᔭᓐᓇᒦᒃ. ᐱᒻᒪᕆᐅᓛᖑᖃᑕᐅᕙᓪᓚᐃᔪᒥᒃ 

ᓄᓇᕘᑉ ᐃᓗᐊᓂ ᐱᒻᒪᕆᒋᔭᐅᔪᓂᑦ ᐊᐅᓚᔾᔪᑕᐅᔪᓂᑦ ᐊᐱᖅᑯᑎᖃᙳᓱᒃᑲᒪ ᑖᔅᓱᒧᖓ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᓄᓇᓕᓐᓂᓗ ᓱᓇᒃᑯᑖᖃᕐᓂᖅ ᐃᓚᒋᔭᐅᒻᒪᑦ ᐅᖅᓱᐊᓗᓕᕆᓂᖅ ᒑᓯᓕᕆᓂᖅ. ᑖᔅᓱᒪ ᒥᓂᔅᑕᐅᑉ 

ᖃᐅᔨᒪᑦᑎᐊᖅᑕᖓ, ᑕᕝᕙᓂ ᑕᖅᑲᐅᖓ ᑐᓴᕈᑎᓕᐅᕐᓂᒃᑯᑦ ᐄᑉᐳᓘᑎᓪᓗᒍ ᑕᒫᓂ ᐊᕐᕌᒍᒥ ᐱᔾᔪᑎᖃᖅᑐᓂ ᐅᖅᓲᑉ 

ᐊᑭᖓᓄᑦ. ᑕᐃᒪ ᑐᓴᖅᑎᑦᑎᒻᒪᑕ ᓇᓗᓇᐃᖅᓯᔪᒻᒪᑕ ᑕᕝᕙᙵ ᐊᑐᓕᕆᐊᕐᓗᒍ ᐄᑉᐳᓗ 20, 2026, ᑕᕝᕗᖓ 

ᓰᑦᑎᕝᕙ 7, 2026, ᑖᓐᓇ ᐅᖅᓲᑉ ᐊᑭᖓ ᐊᑭᑭᓪᓕᒋᐊᕐᓂᐊᕐᓂᕋᖅᑕᐅᓯᒪᓚᐅᖅᓯᒪᒻᒪᑦ ᑐᓴᕈᑎᑎᒍᑦ ᑕᒫᓂ 

ᓄᓇᕘᒥ.  

 

ᑖᓐᓇᐃᓛᒃ ᐱᔾᔪᑎᒋᓗᐊᖅᑐᒍ ᑲᓇᑕᐅᑉ ᒐᕙᒪᒃᑯᖏᑕ ᑖᒃᓰᔭᕈᑎᒋᕙᑦᑕᖓ ᐊᑐᕈᓐᓃᖅᑎᑕᐅᓚᐅᖅᓯᒪᒻᒪᑦ, ᑕᐃᒫᒃ 

ᐊᑭᑭᓪᓕᒋᐊᔪᒻᒪᑦ. ᒫᓐᓇᓗ ᑕᕝᕙ ᓅᕖᕝᕙᐅᓕᕇᕆᓪᓗᓂ ᑕᐃᒪ ᐅᑭᐅᖅᑲᑦ ᖃᓄᐃᓕᖓᓂᐊᕐᒪᖔᑦᑕ 

ᐃᓱᒫᓗᑦᑐᐃᓐᓇᐅᒐᑦᑕ ᓇᓗᓇᙱᒻᒪᑦ, ᓱᓇᑐᐃᓐᓇᐃᑦ ᐊᑭᑦᑐᖅᐸᓪᓕᐊᑎᓪᓗᒋᑦ.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ, ᑕᕝᕗᖓ ᐃᓪᓗᒧᑦ ᐱᓕᕆᐊᕆᔭᖓᓂᒃ ᐸᕐᓇᓯᒪᓂᕆᔭᖓᓂᒃ 

ᖃᓄᐃᓕᖓᓂᐊᕐᒪᖔᑦ ᓄᑖᖅ ᐅᖅᓲᑉ ᐊᑭᖓ? ᒑᓯᐅᒍᓂ, ᐅᖅᓱᐊᓘᒍᓂ ᐊᑭᖓ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑖᓐᓇ ᑭᖑᓪᓕᖅᐹᖓᓃᑎᓪᓗᖓ ᐊᐱᖅᓱᓕᕐᓂᖓ ᑖᔅᓱᒪ ᒥᔅᓵᓄᑦ. ᑭᖑᓪᓕᖅᐹᖅᓱᓕᖅᐸᓪᓕᐊᓪᓗᑎᒍᑦ 

ᐅᒥᐊᕐᔪᐊᖃᖅᑎᑦᑎᓂᖅ ᓄᓇᓕᓐᓂ ᓈᓴᐅᑏᑦ ᑕᐅᑐᑉᐸᓪᓕᐊᒐᑦᑎᒍᑦ. ᑕᒫᓐᓂ ᕿᑎᖓᓂ ᓄᕖᕝᕙᒥ ᑖᒃᑯᐊ 

ᐃᖏᕐᕋᔪᓕᕆᔨᒃᑯᓐᓄᑦ ᑎᒍᒥᐊᖅᑕᐅᓕᖅᑐᖅ ᐅᖅᓱᐊᓗᓕᕆᔨᒃᑯᓐᓂᑦ. ᑖᒃᑯᐊ ᐊᑭᒋᔪᒫᖅᑕᖏᓐᓂᒃ 

ᐋᖅᑭᔅᓱᐃᕙᓪᓕᐊᒻᒪᑕ, ᐊᕐᕌᒍᑕᒫᖅ ᐊᑕᐅᓯᐊᖅᐸᒻᒪᑦ, ᒪᕐᕈᐃᖅᓱᖅᑕᐃᓐᓇᖅᑐᐃᓪᓕ.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕐᓂᐊᖅᐳᖓ ᖃᐅᔨᒪᑦᑎᐊᕋᑦᑕ, ᐅᖅᓱᐊᓗᒃ ᐊᓯᔾᔨᑕᖅᑐᒻᒪᕆᐅᓕᕐᒪᑦ ᓄᓇᕐᔪᐊᕐᒥ. ᐅᓪᓗᒥᓗ 

ᐊᑭᑭᓛᖑᖃᑕᐅᔪᓂᒃ ᐊᑭᓖᖃᑦᑕᖅᐳᒍᑦ ᑲᓇᑕᓗᑦᑖᕐᒥ, ᒑᓴᓖᑐᐃᓐᓇᕐᓗ ᐊᓪᓛᑦ $.20/ᓖᑕ 

ᐊᑦᑎᓛᖑᖃᑕᐅᓚᐅᖅᑐᖅ ᐋᒡᒌᓯ ᕿᑎᐊ ᑎᑭᑦᑐᒍ.  

 

ᐅᖃᕈᓐᓇᖅᐳᖓ ᐱᓕᕆᑦᓯᐊᓪᓚᕆᓚᐅᕐᒪᑕ ᓂᐅᕕᖅᑎᖁᑎᒋᕙᑦᑕᕗᑦ ᐅᖅᓱᐊᓗᒻᒥᒃ ᐱᓕᕆᕝᕕᑎᓐᓂ 

ᐊᑲᐅᓈᖅᓱᑎᒃ ᐅᓄᖅᓯᒋᐊᕋᔭᖁᓇᒋᑦ ᐅᖅᓱᐊᓗᑉ ᐊᑭᖏᑦ. ᓄᓇᕐᔪᐊᕐᒥ ᐅᖅᓱᐊᓗᒃ ᐊᑭᑦᑐᖅᐸᓪᓕᐊᓂᖓ 

ᐊᑭᒋᔭᐅᓕᖅᑐᓪᓗ ᒫᓐᓇ, ᑖᒃᑯᐊ ᓈᓴᐅᑏᑦ ᓄᑕᐅᓯᖅᑕᐅᑦᑎᐊᕈᓐᓇᓕᕈᑎᑦ ᓈᒻᒪᑦᑐᒥᒃ ᐋᖅᑮᓛᕐᒥᔪᑦ, ᑕᐃᒪᓐᓇ 

ᑭᓯᐊᓂ ᑭᐅᒍᓐᓇᖅᑐᖓ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ, ᒥᔅᑕ ᒪᐃᒃ.  

 

ᒪᐃᒃ: ᐃᓛᒃ, ᖁᔭᓐᓇᒦᒃ. ᓂᕆᐅᓇᕈᔪᑦᑐᒥᒃ ᐊᑐᖅᑐᖃᓚᐅᖅᑑᒐᓗᐊᖅ ᐊᒥᐊᓕᒃᑲᑦ ᓄᓇᖓᓂ, ᑕᐃᓐᓇ 

ᐊᑭᑐᑎᑦᑎᒐᓱᑦᑑᔮᖅᑐᖅ ᓵᓚᐅᕙᓪᓚᐃᓚᐅᖅᑑᒐᓗᐊᖅ, ᑐᕋᒻᔾ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᓐᓇ ᐅᒥᐊᕐᔪᐊᓕᕆᖃᑦᑕᕐᓂᖅ ᐃᓱᓕᑉᐸᓪᓕᐊᓕᕐᒥᒻᒪᑦ ᑕᒪᐅᖓ 

ᓄᓇᕘᒧᑦ. ᑕᐃᒪ ᑖᓐᓇ ᐊᐱᖅᑯᑎᒋᔪᒪᔭᕋᓕ ᒥᓂᔅᑕᒧᑦ ᓇᓗᓇᐃᖅᓯᖁᓪᓗᒍ ᑖᓐᓇ ᐱᓕᕆᕕᒋᔭᖓ ᖃᓄᖅ 

ᖃᐅᔨᓚᐅᕐᒪᖔᖅ ᑕᒫᓂ ᐊᕐᕋᒍᒥ ᑖᓐᓇ ᐱᔾᔪᑎᒋᓪᓗᒍ ᐊᕐᕌᒍᑕᒫᑦ ᐅᓯᔾᔪᔾᔭᐅᖃᑦᑕᕐᖓᑦ ᐸᓐᓂᖅᑑᖅ ᐅᖅᓱᔅᓴᒥᒃ, 

ᐅᖅᓱᐊᓘᒍᓂ ᐅᕝᕙᓘᓐᓃᑦ ᒑᓯᖓᓂᒃ. ᑖᓐᓇ ᖃᓄᐃᓚᐅᕐᒪᖔᕐᓕ ᓇᓗᓇᐃᖅᓯᒋᐊᕈᓐᓇᑐᔅᓴᐅᔪᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᑐᓴᐅᒪᙱᑕᐃᓐᓇᕋᒪ ᐱᔾᔪᑎᖃᖅᓯᒪᒻᒪᖔᑦ ᐅᖅᓱᐊᓗᒻᒥᑦ ᐅᓯᔭᐅᕙᑦᑐᓂᑦ ᐸᓐᓂᖅᑑᒧᑦ ᐊᕐᕌᒍᒋᔭᑦᑎᓐᓂ 

ᑐᓴᖅᑎᒐᔭᕈᕕᙵ ᒪᓕᒐᓕᐅᕐᑎᐅᑉ 225-ᒥᓕᐊᓐ ᓖᑕᔅ ᓄᓇᕘᓕᒫᒥ ᐅᓯᔭᐅᕙᑦᑐᖅ ᐅᖅᓱᐊᓗᐃᑦ. ᑭᓱᒥᑦ 

ᑐᓴᖅᑎᑕᐅᓯᒪᙱᓐᓇᒪ ᖃᐅᔨᒪᙱᓐᓇᒪ ᖃᓄᐃᑦᑐᖃᖅᓯᒪᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᔅᓴᐅᕗᖅ 

ᒪᓕᒐᔅᓴᖅ ᓴᖅᑭᑕᐅᓚᐅᖅᓯᒪᒻᒪᑦ ᑕᓪᓕᒫᓂ ᒪᓕᒐᓕᐅᕐᕕᐅᑉ ᐊᓯᔾᔨᖁᔭᐅᓪᓗᓂ ᐅᖅᓱᐊᓗᒻᒧᑦ ᐅᖅᓱᐊᓗᓕᕆᔨᒃᑯᑦ 

ᐊᓯᔾᔨᖅᑕᐅᓗᑎᒃ ᓄᑖᖑᓕᕐᓗᓂ ᐅᖅᓱᐊᓗᓕᕆᓂᕐᒧᑦ ᑲᒥᓴᐅᔪᐃᑦ. ᑭᓯᐊᓂ ᒪᓕᒐᔅᓴᖅ ᑲᔪᓯᔪᙱᒻᒪᑦ 

ᒪᓕᒐᙳᖅᑎᑕᐅᔪᙱᒻᒪᑦ.  

 

ᐅᖃᖅᑏ, ᒪᓕᒐᒃᓴᖅ ᐊᓯᔾᔩᑎᑦᑎᒐᓱᓚᐅᖅᓯᒪᕗᖅ ᐅᖅᓱᐊᓗᓕᕆᔨᒃᑯᓐᓂᒃ ᐃᒻᒥᒃᑰᖓᓕᕐᓗᑎᒃ ᑎᒥᐅᓗᓂ, 

ᐊᔾᔨᑲᓴᖓᓂᖃᐃ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔩᑦ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓄᑖᑦ ᒐᕙᒪᐅᓕᖅᑐᑦ 

ᓴᖅᑮᓂᐊᕐᒪᖔᕐᒥᒃ ᐊᒡᒐᓘᓐᓃᑦ ᒪᓕᒐᑦᓴᒥᒃ ᑕᕝᕙᓂ ᒪᓕᒐᓕᐅᕐᕕᐅᓂᑦᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᓕᐊᓇᐃᑦ ᐊᐱᖅᑯᑎᒋᒻᒪᒍ.  

 

ᒪᓕᒐᔅᓴᖅ ᑲᔪᓯᔪᙱᒻᒪᑦ ᐊᒥᓱᓂᒃ ᐅᖃᐅᓯᕐᓄᑦ ᐱᒋᐊᕈᑎᓪᓚᕆᐅᔪᓂᒃ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ 

ᐅᖅᓱᐊᓗᓕᕆᔨᒃᑯᑦ ᐱᔾᔪᑎᖃᖅᓱᑕ ᐅᖃᖃᑎᒋᓯᒪᔭᒃᑲ ᐱᓕᕆᔨᕗᑦ ᐅᖅᓱᐊᓗᓕᕆᔨᒃᑯᑦ ᖃᓄᖅ ᐋᖅᑭᔅᓯᒪᓂᖓ 

ᖃᓄᖅ ᐃᖏᕐᕋᔅᓯᐊᙱᐹᓪᓕᕈᑕᐅᔾᔭᖏᒻᒪᑦ, ᐊᑐᐃᓐᓇᕆᔭᕗᑦ ᐃᓄᖁᑎᒋᔭᕗᑦ ᐊᑐᕐᓗᒋᑦ ᒫᓐᓇ ᐱᒐᑉᑎᒍ.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᒐᓗᐊᖅᐳᒍᑦ ᐱᓕᕆᔨᖁᑎᒐᓗ ᖃᓄᐃᓕᖓᔪᒥᒃ ᐃᓂᓪᓚᖓᐅᑎᖃᕈᓐᓇᕋᔭᕐᒪᖔᑦᑕ ᐃᓱᒪᓕᐅᖅᓯᒪᙱᓐᓇᒪ 

ᒫᓐᓇ, ᐃᓱᒪᓕᐅᖅᓯᒪᓕᕈᑦᑕ ᓯᕗᓕᖅᑎᐅᖃᑎᓐᓄᑦ ᐅᖃᐅᓯᕆᓛᖅᐸᕋ ᓴᖅᑭᕐᓗᒍᓗ ᑕᕝᕙᓂ ᐃᓪᓗᒥ ᖃᓄᐃᑦᑐᒥᒃ 

ᐋᖅᑮᒍᒫᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒍᑦᑕ. ᑲᑎᒪᔾᔪᑎᑦᑕ ᓈᓴᐅᑎᖓ 7, ᑎᑎᖅᑲᑎᒍᑦ ᐊᐱᖅᑯᑏᑦ. 8, ᑎᑎᖅᑲᑎᒍᑦ 

ᐊᐱᖅᑯᑎᓄᑦ ᑭᐅᔾᔪᑏᑦ. 9, ᒪᑐᐃᕈᑎᓄᑦ ᐅᑎᕈᑏᑦ. 10, ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑏᑦ. 11, 

ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑎᓄᑦ ᑭᐅᔾᔪᑏᑦ. 12, ᐅᓂᒃᑳᑦ ᑲᑎᒪᔨᕋᓛᓂᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. 13, ᑎᑎᖅᑲᑦ ᓴᖅᑭᑕᐅᓂᖏᑦ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ 

ᒥᓂᔅᑕᖓ, ᕼᐃᒃᔅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 102 - 7(2): 2023-24 ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᓯᒪᔪᑦ 

ᑕᑯᒃᓴᐅᑎᑕᒧᑦ (ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 103 - 7(2): 2024-25 ᐅᖅᓱᐋᓗᓕᕆᔨᖁᑎᑦᑕ ᐊᒡᒍᖅᓯᒪᓂᖓᑕ ᐊᕐᕌᒍᒧᑦ 

ᐅᓂᒃᑳᖏᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᐃᓪᓗᒨᖅᓯᒋᐊᒥᒃ ᒪᕐᕉᓐᓂᒃ 

ᐅᓂᒃᑳᓂᒃ 2023-2024 ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᓇᓱᑦᑕᐅᔪᖅ, ᐊᒻᒪ 2024-2025 ᐊᕐᕌᒍᑕᒫᖅᓯᐅᑎᖏᑦ 

ᐅᖅᓱᐊᓗᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 104 - 7(2): ᑎᑎᖅᓯᒪᔪᑦ ᓱᓕ ᑭᖑᕙᖓᔪᑦ ᒪᓕᒐᕐᔪᐋᒧᑦ ᐃᓕᐅᖅᑲᒐᒃᓴᖏᑕ 

ᐊᑐᖁᔭᐅᔪᑦ (ᑎᑎᕋᖅᑎ) 

ᐅᖃᖅᑎ: ᐅᕙᖓ ᐊᑕᐅᓯᕐᒥᒃ ᑕᕝᕗᖓ ᓴᖅᑮᔪᒪᕗᖓ ᒪᓕᒐᓕᐅᕐᕕᒻᒧᑦ. ᑖᓐᓇ ᓇᓗᓇᐃᖅᓯᓪᓗᓂ ᒪᓕᒐᐃᑦ 

ᒪᓕᓪᓗᒋᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖃᑦᑕᕆᐊᓖᑦ ᑭᖑᕙᖅᓯᒪᔪᑦ, ᓇᓗᓇᔭᖅᑐᖅᓯᒪᑎᓪᓗᒋᑦ. ᖁᔭᓐᓇᒦᒃ.  

 

ᑎᑎᖅᑲᑦ ᓴᖅᑭᑕᐅᓂᖏᑦ. 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᒃ, ᒥᔅᑕ ᑕᖅᑐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 06 - 7(2): ᓄᓇᕘᑉ ᒪᓕᒐᓕᐅᕐᕕᖓᑕ ᑎᒃᑯᐊᖅᑕᖏᑦ ᐲᖅᑕᐅᔪᓄᓪᓗ - ᖃᐅᔨᒃᑲᐃᒍᑦ 

(ᑕᖅᑐ) 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᕗᖓ ᓇᒡᒐᔾᔭᐅᒥ ᓅᕖᕝᕙ 9, 2026 ᐱᖁᔨᕗᖔᕈᒫᖅᑐᒥᒃ 

ᐃᒪᐃᑦᑐᒥᒃ: ᒫᓐᓇ ᐃᒪᐃᓕᕐᓕ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ ᓂᐊᖁᙴᑦ, ᑖᓐᓇ 

ᒪᓕᒐᓕᐅᕐᕕᒃ ᐊᑐᓕᖁᔨᕗᖅ ᕗᕆᐊᑦ ᐲᑕᓴᓐ, ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒥ ᑎᒃᑯᐊᖅᑕᐅᖁᓪᓗᒍ 

ᓯᕗᓕᖅᑎᖏᓐᓄᑦ ᓄᓇᕗᑦ;  

 

ᐅᖃᖅᑏ, ᐊᑲᐅᓈᓕᖅᐸᑦ ᐊᖏᖅᑕᐅᔪᒪᓂᐊᖅᐳᖓ ᑖᓐᓇ ᑲᒪᒋᔭᐅᖁᓪᓗᒍ ᐱᖁᔨᕗᖔᕈᑎᒐ ᐅᓪᓗᒥ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᒃ, ᒥᔅᑕ ᑕᖅᑐ. 

 

ᐱᒋᐊᖅᑎᑕᖅ 07 - 7(2): ᓄᖅᑲᖓᑯᑖᕐᓂᕐᒧᑦ - ᖃᐅᔨᒃᑲᐃᒍᑦ (ᑕᖅᑐ) 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᕗᖓ ᓇᒡᒐᔾᔭᐅᒥ ᓅᕕᑉᐱᕆ 9, 2026 ᐱᖁᔨᕗᖔᕈᒫᖅᑐᒥᒃ 

ᐃᒪᐃᑦᑐᒥᒃ:  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓗᓂ ᐃᖃᓗᐃᑦ ᓂᐊᖁᙴᒧᑦ ᒪᓕᒐᓕᐅᑎᐅᔪᒧᑦ ᐊᐃᑉᐱᖅᑕᐅᓗᓂ ᒪᓕᒃᖢᒋᑦ 

ᒪᓕᒋᐊᓖᑦ 3, ᐃᒡᓗ ᐅᓪᓗᒥ ᐃᓱᓕᑉᐸᑦ ᓄᖅᑲᕈᒫᖅᐳᖅ ᕖᕗᐊᕆ 25, 2027 ᑎᑭᒐᓱᓐᓂᖓᓄᑦ.  

 

ᐅᖃᖅᑏ, ᐊᑲᐅᓈᓕᖅᐸᑦ, ᐊᖏᖅᑕᐅᔪᒪᓂᐊᖅᐳᖓ ᑲᒪᒋᔭᐅᖁᓪᓗᒍ ᐱᒋᐊᖅᑎᑕᕋ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑲᑎᒪᔾᔪᑎᑦᑕ ᓈᓴᐅᑎᖓ 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᔪᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 16, ᐱᖁᔨᕗᖔᕈᑏᑦ. ᒥᔅᑕ ᑕᖅᑐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 06 - 7(2): ᓄᓇᕘᑉ ᒪᓕᒐᓕᐅᕐᕕᖓᑕ ᑎᒃᑯᐊᖅᑕᖏᑦ ᐲᖅᑕᐅᔪᓄᓪᓗ (ᑕᖅᑐ)  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᓪᓗᖓ ᑖᓐᓇ ᑲᒪᒋᔪᒪᓪᓗᒍ ᐱᖁᔨᕗᖔᕈᑎᒐ ᐅᓪᓗᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᐱᖁᔨᕗᖔᕈᑎᒥᓂᒃ ᐅᓪᓗᒥ ᐱᓕᕆᐊᕆᔪᒪᓪᓗᓂᐅᒃ, 

ᐋᒡᒑᖅᑐᖃᖅᐸ? ᑐᓴᙱᓐᓇᒪ, ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲᓗ.  

 

ᐃᒪᐃᒻᒪᑦ, ᓈᓴᐅᑎᖓ 60, ᒪᓕᒐᓕᐅᕐᕕᒻᒥ ᓯᕗᓕᖅᑎᒧᑦ ᒪᓕᒐᖅ, ᓯᕗᓕᖅᑏᑦ ᓄᓇᕗᒻᒥ ᐃᓐᓄᒃᓯᒪᓂᐊᖅᐳᑦ 

ᑎᒃᑯᐊᖅᑕᐅᔪᒥᒃ ᑲᒥᓴᓇᒧᑦ ᐊᑐᓕᖁᔨᓂᖏᑦ ᒪᓕᒐᓕᐅᕐᕕᒻᒥ;  

 

ᐊᒻᒪᓗ ᐃᒪᐃᒻᒪᑦ ᓈᓴᐅᑎᖓ 17, ᒪᓕᒐᓕᐅᕐᕕᒻᒥ ᓯᕗᓕᖅᑎᓄᓪᓗ ᒪᓕᒐᖅ, ᒪᓕᒐᓕᐅᕐᕕᒃ ᐱᙳᖅᑎᑦᓯᔪᓐᓇᕐᒪᑦ 

ᑲᑎᒪᔨᐊᓛᓂᒃ ᐃᑲᔪᖅᑐᑦᓴᓂᒃ ᐅᖃᐅᔾᔨᒋᐊᕈᓐᓇᕐᓗᑎᓪᓗ ᑕᐃᒪᐃᒋᐊᖃᖅᑐᕆᒐᐃᒍᑎᒃ;  

 

ᐊᒻᒪᓗ ᐃᒪᐃᒻᒪᑦ, ᓈᓴᐅᑎᖓ 42, ᒪᓕᒐᓕᐅᕐᕕᒻᒥ ᐊᒻᒪᓗ ᓯᕗᓕᖅᑎ ᒪᓕᒐᖅ ᓂᕈᐊᕈᓐᓇᖅᑎᑦᓯᒍᑎᐅᒻᒪᑦ 

ᑐᖏᓕᒃᓴᒥᒃ ᐅᖃᖅᑎᒧᑦ;  

 

ᐊᒻᒪᓗ ᐃᒪᐃᒻᒪᑦ, ᓇᓴᐅᑎᖓ 43, ᒪᓕᒐᓕᐅᕐᕕᒻᒥ ᐊᒻᒪᓗ ᓯᕗᓕᖅᑎᓄᑦ ᒪᓕᒐᖅ ᓂᕈᐊᕈᓐᓇᖅᑎᑦᓯᒍᑎᐅᒻᒪᑦ 

ᑐᖏᓕᒃᓴᒥᒃ ᐃᒃᓯᕙᐅᑕᓂᒃ ᑲᑎᒪᔨᒻᒪᕆᓂᒃ;  

 

ᐊᒻᒪᓗ ᐃᒪᐃᒻᒪᑦ, ᒪᓕᒐᓕᐅᕐᕕᒃ ᐊᑐᓕᖁᔨᒍᓐᓇᖅᓯᒪᑦᑕ ᑎᒃᑯᐊᖅᓯᓕᕐᓗᑎᓪᓗ ᐊᒻᒪᓗ ᐃᓐᓄᒃᑲᐃᒍᓐᓇᓕᖅᑐᑦ;  

 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᓂᐊᖁᙴᒧᑦ, ᒪᓕᒐᓕᐅᕐᕕᒃ ᐊᑐᓕᖁᔨᕗᖅ ᕗᕆᐊᑦ 

ᐲᑕᓴᓐ, ᒪᓕᒐᓕᐅᖅᑎᐅᔪᖅ ᐃᖃᓗᑦᑑᑦᑎᐊᕐᒧᑦ, ᑎᒃᑯᐊᖅᑕᐅᖁᓪᓗᒍ ᓯᕗᓕᖅᑎᖏᓐᓄᑦ ᓄᓇᕗᒥ.  

 

ᐊᒻᒪᓗ ᓱᓕ ᐱᒋᐊᖅᑎᑦᓯᕗᖓ ᔭᐃᒥ ᖃᑉᓗᑦᓯᐊᖅ, ᒪᓕᒐᓕᐅᖅᑎᐅᔪᖅ ᐊᕐᕕᐊᑦ ᓂᒋᐊᓄᑦ, ᑎᒃᑯᐊᖅᑕᐅᖁᓪᓗᒍ 

ᑐᖏᓕᐅᓕᕐᓗᓂ ᐅᖃᕐᕕᒻᒥ ᒪᓕᒐᓕᐅᕐᕕᒻᒥ;  

 

ᐊᒻᒪᓗ ᓱᓕ ᐊᐃᕝᕙᓚᕼᐋ ᖃᒪᓂᖅ, ᒪᓕᒐᓕᐅᖅᑎᐅᔪᖅ ᐊᒥᑦᑐᕐᒧᑦ, ᑎᒃᑯᐊᖅᑕᐅᖁᓪᓗᒍ ᑐᖏᓕᐅᓗᓂ 

ᐃᑦᓯᕙᐅᑕᐅᓗᓂ ᑲᑎᒪᔨᑐᐃᓐᓇᕐᓄᑦ;  

ᐊᒻᒪᓗ ᓱᓕ ᐱᒋᐊᖅᑎᑦᓯᕗᖓ, ᕗᕋᐃᔭᓐ ᑯᓄ, ᒪᓕᒐᓕᐅᖅᑎᐅᔪᖅ ᑐᓄᓂᕐᒧᑦ, ᑎᒃᑯᐊᖅᑕᐅᖁᓪᓗᒍ 

ᑲᑎᒪᔨᐊᓛᓄᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᑮᓇᐅᔭᖁᑎᖏᓐᓄᑦ ᐊᒻᒪᓗ 

ᑲᑎᒪᔨᕋᓛᖏᓐᓄᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᓪᓗ.  

 

ᐊᒻᒪ ᓱᓕ ᐱᒋᐊᖅᑎᑦᓯᕗᖓ, ᑎᒃᑯᐊᖅᑕᐅᓂᖓ ᕗᕆᑦ ᐲᑕᓴᓐ, ᑐᖏᓕᐅᓂᐊᕐᓗᓂ ᐅᖃᖅᑎᒧᑦ, 

ᑲᑎᒪᔨᐅᖃᑕᐅᔪᖅ ᒪᓕᒐᓕᕆᓂᕐᒧᑦ ᐊᐅᓚᓂᖏᓐᓄᓪᓗ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᓪᓗ ᑲᑎᒪᔨᕋᓛᓃᖃᑕᐅᔪᖅ 

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᖑᖃᐅᔪᖅ ᒪᓕᒋᐊᓕᓐᓂᒃ ᐱᐅᓯᐅᒋᐊᓕᓐᓂᒃ 

ᐊᑐᖅᑕᐅᔪᓐᓇᖅᑐᓂᓪᓗ ᑭᖑᕝᕕᖅᑎᐅᔪᒫᕐᓂᐊᕐᓗᓂ ᐃᓅᓯᓕᕆᓂᕐᒧᑦ ᐲᖅᑕᐅᖁᓪᓗᒍ ᑕᒪᓐᓇ.  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᐱᖁᔨᕗᖔᕈᑏᑦ, ᒥᔅᑕ ᑕᖅᑐ.  

 

ᐱᒋᐊᖅᑎᑕᖅ 07 - 7(2): ᓄᖅᑲᖓᑯᑖᖕᓂᕐᒧᑦ (ᑕᖅᑐ)  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᓪᓗᖓ ᐱᖁᔨᕗᖔᕈᑎ ᐅᓪᓗᒥ ᑲᒪᒋᔪᒪᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᒃᑲᓐᓂᕐᒪᑦ, ᐱᖁᔨᕗᖔᕈᑎᒥᓂᒃ ᐱᓕᕆᐊᕆᔪᒪᓪᓗᓂᐅᒃ ᐅᓪᓗᒥ. 

ᐋᒃᑳᖅᑐᖃᕐᐸ? ᑐᓴᙱᓐᓇᒪ. ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ 

ᐃᖃᓗᐃᑦ−ᓂᐊᖁᙴᑉ ᒪᓕᒃᓱᒋᑦ ᐃᓗᓕᖏᓐᓃᑦᑐᑦ ᒪᓕᒋᐊᓕᓐᓂ 3, ᐃᒡᓗ ᐅᓪᓗᒥ ᐃᓱᓕᒃᐸᑦ ᐃᒃᓯᕙᓂᕐᒥᓂᒃ 

ᓄᖅᑲᖓᓂᐊᖅᑐᖅ ᕖᕝᕗᐊᕆ 25, 2027 ᑎᑭᒐᓱᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒃᑭᕗᖅ. ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. 19, ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 5, 11, 

12, 13, 14, ᐊᒻᒪᓗ 15. ᐃᒃᓯᕙᐅᑕᕐᓃᒦᖃᑦᑕᖅᑎᓪᓗᒋᑦ, ᒥᔅᑕ ᖃᑉᓗᑦᓯᐊᖅ ᐊᒻᒪᓗ ᒥᔅᑕ ᖁᓕᒃᑖᓇ, 

ᐅᑎᖅᑕᕐᓂᐊᕐᒪᑎᒃ ᑕᕝᕙᓂ ᑲᑎᒪᑐᐃᓐᓇᕐᓂᕐᒥᒃ.  

 

ᑭᓯᐊᓂ ᑕᕝᕗᖓ ᑲᑎᒪᑐᐃᓐᓇᕐᓂᕐᒨᓚᐅᖅᑎᓐᓇᑕ, 20-ᒥᓂᑦᔅᒥᒃ ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᒃᑏ.  

 

>>ᐃᒡᓗᒥ ᓄᖅᑲᖓᑲᐃᓐᓇᖅᑐᑦ 15:32 ᑲᑎᒪᓂᖅ ᐱᒋᐊᖅᐳᖅ 15:58:30 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᖁᓕᒃᑖᓇ) (ᑐᓵᔨᑎᒍᑦ): ᑲᑎᒪᓂᖅ ᒪᑐᐃᒃᑲᓂᖅᐸᕋ. ᐅᑯᐊ ᑲᒪᒋᓂᐊᖅᑕᕗᑦ: ᒪᓕᒐᒃᓴᖅ 5, 

11, 12, 13, 14 ᐊᒻᒪᓗ 15. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᔪᒪᔭᕗᑦ ᒪᓕᒐᒃᓴᖅ 5, ᒪᓕᒐᖅ 

ᐋᖅᑭᒋᐊᖅᑕᐅᓂᐊᕐᓂᖓᓄᑦ ᑮᓇᐅᔭᑦ ᐅᑎᖅᑕᕋᐅᔭᖅᑐᑦ ᒪᓕᒐᖅ; ᒪᓕᒐᒃᓴᖅ 11, ᑮᓇᐅᔭᑦ ᐃᓚᒋᐊᕈᑎᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, ᓈᓴᐅᑎᖓ 3, 2025-2026; ᒪᓕᒐᒃᓴᖅ 12, ᑮᓇᐅᔭᑦ 

ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2026-2027; ᒪᓕᒐᒃᓴᖅ 13, ᖁᔭᓈᖅᑕᐅᔪᑦ ᐱᖁᑎᓄᑦ ᒪᓕᒐᖅ, 

2025-2026; ᒪᓕᒐᒃᓴᖅ 14, ᒪᓕᒐᖅ ᐋᖅᑭᒋᐊᖅᑕᐅᓂᖓᓄᑦ  ᐃᓅᓕᓴᐃᔨᑦ ᒪᓕᒐᕐᔪᐊᖓ; ᐊᒻᒪᓗ ᒪᓕᒐᒃᓴᖅ 

15, ᒪᓕᒐᖅ ᐋᖅᑭᒋᐊᖅᑕᐅᓂᖓᓄᑦ ᐃᓕᓴᖅᑏᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᖃᑦᑕᕐᓂᖏᓐᓄᑦ ᒪᓕᒐᕐᔪᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐱᑕ ᓯᕗᓪᓕᖅᐹᖅ ᑲᒪᒋᓗᑎᒃᑯᑦ ᒪᓕᒐᒃᓴᖅ 5, ᒪᓕᒐᖅ 

ᐋᖅᑭᒋᐊᖅᑕᐅᓂᖓᓄᑦ ᑮᓇᐅᔭᑦ ᐅᑎᖅᑕᕋᐅᔭᖅᑐᑦ ᒪᓕᒐᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 5 - ᒪᓕᒐᖅ ᐋᖅᑭᒋᐊᖅᑕᐅᓂᐊᕐᓂᖓᓄᑦ ᑮᓇᐅᔭᑦ ᐅᑎᖅᑕᕋᐅᔭᖅᑐᑦ  ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ, ᑕᑉᐹᓃᖃᑎᖃᕈᒪᕖᑦ?  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’, ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐱᓰ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᓵᔅᓯᓐᓄᐊᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᑦᑏ, ᑖᒃᑯᐊ ᐃᓯᖅᑎᑲᐃᓐᓇᒃᑭᑦ. ᓂᐱᐅᖅᑕᐅᒐᔅᓯ, ᑭᒃᑰᒻᒪᖔᑎᒃ 

ᓇᓗᓇᐃᑲᐃᓐᓇᕐᓗᒋᑦ ᐊᒻᒪᓗ ᐱᒋᐊᕈᑎᒋᓪᓗᒋᑦ ᒪᑐᐃᖅᓯᔾᔪᑎᑎᑦ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓴᐅᒥᔅᓯᓐᓄᑦ ᑖᓐ ᔭᖕ, ᑐᖏᓕᕋ ᑮᓇᐅᔭᓕᕆᔨᒃᑯᓐᓄᑦ; 

ᐊᒻᒪᓗ ᓴᐅᒥᓐᓄᑦ, ᑕᓕᖅᐱᓯᓐᓄᑦ, ᐃᐅᕆᓐ ᑎᐊᕗᕉ, ᒥᓂᔅᑕᐅᑉ ᑐᖏᓕᐊ ᐃᖏᕐᕋᔪᓕᕆᔨᒃᑯᓐᓄᑦ 

ᐱᖁᑎᕐᔪᐊᓕᕆᔨᒃᑯᓄᓪᓗ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

(ᑐᓵᔨᑎᒎᓕᖅᑐᖅ) ᑕᒫᓃᑉᐳᖓ ᐅᓂᒃᑳᕆᐊᖅᑐᖅᖢᒍ ᒪᓕᒐᒃᓴᖅ 5: ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑖᔅᓱᒥᖓ 

ᐅᑎᖅᑕᖅᑐᑦ ᑮᓇᐅᔭᑦ ᒪᓕᒐᖅ, ᐃᓚᒋᐊᖅᑕᐅᖁᓪᓗᒋᑦ ᐊᖏᖅᑕᐅᓯᒪᔪᑦ ᑭᒡᓕᒋᑎᑕᐅᔪᑦ ᒐᕙᒪᒃᑯᑦ 

ᓂᐅᕕᕐᕕᖁᑎᖏᓐᓂᑦ ᐅᑎᖅᑕᖅᑐᑦ ᑮᓇᐅᔭᑦ $2−ᒥᓕᐊᓂᑦ $5−ᒥᓕᐊᓄᑦ ᓄᑦᑎᖁᓪᓗᒍ. 

 

ᑖᓐᓇ ᐅᑎᖅᑕᖅᑐᑦ ᑮᓇᐅᔭᑦ ᒪᓕᒐᖅ ᐋᖅᑭᔅᓯᒪᑎᑦᑎᖕᒪᑦ ᒐᕙᒪᒃᑯᑦ ᓂᐅᕕᕐᕕᖁᑎᖏᓐᓂᑦ ᐅᑎᖅᑕᖅᑐᑦ 

ᑮᓇᐅᔭᖁᑎᖏᓐᓂᑦ, ᑖᓐᓇ ᐱᒻᒪᕆᐅᔪᒥᒃ ᐊᑐᖅᑕᐅᔪᖅ ᑲᒪᒋᔭᐅᓪᓗᑎᑦ ᑐᑦᑕᕐᕕᖕᒦᓪᓗᑎᑦ ᓂᐅᕕᖃᑦᑕᖅᑐᑦ ᐊᒻᒪᓗ 

ᑐᓂᐅᖅᑲᐃᓂᕐᒥᓪᓗ ᐱᓕᕆᐊᖑᕙᑦᑐᓂᒃ, ᖃᐅᔨᒪᔭᐅᓪᓗᓂ “ᐅᑎᖅᑕᖅᑐᑦ ᐱᖁᑎᖏᑦ”, ᑕᒪᓐᓇᓗ ᐃᑲᔪᖅᐸᒃᖢᓂ 

ᐱᖃᖅᑎᑦᑎᕙᖕᓂᕐᒥᒃ ᐱᓕᕆᕝᕕᒋᔭᐅᔪᓂᒃ ᑐᑦᑕᕐᕕᒋᔭᐅᔪᓂᒡᓗ ᐱᖁᑎᓂᒃ ᑎᑎᕋᕐᕕᖕᒥᐅᑕᓄᓪᓗ 

ᐊᑐᖅᑕᐅᔭᕆᐊᓕᖕᓂᒃ ᖃᐅᑕᒫᑦ ᐃᖅᑲᓇᐃᔮᕆᕙᒃᑕᖏᓐᓄᑦ. 

 

ᑭᖑᓪᓕᖅᐹᒥᑦ ᐱᔪᓐᓇᖅᑎᑕᐅᔪᑦ ᑭᒡᓕᖏᑦ ᒐᕙᒪᒃᑯᑦ ᓂᐅᕕᕐᕕᖁᑎᖏᑕ ᐅᑎᖅᑕᖅᑐᑦ ᑮᓇᐅᔭᖁᑎᖏᑦ 

ᐃᓚᔭᐅᒋᐊᓚᐅᖅᓯᒪᔪᖅ 2019-ᒥᑦ. ᑕᐃᒪᙵᓂᑦ, ᒐᕙᒪᕗᑦ ᐊᖏᓪᓕᕚᓪᓕᖅᑎᑦᑎᓯᒪᔪᑦ ᐊᑐᐃᓐᓇᖃᕐᓂᕐᒥᒃ 

ᐅᑎᖅᑕᖅᑐᓂᒃ ᐱᖁᑎᓂᒃ ᐱᖃᓯᐅᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᐊᒻᒪᓗ ᒫᓐᓇᕈᓗᒃ ᓄᑖᖅ ᐱᓕᕆᕕᒃ 

ᐅᔭᕋᓐᓂᐊᕐᓂᕐᒧᑦ, ᓄᓇᒥᐅᑕᓕᕆᓂᕐᒧᑦ ᓄᓇᓕᕆᓂᕐᒧᓪᓗ ᐃᓚᓕᐅᔾᔭᐅᓂᐊᕆᓪᓗᑎᒃ.  

 

ᐊᐃᑦᑖᖑᒐᓗᐊᖅ, ᐊᒃᓱᕉᑕᐅᒃᑲᓐᓂᕐᒥᔪᖅ ᐅᑎᖅᑕᖅᑐᑦ ᑮᓇᐅᔭᑦ ᖃᓄᑎᒋ ᐊᑭᖏᑦ ᐊᑭᑦᑐᕆᐊᖅᓯᒪᓕᕐᒪᖔᑕ − 

ᐆᒃᑑᑎᒋᓗᒍ, ᖃᕋᓴᐅᔭᐃᑦ ᐊᑭᑦᑐᖅᐸᓪᓕᐊᑐᐃᓐᓇᓕᓚᐅᕐᒪᑕ 300%−ᒥᒃ ᑖᒃᑯᓄᖓ ᑭᓱᑐᐃᓐᓇᕐᓄᑦ 

ᐊᑐᖅᑕᐅᔪᓐᓇᖅᑐᑦ ᑐᖅᑯᖅᑐᐃᕕᖓᓄᑦ (RAM) ᐊᑭᖏᑦ. 

ᑐᑭᖃᖅᐳᖅ ᒫᓐᓇ ᐱᔪᓐᓇᖅᑎᑕᐅᔪᓄᑦ ᑭᒡᓕᖓ ᓈᒻᒪᙱᓗᐊᖅᑐᖅ ᒐᕙᒪᒃᑯᓐᓄᑦ ᐱᑖᕆᔭᐅᔭᕆᐊᓕᖕᓄᑦ. 

ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑎᑎᕋᕐᕕᖕᒥ ᐱᖁᑎᑦ ᐱᒻᒪᕆᐅᔪᑦ ᖃᕋᓴᐅᔭᑦ, ᖃᕋᓴᐅᔭᕋᓛᑦ, ᓴᖅᑭᔮᕈᑏᑦ, ᐊᒻᒪᓗ 

ᐅᖄᓚᐅᑏᑦ ᐊᑭᑦᑐᖅᐸᓪᓕᐊᑐᐃᓐᓇᖅᐳᑦ ᐱᔭᐅᔪᒪᔪᑦ ᐅᓄᖅᓯᕙᓪᓕᐊᑎᓪᓗᒋᑦ. 

 

ᐅᓄᖅᓯᒋᐊᖅᑕᐅᒃᐸᑦ ᐱᔪᓐᓇᖅᑎᑕᐅᔪᖅ ᑭᒡᓕᖓ ᒐᕙᒪᒃᑯᑦ ᓂᐅᕕᕐᕕᖁᑎᖏᑦ ᑮᓇᐅᔭᑦ ᐅᑎᖅᑕᖅᑐᑦ 

ᐱᕕᖃᕈᑕᐅᔪᓐᓇᖅᐳᖅ ᓄᓇᕗᑦ ᒐᕙᒪᒃᑯᓐᓄᑦ ᐊᖏᓂᖅᓴᓂᒃ ᐃᓗᐃᑦᑑᓈᕐᓗᒋᑦ ᑎᑭᓴᐃᔪᓐᓇᕐᓗᑎᒃ 

ᐅᑎᖅᑕᖅᑐᓂᒃ ᐱᖁᑎᓂᒃ, ᐊᑭᒃᖠᒋᐊᖅᑎᑦᑎᓇᔭᖅᖢᓂ ᐊᑐᖅᑕᐅᓪᓚᕆᒋᐊᖃᖅᑐᓂᒃ ᐱᖁᑎᓂᒃ.  

 

ᑕᒪᓐᓇ ᐋᖅᑭᑦᑎᐊᕈᑕᐅᔪᓐᓇᖅᐳᖅ ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ ᐱᖁᑎᖏᑦ ᒥᒃᖠᒋᐊᖅᑎᑦᑎᓇᔭᖅᖢᓂ 

ᓂᐅᕕᖅᑕᐅᒐᔪᙱᑦᑐᓂᒃ, ᑮᓇᐅᔭᓂᒃ ᐊᑐᙱᓐᓂᖅᓴᐅᓕᕐᓗᑎᒃ ᐋᖅᑭᑦᑎᐊᖅᓯᒪᓕᖅᑎᓪᓗᒋᓪᓗ ᐊᒃᑐᐊᓂᓖᑦ 

ᖃᕋᓴᐅᔭᓕᕆᔾᔪᑎᓄᑦ ᐃᑲᔪᖅᑐᐃᔾᔪᑎᑦ. ᑖᓐᓇ ᐊᓯᔾᔨᖅᑕᐅᔪᒪᔪᖅ ᐃᑲᔪᕐᓂᐊᕆᕗᖅ ᓇᓗᙱᑦᑎᐊᕈᒪᓂᕐᒧᑦ 

ᒐᕙᒪᕗᑦ ᐱᖁᑎᖃᑦᑎᐊᕋᓗᐊᕐᒪᖔᑕ ᓄᑖᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ ᐄᐳᕈ 2027−ᒥ. 

 

ᖁᔭᒋᕙᕗᑦ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᕐᒪᑕ ᑐᒃᓯᕋᐅᑎᑦᑎᓐᓂᒃ ᐅᓄᖅᓯᒋᐊᖅᑕᐅᖁᓪᓗᒍ ᑖᓐᓇ ᑭᒡᓕᖓ 

$5−ᒥᓕᐊᓐᒧᑦ. ᖁᕕᐊᓱᒃᐳᖓ ᑖᒃᑯᐊ ᑮᓇᐅᔭᓕᕆᔨᒃᑯᓐᓃᙶᖅᑐᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 

ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᑕᕝᕙᓃᖃᑎᒋᔪᓐᓇᕋᒃᑭᑦ. ᐊᑕᐅᑦᑎᒃᑯᑦ, ᐊᑐᐃᓐᓇᐅᕗᒍᑦ ᑭᐅᔭᕆᐊᒃᓴᖅ 

ᒪᓕᒐᓕᐅᖅᑎᑦ ᐊᐱᖅᑯᑎᒃᓴᖃᖅᐸᑕ ᒪᓕᒐᒃᓴᖅ 5 ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐹ? ᐊᑏ, ᒥᔅᑕ 

ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, 

ᓇᐃᑑᒐᓗᐊᓂᑦ ᒪᑐᐃᖅᓯᔾᔪᑎᓂᑦ ᐅᖃᐅᓯᖃᕈᒪᒐᒪ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᕆᐊᖅᑎᓪᓗᒋᑦ 

ᒪᓕᒐᒃᓴᖅ 5−ᒥᑦ, ᒪᓕᒐᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᑲᐃᕙᑦᑐᓄᑦ ᑮᓇᐅᔭᕐᓄᑦ ᒪᓕᒐᕐᔪᐊᖓᓂᑦ. 

 

ᑲᑎᒪᔨᕋᓛᑦ ᑐᑭᓯᔪᑦ ᐱᔾᔪᑎᖓᓂᑦ ᒪᓕᒐᒃᓴᐅᑉ, ᒥᓂᔅᑕᐅᑉ ᐅᖃᐅᓯᕆᖅᑲᐅᒻᒪᒍ ᒪᑐᐃᖅᓯᔾᔪᑎᖏᓐᓂ 

ᐅᖃᐅᓯᒃᓴᖏᓐᓂ. ᑲᑎᒪᔨᕋᓛᑦ ᖃᐅᔨᒪᔪᑦ ᑕᐃᓐᓇ ᐊᖏᖅᑕᐅᓯᒪᔪᖅ ᐃᓱᒋᔭᖓ ᒐᕙᒪᒃᑯᑦ ᑐᖅᑯᖅᓯᒪᔭᖏᓐᓂ 

ᑲᐃᕙᑦᑐᑦ ᑮᓇᐅᔭᐃᑦ ᐊᖏᓪᓕᒋᐊᖅᑕᐅᕋᑖᔪᒻᒪᑕ 2019-ᒥ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᑦ 

ᕿᒥᕐᕈᖁᔭᐅᓪᓗᓂ ᐊᖏᖅᑕᐅᓯᒪᔪᓂᑦ ᐃᓱᓕᒃᕕᖏᓐᓂᑦ ᐊᔾᔨᒌᙱᑦᑐᑦ ᑲᐃᕙᑦᑐᓂᑦ ᑮᓇᐅᔭᖃᓲᑦ 

ᓴᖅᑭᖅᑕᐅᖃᑦᑕᐃᓐᓇᓲᖑᔪᓂ ᒪᓕᒐᓕᐅᖅᕕᒻᒥ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᓯᔅᓴᑐᐃᓐᓇᖃᖅᐹᑦ ᓈᓴᐅᑎᖏᓐᓄᐊᓚᐅᙱᓂᖓᓂ 

ᒪᓕᒐᒃᓴᖅ? ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᙵᓱᒋᑦ. ᑕᐃᒪ ᐃᕝᕕᑦ ᐅᖃᐅᓯᕆᕋᑖᖅᑕᖏᓐᓂᑦ ᑕᕝᕗᖓ 

ᑲᑎᒪᑐᐃᓐᓇᓂᕐᒧᑦ, ᑕᕝᕙᓂ ᐊᑭᑦᑐᕆᐊᖅᓯᒪᕕᔾᔪᐊᕐᖓᑕᒎᖅ ᖃᕋᓴᐅᔭᐃᑦ 300% ᐊᑭᑦᑐᕆᐊᖅᑐᑦ. ᑕᐃᒪ ᑖᓐᓇ 

ᖃᓄᓪᓚᕆᒃ ᑐᑭᓯᓇᙱᒻᒪᑦ ᐊᑭᑦᑐᕆᐊᖅᓯᒪᔪᑦ 300%. ᑕᐃᒪᐃᓕᑐᐃᓐᓇᑎᓪᓗᒍ ᐊᐱᕆᓚᕿᔪᖓ: ᖃᓄᐃᒻᒪᓄᑯᐊ 

ᐊᑭᑦᑐᑳᓪᓚᑦᑐᐊᓘᕙᑦ ᐅᕝᕙᓗᖃᐃ ᐱᐅᔪᖅᔪᐊᒻᒪᕆᐅᓕᕐᖓᑕ ᐅᕝᕙᓘᓐᓃᑦ ᓴᙱᓂᖅᓴᐅᓕᕐᖓᑕ? ᖃᓄᖅ 

ᓇᓗᓇᐃᖅᓯᒍᓐᓇᖅᑮᑦ ᑖᔅᓱᒥᖓ ᒥᓂᔅᑕ, ᓯᕗᓕᖅᑏ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒻᓇ 300% ᐅᖃᐅᓯᕆᔭᐅᔪᖅ, ᐃᓛᒃ, ᐅᖃᐅᓯᕆᓚᐅᒐᕗᑦ ᑕᕝᕙᓂ 

ᐅᖃᐅᓯᒃᓴᕋᓘᒐᒻᓂ. ᐆᒃᑑᑎᒋᑐᐃᓐᓇᖅᖢᑎᒍ.  

ᑕᒪᒃᑯᐊ ᓂᐅᕕᖅᑕᐅᔭᕆᐊᓖᑦ ᒐᕙᒪᒃᑯᑦ ᐊᑐᖅᑕᓱᒐᐃᑦ ᐱᖁᑎᑦ, ᐊᑭᑦᑐᖅᐸᓪᓕᐊᕋᐅᔭᐃᓐᓇᖅᓯᒪᒻᒪᑕ, ᑖᓐᓇ 

300% ᐊᑭᑦᑐᕆᐊᕈᑕᐅᔪᖅ ᖃᕆᑕᐅᔭᑦ ᐃᓚᒃᓴᖓᑕ ᐃᓚᖓ ᐊᑭᑦᑐᕆᐊᖅᑎᑦᑎᓯᒪᒻᒪᑦ ᖃᕆᑕᐅᔭᕐᓂᑦ.  

 

ᐆᒃᑑᑎᒋᑐᐃᓐᓇᖅᖢᑎᒍ ᑕᒪᓐᓇ ᐅᖃᐅᓯᕆᔭᕗᑦ ᐊᔾᔨᒌᙱᑦᑐᑦ ᐱᖁᑎᑦ ᑕᑯᑉᓗᒋᑦ ᐊᑭᑦᑐᕆᐊᕐᓂᖅᑕᖃᖅᓯᒪᒻᒪᑦ 

ᑕᐃᒪᙵᓂᑦ 2019-ᒥ ᒫᓐᓇᒧ. ᑕᒪᓐᓇ $5-ᒥᓕᐊᓐᒧᑦ ᐃᓕᔭᐅᑎᓐᓂᓗᒃᐸᕗᑦ ᐱᕕᖃᕐᓂᖃᐅᓂᐊᕐᒪᑕ 

ᓂᐅᕕᖅᑕᖃᖁᖅᑐᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ. ᖃᕋᓴᐅᔭᓕᑦᑖᓕᕋᐃᒐᑦᑕ ᐃᖅᑲᖅᑕᑐᐊᕆᕙᒃᑲᒃᑯ ᐅᐊᕆᑯᓪ (Oracle). ᑖᔅᓱᒧᖓ 

ᐱᙱᑦᑑᒐᓗᐊᕐᓖ ᐅᕝᕙᓗ ᑖᔅᓱᒧᖓᐅᔪᖅ? ᐅᐊᕆᑯᓪ (Oracle) ᑕᐃᓐᓇ ᐊᑭᑦᑐᖅᓯᒪᒻᒪᕆᒻᒪᑦ. ᑖᔅᓱᒧᖓᐅᙱᑐᕐᓖ 

ᐊᓯᖏᓐᓄᓪᓖ? ᑐᑭᓯᑦᑎᐊᕈᒥᓇᐅᒐᓗᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’, ᑖᓐᓇ ᐅᐊᕆᑯᓪ (Oracle) ᐱᔾᔪᑕᐅᓯᒪᙱᑦᑐᖅ. ᑖᒃᑯᐊ 

ᐱᖁᑎᑦ ᓂᐅᕕᒐᐅᑦᑕᕆᐊᖃᖁᖅᑐᑦ ᐊᑭᑦᑐᕆᐊᕐᓂᖅᑕᖃᖅᓯᒪᔪᑦ ᐊᔾᔨᒌᙱᑐᒃᑯᑦ. ᐅᐊᕆᑯᓪ (Oracle) ᑖᓐᓇ 

ᐱᓕᕆᐊᖑᓂᖓ ᐊᑭᑐᔫᑎᑎᒍᑦ ᐅᖃᐅᓯᓚᐅᕋᑦᑎᒍ, ᐃᒻᒥᒎᖅᑐᕐᓕ ᑕᐃᓐᓇ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᖅᑐ.  

 

ᑕᖅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᓯ ᐊᖏᓪᓕᒋᐊᖅᑕᐅᖁᓪᓗᓯᐅᒃ $2-ᒥᓕᐊᓐᓂᒃ $5-ᒥᓕᐊᓐᒧᑦ 

ᐊᕐᕌᒍᓂ 7-ᓂᑦ ᐊᓯᔾᔨᓚᐅᙱᒻᒪᑦ. ᑖᓐᓇᓕᑭᐊᖅ $5-ᒥᓕᐊᓐ ᖃᓄᖅ ᐊᑯᓂᐅᑎᒋᔪᖅ ᐊᑐᕐᓂᐊᖅᐸ ᐅᕝᕙᓘᓐᓂᑦ 

ᐊᕐᕌᒍ ᐊᖏᓪᓕᒋᐊᖅᑕᐅᖁᓂᐊᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ $5-ᒥᓕᐊᓐ ᐊᖏᖅᑕᐅᓇᔭᕐᓂᖅᐸᑦ 

ᐃᖢᐊᓂᖅᓴᐅᓇᔭᖅᖢᓂ ᒐᕙᒪᒃᑯᑦ ᐊᐅᓚᓂᕆᔭᖓᓄᑦ. ᖃᓄ ᐊᖏᓪᓕᑲᓐᓂᕆᐊᖃᕈᒫᕐᒪᖔᖅ ᒫᓐᓇ 

ᖃᐅᔨᒪᓇᙱᑦᑐᖅ, ᑭᓯᐊᓂ ᐅᑭᐅᓄᑦ ᖃᑉᓯᓄᑭᐊᖅ ᑖᓐᓇ $5-ᒥᓕᐊᓐ ᓈᒻᒪᒐᔭᖅᑑᒐᓗᐊᖅ, ᐃᒻᒪᖃ 3-5 ᐊᕐᕌᒍᐃᑦ 

ᐃᓗᐊᓂ ᐃᒪᖃ ᑐᒃᓯᕋᖅᑐᖃᒃᑲᓐᓂᑐᐃᓐᓇᕆᐊᓕᒃ ᑐᓗᖅᑕᕈᑕᐅᓕᕋᔭᕐᓂᖅᐸᑦ ᑕᐃᓐᓇ $5-ᒥᓕᐊᓐ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᖅᑐ.  

 

ᑕᖅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᓂᐊᕐᒪᑕᒎᖅ ᐱᔾᔪᔾᔭᐅᖃᑦᑕᓕᕐᓂᐊᖅᑐᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐊᒻᒪ ᐱᓕᕆᕕᐅᓂᐊᖅᑐᖅ ᓄᑖᖅ ᐅᔭᕋᓐᓂᐊᕐᕖᑦ, ᓄᓇᒥᐅᑕᑦ ᐊᑐᖅᑐᒃᓴᑦ ᐊᒻᒪᓗ ᓄᓇᐃᑦ, 

ᑖᓐᓇ ᓈᒻᒪᓂᐊᖅᑑᖅ $5-ᒥᓕᐊᓐ ᑖᒃᑯᐊ ᐃᓚᒐᓗᐊᖅᐸᑕ? ᖁᔭᓐᓇᒥᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᐄ’, ᒪ’ᓇ, ᐃᒃᓯᕙᐅᑖᖅ.  

 

ᑖᓐᓇ $5-ᒥᓕᐊᓐ ᑮᓇᐅᔭᖅ ᓈᒻᒪᓐᓂᐊᕋᓱᒋᔭᐅᔪᖅ ᐊᒻᒪᑦᑕᐅᖃᐃ ᐊᖏᓪᓕᒋᐊᕋᔭᕐᓂᕈᑉᑎᒍᓗ ᐊᖏᖅᑕᐅᓇᔭᖅᐸᑦ 

ᐅᑯᐊ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ ᐊᒥᓲᓂᖅᓴᓂᒃ ᖃᕆᑕᐅᔭᕐᓂᒃ 

ᓂᐅᕕᖅᑕᖅᑑᓪᓗᐊᓕᕋᔭᖅᑐᑦ ᐊᑕᐅᑦᑎᒃᑯᑦ ᐊᑭᓗᓐᓂᖅᓴᐅᓕᕐᓗᑎᓪᓗ ᖃᕆᑕᐅᔭᑦ ᐅᕝᕙᓘᓐᓃᑦ ᐱᖁᑎᑦ ᑕᒪᒃᑯᐊ 

ᐃᓕᖅᑯᓯᖃᖁᕐᒪᑕ ᓂᐅᕕᐊᒃᓴᓖᑦ ᐊᒥᓲᓂᖅᓴᕐᓂᒃ ᑎᑭᓴᐃᒍᕕᑦ ᐊᑭᑭᓪᓕᒋᐊᕐᓗᑎᒃ ᑖᒃᑯᐊ ᐱᖁᑎᑦ ᐊᑭᖏᑦ.  

ᑕᕝᕘᓇᑦᑕᐅᖅ ᒐᕙᒪᑦ ᑮᓇᐅᔭᖅᑕᕐᓂᖅᑐᐊᕐᓂᕆᖁᒑ ᑕᐅᑐᒃᖢᒍ ᐃᓱᐊᕋᔭᕐᒥᔫᒐᓗᐊᖅ. ᑖᒃᑯᐊ ᑮᓇᐅᔭᑦ 

ᓄᓇᕗᒻᒥᐅᑕᕐᓄᑦ ᐱᒋᔭᐅᒻᒪᑕ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ ᐊᐱᖅᑯᑎᒃᓴᖃᖅᐹᑦ ᓈᓴᐅᑎᖏᑦᑎᒎᓚᐅᙱᓂᑦᑎᓐᓂ? 

ᐱᑕᖃᙱᒻᒪᑦ. ᒪᓕᒐᒃᓴᖅ 5−ᒧᐊᕐᓗᓯ ᐅᑯᓇᓂ ᒪᓕᒐᒃᑯᕕᔅᓯᓐᓂ. ᒪᓕᒐᒃᓴᖅ 5, ᒪᓕᒐᕐᔪᐊᖅ ᒪᑉᐱᖅᑐᒐᖅ 1-

ᒧᐊᕐᓗᑎᑦ. ᓈᓴᐅᑎᓕᒃ 1, ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᒪᓕᒐᒃᓴᖅ 5 ᐃᓗᐃᒃᑲᐅᓗᒍ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᒪᓕᒐᒃᓴᖅ 5, ᑲᑎᒪᔾᔪᑎᒃᓴᓄᐊᖅᑕᐅᔪᓐᓇᖅᓯᔪᖅ ᐱᖓᔪᐊᓂ 

ᐅᖃᓕᒫᖅᑕᐅᖁᓪᓗᒍ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᓇᐃᓪᓕᑎᖅᓯᒪᔪᓂᒃ 

ᒪᑐᔾᔪᑎᖃᕈᒪᕖᑦ?  

 

ᓯᕗᓕᖅᑎ ᐋᕐᓗᒃ ᒪᐃᓐ: ᑎᐊ’, ᒪ’ᓇ, ᐃᒃᓯᕙᐅᑖᖅ. ᑲᑎᒪᔩᑦ ᒪ’ᓈᖅᖢᒋᑦ ᐊᒻᒪ ᐅᑯᐊ ᐃᖏᕐᕋᔪᓕᕆᔨᑦ 

ᐱᖁᑎᕐᔪᐊᓕᕆᔨᑦ ᓄᓇᕗᒻᒥ, ᒪ’ᓈᖅᖢᒋᑦ. ᐱᓕᕆᔩᓪᓗ ᐋᖅᑭᒃᓱᐃᓱᖅᑐᑦ ᓂᐅᕕᕈᔾᔨᓱᖅᑐᑦ ᒐᕙᒪᒋᔭᑉᑎᓐᓂ 

ᒪ’ᓈᖅᖢᒋᑦ ᑕᒪᒃᑯᐊ ᖃᕆᑕᐅᔭᑦ ᐊᓯᖏᓪᓗ ᐱᓕᕆᔾᔪᑏᑦ ᐊᖅᑯᑎᒋᓪᓚᕆᑉᑕᕋᑉᑎᒍᑦ 

ᐅᓪᓗᑕᒫᖅᓯᐅᑎᒋᑦᑕᕋᑉᑎᒍᓪᓗ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᐃᖅᓱᑦᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᖁᔭᓐᓇᒦᒃ. ᐊᓯᖏᓐᓂᒃ 

ᓵᔅᓯᓐᓃᑦᑐᖃᕐᓂᐊᕐᒪᑦ. ᐊᑏ’, ᐃᒃᓯᕚᖏᓐᓇᕆᔅᓯ ᐊᓯᐊᓄᑦ ᓅᓚᐅᙱᓐᓂᑦᑎᓐᓂ. ᖁᔭᓐᓇᒦᒃ.  

 

>>ᑲᑎᒪᔨᑐᐃᓐᓇᐃᑦ ᓄᖅᑲᑲᐃᓐᓇᒐᓛᑦᑐᑦ 16:14; ᐱᒋᐊᒃᑲᓂᖅᑐᑦ 16:14. 

 

ᒪᓕᒐᒃᓴᖅ 11 - ᑮᓇᐅᔭᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, ᓈᓴᐅᑎᖓ 3, 

2025-2026 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᒥᔅᑕ ᖃᑉᓗᑦᓯᐊᖅ) (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ ᐊᐱᕆᒍᒪᔭᕋ, ᐱᓕᕆᔨᖃᖅᑮᑦ ᐃᕝᕕᑦ 

ᓴᓂᐊᓃᖁᓂᐊᖅᑕᓐᓂᒃ ᓵᑦᑎᓐᓂ −ᑎᑎᕋᖅᑕᐅᒍᓐᓇᓂᐊᕐᖓᑕ, ᒥᔅᑕ ᒪᐃᓐ, ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ 

ᓇᓗᓇᐃᑲᐃᓐᓇᒃᑭᑦ. ᒪᑐᐃᖅᓯᒍᑎᓅᕈᓐᓇᖅᓯᔪᑎᑦ ᑭᒃᑰᒻᒪᖔᑕ ᓇᓗᓇᐃᓚᐅᕐᓗᒋᑦ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᕙᓃᑦᑐᖅ ᓱᓕ ᑖᓐ ᔭᖕ, ᒥᓂᔅᑕᐅᑉ ᑐᖏᓕᖓ 

ᑮᓇᐅᔭᓕᕆᔨᒃᑯᓐᓄᑦ, ᐊᒻᒪ ᓴᐅᒥᓐᓂ ᐃᐅᕋᓐ ᑎᐊᐳᕉ, ᐃᖏᕐᕋᔪᓕᕆᔨᒃᑯᓐᓂᒃ ᐊᐅᓚᔪᓐᓇᐅᑎᓕᕆᔨᒃᑯᓐᓂᑦ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑕᕝᕙᓃᖅᑐᖓ ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 11−ᒥᒃ − ᐃᓚᒋᐊᕈᑎ 

ᑮᓇᐅᔭᐃᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑖ 3, 2025-26.  

 

ᑕᕝᕘᓇ ᒪᓕᒐᒃᓴᒃᑯᑦ, ᒐᕙᒪᒃᑯᑦ ᐅᓄᖅᓯᒋᐊᖅᑎᑦᑎᔪᒪᖕᒪᑕ 2025-26−ᒧᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᑮᓇᐅᔭᑦ ᐊᖏᖅᑕᐅᓯᒪᔪᑦ $9.99 ᒥᓕᐊᓐ ᑮᓇᐅᔭᑦ ᑎᓴᒪᓄᑦ ᐱᓕᕆᕝᕕᖕᓄᑦ − ᒪᓕᒐᓕᕆᔨᒃᑯᑦ, 

ᐃᓕᓐᓂᐊᖅᑐᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᖃᐅᔨᒪᖕᒪᑕ, ᑕᒫᓃᓚᐅᕋᑦᑕ ᐊᕐᕌᒍ ᐱᒋᐊᓕᕋᑖᖅᑎᓪᓗᒍ ᕿᓂᖅᑎᓪᓗᑕ $158.55 ᒥᓕᐊᓐ 

ᑮᓇᐅᔭᓂᒃ ᑲᒪᒋᔪᒪᓪᓗᒋᑦ ᑮᓇᐅᔭᑦ ᐊᑐᖅᑐᒃᓴᑦ ᐊᒥᒐᖅᓯᓂᖏᑦ ᑕᓪᓕᒪᓂᒃ ᐱᓕᕆᕝᕕᖕᓂ. ᑖᒃᑯᐊ ᐅᓄᕐᓂᖏᑦ 

ᑐᙵᕕᖃᓚᐅᖅᐳᑦ ᓇᓚᐅᑦᑖᖅᑕᐅᓯᒪᔪᓂᒃ ᐊᑐᐃᓐᓇᐅᔪᓂᒃ ᐱᓕᕆᕝᕕᖕᓂ ᑕᐃᔅᓱᒪᓂ. ᑖᓐᓇ ᐋᖅᑭᒋᐊᖅᑕᐅᔪᖅ 

ᐊᒃᑐᐊᓂᖃᖅᐳᖅ ᑭᖑᓪᓕᖅᐹᒥᒃ ᖃᔅᓯᐅᓂᕆᔭᖏᓐᓂᒃ ᑐᙵᕕᖃᖅᑎᑕᐅᓪᓗᑎᒃ ᐊᑐᖅᑕᐅᓪᓚᑦᑖᓚᐅᖅᑐᓂᒃ 

ᐊᕐᕌᒍᒋᔭᐅᔪᒥ.  

 

ᒪᓕᒐᓕᕆᔨᒃᑯᑦ ᐱᔭᕆᐊᖃᖅᐳᑦ $3.50 ᒥᓕᐊᓂᒃ ᑮᓇᐅᔭᓂᒃ ᓴᖅᑭᓐᓂᐊᕐᓗᒋᑦ ᐊᕐᕌᒎᑉ ᓄᙳᐊᓂ ᑮᓇᐅᔭᑦ 

ᐊᑐᖅᑐᒃᓴᑦ ᐊᒥᒐᖅᓯᓂᖏᑦ ᐊᑭᖏᓐᓄᑦ ᖄᖏᐅᑎᔪᓄᑦ ᐃᑲᔪᖅᑕᐅᕕᓕᕆᔨᒃᑯᓐᓂ. ᓄᓇᕗᒻᒥ ᐃᑲᔪᖅᑕᐅᕕᖏᑕ 

ᐃᒡᓗᖁᑎᖏᓐᓂᑦ ᖃᐅᑕᒫᖅ ᐅᓪᓗᓕᒫᖅ ᐅᓐᓄᐊᓕᒫᕐᓗ, ᐱᓇᓱᐊᕈᓯᓕᒫᕐᒥᑦ ᒪᑐᐃᖓᐃᓐᓇᓕᒫᓲᑦ. ᒐᕙᒪᒃᑯᑦ 

ᐱᓕᕆᐊᕆᕙᒃᑕᖏᓪᓕ ᐊᓯᖏᑦ ᑕᐃᒪᐃᙱᒻᒪᑕ, ᐃᑲᔪᖅᑕᐅᕕᐅᔪᑦ ᐱᔨᑦᑎᕋᕈᑎᖏᑦ 

ᐃᓚᙵᕆᐊᖅᑕᐅᔪᓐᓇᖏᒻᒪᑕ ᐊᒻᒪᓗ ᐊᑦᑕᕐᓇᖏᑦᑐᒦᑎᑦᑎᔭᕆᐊᖃᕐᒪᑕ ᑎᒍᔭᐅᓯᒪᔪᓕᒫᓂᑦ 

ᐊᓯᔾᔨᖅᑕᐃᓐᓇᕋᓗᖅᑎᓪᓗᒋᑦ ᐱᔭᕆᐊᖃᖃᑦᑕᕐᓂᕆᕙᒃᑕᖏᑦ. 

 

ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕆᐊᖃᖅᐳᑦ $5.10 ᒥᓕᐊᓂᒃ ᑮᓇᐅᔭᓂᒃ ᐋᖅᑭᒋᐊᕈᑕᐅᓗᑎᒃ ᐊᑭᑐᓂᖅᓴᓄᑦ 

ᓂᕆᐅᒋᔭᐅᓚᐅᖅᑐᓄᑦ ᓄᓇᕗᒻᒥ ᐃᓕᓐᓂᐊᖅᑎᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎᓄᑦ ᐊᑭᓕᐅᑎᓄᑦ 

ᐊᑭᑦᑐᕆᐊᖅᓯᒪᔪᓄᓪᓗ ᑮᓇᐅᔾᔭᒃᓵᓄᑦ ᐊᑭᖏᓐᓄᑦ ᐊᒃᑐᐊᓂᓕᖕᓄᑦ ᑲᑐᔾᔨᖃᑎᒌᓄᑦ ᐊᖏᖃᑎᒌᒍᑎᓄᑦ. 

 

ᐃᖏᕐᕋᔪᓕᕆᔨᒃᑯᑦ ᐊᒻᒪ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ $1 ᒥᓕᐊᓐᑲᓐᓂᕐᓂᒃ ᑮᓇᐅᔭᖅᑖᒃᑲᓐᓂᕆᐊᖃᕐᒪᑕ 

ᐊᑭᑐᓂᖅᓴᐅᓂᐊᖅᑎᓪᓗᒋᑦ ᐊᑭᑦᑐᕆᐊᕈᑕᐅᓂᐊᖅᑐᑦ ᓇᓪᓕᐅᒃᑯᒫᓄᑦ ᐋᖅᑭᒋᐊᕈᑎᓄᑦ, ᐆᒻᒪᖅᑯᑎᓄᑦ, ᐱᖁᑎᓄᑦ 

ᐊᒻᒪ ᐃᓚᒃᓴᓄᑦ, ᐊᒻᒪ ᑭᖑᓪᓕᖅᐹᖅᓯᐅᑎᓄᑦ ᐱᓕᕆᔾᔪᑎᓄᑦ ᓂᐅᕕᕈᑎᓄᑦ. 

 

ᐊᕙᑎᓕᕆᔨᒃᑯᑦ ᐱᔭᕆᐊᖃᖅᐳᑦ $394,000 ᑮᓇᐅᔭᓂᒃ ᐱᓕᕆᐊᕆᔪᒪᓪᓗᒋᑦ ᐊᔾᔨᒌᙱᑦᑐᑦ ᐊᕐᕌᒎᑉ ᓄᙳᐊᓂ 

ᐋᖅᑭᒋᐊᖅᑕᐅᔭᕆᐊᓕᑦ.  

 

ᐊᑭᖏᑦ ᐊᐅᓚᔾᔪᑎᓄᑦ ᐊᑭᑦᑐᖅᐸᓪᓕᐊᖏᓐᓇᕋᓗᐊᖅᑎᓪᓗᒋᑦ ᑲᓇᑕᓕᒫᒥ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᐱᓇᔪᕐᔪᐊᖅᐳᑦ ᐱᓕᕆᕝᕕᖕᒥᓂ ᐋᖅᑭᒋᐊᖅᓯᓇᓱᒃᖢᑎᒃ ᑮᓇᐅᔭᖁᑎᒋᔭᖏᓐᓂᒃ ᐱᔭᕆᐊᖃᖅᑕᖏᑦ 

ᑲᒪᒋᔭᐅᖁᓪᓗᒋᑦ.  

 

ᑖᓐᓇ ᐱᖓᔪᒋᓕᖅᑕᖓ ᑭᖑᓪᓕᖅᐹᕆᔭᐅᓕᖅᖢᓂᓗ 2025-26 ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᐃᓚᒋᐊᕈᑎᑦ  

ᑮᓇᐅᔭᐃᑦ ᐊᖏᖅᑕᐅᓯᒪᔪᓄᑦ ᑐᒃᓯᕋᖅᑕᐅᔪᑦ ᓴᖅᑭᓛᖅᑕᕗᑦ ᑮᓇᐅᔭᓕᕆᓐᓇᖅ ᐊᕐᕌᒍᒧᑦ 2025-2026.  

 

ᐊᒃᓱᕉᑎᖃᒻᒪᕆᒃᑲᓗᐊᖅᑐᒍᑦ ᑕᒪᒃᑯᐊ ᐱᓕᕆᕕᐅᔪᑦ ᑮᓇᐅᔭᖃᑦᑎᐊᕋᓗᐊᕐᒪᖔᑕ ᐊᐅᓚᔾᔪᑎᒃᓴᖏᓐᓂᒃ 

ᑐᕚᖃᑐᐃᓐᓇᙱᓪᓗᑕ ᐃᓚᒋᐊᕈᑎᓂᒃ ᑮᓇᐅᔭᓂᒃ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᖏᖅᑕᐅᓚᐅᖅᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᖅᑳᑦ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᒃ ᐊᐅᓚᑦᑎᓂᕐᒧᑦ 

ᐋᖅᑭᐅᒪᑎᑦᑎᒍᑎᕐᒧᑦ, ᓈᓴᐅᑎ 3, 2025-2026 ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ? ᒪᑉᐱᖅᑐᒐ 4-ᖓᓂ 

ᐱᒋᐊᕐᓗᑕ, ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ, ᐊᐅᓚᑦᑎᒍᑎᔅᓴᐃᑦ ᐋᖅᑭᐅᒪᑎᑦᑎᒍᑎᔅᓴᐃᑦ, ᓈᓴᐅᑎ 3, 2025-

2026, ᒪᓕᒐᓕᕆᔨᒃᑯᑦ ᐱᓕᕆᕕᖓ, ᐊᓐᓄᓪᓚᔅᓰᕕᓕᕆᔨᒃᑯᖏᑦ, ᐊᖏᖅᑕᐅᖄᖅᓯᒪᙱᑦᑐᐃᑦ, $3,500,000.00. 

ᐊᐱᖅᑯᑎᔅᓴᓕᑦᑕᖃᖅᑳ? ᒪᓕᒐᓕᕆᔨᒃᑯᑦ $3,500,000.00. ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 5-ᒨᓕᕐᒥᒋᔅᓯ. ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᕖᑦ 

ᐊᐅᓚᑕᐅᓂᖏᓐᓄᑦ, ᐊᖏᖅᑕᐅᖄᖅᓯᒪᙱᑦᑐᐃᑦ, $5,098,000. ᐊᐱᖅᑯᑎᔅᓴᓕᑦᑕᖃᖅᑳ? ᐃᓕᓐᓂᐊᖅᑐᓕᕆᔨᒃᑯᑦ 

$5,098,000.00. ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 6-ᒨᕆᔅᓯ, ᐊᕙᑎᓕᕆᔨᒃᑯᑦ ᐱᓕᕆᐊᖏᓐᓄᑦ ᐊᐅᓚᑦᑎᔨᖏᑦ, 

ᐊᖏᖅᑕᐅᖄᖅᓯᒪᙱᑦᑐᐃᑦ, $394,000.00. ᐊᐱᖅᑯᑎᔅᓴᓖᑦ? ᐊᕙᑎᓕᕆᔨᒃᑯᑦ, $394,000.00. ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 7-ᒨᕆᔅᓯ, ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ 

ᓄᓇᕗᒻᒥ, ᐱᖁᑎᕐᔪᐊᓕᕆᔨᖏᑦ, ᐊᖏᖅᑕᐅᖄᖅᓯᒪᙱᑦᑐᐃᑦ, $1-ᒥᓕᐊᓐ ᑮᓇᐅᔭᑦ. ᐊᐱᖅᑯᑎᔅᓴᓕᑦᑕᖃᖅᑳ? 

ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᐱᓕᕆᕕᖓ, $1-ᒥᓕᐊᓐ ᑮᓇᐅᔭᑦ, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᔅᓴᖅ 11-ᒨᓕᕐᒥᒋᔅᓯ ᑎᑎᕋᖅᓯᒪᓂᖏᑎᒍᑦ ᓈᓴᐅᑎᖏᑎᒍᑦ ᕿᒥᕐᕈᓂᐊᕋᑦᑎᒍ. 

ᒪᓕᒐᔅᓴᖅ 11, ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ (ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ) ᒪᓕᒐᖓ, ᓈᓴᐅᑎᓕᒃ 3, 

2025-2026-ᒧᑦ, ᒪᑉᐱᖅᑐᒐᖅ 1-ᒨᕆᔅᓯ. ᑎᑎᕋᖅᓯᒪᓂᖓ 1, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 3, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᒍᖓᓅᕆᔅᓯ ᒪᑉᐱᖅᑐᒐᖅ 2-ᖓᓃᑦᑐᖅ: ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑏᑦ ᒫᑦᓯ 31, 2026 ᐃᓱᐊᓄᑦ ᐊᖏᖅᑕᐅᓯᒪᔪᑦ. ᓂᕈᐊᕈᑦ 1, ᐊᐅᓚᒍᑎᔅᓴᐃᑦ 

ᐋᖅᑭᐅᒪᑎᑦᑎᒍᑎᔅᓴᐃᑦ, ᑲᑎᓪᓗᒋᑦ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ $9,992,000. ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 4, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 5, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 6, ᐊᖏᖅᑭᓯᐅᒃ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 7, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒪᓕᒐᔅᓴᕐᒥᒃ ᐃᓘᓐᓇᖓᓂᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᒪᓕᒐᔅᓴᖅ 11 ᐃᓕᔭᐅᒍᓐᓇᓯᒻᒪᑦ ᑲᑎᒪᔾᔪᑎᔅᓴᓄᑦ 

ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᓗᓂ? ᐊᖏᖅᑭᓰ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᖁᔭᓐᓇᒦᕈᒪᔭᕋ ᒥᓂᔅᑕ ᐱᓕᕆᔨᖏᓪᓗ. ᒥᓂᔅᑕ ᒪᐃᓐ, ᓇᐃᑦᑐᓂᒃ 

ᒪᑐᓯᒍᑎᔅᓴᖃᖅᑮᑦ?   

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑲᑎᒪᔩᑦ ᒪ’ᓈᖅᖢᒋᑦ ᑕᒪᒃᑯᐊ ᐱᙳᐊᖑᙱᒻᒪᑕ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖁᑎᖏᑦ, ᓄᓇᕗᒻᒥᐅᑕᓗᒃᑖᓄᑦ ᐱᒋᔭᐅᖕᒪᑕ. ᐅᑯᐊ ᐊᕕᒃᑐᖅᓯᒪᓂᓗᒃᑖᑦ ᒐᕙᒪᐅᑉ ᐃᓗᐊᓂ ᐊᒃᓱᕈᖅᑐᑦ 

ᑮᓇᐅᔭᖅᑐᕐᓂᕆᒋᐊᖃᒐᐃᑦ ᐃᓗᐊᓂ ᐱᓕᕆᓂᓗᖦᖢᑎᒃ ᖄᒃᑲᓐᓂᐊᒍᑦ ᑮᓇᐅᔭᐃᔭᒃᑲᓐᓂᖁᓇᒋᑦ. 

 

ᑐᖏᓕᕆᔭᐅᔪᑦ ᐅᕙᓃᑦᑐᑦ ᒪ’ᓈᕈᐊᖅᖢᒋᑦ. ᒥᔅᑕ ᑎᐊᕗᕉ, ᒥᔅ ᓕᐸᓛᓐᒃ−ᕼᐊᕚᑦ, ᒥᔅ ᕼᐃᓐᓄ, ᒥᔅ ᐃᐊᔅᕘᑦ 

ᐅᕙᓃᖃᑕᐅᒻᒪᑕᓪᓗ ᐊᑐᐃᓐᓇᐅᑦᑎᐊᖢᑎᒃ ᒪ’ᓈᖅᖢᒋᑦ ᐊᒻᒪ ᐱᓕᕆᔪᓗᒃᑖᑦ ᐋᖅᑭᒃᓱᐃᓚᐅᖅᑐᑦ 

ᑮᓇᐅᔭᓕᕆᔨᒃᑯᓐᓃᙶᖅᓯᒪᔪᑦ ᒪ’ᓈᖅᖢᒋᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᑦᑏ, ᐱᓕᕆᔨᖏᑦ ᐅᖃᕆᐊᖅᑐᕐᕕᒻᒥ ᐊᓂᑎᓚᐅᕐᒥᒃᑭᑦ. ᖁᔭᓐᓇᒦᒃ, ᑲᑎᒪᔩᑦ. 

ᒫᓐᓇ ᓄᖅᑲᑲᐃᓐᓇᒐᓛᓐᓂᐊᖅᑐᒍᑦ ᑭᖑᓕᕐᒥᒃ ᐅᖃᕆᐊᖅᑐᙳᓱᑦᑐᐃᑦ ᐊᑐᐃᓐᓇᕈᕐᓂᐊᕐᖓᑕ. ᑲᑎᒪᔩᑦ 

ᑕᕝᕙᓃᙱᓐᓇᖁᒐᓗᐊᕆᔅᓯ. ᖁᔭᓐᓇᒦᒃ.   

 

ᒥᓂᔅᑕ ᒪᐃᓐ, ᑖᒃᑯᐊᓴᐃᓐᓇᐅᒻᒪᑎᒃ ᐃᖅᑲᓇᐃᔭᖅᑏᒃᑭᒃ ᓴᓂᓕᕆᔮᒃᑭᒃ, ᑲᔪᓯᒋᐊᑦᑕᐅᑎᒋᔪᓐᓇᖅᑐᑎᑦ 

ᒪᑐᐃᖅᓯᒍᑎᖕᓄᑦ.  

 

ᒪᓕᒐᒃᓴᖅ 12 - ᑮᓇᐅᔭᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2026-2027 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᓕᖅᐱᓐᓂ ᑖᓐ ᔭᖕ−ᖑᕗᖅᓱᓕ ᒥᓂᔅᑕᐅᑉ 

ᑐᖏᓕᖓ ᑮᓇᐅᔭᓕᕆᔨᒃᑯᓐᓄᑦ, ᐊᒻᒪ ᓴᐅᒥᓐᓂ ᐃᐅᕋᓐ ᑎᐊᕗᕉ, ᒥᓂᔅᑕᐅᑉ ᑐᖏᓕᖓ ᐃᖏᕐᕋᔪᓕᕆᔨᒃᑯᓐᓄᑦ 

ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 12−ᒥᑦ − ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 

(ᐊᑭᑐᔫᑎᓄᑦ) ᒪᓕᒐᖅ, ᓈᓴᐅᑎᓕᒃ 2, 2026-2027. 

ᑕᕝᕘᓇ ᒪᓕᒐᒃᓴᒃᑯᑦ, ᕿᓂᖅᐳᒍᑦ $13.495 ᒥᓕᐊᓐᓂᒃ ᑮᓇᐅᔭᓂᒃ ᐃᓚᒋᐊᕈᑎᓂᒃ ᐊᑭᑐᔪᓄᑦ ᐊᖏᖅᑕᐅᓯᒪᔪᓄᑦ 

2026-2027−ᒧᑦ ᐋᖅᑭᒋᐊᖅᓯᔪᒪᓂᕐᒧᑦ ᓅᑎᑕᐅᔪᓂᒃ ᑮᓇᐅᔭᖁᑎᒋᔭᐅᔪᓂᒃ ᐊᖏᖅᑕᐅᓚᐅᖅᑐᓂᒃ ᑕᒪᑐᒪᓂ 

ᐊᕐᕌᒍ ᐱᒋᐊᓕᓵᖅᑎᓪᓗᒍ.  

ᐊᑭᑐᔫᑎᑦ ᓅᑕᐅᔭᕆᐊᖃᖅᐳᑦ ᐱᓕᕆᕝᕖᑦ ᐊᑕᖏᕐᓗᒋᑦ ᐊᑐᙱᒃᑳᖓᑕ ᐊᑭᑐᔫᑎᓂᑦ ᑮᓇᐅᔭᓂᒃ 

ᓴᓂᕐᕙᒃᑕᐅᓯᒪᔪᓂᒃ ᑖᒃᑯᓄᖓ ᑮᓇᐅᔭᓕᕆᓐᓇᖅ ᐊᕐᕌᒍᒥ ᑭᓯᐊᓂ ᐱᔪᓐᓇᕐᓂᖃᖅᑎᑕᐅᖏᓐᓇᕆᐊᖃᖅᖢᑎᒃ 

ᐊᖏᖅᑕᐅᓯᒪᔪᑦ ᑮᓇᐅᔭᑦ ᓯᕗᓂᒃᓴᒥ ᐊᑐᕐᓂᐊᕐᓗᑎᒃ.  

ᓄᓇᕗᑦ ᒐᕙᒪᖓᓂ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑲᔪᓯᑎᑕᐅᔪᑦ ᐊᕐᕌᒍᑕᒫᑦ ᐊᖏᖅᑕᐅᔭᕆᐊᖃᖅᐳᑦ. ᑕᐃᒪᐃᒻᒪᑦ, 

ᑖᒃᑯᐊ ᐃᓚᒋᐊᕈᑎᑦ ᐱᔭᐅᔭᕆᐊᖃᖅᐳᑦ ᐱᓕᕆᕝᕖᑦ ᐱᔪᓐᓇᕐᓂᖃᕐᓂᐊᕐᒪᑕ ᑲᔪᓯᑎᑦᑎᔪᓐᓇᕐᓗᑎᒃ ᑕᒪᒃᑯᓂᖓ 

ᐱᔭᐅᔭᕆᐊᖃᒻᒪᕆᒃᑐᓂᒃ ᐊᑭᑐᔪᓂᒃ ᐱᓕᕆᐊᒃᓴᓂᒃ 2026-2027-ᒥ. 

ᐅᔾᔨᕆᔭᐅᔭᕆᐊᖃᖅᐳᖅ ᒪᓕᒐᓕᐅᕐᕕᖕᒥ ᐊᖏᖅᑕᐅᓯᒫᓂᖕᒪᑕ ᑖᒃᑯᐊ ᓅᑎᖅᑕᐅᔪᑦ ᐱᓕᕆᐊᒃᓴᑦ 

ᑮᓇᐅᔭᖃᖅᑎᑕᐅᔾᔪᑎᖏᓐᓂᒡᓗ ᐊᑭᑐᔫᑎᓄᑦ ᐸᕐᓇᐅᑎᐅᓚᐅᖅᑐᑦ ᐊᑐᖅᖢᒋᑦ. ᑖᓐᓇ ᒪᓕᒐᒃᓴᖅ ᑮᓇᐅᔭᒃᑲᓂᕐᓂᑦ 

ᕿᓂᙱᑦᑐᖅ ᐊᒃᑐᖅᑕᐅᓯᒪᔪᓄᑦ ᐱᓕᕆᐊᓄᑦ.  

ᓅᑎᑕᐅᖁᔭᐅᔪᑦ $273.909 ᒥᓕᐊᓐ ᑮᓇᐅᔭᑦ ᒪᓕᓚᐅᖅᐳᑦ ᓇᓚᐅᑦᑖᖅᑕᐅᓯᒪᔪᓂᑦ. ᐊᕐᕌᒎᑉ ᓄᙳᐊᓂ 

ᐱᓕᕆᐊᖑᓂᖓ ᐱᔭᕇᕐᒪᑦ, ᐊᖏᖅᑕᐅᔪᒪᕗᒍᑦ ᒪᓕᒐᓕᐅᕐᕕᖕᒥᐅᓄᑦ ᐋᖅᑭᒋᐊᖅᑕᐅᖁᓪᓗᒍ ᓅᑕᐅᔪᖅ 

$287.404−ᒥᓕᐊᓐᒧᑦ ᑮᓇᐅᔭᑦ ᒪᓕᒡᓗᑎᒃ ᐊᑐᖅᑕᐅᓪᓚᑦᑖᓚᐅᖅᑐᓄᑦ ᐊᕐᕌᓂᐅᓚᐅᖅᑐᒧᑦ. ᒪᓕᒐᒃᓴᖅ 12 

ᐊᑐᕐᓗᒍ, ᑲᑎᖦᖢᒋᑦ 2026-27 ᐊᑭᑐᔫᑎᓄᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᐅᓄᖅᓯᒋᐊᕐᓂᐊᖅᑐᑦ $647.126 

ᒥᓕᐊᓐᓂᑦ ᑮᓇᐅᔭᓂᒃ $660.621 ᒥᓕᐊᓐᓄᑦ ᑮᓇᐅᔭᓂᒃ.  

ᒪᓕᒐᓕᐅᕐᕕᖕᒥ ᐊᖏᖅᓯᙱᒃᑯᑎᒃ ᑖᒃᑯᓂᖓ ᐋᖅᑭᒋᐊᖅᑕᐅᔪᓂᒃ ᐊᑭᑐᔪᓄᑦ ᐃᓚᒋᐊᕈᑎᑦᑎᓐᓄᑦ, ᓯᕗᓂᐊᒍᑦ 

ᐊᖏᖅᑕᐅᓯᒪᔪᑦ ᐊᑭᑐᔪᓄᑦ ᑮᓇᐅᔭᖁᑎᒋᔭᐅᔪᑦ ᐊᒃᑐᐊᓂᓖᑦ ᐱᑐᐃᓐᓇᐅᙱᑦᑐᓄᑦ ᐱᓕᕆᐊᒃᓴᓄᑦ 

ᐃᓱᓕᒃᑲᔭᖅᐳᑦ ᓄᖅᑲᖅᑎᑦᑐᓐᓇᖅᖢᑎᒍᓗ ᐱᓕᕆᐊᒃᓴᐃᑦ ᐅᖓᕝᕙᕆᐊᕐᓗᒍᓘᓐᓃᑦ ᐱᓕᕆᐊᕆᓗᒋᑦ ᑮᓇᐅᔭᑦ 

ᐊᖏᖅᑕᐅᓯᒪᔪᑦ ᐊᑐᐃᓐᓇᐅᒃᑲᓐᓂᓕᖅᐸᑕ.  

ᓲᖃᐃᒻᒪ ᑕᒪᕐᒥᑲᓴᒃ ᐊᑭᑐᔪᓄᑦ ᐱᓕᕆᐊᒃᓴᐃᑦ ᐊᕐᕌᒍᒐᓴᖕᓄᑦ ᐱᓕᕆᐊᒃᓴᐅᖕᒪᑕ ᓂᕆᐅᖏᓐᓇᕆᐊᖃᖅᐳᒍᑦ 

ᐃᓚᖏᓐᓂᒃ ᑲᔪᓯᑎᑕᐅᓂᐊᖅᑐᓂᒃ, ᐱᓗᐊᙳᐊᖅᑐᒥᒃ ᐅᑭᐅᖅᑕᖅᑐᒥ ᐊᕙᑎᕗᑦ ᐃᓱᓕᑦᑕᕐᕕᖃᖅᑎᓪᓗᒍ 

ᐃᒡᓗᓕᐅᕐᓇᐅᕙᒃᑐᖅ.  

ᑲᑎᖦᖢᒋᑦ ᐊᑭᑐᔪᓄᑦ ᐃᓚᒋᐊᕈᑎᑦ ᑐᒃᓯᕋᖅᑕᐅᔪᑦ ᐊᕕᒃᑐᖅᑕᐅᕗᑦ ᐃᒪᓐᓇ: 

• ᓄᒃᑎᖅᑕᐅᔪᑦ ᒥᒃᖠᒋᐊᖅᑕᐅᔪᑦ $3.555 ᒥᓕᐊᓐ ᑮᓇᐅᔭᑦ ᓄᓇᓕᖕᓂ ᐱᔨᑦᑎᕋᖅᑎᒃᑯᓐᓄᑦ 

ᐱᓕᕆᐊᒃᓴᓄᑦ ᐊᔾᔨᒌᙱᑦᑐᓄᑦ ᕼᐋᒻᒪᓚᒃᑯᓐᓄᑦ ᐊᒻᒪ ᓄᓇᓕᖕᓂ ᒪᑭᒪᔾᔪᑎᓄᑦ;  

• ᓄᒃᑎᖅᑕᐅᔪᑦ ᒥᒃᖠᒋᐊᖅᑕᐅᓪᓗᑎᒃ $57,000-ᓂᒃ ᑮᓇᐅᔭᑦ ᑮᓇᐅᔭᓕᕆᔨᒃᑯᓐᓄᑦ ᓇᖕᒥᓂᕆᔭᐅᔪᓄᑦ 

ᐃᑲᔫᑎᒃᓴᓄᑦ ᐸᕐᓇᐅᑎᓄᑦ ᐊᒻᒪ ᖃᕆᓴᐅᔭᒃᑯᑦ ᐱᔨᑦᑎᕋᐅᑎᓄᑦ ᑮᓇᐅᔭᓄᑦ; 

• ᓅᑎᑕᐅᔪᑦ ᐅᓄᖅᓯᒋᐊᖅᑐᑦ $6.816 ᒥᓕᐊᓐᓂᒃ ᑮᓇᐅᔭᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᔾᔨᒌᙱᑦᑐᓄᑦ 

ᐱᓕᕆᐊᒃᓴᓄᑦ ᐃᓚᒋᔭᐅᓪᓗᑎᒃ, ᓄᑖᖅ ᐊᖓᔪᒃᖡᑦ ᐃᓕᓐᓂᐊᕐᕕᖓ ᑕᓗᕐᔪᐊᓂ, ᐊᑕᒍᑦᑖᓗᒃ ᓄᑲᖅᖡᑦ 

ᐃᓕᓐᓂᐊᕐᕕᖓ, ᓴᒃᑯ ᐃᓕᓐᓂᐊᕐᕕᒃ ᓄᑖᙳᕆᐊᖅᑎᑕᐅᓂᖓ/ᐃᓚᒋᐊᖅᑕᐅᓂᖓ ᐱᓕᕆᐊᒃᓴᖅ, ᐊᒻᒪ 

ᓱᕋᒃᓯᒪᔪᓕᕆᓃᑦ ᓄᑖᙳᕆᐊᖅᑎᑦᑎᓃᓪᓗ ᖃᔅᓯᑲᓪᓚᖕᓄᑦ ᐃᓕᓐᓂᐊᕐᕕᖕᓄᑦ; 

• ᓅᑎᑕᐅᔪᑦ ᐅᓄᖅᓯᒋᐊᖅᑐᑦ $7.524 ᒥᓕᐊᓐ ᑮᓇᐅᔭᑦ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪ 

ᐊᐅᓚᔪᓐᓇᐅᑎᓕᕆᔨᒃᑯᑦ ᓄᓇᕗᒻᒥ ᑲᔪᓯᑎᑦᑎᖁᓪᓗᒋᑦ ᖃᔅᓯᑲᓪᓚᖕᓂᒃ ᐱᓕᕆᐊᒃᓴᓂᒃ ᐅᑯᓂᖓᓗ, 

ᑲᖏᖅᖠᓂᕐᒥ ᒥᑦᑕᕐᕕᖕᒥ ᐅᑕᖅᑭᕕᒃ ᐊᔾᔨᒌᙱᑦᑐᓪᓗ ᒥᑦᑕᕐᕕᖕᓂ ᐱᐅᓯᒋᐊᕈᑎᑦ ᐊᒻᒪ ᒥᑦᑕᕐᕕᖕᒥ 

ᐅᑕᖅᑭᕖᑦ ᖃᔅᓯᑲᓪᓚᖕᓂ ᓄᓇᓕᖕᓂ, ᑲᖏᖅᖠᓂᕐᒥ ᐃᒪᕐᒧᑦ ᓴᓗᒻᒪᖅᓴᐃᕝᕕᒃ ᓄᑖᙳᕆᐊᖅᑕᐅᓂᖓ, 

ᑲᖏᖅᖠᓂᕐᒥ ᑭᓈᓗᖃᕐᕕᖕᒥ ᓴᓗᒻᒪᖅᓴᐃᕝᕕᒃ, ᑭᕙᓪᓕᕐᒥ − ᕿᑭᖅᑖᓗᖕᒥ ᐊᑦᑕᑕᕐᕕᒃ ᓄᑭᓪᓚᐅᑎᓄᑦ 

ᐱᓕᕆᐊᖅ, ᑲᖏᖅᖠᓂᕐᒥ ᓱᓪᓗᓕᖃᕐᕕᒃ, ᐊᓯᖏᓪᓗ ᐱᓕᕆᐊᒃᓴᑦ; 

• ᓅᑎᑕᐅᔪᑦ ᐅᓄᖅᓯᒋᐊᖅᑐᑦ $1.156 ᒥᓕᐊᓐ ᑮᓇᐅᔭᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᑲᔪᓯᖁᓪᓗᒋᑦ 

ᓄᓇᕗᒻᒥ ᐊᑯᓂᐅᔪᒃᑯᑦ ᑲᒪᒋᔭᐅᕝᕕᒃ ᐃᖃᓗᒃᑑᑦᑎᐊᒥ, ᑭᕙᓪᓕᕐᒥ ᐊᒻᒪ ᐊᕐᕕᐊᓂ ᐋᓐᓂᐊᕕᖏᑦ 

ᓴᓇᔭᐅᒃᑲᓐᓂᕐᓗᑎᒃ, ᑕᓗᕐᔪᐊᕐᒥ ᐋᓐᓂᐊᕕᒃ ᐅᖅᓱᐊᓗᖕᒧᑦ ᑯᕕᓂᑯ ᓴᓗᒻᒪᖅᓴᖅᑕᐅᓂᖓ, ᐊᒻᒪ 

ᓄᓇᕗᒻᒥ ᒪᒥᓴᕐᕕᒃ (ᐊᖅᑯᓴᕆᐊᖅ); ᐊᒻᒪᓗ 

• ᓅᑎᑕᐅᔪᑦ ᐅᓄᖅᓯᒋᐊᖅᑐᑦ $1.611 ᒥᓕᐊᓐᓂᒃ ᑮᓇᐅᔭᓂᒃ ᒪᓕᒐᓕᕆᔨᒃᑯᓐᓄᑦ ᖁᕐᓗᖅᑐᕐᒥ ᐃᓚᕗᑦ 

ᐃᒡᓗ ᓄᑖᙳᕆᐊᖅᑕᐅᓂᖓᓄᑦ.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

41 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐊᐱᖅᑯᑎᒃᓴᔅᓯᓐᓂᒃ ᑭᐅᔪᓐᓇᖅᓯᕗᖓ ᑮᓇᐅᔭᑦ ᐃᓚᒋᐊᕈᑎᖏᑦ 

ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ ᐊᑭᑐᔫᑎᓄᑦ ᐊᑐᖅᑐᒃᓴᑦ ᐱᓕᕆᐊᖑᕙᓪᓕᐊᔪᑦ ᑕᒪᐃᓐᓂᐸᓗᒃ. (ᑐᓵᔨᑎᒎᓕᖅᑐᖅ) 

ᑭᓯᐊᓂ, ᒪᓕᒐᓕᐅᖅᑎᑦ ᑎᓕᐅᖅᐸᒃᑲ ᐊᐱᖅᑯᑎᒃᓴᒥᓂᒃ ᐱᓕᕆᐊᒃᓴᓄᑦ ᑐᕌᖓᔪᓂᑦ ᐊᐱᕆᖃᑦᑕᖁᓪᓗᒋᑦ 

ᒥᓂᔅᑕᓄᒃ ᑲᒪᒋᔭᒃᓴᓕᖕᓄᑦ.  (ᑐᓵᔨᑎᒎᓕᖅᑐᖅ) ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ ᑲᔪᓯᒋᐊᓚᐅᙱᓂᑦᑎᓐᓂ ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑎᓂᒃ (ᐊᑭᑐᔪᖅᑐᕈᑎᔅᓴᓂᑦ), ᓈᓴᐅᑎ 2, 2026-2027? ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᖅᑭᕋᑖᖅᑕᖏᑦ ᐊᐱᖅᑯᑎᒋᑲᐃᓐᓇᕈᒪᔭᒃᑲ ᑖᓐᓇ ᒪᑉᐱᒐᖅ 2-ᒥ 

ᑕᑉᐱᑲᓂ ᖄᖓᓂ ᖁᓪᓕᖅᐹᖅ. ᑕᐃᒪᒎᖅ ᐱᓕᕆᐊᖏᑦ ᐊᕐᕌᒍᒧᑦ ᐊᑕᐅᓯᐅᙱᑦᑐᒥ ᐱᔭᔅᓴᐃᑦ ᐅᖃᖅᓯᒪᒻᒪᑦ 

ᑖᒃᑯᐊ ᐅᖓᕙᕆᐊᖅᑕᐅᕙᒃᑭᓪᓗᑎᒃ ᐱᓗᐊᖅᑐᒥᓪᓗᒎᖅ ᑕᒪᔅᓱᒧᖓ ᐅᑭᐅᖅᑕᖅᑑᓂᖓᓄᑦ ᐱᔾᔪᑎᖃᖅᑐᑎ 

ᓴᓇᔭᐅᒋᐊᓖᑦ. ᐃᓪᓗᓕᕆᓂᕐᒥᖃᐃ ᐅᖃᖅᑭᑦ, ᒥᓂᔅᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᒪᓕᒐᒃᓴᖅ ᐱᓪᓗᒍ, ᐃᒡᓗᓕᕆᔨᕐᔪᐊᒃᑯᑦ 

ᐃᓚᒋᔭᐅᙱᑦᑐᑦ ᑖᔅᓱᒧᖓ, ᑖᔅᓱᒧᖓ ᒪᓕᒐᒃᓴᒧᑦ ᐃᓚᒋᔭᐅᙱᑦᑐᖅ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇᑦᑕᐅᖅ 

ᐊᑲᐅᙱᓕᐅᕈᑎᖃᕐᒥᔪᑦ ᓲᕐᓗ ᓯᓚ ᐱᔾᔪᑎᒋᓪᓗᒍ ᐃᒡᓗᓕᐅᓇᖅᑐᖅ ᓇᐃᑦᑐᕈᓘᖃᑦᑕᕐᒪᑦ, ᒐᕙᒪᒃᑯᑦᑕᐅᖅ 

ᐱᓕᕆᕕᖏᑦ ᑕᐃᒪᓐᓇ ᐃᒡᓗᓕᐅᕋᓱᒃᑕᖏᑦᑕᐅᖅ ᑕᐃᒪᓐᓇᓴᐃᓐᓇᐅᒥᒻᒪᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓐᓂᑑᕐᒥᐅᑎᒍᓪᓕ ᐃᓪᓗᓕᐅᕐᓂᕋᓲᖑᒐᑦᑕ ᐊᓪᓚᕝᕕᐅᓂᐊᖅᑲᑦ, 

ᐃᓕᓴᕕᐅᓂᐊᖅᑲᑦ, ᐃᓪᓗᓕᐅᕐᓂᕐᒥᓪᓕ ᑕᐃᓯᒻᒥᒐᑦᑕ ᑕᐃᒫᒃ. ᐃᓪᓗᓕᕆᔨᕐᔪᐊᒃᑯᓐᓂᑦ ᐊᐱᖅᑯᑎᖃᓚᐅᙱᑦᑐᖓ. 

ᐃᓪᓗᓕᕆᓂᕐᓕ ᐸᓐᓂᖅᑑᕐᒥᐅᑎᒍᑦ ᐅᖃᐅᓯᖅᑎᒍᑦ ᐊᓪᓚᕕᐅᓂᐊᖅᑲᑦ, ᐃᓕᓐᓂᐊᕐᕕᐅᓂᐊᖅᑲᑦ, 

ᓄᓇᓯᐅᑎᖃᕐᕕᐅᓂᐊᖅᑲᑦ, ᑕᒪᒃᑯᐊ ᐃᓪᓗᐃᓐᓇᓕᒫᖑᒻᒪᑕ. ᑖᓐᓇ ᑕᐃᒫᒃ ᐊᐱᖅᑯᑎᒋᕋᑖᖅᑕᕋᓗᐊᕋ. ᑐᑭᓯᓇᕈᒪ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᓇᖅ ᑐᑭᓯᑦᑎᐊᖏᒃᑯᒪ, ᒪᒥᐊᓇᖅ. ᑖᒃᑯᐊ 

ᐱᔾᔪᑎᒋᓪᓗᒋᑦ ᒪᓕᒐᒃᓴᐃᑦ ᑐᒃᓯᕋᖅᑕᐅᔪᓪᓗ ᐱᓪᓗᒋᑦ. ᐃᓚᖏᑦ ᐃᒡᓗᕐᔪᐊᓄᑦ ᑕᒪᒃᑯᓄᖓ ᐊᓯᖏᓪᓗ 

ᐊᑭᑐᔪᖅᑐᕈᑎᒃᓴᓄᑦ ᐱᓕᕆᐊᕆᔭᐅᓂᖅ ᐃᒡᓗᓅᓪᓚᕆᐅᙱᑦᑑᒐᓗᐊᖅ, ᓲᕐᓗ ᑕᐃᒃᑯᐊ ᐊᓕᒎᔭᐃᑦ, ᐅᐊᔭᐃᑦ, ᐊᒻᒪ 

ᖃᑦᑕᐅᔭᖃᕐᕖᑦ. ᐊᔾᔨᒌᙱᑦᑐᑦ ᐱᓕᕆᔾᔪᑎᒃᓴᐃᑦ ᑖᔅᓱᒧᖓ ᑐᕌᖓᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᕋᖅᓯᒪᒻᒥᒻᒪᑦ $57,000 ᑮᓇᐅᔭᓕᕆᔨᒃᑯᓐᓄᑦ ᐊᑐᖅᑕᐅᕙ 

ᐅᕝᕙᓘᓐᓃᑦ ᐅᖓᕙᕆᐊᖅᑕᐅᒍᒪᔪᖅ ᐅᕝᕙᓗ ᖃᓄᖅ ᐊᑦᑎᓕᖅᐹᓪᓕᒃᑲᓐᓂᕈᓐᓇᕐᒪᖔᑦ ᒪᑯᐊ ᑖᔅᓱᒧᖓ 

ᐅᖃᐅᓯᕆᓪᓗᐊᑕᑲᐃᓐᓇᔭᔪᑦᑎᓐᓄᑦ ᐅᐊᕋᑯᓪ (Oracle). ᑖᔅᓱᒧᖓᖓᔪᕐᖓᐃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᓂᖓ $57,000 ᑮᓇᐅᔭᑦ ᑖᒃᑯᐊ 

ᐃᓄᐃᓴᓪᓕᒋᐊᖅᑕᐅᔪᖅ ᐱᔾᔪᑎᒋᓪᓗᒍ ᑖᒃᑯᐊ ᑮᓇᐅᔭᐃᑦ ᐅᖓᑕᐅᔾᔨᐊᖅᓯᒪᒻᒪᑕ ᐊᑐᓚᐅᖅᑕᑎᓐᓂ 

ᓂᕆᐅᒋᓚᐅᖅᑕᑎᓐᓂ. ᑖᓐᓇ Oracle−ᒧᑦ ᐱᓕᕆᔭᐅᔪᖅ ᑖᒃᑯᐊ ᑲᑎᒪᔨᕋᓛᑦ ᑐᑭᒧᐊᒃᑎᑦᑎᔩᑦ ᑲᒪᒋᖃᑦᑕᕐᒪᒋᑦ, 

ᐱᓕᕆᐊᕆᔭᐅᔪᖅ ᑖᓐᓇ ᑲᔪᓯᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐃᓛᒃ ᑕᓐᓇ ᐅᖃᐅᓯᕆᒃᑲᓐᓂᕆᐊᖃᖅᑑᔮᖅᑐᖅ ᑕᒪᓐᓇ 

ᖃᕋᓴᐅᔭᓕᕆᔾᔪᑏᑦ, ᐅᖃᐅᓯᖃᔪᒐᓗᐊᕐᒥᒐᓐᓄᒃ ᑮᓇᐅᔭᕐᓂᑦ ᐊᑐᓗᐊᖃᑦᑕᕐᖓᑦ, ᑮᓇᐃᔭᐃᓪᓗ. ᑮᓇᐅᔭᓂᖏᓛᒃ 

ᐊᑐᓗᐊᕈᑎᖃᕐᓂᕐᒥᓂᖅ ᐱᔾᔪᑎᖃᕐᖓᑦ ᑕᐃᒃᑯᐊ ᖃᕋᓴᐅᔭᓕᕆᔩᑦ ᐊᑲᐅᓈᕈᑎᙱᑦᑐᒥᓂᐅᔮᕆᐊᖏᑕ ᐊᒻᒪ ᐊᓪᓛ 

ᑭᖑᕙᕆᐊᕈᑎᒋᖃᑦᑕᖅᑐᒥᓂᐅᒋᐊᖏᑕ.  

 

ᑖᓐᓇ ᐊᐱᖅᑯᑎᒋᔪᒐᒃᑯ, ᐃᖅᑲᐅᒪᒻᒪᑦ ᒥᓂᔅᑕ, ᑕᐃᒪ ᑭᖑᕙᕆᐊᖅᑐᖃᑐᐊᕐᖓᑦ ᖃᑦᑎᓂᑦ ᑮᓇᐅᔭᓂᑦ ᐊᑭᖃᖅᑲ 

ᑭᖑᕙᕆᐊᕈᑎᖓ? ᑖᓐᓇ ᑭᐅᔭᐅᒍᓐᓇᔪᙱᒻᒪᑦ. ᒫᓐᓇᖃᐃ ᓇᓗᓇᐃᖅᓯᔪᓐᓇᓂᖅᓴᐅᓕᖅᑲ ᑖᓐᓇ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗᑦᑕᐅᖅ ᑖᒃᑯᐊ Oracle ᐱᔾᔪᑎᒋᓪᓗᒍ, 

ᑖᒃᑯᐊ ᐊᑭᑦᑐᕆᐊᖅᓯᒪᒻᒪᑦ ᐊᑐᕈᒫᖃᑦᑕᖅᑕᖏᑦ ᑖᔅᓱᒪ ᑕᐃᒪᙵᓂᑦ ᐱᓕᕆᔭᐅᓕᓚᐅᕐᒪᑦ ᑖᓐᓇ 

ᖃᕋᓴᐅᔭᓕᕆᔾᔪᑎ. ᒫᓐᓇᐅᔪᖅ, ᐱᓕᕆᔭᐅᔪᖅ ᑖᒃᑯᐊ ᐋᖅᑭᒋᐊᖅᑕᐅᓯᒪᔪᓂᑦ ᐊᙳᒻᒪᑎᔪᑦ 

ᑮᓇᐅᔭᖅᑐᕈᑎᒃᓴᖏᓐᓂ ᐊᑐᕈᒫᖅᑕᖏᓐᓂ, ᑖᒃᑯᐊ ᐱᔭᕇᖅᑕᐅᓇᓱᒃᑐᖅ ᐱᓕᕆᔭᐅᔪᖅ ᑮᓇᐅᔭᐃᑦ ᐊᑐᕈᒫᖅᑕᖏᑦ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ, ᐱᒻᒪᕆᐅᒻᒪᓂᓛᒃ ᒐᕙᒪᒃᑯᑦ ᑮᓇᐅᔭᖃᑎᖓ ᑲᒪᒋᔭᐅᑦᑎᐊᕆᐊᖃᕐᒪᑕ.  

 

ᑕᐃᓐᓇ ᐅᐊᕋᑯᓪ (Oracle) ᖃᕋᓴᐅᔭᓕᕆᔾᔪᑎ ᐱᒻᒪᕆᐅᒻᒪᑦ ᒐᕙᒪᒃᑯᓐᓄᓕᒫᕐᒧᑦ ᐊᑐᖅᑕᐅᓂᐊᕐᒪᑦ. 

ᐊᐅᓚᑦᑎᐊᓂᖅᓴᐅᓕᕈᓐᓇᓂᐊᕐᒪᑕ, ᐸᐃᑉᐹᑎᒎᙱᖔᓕᕐᓗᑕ, ᑕᐃᒃᑯᐊ ᖃᕋᓴᐅᔭᒃᑯᑦ ᓴᓇᕐᕈᑏᑦ ᐅᓄᖅᑑᒻᒪᑕ 

ᑕᐃᒃᑯᐊ Oracle−ᑯᑦ ᐋᖅᑭᓱᖅᑕᐅᓂᐊᖅᑐ ᐊᑐᖅᑕᐅᓕᕐᓂᐊᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᕗᖓᑐᐃᓐᓇᖅ ᐅᖃᕈᒪᙱᒃᑲᓗᐊᖅᑐᖓ, ᒐᕙᒪᒋᔭᕗᑦ ᖃᐅᔨᒪᖃᑦᑕᙱᑉᐸᑕ 

ᑭᖑᕙᕆᐊᖅᑐᖃᖅᑲᑦ ᖃᑦᑎᓂᑦ ᑮᓇᐅᔭᖅᑐᕐᒪᖔᖅ ᑖᓐᓇ ᑭᖑᕙᕆᐊᕈᑦ ᐊᒻᒪ ᖄᒃᑲᓐᓂᖓᒍᑦ ᑐᒃᓯᕋᑦᑕᓕᖅᑯᑦ 

ᑲᔪᓯᔾᔪᑎᒋᓂᐊᖅᑐᒥᒃ. ᑕᕝᕙ ᑕᐃᒃᑯᐊ ᐋᖅᑮᓇᓱᐊᖅᑐᒥᓃᑦ ᑖᒃᑯᓂᖓ ᑳᓐᑐᕌᑎᐅᔪᔅᓴᐅᔪᑦ. ᐅᕙᒍᑦ ᑐᑭᓯᙱᑦᑐᒍᑦ 

ᑭᖑᕙᕆᐊᕐᓂᑯᒥᓂᐅᓂᑯᖓᓄᑦ ᖃᑦᑎᓂᑦ ᑮᓇᐅᔭᖅᑐᓂᕐᒪᖔᖅ. 

 

ᖃᐅᔨᒪᑎᑕᐅᓛᕈᒪᒐᓗᐊᖅᑐᖓ, ᐃᒫᒃ ᑮᓇᐅᔭᐃᑦ ᐊᒥᒐᕐᖓᑕ ᖄᒃᑲᓐᓂᐊᒍᑦ ᑐᒃᓯᕋᑦᑕᖅᑯ. ᑕᐃᒪ ᐊᖏᖅᑕᐅᑕᖅᑯ, 

ᓱᓕ ᑭᖑᓂᖓᒍᑦ ᖄᒃᑲᓐᓂᖓᒍᑦ ᐱᔪᒪᑦᑕᓕᕆᕗᖅ ᐃᒪᓐᓇᕌᑐᐃᓐᓇᕐᓂᐊᓚᐅᕋᓗᐊᖅᑐᓂ. ᑖᓐᓇ 

ᑕᐃᒪᐃᑦᑐᓕᕆᓂᖅ ᓇᓗᓇᐃᖅᓯᒪᒃᑲᓐᓂᖃᑦᑕᖃᓪᓕ ᐊᖏᖅᑎᐅᖃᑕᐅᓪᓗᓂ ᑕᕝᕙᓂ ᒪᓕᒐᓕᐅᖅᑎᐅᓪᓗᖓ 

ᓈᒻᒪᓂᖅᓴᑕᐅᔮᕋᔭᕐᖓᑦ. ᐅᖃᐅᓯᕆᑐᐃᓐᓇᖅᑕᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᐃᓚᒋᐊᕈᒪᕕᐅᒃ, ᒥᓂᔅᑕ ᒪᐃᓐ?  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᓱᖅᑯᐃᑎᐊᖅᑕᕋ ᑲᑎᒪᔨ ᑕᐃᒪᓐᓇ 

ᐱᔪᒪᓂᕆᔭᖓ ᑐᓴᒐᒃᓴᑦᑎᐊᓂᑦ ᐱᒃᑲᓐᓂᖃᑦᑕᕈᒪᓪᓗᓂ ᐃᓱᒪᓕᐅᕐᓂᐊᖅᑎᓪᓗᒍ ᐊᑭᑐᔪᖅᑐᕈᑎᒃᓴᓂᑦ, 

ᐱᓕᕆᔭᐅᑎᓪᓗᒍ Oracle ᐱᖃᓯᐅᑎᓪᓗᒍ. ᑐᓴᒐᒃᓴᐃᑦ ᑕᐃᒃᑯᐊ ᑐᓂᔭᐅᓯᒪᔪᑦ ᑲᑎᒪᔨᓄᑦ ᐊᑭᑐᔪᖅᑐᕈᑎᒃᓴᐃᑦ 

ᐃᓗᐊᓂ ᓇᓗᓇᐃᖅᓯᔾᔪᑏᑦ ᑎᑎᕋᖅᓯᒪᔪᑦ Oracle−ᒧᑦ ᑐᕌᖓᔪᑦ ᐱᓕᕆᔭᐅᓂᕆᔭᖓᓄᑦ.  

 

ᑭᖑᓂᑦᑎᓐᓂ ᐊᖏᓚᐅᖅᓯᒪᒐᒪ ᑐᓴᖅᑎᑦᑎᖃᑦᑕᓛᕐᓂᐊᕐᓗᖓ ᐱᔭᕇᖅᑕᐅᓂᔅᓴᖓᓄᑦ ᑐᒡᓕᐊᓂ 

ᐱᔭᕇᖅᑕᐅᓂᐊᕐᓂᖓᓂ, ᑕᐃᓐᓇ ᐱᔭᕇᓚᐅᕋᒃᑯ ᑐᓂᒌᓚᐅᕋᒃᑯ ᑐᒡᓕᐊᓂ ᓴᖅᑭᑕᐅᓂᐊᖅᑐᑦ. 

ᐊᑭᑐᔪᖅᑐᕈᑎᔅᓴᓄᑦ ᐃᓚᒋᔭᐅᒻᒪᑦ ᒥᒃᓴᐅᓴᔅᓯᓂᕐᒧᑦ ᐊᑐᕈᒫᖅᑐᓂ ᐊᑭᑐᔪᓄᑦ ᑖᔅᓱᒧᖓ ᒪᓕᒐᒃᓴᒧᑦ.  

ᐃᓚᒃᑲᓐᓂᐊᓂ ᑐᓴᒐᒃᓴᓂᑦ ᑲᑎᒪᔩᑦ ᐱᔪᒪᒍᑎᑦ ᑕᐃᒃᑯᐊ ᑐᒃᓯᕋᕈᓐᓇᕐᓂᐊᖅᑐᒍᑦ ᕿᒥᕐᕈᓇᓐᓂᐊᕋᑦᑕ 

ᑭᐅᔾᔪᑎᒃᓴᕆᓂᐊᖅᑕᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᑕᖅᑲᒃᑯᐊᖏᓛᒃ ᑮᓇᐅᔭᕆᒻᒪᒋᑦ, ᑕᖅᑲᒃᑯᐊ 

ᖃᐅᔨᑦᑎᐊᕆᐊᖃᕐᖓᑕ ᖃᓄᖅ ᐊᐅᓚᓂᖃᑦᑎᐊᕋᓗᐊᕐᒪᖔᑦᑕ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ ᐊᑭᑐᔫᑎᓄᑦ. ᒫᓐᓇᓗ 

ᐅᖃᐅᓯᕆᔭᕗᑦ ᑖᒃᑯᐊ, ᑐᓴᖅᑎᑕᐅᔪᒐᑦᑕ 2026 ᑖᓐᓇ ᐱᔾᔪᑎᒋᓪᓗᒍ, ᖄᒃᑲᓐᓂᖓᒍᑦ ᑐᔅᓯᕋᒃᑲᓂᕐᓂᖅ.  

 

ᑕᕝᕙᓂ ᑕᐃᒪᐃᓕᖓᑦᑎᐊᖅᑐᖅ 2025 ᐋᖅᑭᒋᐊᒃᑲᓐᓂᕈᑎᓄᑦ ᖃᕋᓴᐅᔭᐃᑦ ᐊᑐᖅᑕᐅᓂᖏᓐᓄᑦ ᑖᓐᓇ 

ᑕᐃᒪᐃᓕᖓᑦᑕᓕᕆᕗᖅ 2025, $7-ᒥᓕᐊᓐ ᑖᓐᓇ ᐊᑐᖅᑕᐅᓂᙱᑦᑐᑐᖃᐃᑦ ᐊᑭᑐᔫᑏᑦ ᐊᕐᕌᒍᑉ 

ᓄᑖᒨᖅᑕᐅᓂᖓᓂᒃ ᑖᓐᓇ ᐱᔾᔪᑎᒋᓪᓗᒍ ᐅᐊᕋᑯᓪ (Oracle). 2024, $18-ᒥᓕᐊᓐ ᑖᓐᓇᑦᑕᐅᖅ 

ᐊᑐᖅᑕᐅᓂᙱᑦᑐᑐᖃᐃᑦ ᐊᑭᑐᔫᑏᑦ ᐊᕐᕌᒍᑉ ᓄᑖᒨᖅᑕᐅᓯᒪᒐᓗᐊᖅᑐᓂ, ᓇᓗᓇᙱᑦᑐᖅ ᐊᑐᖅᓯᒪᔪᖅ. 2023 

ᒪᓕᒐᓕᐅᖅᑏᑦ ᐊᖏᓚᐅᖅᓯᒪᔪᒥᓃᑦ $10,449,000 ᓱᓕᒃᑲᓐᓂᖅ ᐊᑐᖅᑕᐅᓂᙱᑦᑐᑐᖃᐃᑦ ᐊᑭᑐᔫᑏᑦ ᐊᕐᕌᒍᑉ 

ᓄᑖᒨᖅᑕᐅᓂᖓᓂᒃ, ᑖᒃᑯᐊ ᓇᓗᓇᐃᖅᑐᖅᓯᒪᒐᓗᐊᖅᑐᑎᑦ.  

 

ᑕᐃᓐᓇ ᑭᖑᕙᕆᐊᕈᑎᒋᓯᒪᔪᖅ ᐃᓱᒫᓘᑎᒋᓪᓚᕆᒃᑲᒃᑯᓕ ᖃᓄᑎᒋᒃ ᑭᖑᕙᕈᑎᒋᓚᐅᕐᒫᖅ, ᖃᓄᑎᒋᒃ 

ᑮᓇᐅᔭᖅᑐᓕᓚᐅᕐᒪᖔᖅ, ᑕᕝᕙᐅᓂᐅᓴᑐᐃᓐᓇᕐᖓᑕ. ᑕᐃᒫᒃ ᑐᑭᓯᐅᒪᔪᑎᒍ ᑕᒪᒃᑯᓂᖓ ᑕᐃᒪᐃᑦᑐᕈᑎᓂᑦ 

ᑕᕝᕗᙵᕐᓂᐅᓴᑐᐃᓐᓇᕐᖓᑦ ᐃᓱᒪᔪᖃᙳᓱᒻᒪᑦ ᑲᒪᑦᑎᐊᕋᓗᐊᖅᑭᑖ. ᑖᓐᓇ ᑕᐃᒪᐃᓕᔾᔪᑎᒋᑐᐃᓐᓇᖅᑕᕋ, 

ᐃᓱᒫᓗᒃᑲᒪ ᑮᓇᐅᔭᐃᑦ ᐊᑐᖅᑎᐊᕆᐊᖃᕐᓂᖓᓂᒃ, ᐊᒻᒪ ᑐᑭᓯᑦᑎᐊᖅᑐᖓ ᐅᖃᐅᑎᒌᔪᒻᒪᖓ ᑐᑭᓯᓇᖅᑐᒥᒃ 

ᖃᐃᑦᑐᓛᖅᑐᖅ. ᑕᕝᕙ ᒫᓐᓇ ᒪᓕᒐᖅᑎᒍᑦ ᒪᓕᒐᐅᓂᐊᓕᖅᑐᓂᒃ ᐊᖏᕐᓂᐅᓴᑐᐃᓐᓇᓂᐊᕐᒥᒐᑦᑕ, 

ᐊᖏᖅᓴᕋᐃᑦᑐᑯᓘᒐᑦᑕ ᒪᓕᒐᓕᐅᖅᑎᐅᓪᓗᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᖏᖃᑎᒋᑦᑎᐊᖅᐸᕋ ᑲᑎᒪᔨ ᑕᑯᒃᑲᓐᓂᕈᒪᒻᒪᑕ 

ᒐᕙᒪᒃᑯᑦ ᑮᓇᐅᔭᐃᑦ ᐊᑐᖅᑕᐅᑦᑎᐊᕆᐊᖃᕐᒪᑕ. ᑮᓇᐅᔭᓕᕆᔨᒃᑯᑦ ᐱᓗᐊᖅᑐᒥ ᐊᒻᒪᓗᑦᑕᐅᖅ ᑕᐃᒃᑯᐊ ᐊᓯᖏᑦ 

ᐱᓕᕆᕕᐅᔪᑦ ᐃᓱᒫᓘᑎᖃᓪᓚᒻᒪᑕ ᑲᔪᓯᔪᒃᑯᑦ ᐃᓱᒫᓘᑎᖃᕐᒥᒻᒪᑕ, ᐊᑭᓕᒐᒃᓴᐃᑦ ᑲᒪᒋᔭᐅᑦᑎᐊᖏᑦᑕᕌᖓᑕ 

ᐱᓕᕆᐊᒃᓴᐃᓪᓗ ᑭᓇᐅᔭᖅᑐᕈᑎᒃᓴᖏᑦ ᐅᖓᑕᐅᑎᔭᕌᖓᑕ ᐊᑭᓖᔭᕆᐊᖃᓕᖃᑦᑕᕐᒪᑕ ᑕᒪᒃᑯᐊ ᐃᓚᐅᔪᑦ. ᐄ’, 

ᑕᐃᒪᓐᓇᐃᖅᑐ, ᒥᓂᔅᑕᐅᓪᓗᑕ ᑕᐃᒪᓐᓇ ᐱᒻᒪᑕ ᐃᓘᓐᓇᑕ ᑭᖒᒪᑦᓯᕋᑦᑕ ᒐᕙᒪᒃᑯᖏᑦ ᐊᑐᑦᑎᐊᕆᐊᖃᕋᑦᑎᒍ.  

 

ᑖᓐᓇ ᐅᐊᕋᑯᓪ (Oracle)−ᒧᑦ ᖃᕋᓴᐅᔭᓕᕆᔾᔪᑎ, ᑲᑎᒪᔨᐅᔪᖅ ᐅᖃᕋᑖᕐᒪᑦ ᐅᖃᐅᓯᖃᕋᑖᕐᒪᑦ ᑖᒃᑯᐊ 

ᐊᑐᓗᐊᕈᑎᒋᔭᖏᓐᓂ. ᐅᓂᒃᑳᓕᐅᕈᓐᓇᖅᑐᒍᑦ ᖃᖓᒃᑯᑦ ᖃᓄᐃᓕᐅᕐᓂᕐᒪᖔᑕ ᑕᐃᒪᙵᑦ ᐊᕐᕌᒍᓂᑦ 

ᐊᒥᓲᙱᑦᑐᓂᑦ ᐅᐊᕋᑯᓪ (Oracle) ᐋᖅᑭᓱᖅᑕᐅᑎᓪᓗᒍ, ᑖᒃᑯᓂᖓ ᑐᓴᒐᒃᓴᓂᑦ ᑐᓂᓯᔪᓐᓇᓂᐊᖅᑐᒍᑦ, 

ᐃᒃᓯᕙᐅᑖᖅ ᐊᖅᑯᑎᒋᓗᑎᑦ, ᑲᑎᒪᔩᑦ ᐅᓂᒃᑳᖅᓯᒪᔪᓂᑦ ᑐᓂᔪᓐᓇᕐᓂᐊᖅᑕᕗᑦ ᓇᓃᓕᕐᒪᖔᑕ ᐅᓪᓗᒥ, ᖃᓄᕐᓗ 

ᑕᒪᐅᖓ ᑎᑭᓯᒪᒻᒪᖔᑕ ᑕᕝᕗᖓ ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᓕᖅᑐᖅ) ᐱᒋᐊᕐᓗᒍ ᒪᒃᐱᒐᖓ 4, ᐃᓚᒋᐊᕈᑏᑦ 

ᑮᓇᐅᔭᑦ (ᐊᑭᑐᔪᓄᑦ) ᒪᓕᒐᖅ, ᓈᓴᐅᑎᖓ 2, 2026-2027. ᑮᓇᐅᔭᓕᕆᓄᔨᒃᑯᑦ, ᑐᑦᑕᕐᕕᒻᒥ ᐊᐅᓚᑕᐅᔪᓂᑦ 

ᑮᓇᐅᔭᐃᑦ, ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ, $57,000. ᐊᐱᖅᑯᑎᒃᓴᑦ? ᑲᑎᑦᑐᒋᑦ ᑮᓇᐅᔭᓕᕆᔨᒃᑯᑦ $57,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓗᐊᕐᑕ 5. ᐃᖅᑲᖅᑐᐃᔪᓕᕆᔨᒃᑯᑦ. ᐊᓄᓪᓚᔅᓰᕕᓕᕆᔩᑦ, 

ᐊᖏᖅᑕᐅᕌᓂᒃᓯᒪᙱᑦᑯᑦ, $1,611,000. ᐊᐱᖅᑯᑎᒃᓴᖃᕐᕕᐅᕙ? ᑲᑎᑦᑐᒋᑦ ᐃᖅᑲᖅᑐᐃᕕᓕᕆᔨᒃᑯᑦ. 

$1,611,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᐱᒑᓅᕐᓗᑕ 6. ᐃᓕᓐᓂᐊᖅᑐᓕᕆᔨᒃᑯᑦ. ᐊᓪᓚᕝᕕᓕᕆᔩᑦ, 

ᐊᖏᖅᑕᐅᕌᓂᒃᓯᒪᙱᑦᑐᑦ. $6,816,000. ᐊᐱᖅᑯᑎᒃᓴᐃᑦ? ᑲᑎᑦᑐᒋᑦ ᐃᓕᓐᓂᐊᖅᑐᓕᕆᔨᒃᑯᑦ. $6,816,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓅᕐᓗᑕ 7-ᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᐊᖏᔪᖅᑲᐅᕝᕕᓄᑦ., 

ᐊᖏᖅᑕᐅᕌᓂᒃᓯᒪᙱᑦᑐᑦ, $1,156,000. ᐊᐱᖅᑯᑎᒃᓴᐃᑦ? ᑲᑎᑦᑐᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

$1,156,000. ᐊᖏᖅᐱᓯᐅᒃ?   

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓅᕐᓗᑕ 8, ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ 

ᓄᓇᕗᒻᒥ. ᐱᖁᑎᕐᔪᐊᓕᕆᔨᒃᑯᑦ, ᐊᖏᖅᑕᐅᕌᓂᒃᓯᒪᙱᑦᑐᑦ, $6,007,000. ᐊᐱᖅᑯᑎᒃᓴᐃᑦ? ᖁᔭᓐᓇᒦᒃ.  

 

ᒪᑉᐱᒑᓅᕐᓗᑕ 9, ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ, ᐊᖏᖅᑕᐅᕌᓂᒃᓯᒪᙱᑦᑐᖅ $1,610,000. 

ᐊᐱᖅᑯᑏᑦ?  

ᖁᔭᓐᓇᒦᒃ.  

 

ᑐᓴᖅᑐᓕᕆᔾᔪᑎᓕᕆᓂᖅ, ᐊᖏᖅᑕᐅᕌᓂᒃᓯᒪᙱᑦᑐᓂᒃ, $456,000. ᐊᐱᖅᑯᑏᑦ? 

 

ᑲᑎᑦᑐᒋᑦ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᑦ, $7,524,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒑᓅᕐᓗᑕ 10, ᓄᓇᓕᓐᓂ ᐱᔨᔅᓯᖅᑎᒃᑯᑦ, ᓄᓇᓕᓐᓂ ᐃᑲᔪᖅᑐᐃᔨᑦ, 

ᐊᖏᖅᑕᐅᕌᓂᒃᓯᒪᙱᑦᑐᑦ, $3,555,000 ᑐᖔᓃᑦᑐᑦ. ᐊᐱᖅᑯᑏᑦ? ᑲᑎᑦᑐᒋᑦ ᓄᓇᓕᓐᓂ ᐱᔨᔅᓯᖅᑎᒃᑯᑦ 

ᐊᑐᓗᐊᖅᓯᒪᔪᑦ $355,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᔅᓵᓄᑦ 12-ᒧᐊᕐᓗᑕ ᐊᑐᓂᒃ ᐸᐃᑉᐹᖁᑎᑦᑎᓐᓂ ᑎᑎᕋᖅᓯᒪᓂᖏᑦ 

ᐊᑐᓂᒃ ᒪᓕᒐᔅᓴᓪᓚᑦᑖᒧᑦ ᑐᕌᖅᑐᑦ. ᒪᓕᒐᔅᓴᖅ 12, ᐃᓚᒋᐊᕈᑎᓄᑦ ᐊᑭᑐᔫᑎᓄᑦ ᒪᓕᒐᖅ 2, 2026-2027, 

ᒪᑉᐱᒑᓅᕐᓗᑕ 1. ᐊᖏᖅᐱᓯᐅᒃ ᑎᑎᕋᖅᓯᒪᓂᖓ 1? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 3, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᒍᖓᓄᐊᕐᓗᑕ ᒪᑉᐱᒐᖓ 2: ᐃᓚᒋᐊᕈᑏᑦ ᓴᓂᕐᕙᖅᑕᐅᖁᔭᐅᔪᑦ 

ᑮᓇᐅᔭᓕᕆᓐᓇᐅᑉ ᐅᑭᐅᖅ ᐃᓱᓕᕝᕕᒋᓗᒍ ᒫᔅᓯ 31, 2027-ᒥ, ᐊᑭᑐᔫᑎᓄᑦ ᐃᓚᒋᐊᕈᑏᑦ $13,495,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 5, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 6, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 7, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐸᑦ ᒪᓕᒐᔅᓴᖅ ᐃᓘᓐᓈ 12? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᒪᓕᒐᔅᓴᖅ 12 ᑲᑎᒪᔾᔪᑎᓅᖅᑕᐅᒍᓐᓇᓕᕐᒪᑦ ᐱᖓᔪᐊᓂ 

ᐅᖃᓕᒫᖅᑕᐅᓂᐊᕐᓗᓂ? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᒍ ᒥᓂᔅᑕ ᒪᐃᓐ ᐱᓕᕆᔨᖏᓪᓗ. ᒥᓂᔅᑕ ᒪᐃᓐ, ᓄᖅᑲᐅᓯᕈᑎᖃᖅᐱᑦ 

ᕿᓚᒥᒃᑯᑦ? 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓕᑐᐃᓐᓇᖅᑐᖓ ᑲᑎᒪᔨᕋᓛᓂᒃ ᐃᕝᕕᓪᓗ. 

ᑖᓐᓇ ᐱᒻᒪᕆᐅᒻᒪᑦ ᐱᓕᕆᐊᖑᔪᖅ ᐊᑭᑐᔫᑎᓄᑦ ᑐᕌᖓᔪᑦ ᐊᑕᐅᓯᐅᙱᑦᑐᓂᒃ ᒐᕙᒪᒃᑯᑦ 

ᐊᒡᒍᑐᖅᓯᒪᔪᖁᑎᖏᓐᓂᒃ, ᐊᒥᐊᒃᑯᐃᓪᓗ ᑕᒪᒃᑯᐊ ᐱᓕᕆᐊᖑᔪᑦ ᑲᔪᓯᔅᓴᐃᓐᓇᖁᓪᓗᒋᑦ ᓄᖅᑲᐸᓪᓕᐊᖏᓪᓗᓂ 

ᐊᕐᕌᒎᓛᖅᑐᒧᑦ ᓴᓇᓂᐅᓛᓕᕐᒥᑉᐸᑦ. ᖃᐅᔨᒪᔪᖓ ᐃᖏᕐᕋᔪᓕᕆᔨᒃᑯᑦ ᐊᓯᖏᓪᓗ ᐃᓚᐅᔪᑦ ᒐᕙᒪᒃᑯᑦ ᑎᒥᖁᑎᖏᑦ 

ᑕᑯᔪᒪᓪᓗᐊᕐᒪᑕ ᐃᒡᓗᕐᔪᐊᓂᒃ ᓄᓇᓕᑦᑎᓐᓄᑦ, ᐊᒻᒪ ᑭᙳᓪᓚᕆᒃᑲᑦᑕᐃᓛᒃ ᑕᒪᒃᑯᐊ ᓴᓇᒋᐊᖃᖅᐸᑦᑐᑦ ᐱᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᑖᒃᑯᐊ ᐊᓂᑎᒍᓐᓇᖅᓯᒍᕕᒋᑦ ᒥᓂᔅᑕ ᐱᓕᕆᔨᖏᓪᓗ. 

ᖁᔭᓐᓇᒦᒃ. ᓄᖅᑲᖓᑲᐃᓐᓈᕐᔪᓐᓂᐊᖅᐳᒍᑦ ᐊᐱᖅᓱᕐᓂᐊᓕᕐᒥᒐᑦᑕ ᐊᐃᑉᐹᓂᒃ ᒪᓕᒐᔅᓴᒧᑦ. 

ᐃᓂᑦᓯᓐᓃᑐᐃᓐᓇᑲᐃᓐᓇᕆᔅᓯ ᓱᓕ. ᖁᔭᓐᓇᒦᒃ.  

ᒪᓕᒐᒃᓴᖅ 13 - ᖁᔭᓈᖅᑕᐅᔪᑦ ᐱᖁᑎᓄᑦ ᒪᓕᒐᖅ, 2025-2026 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᖑᑕᖅ (ᑐᓵᔨᑎᒍᑦ): ᐊᐱᕆᔪᒪᓪᓗᒍ ᒥᓂᔅᑕ ᒪᐃᓐ, ᑕᒫᓂ ᐱᓕᕆᔨᖁᑎᓐᓂᒃ ᑕᒫᓃᖃᑎᖃᕈᒪᕖᑦ? 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᐱᖁᔨᒍᕕᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐊᓛᑦ ᐊᖏᖅᐸᑦ ᐱᓕᕆᔨᖏᑦ ᒥᓂᔅᑕᐅᑉ ᑕᒫᓃᑦᓱᓐᓇᕐᓗᑎᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᕋᑦᑕ ᒥᓂᔅᑕ ᒪᐃᓐ, ᑭᒃᑰᓂᖏᑦ ᐱᓕᕆᔨᑎᑦ ᑲᔪᓯᓗᑎᓪᓗ 

ᒪᑐᐃᕈᑎᓐᓄᑦ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑖᓐ ᔭᖕ ᑐᖏᓕᕋ ᑕᒫᓃᑦᑐᖅ ᓱᓕ, 

ᑕᓕᖅᐱᓐᓃᑦᑐᖅ, ᑮᓇᐅᔭᓕᕆᔨᒧᑦ ᑐᖏᓕᒃ; ᒫᑎᐅ ᐹᑯ, ᐊᖏᔪᖅᑳᖑᔪᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂ, 

ᓴᐅᒥᓐᓃᑦᑐᖅ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐅᕙᓃᑉᐳᖓ ᐅᖃᐅᓯᕆᔪᒪᓪᓗᒍ ᒪᓕᒐᒃᓴᖅ 13 − 

ᖁᔭᓈᖅᑕᐅᓂᖏᑦ ᐱᖁᑎᓄᑦ ᒪᓕᒐᖅ, 2025-2026−ᒥᑦ. 

ᒪᓕᒐᒃᓴᖅ 13 ᐱᔪᓐᓇᖅᑎᑦᑎᕗᖅ ᖁᔭᓈᖅᑕᐅᖁᓪᓗᒋᑦ ᑎᑎᕋᖅᑕᐅᖁᓪᓗᒋᓪᓗ ᒐᕙᒪᐅᑉ ᐱᖁᑎᖏᑦ, 

ᐃᒪᐃᓕᖓᓗᑎᒃ: 

• $341,895 ᑎᑎᖅᑲᐅᑎᓂ ᐱᑕᖃᕈᓐᓃᖅᑎᑕᐅᔭᕆᐊᖃᕐᒪᑕ 12−ᖑᔪᑦ ᐃᓄᖕᓄᑦ ᐊᑐᖅᑐᐊᒐᐃᑦ 

ᐃᒡᓗᐃᑦ ᑲᖏᖅᖠᓂᕐᒥ, ᐊᕐᕕᐊᓂ, ᐸᖕᓂᖅᑑᒥ ᐊᒻᒪᓗ ᕿᑭᖅᑕᕐᔪᐊᒥ ᐃᑭᑦᑐᓄᑦ 

ᓱᕋᒃᑕᐅᓚᐅᖅᓯᒪᔪᓪᓘᓐᓃᑦ ᓴᓇᔭᐅᒃᑲᓐᓂᕈᓐᓇᐃᓪᓕᓪᓗᑎᒃ; ᑕᐃᒪᐃᒻᒪᑦ, 

ᓄᖑᑎᑕᐅᑦᑎᐊᒻᒪᕆᓚᐅᖅᓯᒪᔪᑦ; ᐊᒻᒪᓗ  

• $1,084,737 ᖁᔭᓈᖅᑕᐅᓂᖏᓐᓄᑦ 128 ᐃᒡᓗᐃᑦ ᓄᓇᓕᒐᓴᖕᓂᑦ ᓱᕋᒃᑎᖅᑕᐅᓚᐅᖅᑐᑦ ᐅᖁᕐᒧᑦ 

ᐃᑭᑦᑐᒧᓪᓘᓐᓃᑦ, ᓴᓇᔭᐅᔭᕆᐊᖃᒻᒪᕆᖕᓂᐊᖅᖢᑎᒡᓗ  

 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᒪᓕᒐᖅ (FAA) ᑎᑎᕋᖅᓯᒪᓂᖓ.24 ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 

ᐊᑐᖅᑕᐅᔭᕆᐊᓖᑦ ᐱᖁᔨᖕᒪᑕ ᓄᓇᕗᑦ ᒐᕙᒪᖓ ᖁᔭᓈᖅᑕᐅᖃᑦᑕᖅᑐᑦ ᐱᖁᑏᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᑲᔫᑎᖃᕈᓐᓃᖅᑎᓪᓗᒍ ᒐᕙᒪᒃᑯᓐᓄᑦ. ᖁᔭᓈᖅᑕᐅᔭᕆᐊᖃᖅᑐᑦ ᐱᔭᕆᐊᖃᖅᑎᑕᐅᕗᑦ ᖃᐅᔨᒪᖁᓪᓗᒋᑦ 

ᓂᐅᕕᐅᑎᕕᓂᖓᓂ ᐊᑭᖓ ᐱᖁᑎᕐᔪᐊᓂᑦ ᐊᑭᑐᔫᑎᓂᒡᓗ ᑮᓇᐅᔾᔭᒃᓴᕋᓱᐊᕈᑎᓂᒃ ᐊᖑᒻᒪᑎᒐᓗᐊᕐᒪᖔᑕ 

ᐊᓯᔾᔨᖅᐸᓪᓕᐊᔪᓄᑦ ᖃᓄᐃᓕᖓᓂᖏᓐᓄᑦ ᐊᑭᖏᓐᓄᓪᓘᓐᓃᑦ. 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐅᖃᐅᓯᒃᓴᒃᑲ ᐃᓱᓕᑲᓚᐅᖅᐳᑦ. ᖁᕕᐊᓱᒃᐳᖓ ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᓐᓂᒃ ᑭᐅᔭᕆᐊᒃᓴᖅ. ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑖ ᒪᓕᒐᓕᕆᓂᕐᒧᑦ ᒪᑐᐃᕈᑎᖃᖅᐸ? ᒥᔅᑕ 

ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, 

ᓇᐃᑦᑑᒐᓗᐊᓂᑦ ᒪᑐᐃᖅᓯᔾᔪᑎᑦᑎᓐᓂᑦ ᐅᖃᐅᓯᖃᕈᒪᒐᒪ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᓐᖑᓱᑦᑎᓪᓗᒋᑦ 

ᒪᓕᒐᒃᓴᖅ 13−ᒥᑦ, ᖁᔭᓈᖅᑕᐅᔪᑦ ᐱᖁᑎᑦ ᒪᓕᒐᖅ, 2025-2026. 

 

ᑲᑎᒪᔨᕋᓛᑦ ᑐᑭᓯᔪᑦ ᐱᔾᔪᑎᓕᒫᖓᓂᑦ ᒪᓕᒐᒃᓴᐅᑉ, ᒥᓂᔅᑕᐅᑉ ᐅᖃᐅᓯᕆᖅᑲᐅᒻᒪᒋᑦ ᒪᑐᐃᖅᓯᔾᔪᑎᖏᓐᓂ. ᐃᓛᒃᑯᑦ 

ᒪᓕᒐᓕᐅᖅᑏᑦ ᐊᐱᖅᓱᖃᑦᑕᕈᓐᓇᖅᑐᑦ ᐅᖃᐅᓯᖃᕐᓗᑎᓪᓗ ᐃᓱᒫᓗᒋᔭᒥᓂᒃ ᐱᔾᔪᑎᖃᖅᑐᓂᑦ ᐃᓗᓕᖏᓐᓂᑦ 

ᒪᓕᒐᒃᓴᐅᑉ ᐅᕙᓂ ᑲᑎᒪᓂᕐᒥ.   

ᑲᑎᒪᔨᕋᓛᑦ ᖃᐅᔨᒪᒻᒪᑕ ᐃᓗᓕᖅᑐᔪᓂᑦ ᐅᖃᖃᑎᒌᒍᑎᐅᓐᓂᕐᒪᑕ ᑮᓇᐅᔭᓕᕆᔾᔪᑎᓃᑦᑐᓂᑦ ᐲᔭᐃᓂᕐᒥᑦ ᐊᒻᒪᓗ 

ᑕᒪᑐᒧᖓ ᑐᕌᖓᔪᓂᑦ ᑎᑎᕋᖅᓯᒪᓂᐅᔪᓂᑦ ᐃᓗᐊᓂ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᔪᐊᑉ ᓯᑎᐱᕆ 2023-ᒥ 

ᑕᓚᕖᓴᒃᑯᑦ ᓈᓚᓐᓂᖃᖅᑎᑦᑎᓂᐅᔪᓂ ᐱᔾᔪᑎᖃᖅᑐᒥᑦ 2021-2022−ᒥ ᓄᓇᕗᑦ ᒐᕙᒪᖓᑕ 

ᑮᓇᐅᔭᓕᕆᔾᔪᑎᒥᓂᖏᓐᓂᑦ. ᑕᐃᒃᓱᒪᓂ, ᓄᓇᕗᑦ ᒐᕙᒪᖓᑕ ᑭᐅᔭᖅᑐᑎᒃᓯᒪᔭᖏᑦ ᓇᓗᓇᐃᖅᓯᔪᒻᒪᑕ 

ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑦ ᐋᖅᑭᒋᐊᖅᓯᔾᔪᑎᒃᓴᐅᔪᓂᑦ ᒪᓕᒐᐅᔪᒧᑦ ᑕᒪᐅᓇ. 

ᑲᑎᒪᔨᕋᓛᑦ ᓱᓕ ᑲᔪᖏᖅᑯᑦ ᐃᓱᒪᒃᓴᖅᓯᐅᕈᑎᖃᑦᑎᐊᓂᕐᒥᑦ ᒪᓕᓛᕋᒥᒃ ᖃᓄᐃᑦᑐᑐᐃᓐᓇᕐᒥᑦ ᒪᓕᒐᒃᓴᐅᔪᒥᑦ 

ᓴᖅᑭᖅᑕᐅᔪᖃᖅᐸᑦ ᑲᑎᒪᕐᔪᐊᕕᒻᒧᑦ. ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖃᖅᐸᑦ ᐊᑐᓂᒃ 

ᐅᖃᓕᒫᓚᐅᙱᓂᑦᑎᓐᓂ ᑎᑎᕋᖅᓯᒪᔪᓂᒃ ᒪᓕᒐᑦᓴᒥᒃ? ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑖᓐᓇ ᐸᓐᓂᖅᑑᖅ ᑕᐃᔭᐅᖃᓯᐅᔾᔭᐅᒻᒪᑦ ᑕᕝᕙᓂ ᐃᓪᓗᐃᑦ. 

ᐃᓪᓗᒥᓃᑦ, ᓱᕋᑦᓯᒪᔪᑦ ᐊᑐᕋᔅᓴᐅᒍᓐᓃᖅᑐᑦ 12-ᓂᒃ ᐲᖅᑕᐅᔪᖃᕐᓂᐊᕐᖓᑦ ᐸᓐᓂᖅᑑᒥᑭᐊᖓᐃ ᖃᑦᑎᓂᒃ 

ᐲᖅᑕᐅᔪᖃᕐᓂᐊᖅᑲ ᑕᕝᕙᙵᑦ ᐊᑐᕋᔅᓴᐅᒍᓐᓃᖅᑐᓂᒃ, ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐲᖅᑕᐅᔪᖃᕋᔭᖅᑐᖅ ᐸᓐᓂᖅᑑᒥ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᒃ. 

 

ᒪᐃᒃ: ᐄ’, ᐃᓛᒃ ᒪᒥᐊᓇᖅᐸᒻᒪᑦ ᐃᓪᓗᑦ ᐊᖏᕐᕋᔅᓴᒥᒃ ᐃᓪᓗᓕᕆᔨᕐᔪᐊᒃᑯᓐᓂᒃ ᑲᒪᒋᔭᐅᔪᒥᑦ ᐲᖅᑐᖃᕋᐃᒻᒪᑦ 

ᐸᓐᓂᖅᑑᒥᑦᑕᐅᖅ ᐃᓪᓗᑖᕈᒪᔪᑦ ᐊᒥᓱᓪᓚᕆᐅᓕᕐᖓᑕ. ᑖᓐᓇ 2025-2026 ᑕᐃᑲᓂ ᐱᓯᒪᔫᒐᓗᐊᖅ, ᐊᒻᒪᑦᑕᐅᖅ 

2025-2026 ᑕᐃᒫᑦᑎᐊᖅ ᐃᖅᑲᐅᒪᒍᒪ, ᓄᑖᓪᓕ ᐃᓪᓗᔅᓴᐃᑦ 16-ᖑᖅᑰᖅᑐᑦ. ᑕᐃᒪ ᑖᓐᓇ ᐃᓱᒪᒋᓗᒍ ᑕᐃᒃᑯᐊ 

ᓄᑖᑦ ᓱᓕ ᐱᔭᕇᖅᑕᐅᓂᐅᔭᙱᒻᒪᕆᒻᒪᑕ ᑕᐃᑲᙵᓕᓴᐃᑦ. 

 

ᖃᓄᖅ ᐃᓱᒪᒋᔭᐅᒍᓐᓇᖏᑦᑐᕐᓖ 16-ᖑᓂᐊᓚᐅᕐᖓᑕ ᐊᑕᐅᓯᕐᒥᒃ ᐃᓚᙵᕇᖅᑐᑎᒃ ᑮᓇᐅᔭᖅᑐᕐᓇᐅᑉ ᐊᕌᒍᖓ 

2025-2026. ᐃᓱᒪᒋᔭᐅᒍᓐᓇᖏᑦᑐᕐᓖ ᑭᖑᕝᕕᖅᑕᐅᓗᓂ ᐸᓐᓂᖅᑑᒧᑦ ᐃᓪᓗᑖᖑᒋᐊᓖᑦ ᐱᔾᔪᑎᒋᓪᓗᒍ ᑖᓐᓇ? 

ᐊᐱᖅᑯᑎᒋᑐᐃᓐᓇᑦᑎᐊᖅᑕᕋ. ᓇᓗᓇᙱᒻᒪᑦ ᑕᐃᒃᑯᐊ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓃᑦᑐᑦ ᐅᖂᓕᕋᐃᒻᒪᑦ 

ᐅᖁᒦᓕᕋᐃᒻᒪᑕ ᓄᑦᑎᖅᑕᐅᒋᐊᖃᖅᐸᒻᒪᑕ ᓄᓇᓖᑦ ᐃᓗᐊᓂ, ᑕᒪᒃᑯᐊᖑᒻᒪᑕ ᐊᑦᑐᖅᑕᐅᓯᒪᔪᖃᕇᕐᖓᑦ. 

ᖃᓄᖅᑐᖓᐃ ᑭᖑᕝᕕᖅᑕᐅᓚᐅᕐᓕᑦ ᐊᑕᐅᓯᐅᒐᓗᐊᖅ ᐱᕙᓪᓕᐅᑎᕕᐅᑎᒻᒪᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᓱᕋᑦᑕᓂᒃ 

ᑮᓇᐅᔭᕈᑎᖃᕐᒪᑕ ᐃᒡᓗᐃᑦ ᐊᑐᐃᓐᓇᐅᔪᓐᓃᕈᑎᒃ ᓱᕋᒃᑕᐅᔭᕆᐊᖃᓕᕐᓂᕈᑎᒃ ᐃᑭᑦᑐᒥᓃᑦ ᐱᓪᓗᒍ 

ᑭᖑᕝᕕᖅᑕᐅᒍᓐᓇᓲᖑᔪᖅ, ᐃᒻᒥᒃᑰᖅᑐᒥᒃ ᑮᓇᐅᔭᖃᖅᑎᑕᐅᓇᔭᖅᑐᓂ ᑖᒃᑯᐊ ᒪᓕᒐᔅᓴᐅᓪᓕ ᐃᓗᐊᓃᒃᑲᔭᔾᔭᖏᑦᑐᖅ 

ᑭᓯᐊᓂ ᐊᑐᐃᓐᓇᐅᕙᒌᖅᑐᖅ ᒪᓕᓪᓗᒋᑦ ᐃᓪᓗᓕᕆᔨᕐᔪᐊᒃᑯᓐᓂᒃ. 

 

ᐃᓪᓗᓕᕆᔨᕐᔪᐊᒃᑯᓪᓗ ᖃᐅᔨᒪᓪᓗᒋᑦ ᐃᑉᐱᒍᓱᖃᑕᐅᑦᑎᐊᕐᒥᔪᑦᑕᐅᖅ ᑕᑯᔪᒪᑐᐃᓐᓇᒥᒻᒪᑕ ᐱᖁᑏᑦ 

ᐃᓚᔭᐅᕙᓪᓕᐊᖔᖅᐸᓪᓗᑎᒃ, ᓇᒻᒥᓂᖁᑎᒋᔭᒥᓂᒃ ᐃᓪᓗᓕᕆᔨᕐᔪᐊᒃᑯᑦ ᑕᕝᕙ ᑐᑭᓯᐅᒪᑦᑎᐊᖅᐳᑦ 

ᐊᑦᑐᐃᓂᐅᒍᑕᐅᕙᑦᑐᒥᒃ ᐃᓪᓗᑭᑦᓴᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ, (ᑐᓵᔨᑎᒎᓕᖅᑐᖅ) ᐅᑕᖅᑭᔪᑦ 3000-ᒦᖅᑰᕐᒪᑕ ᐃᓚᙵᕐᓗᒋᑦ 

12 ᑕᕝᕙᓂ. ᑖᓐᓇ ᖄᒃᑲᓐᓂᐊᒎᓕᖅᐳᖅ 3000 ᐅᖓᑖᓄᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᕈᒪᑐᐃᓐᓇᖅᑕᕋ 

ᒫᓐᓇ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᖅᐸᑦ? ᑕᑯᙱᓐᓇᒪ. ᒪᓕᒐᒃᓴᖅ 13 

ᓈᓴᐅᑎᖏᑎᒍᑦ ᑲᒪᒋᓂᐊᕋᔅᓯᐅᒃ: ᒪᓕᒐᔅᓴᖅ 13, ᐊᑮᑦᑐᑐᖃᐃᑦ ᒪᓕᒐᕐᔪᐊᖏᑦ, 2025-2026. ᒪᑉᐱᖅᑐᒐᖅ 2-

ᒧᐊᕐᓗᑎᑦ. ᐅᐃᒍᖓ 1, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 12-ᓂᒃ ᐲᖅᓯᓂᐊᕐᒪᑕ, $241,895. ᐊᐱᖅᑯᑏᑦ? 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 1, ᓈᓴᐅᑎᓕᒃ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ ᒪᑉᐱᖅᑐᒐᖅ 2, ᑎᑎᕋᖅᓯᒪᔪᖅ 2, ᐲᖅᑕᐅᔪᑦ 

ᐃᓪᓗᓕᕆᔨᕐᔪᐊᒃᑯᑦ, 128-ᑕᐅᓴᑦ. ᑲᑎᓕᒫᕐᓗᒋᑦ ᐲᖅᑕᐅᓂᐊᖅᑐᑦ, $1,084,737. ᐊᐱᖅᑯᑏᑦ? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 1-ᒨᕐᓗᑎᑦ, ᓈᓴᐅᑎᓕᒃ 2, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᒪᓕᒐᒃᓴᖅ 13 ᐃᓗᐃᒃᑲᐅᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑖᓐᓇ ᒪᓕᒐᒃᓴᖅ 13 ᑲᑎᒪᔾᔪᑎᒃᓴᓅᖅᑕᐅᔪᓐᓇᖅᓯᔪᖅ 

ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᒥᓂᔅᑕ ᒪᐃᓐ, 

ᓇᐃᓪᓕᑎᖅᓯᒪᔪᓂᑦ ᒪᑐᔾᔪᑏᑦ?  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᒋᑦ ᐊᒻᒪᓗ ᑲᑎᒪᔨᕋᓛᑎᑦ ᑖᓐᓇ 

ᐃᓱᒪᒃᓴᖅᓯᐅᕈᑕᐅᒻᒪᑦ ᐊᒻᒪᓗ ᖃᐅᔨᒪᓪᓗᖓ ᑕᒪᓐᓇ ᐃᒡᓗᓕᕆᓂᖅ ᐊᒃᓱᐊᓗᒃ ᐱᖅᔪᐊᖑᒻᒪᑦ ᑭᒃᑯᓕᒫᓄᑦ, 

ᐃᒡᓗᓕᕆᔨᕐᔪᐊᒃᑯᓪᓗ ᐊᒃᓱᕈᖅᖢᑎᑦ ᑕᒪᒃᑯᓂᖓ ᑲᒪᒋᔭᖃᖅᑐᑦ ᐅᖁᕐᓂᑦ, ᐊᒻᒪᓗ ᐊᓯᖏᓐᓂ, ᐊᒻᒪᓗ 

ᐃᑭᖅᑐᖃᕌᖓᑦ ᐃᒡᓗᓂᑦ ᓄᑦᑎᕆᓇᓱᖃᑦᑕᒪᑕ. ᒐᕙᒪᒃᑯᓪᓗ ᐃᒡᓗᓕᕆᔨᕐᔪᐊᒃᑯᓪᓗ ᐅᖃᓕᒫᖁᑎᖏᓐᓃᑦᑐᑦ. 

ᖁᔭᓐᓇᒦᒃ ᐃᑲᔪᖅᓱᕋᔅᓯ ᐊᒻᒪᓗ ᐃᖅᑲᓴᐃᔭᖅᑏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᖁᔭᓐᓇᒦᒃ. 

ᓄᖅᑲᖓᓚᐅᑲᓐᓂᐊᕋᑦᑕ ᐃᒃᓯᕙᐅᑕᔅᓯᓐᓂᖏᓐᓇᕐᓗᓯ. ᖁᔭᓐᓇᒦᒃ. 

 

ᒪᓕᒐᒃᓴᖅ 14 - ᒪᓕᒐᓕᐊᖅ ᐋᖅᑭᒋᐊᖅᑕᐅᓂᖓᓄᑦ  ᐃᓅᓕᓴᐃᔨᑦ ᒪᓕᒐᕐᔪᐊᖓ- ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᕙᕋ ᒥᓂᔅᑕ ᐳᕉᔅᑐ, ᑕᑉᐹᓃᖃᑎᖃᕈᒪᕕᑦ?  

 

`ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓵᔅᓯᖕᓃᖁᕕᓯᐅᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᐅᑯᐊ ᐃᓯᖅᑎᑲᐃᓐᓇᒃᑭᑦ. ᓂᐱᓕᐅᖅᑕᐅᓯᒪᒻᒪᑦ, ᑭᒃᑰᒻᒪᖔ 

ᑖᒃᑯᐊ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᓅᕐᓗᑎ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᐅᓪᓛᒃᑯᑦ, ᑲᑎᒪᑎᑦᑎᔩ, ᖁᔭᓐᓇᒦᒡᓗ ᑲᑎᒪᔨᕋᓛᑦ 

ᐅᖃᐅᓯᖃᕈᓐᓇᖅᑎᑕᐅᒐᑦᑕ ᒪᓕᒐᒃᓴᖅ 14−ᒥᒃ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐋᓐᓂᐊᓯᐅᖅᑎᒻᒪᕆᖕᓄᑦ ᒪᓕᒐᖅ. 

 

ᓇᓗᓇᐃᖅᓯᔪᒪᕗᖓ ᐱᓕᕆᔨᒻᒪᕇᑦ ᐅᓪᓗᒥ ᑕᕝᕙᓃᖃᑎᒋᔭᒃᑲ: 

 

• ᓕᓐᓂᐊ ᐃᖕᐳᕆᒡᓯᑕᓐ, ᒥᓂᔅᑕᐅᑉ ᑐᒡᓕᕆᓚᐅᑲᒃᑕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑦ; 

• ᑳᓕᓐ ᑑᒪᐃᒧᑦ, ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ; ᐊᒻᒪᓗ 

• ᐊᐃᒥ ᓱᐊᑦ, ᒪᓕᒐᒃᓴᓕᐊᖑᔪᓂ ᒪᓕᒐᓕᕆᔨ, ᒪᓕᒐᓕᕆᔨᒃᑯᑦ. 

 

ᐃᒃᓯᕙᐅᑖᖅ, ᒪᓕᒐᒃᓴᖅ 14 ᐃᑲᔪᖅᑐᐃᕗᖅ ᐃᑲᔪᖅᑎᒌᒃᑕ ᐱᓕᕆᐊᒃᓴᖏᓐᓂᒃ ᓯᕗᓪᓕᐅᑎᑕᐅᔪᒪᔪᓂᒃ 

ᐊᐅᓚᓂᖃᑦᑎᐊᕐᓂᖅᓴᐅᓕᖁᓪᓗᒍ ᐃᖏᕐᕋᑦᑎᐊᕐᓂᖅᓴᐅᓕᕐᓗᓂᓗ. ᐅᓄᕈᓐᓃᖅᐹᓪᓕᕋᔭᖅᐳᑦ ᐊᒡᓚᕝᕕᓕᕆᔾᔪᑎᑦ 

ᐱᓕᕆᐊᖑᔭᕆᐊᓖᑦ ᓴᖅᑭᑦᑎᓂᐊᕐᓗᓂ ᑲᑎᒪᔨᓂᒃ ᖃᐅᔨᒋᐊᖅᑎᓂᒃ ᑕᒪᐃᓐᓄᑦ ᐅᖃᐱᓘᑕᐅᔪᓄᑦ 

ᐃᑲᔪᖅᑐᐃᓗᓂᓗ ᓈᒻᒪᖅᑰᑦᑎᓂᖅᓴᐅᓗᑎᒃ ᐋᖅᑭᒋᐊᖅᓯᓇᓱᖃᑦᑕᓕᕐᓗᑎᒃ. 

 

ᓄᓇᕗᒻᒥ ᐋᓐᓂᐊᓯᐅᖅᑎᒻᒪᕆᖕᓄᑦ ᒪᓕᒐᖅ ᓇᓗᓇᐃᖅᓯᕗᖅ ᐊᔪᙱᑕᐅᔭᕆᐊᓕᖕᓂᒃ ᐃᓅᓕᓴᐅᑎᓂᒃ 

ᐊᔪᕈᓐᓃᖅᓴᖅᑕᐅᔭᕆᐊᓕᖕᓂᒃ ᓄᓇᕗᒻᒥ.  ᑖᓐᓇ ᒪᓕᒐᖅ ᐊᑎᓕᕆᓂᕐᒥᑦ ᐊᒻᒪᓗ ᓚᐃᓴᑖᖅᑎᑦᑎᓂᕐᒧᑦ 

ᐋᓐᓂᐊᕕᓐᓂᑦ ᓘᑦᑖᓄᑦ. ᑎᑎᕋᖅᓯᒪᒋᕗᖅ ᑲᔪᓯᑎᑕᐅᕙᒃᑐᓂᑦ ᖃᐅᔨᓴᕐᓂᐊᕐᓗᓂ ᐅᖃᐱᓘᑕᐅᔪᓂᒃ, ᑲᒪᓂᐊᕐᓗᓂ 

ᐱᓕᕆᔨᓪᓚᕆᖕᒥᑦ ᐱᑦᑎᐊᙱᑦᑐᖃᖅᐸᑦ ᑭᐅᕙᒡᓗᓂᓗ ᐃᓱᒫᓘᑕᐅᔪᓂᒃ ᓘᒃᑖᑉ ᐱᓕᕆᔪᓐᓇᕐᓂᖓᓂ. 

 

ᑕᐃᒪᙵᑦ ᓄᑖᙳᕆᐊᖅᓯᒪᔪᖅ ᒪᓕᒐᖅ ᐊᑐᓕᖅᑎᑕᐅᓚᐅᖅᑎᓪᓗᒍ ᔫᓂ 2025−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓇᓗᓇᐃᖅᓯᓚᐅᖅᐳᑦ ᐊᒡᓚᕝᕕᓕᕆᔾᔪᑎᓂᑦ ᐊᒃᓱᕉᑕᐅᔪᓂᑦ ᑲᑎᒪᔨᓂᓪᓗ ᖃᐅᔨᓇᓱᒡᓗᑎᒃ. ᒪᓕᒐᒃᓴᖅ 14 

ᑭᐅᔾᔪᑕᐅᕗᖅ ᑖᒃᑯᓂᖓ ᐊᒃᓱᕉᑕᐅᔪᓂᑦ. 

 

ᒪᓕᒐᕆᔭᐅᔪᖅ ᒪᓕᒃᖢᒍ, ᓄᑖᓂᒃ ᑲᑎᒪᔨᓂᒃ ᖃᐅᔨᓴᕐᓂᐊᖅᑐᓂᒃ ᑎᒃᑯᐊᖅᓯᔪᖃᕆᐊᖃᕐᒪᑦ ᐊᑐᓂ ᐱᔾᔪᑕᐅᔪᓄᑦ 

ᖃᐅᔨᓴᖅᑕᐅᔭᕆᐊᖃᖅᑐᓄᑦ. ᑖᒃᑯᐊ ᑲᑎᒪᔩᑦ ᑲᒪᒋᔭᒃᓴᖃᐃᓐᓇᖅᐳᑦ ᑕᒪᑐᒥᖓ ᑭᓯᐊᓂ ᐱᔭᕇᖅᑕᐅᒃᐸᑦ. 

 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐊᒻᒪᓗ ᑎᒃᑯᐊᖅᓯᓂᖅ ᓄᑖᓂᒃ ᑲᑎᒪᔨᒃᓴᓂᒃ ᑕᒪᐃᓐᓄᑦ ᖃᐅᔨᓇᓱᒃᑐᓄᑦ 

ᐊᒡᓚᕝᕕᓕᕆᔾᔪᑎᓄᑦ ᐊᒃᓱᕈᕐᓇᖅᑐᖅ ᐅᖓᕙᕆᐊᕈᑕᐅᕙᒃᖢᓂᓗ ᖃᐅᔨᓴᖅᑕᐅᔪᓂᒃ ᐊᒻᒪ ᐅᖃᐱᓘᑕᐅᔪᓂᒃ 

ᐋᖅᑭᒃᓯᓇᓱᒃᖢᑎᒃ. 

 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᓇᓗᓇᖅᓯᒃᑲᓐᓂᖅᐳᖅ ᒫᓐᓇ ᐃᓚᒋᔭᐅᔪᑦ ᐊᑐᕆᐊᓕᖏᓐᓂᑦ. ᒪᕐᕉᒃ ᐃᓚᒋᔭᐅᔫᒃ 

ᐃᓗᐊᖅᓴᐃᔨᐅᔭᕆᐊᖃᖅᐳᑦ, ᐃᓚᒋᔭᐅᓗᓂ ᐊᑕᐅᓯᖅ ᐱᔪᓐᓇᐅᑎᖃᕐᓗᓂ ᓄᓇᕗᒻᒥ ᐱᖃᑖᓗ 

ᐱᔪᓐᓇᐅᑎᖃᙱᓪᓗᓂ ᓄᓇᕗᒻᒥ. ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᓘᒃᑖᓂᒃ ᓄᓇᕘᑉ ᓯᓚᑖᓂᙶᖅᑐᓂᒃ 

ᐊᔪᕐᓇᓗᐊᖃᑦᑕᖅᓯᒪᕗᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᓴᖅᑭᑎᑦᑎᔭᕆᐊᖃᕋᔪᒃᐸᒃᖢᑎᒃ ᖃᔅᓯᑲᓪᓚᖕᓂᒃ 

ᑭᒃᑯᑐᐃᓐᓇᓄᑦ ᐅᖄᓚᕝᕕᐅᕙᒃᑐᓂᒃ ᐱᔪᒪᔪᓂᒃ ᐱᓚᐅᙱᓐᓂᖏᓐᓂ ᐊᔪᙱᓐᓂᖃᖅᑐᓂᒃ ᐱᓇᔪᒃᑐᓂᒃ. 

ᐃᒃᓯᕙᐅᑖᖅ, ᒪᓕᒐᒃᓴᖅ 14 ᑲᒪᒋᔭᖃᕋᔭᖅᐳᖅ ᑕᒪᒃᑯᓂᖓ ᐊᓂᒍᖅᑎᓐᓇᓱᒋᐊᓕᖕᓂᒃ ᓴᖅᑭᑎᑦᑎᔪᖃᕐᓗᓂ 

ᑲᑎᒪᔨᓂᒃ ᖃᐅᔨᒋᐊᕐᓂᐊᖅᑐᓂᒃ ᐱᖓᓱᓂᒃ ᑲᑎᒪᔨᖃᕐᓗᑎᒃ. ᒪᓕᒐᒃᓴᖅ ᐋᖅᑭᒃᓯᓯᒪᙱᓚᖅ 

ᐅᓄᕐᓂᕆᔪᓐᓇᖅᑕᖏᓐᓂᒃ ᐃᓚᒋᔭᐅᔪᑦ. ᐊᑐᓂ ᑲᑎᒪᔨᑦ ᑎᒃᑯᐊᖅᑕᐅᓇᔭᖅᑐᑦ ᐊᕐᕌᒍᓄᑦ ᐱᖓᓱᓄᑦ.  

 

ᑲᑎᒪᔩᑦ ᐱᔭᕆᐊᖃᐃᓐᓇᕋᔭᖅᑐᑦ ᒪᕐᕉᖕᓂᒃ ᐋᓐᓂᐊᓯᐅᑎᓂᑦ, ᐃᓚᐅᓗᓂ ᐊᑕᐅᓯᖅ ᐱᔪᓐᓇᐅᑎᓕᒃ ᓄᓇᕗᒻᒥᑦ. 

ᐊᐃᑉᐸᖓ ᓘᒃᑖᖅ ᐱᔪᓐᓇᐅᑎᑖᕈᓐᓇᖅᑐᖅ ᓄᓇᕗᒻᒥ ᓯᓚᑖᓂᓘᓐᓃᑦ, ᐲᖅᑕᐅᓗᑎᒃ ᒫᓐᓇ ᐊᑐᖅᑕᐅᔭᕆᐊᓕᑦ 

ᐊᑕᐅᓯᕐᒧᑦ ᓘᒃᑖᒧᑦ ᐱᔪᓐᓇᐅᑎᖃᙱᑦᑐᒧᑦ ᓄᓇᕗᒻᒥ. 

 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᓘᒃᑖᓂᒃ ᓄᓇᕘᑉ ᓯᓚᑖᓂᙶᖅᑐᓂᒃ ᐊᔪᕐᓇᓗᐊᖃᑦᑕᖅᓯᒪᕗᖅ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᓴᖅᑭᑎᑦᑎᔭᕆᐊᖃᕋᔪᒃᐸᒃᖢᑎᒃ ᖃᔅᓯᑲᓪᓚᖕᓂᒃ ᑭᒃᑯᑐᐃᓐᓇᓄᑦ 

ᐅᖄᓚᕝᕕᐅᕙᒃᑐᓂᒃ ᐱᔪᒪᔪᓂᒃ ᐱᓚᐅᙱᓐᓂᖏᓐᓂ ᐊᔪᙱᓐᓂᖃᖅᑐᓂᒃ ᐱᓇᔪᒃᑐᓂᒃ. ᐱᕕᖃᖅᑎᓪᓗᒋᑦ ᑕᒪᕐᒥᒃ 

ᓘᒃᑖᑦ ᐱᔪᓐᓇᐅᑎᑖᕐᓗᑎᒃ ᓄᓇᕗᒻᒥ ᐃᓱᒪᖅᓱᕈᓐᓇᕐᓂᖅᓴᐅᓇᔭᖅᐳᑦ ᑲᑎᒪᔨᒃᓴᖅᓯᐅᖅᑎᓪᓗᒋᑦ ᐊᒻᒪ 

ᐅᖓᕙᕆᐊᖅᑕᐅᙱᓐᓂᖅᓴᐅᓗᑎᒃ ᑎᒃᑯᐊᖅᑕᐅᔪᑦ. 

 

ᐅᓐᓂᕐᓘᑕᐅᔪᖅ ᑐᓐᓂᖅᑯᑕᐅᒃᐸᑦ ᑲᑎᒪᔩᑦ ᐃᒃᓯᕙᐅᑕᖓᓄᑦ, ᑲᑎᒪᑎᑦᑎᔨ ᓂᕈᐊᕋᔭᖅᐳᖅ ᐱᖓᓱᓂᒃ ᑲᑎᒪᔨᓂᒃ 

ᐋᖅᑭᒃᓯᓗᑎᒃ ᓈᓚᒃᑎᓂᒃ ᖃᐅᔨᓇᓱᖕᓂᐊᖅᑐᓂᒃ ᐅᖃᐱᓘᑕᐅᔪᒥᒃ. 

 

ᑎᒃᑯᐊᖅᓯᔪᓐᓇᕐᓂᖅ ᑲᑎᒪᔨᒃᑲᓐᓂᕐᓂᒃ ᐅᓄᕐᓂᖅᓴᓂᒃ ᐱᕕᖃᖅᑎᑦᑎᕗᖅ ᐋᖅᑭᒃᓯᔪᓐᓇᕐᓗᑎᒃ ᓈᓚᒃᑎᓂᒃ. ᑕᒪᓐᓇ 

ᐃᑲᔪᕋᔭᖅᐳᖅ ᑲᔪᓯᑎᑦᑎᓂᕐᒥᒃ ᐱᔭᐅᔭᕆᐊᓕᖕᓂᒃ ᑲᑎᒪᔨᓂᒃ ᐃᓚᒋᔭᐅᔪᑦ ᐊᑐᐃᓐᓇᐅᙱᒃᑳᖓᑕ 

ᐊᑲᐅᙱᓕᐅᕈᑎᖃᕌᖓᑕᓘᓐᓃᑦ. ᒪᓕᒐᒃᓴᖅ ᐊᔪᖅᑎᑦᑎᓪᓚᕆᒃᐳᖅ ᐃᓚᒋᔭᐅᔪᒥᒃ ᑲᑎᒪᔨᐅᖃᑕᐅᔪᓐᓇᕐᓂᕐᒥᒃ 

ᑕᐃᒪᐃᒃᑯᓂ ᐃᒻᒥᒧᑦ ᐊᕝᕕᐊᕈᑎᖃᓕᕐᓂᐊᕈᑎᒃ. 

 

ᒪᓕᒐᒃᓴᖅ 14 ᐃᓚᖃᕐᒥᔪᖅ ᓄᒃᑎᖅᑕᐅᕙᓪᓕᐊᔪᓂᒃ ᑲᔪᓯᔾᔪᑕᐅᓂᐊᖅᑐᓂᒃ ᐱᓕᕆᐊᖑᓯᒫᓂᒃᑐᓄᑦ. 

ᑲᑎᒪᔨᓂᒃ ᑎᒃᑯᐊᖅᓯᔪᖃᖅᐸᑦ ᐋᖅᑭᒋᐊᖅᑕᐅᔪᑦ ᐊᑐᓕᖅᑎᑕᐅᒃᐸᑕ, ᐱᓕᕆᐊᖃᐃᓐᓇᕋᔭᖅᐳᑦ ᐱᔾᔪᑕᐅᔪᒥᒃ 

ᒪᓕᒐᐅᑉ ᐊᑖᒍᑦ ᑭᓯᐊᓂ ᐱᔾᔪᑕᐅᔪᖅ ᐃᓱᓕᑉᐸᑦ. 

 

ᑎᒃᑯᐊᖅᓯᔪᒪᔪᖃᖅᐸᑦ ᑭᓯᐊᓂ ᑲᑎᒪᔨᓂᒃ ᑎᒃᑯᐊᖅᓯᔪᖃᓚᐅᙱᑉᐸᑦ, ᑖᓐᓇ ᑐᒃᓯᕋᐅᑕᐅᔪᖅ ᑲᒪᒋᔭᐅᓇᔭᖅᐳᖅ 

ᑐᓐᓂᖅᑯᑕᐅᓗᓂ ᐃᒃᓯᕙᐅᑕᕆᔭᐅᔪᒧᑦ ᓄᑖᓄᑦ ᑲᑎᒪᔨᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐋᖅᑭᒋᐊᖅᑕᐅᔪᑦ ᐊᒃᓱᕈᕐᓇᓗᐊᕈᓐᓃᖅᑎᑦᑎᓇᔭᖅᐳᑦ ᐊᒡᓚᕝᕕᓕᕆᔾᔪᑎᓂᑦ, 

ᐊᔪᕐᓇᙱᓐᓂᖅᓴᐅᓕᕐᓗᑎᒃ ᑲᑎᒪᔨᑖᕋᓱᒋᐊᒃᓴᖅ ᐲᖅᑕᐅᓗᓂᓗ ᓄᑖᓂᒃ ᑲᑎᒪᔨᓂᒃ ᑎᒃᑯᐊᖅᓯᔭᕆᐊᖃᖃᑦᑕᖅᑐᑦ 

ᑕᒪᐃᓐᓄᑦ ᖃᐅᔨᓇᓱᒃᑕᐅᔪᓄᑦ. ᑕᒪᓐᓇ ᐃᑲᔪᖅᑐᐃᓇᔭᖅᐳᖅ ᕿᓚᒻᒥᐅᓂᖅᓴᒃᑯᑦ ᖃᐅᔨᓴᖅᑕᐅᔪᒥᑦ 

ᐅᖃᐱᓘᑕᐅᔪᓂᒡᓗ ᐋᖅᑭᒃᓯᓇᓱᒃᑎᓪᓗᒋᑦ, ᐱᕚᓪᓕᖅᑎᑦᑎᓗᓂ ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑎᒃᑲᓗ ᑐᙵᓱᒃᑎᑉᐸᕗᑦ ᑲᑎᒪᔨᕋᓛᑦ ᐊᐱᖅᑯᑎᒃᓴᖃᕈᑎᒃ ᒪᓕᒐᒃᓴᖅ 14 ᒥᒃᓵᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᑖᓐᓇ ᒪᓕᒐᒃᓴᓕᕆᓂᕐᒧᑦ ᐃᒃᓯᕙᑕᖅ ᐅᖃᐅᓯᒃᓴᖃᖅᐹ? ᒥᔅᑕ 

ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, 

ᓇᐃᑦᑑᒐᓗᐊᓂᑦ ᒪᑐᐃᖅᓯᔾᔪᑎᒃᓴᖃᕋᒪ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᓐᖑᓱᑦᑎᓪᓗᒋᑦ ᒪᓕᒐᒃᓴᖅ 14-ᒥ, 

ᒪᓕᒐᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᐋᓐᓂᐊᖅᑕᐃᓕᓕᕆᓂᕐᒥ ᐃᖅᑲᓇᐃᔮᓕᓐᓄᑦ ᒪᓕᒐᕐᔪᐊᖑᔪᒥ. 

 

ᑲᑎᒪᔨᕋᓛᑦ ᑐᑭᓯᓯᒪᔪᑦ ᐱᔾᔪᑎᓕᒫᖓᓂᑦ ᒪᓕᒐᒃᓴᐅᑉ, ᒥᓂᔅᑕᐅᑉ ᐅᖃᐅᓯᕆᖅᑲᐅᒻᒪᒋᑦ ᒪᑐᐃᖅᓯᔾᔪᑎᖏᓐᓂ 

ᐅᖃᐅᓯᒃᓴᖏᓐᓂ. 

 



ᕿᑎᖅᑰ, ᓄᕕᐱᕆ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᐊᒥᓱᑲᓪᓚᐃᑦ ᓄᓇᕗᒻᒥ ᒪᓕᒐᐅᔪᑦ ᐱᔾᔪᑎᖃᖅᑐᑦ ᐃᒻᒥᓂᒃ−ᒪᓕᒐᖃᓲᖑᔪᑦ 

ᐃᖅᑲᓇᐃᔮᑦ ᐱᔪᓐᓇᑎᑦᑎᓲᖑᒻᒪᑕ ᓴᖅᑭᖅᑕᐅᓂᖏᓐᓂᑦ ᑲᑎᒪᔩᑦ ᖃᐅᔨᓴᖅᑎᐅᔪᑦ ᐅᕝᕙᓘᓐᓃᑦ ᐊᔾᔨᐸᓗᖏᓐᓂᑦ 

ᑎᒥᐅᔪᓂᑦ ᖃᐅᔨᓴᖃᑦᑕᓂᐊᖅᑐᓂᑦ ᐸᓯᑦᑎᔪᖃᕋᐃᑉᐸᑦ ᐱᑦᑎᐊᖏᑦᑐᒥᓂᐅᓂᕋᖅᑕᐅᔪᒥᑦ ᐅᕝᕙᓘᓐᓃᑦ ᐊᓯᖏᓐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᐱᔾᔪᑎᓕᓐᓂᑦ. 

 

ᑕᒪᒃᑯᐊ ᐃᓚᖃᖅᑐᑦ ᐃᓕᑕᕆᔭᐅᓯᒪᔪᑦ ᑮᓇᐅᔭᓕᕆᔨᒻᒪᕇᑦ ᒪᓕᒐᕐᔪᐊᖓᓂᑦ, ᑭᒍᓐᓂᐊᖅᑎᐅᓂᕐᒥ ᐃᖅᑲᓇᐃᔮᓖᑦ 

ᒪᓕᒐᕐᔪᐊᖓᓂᑦ, ᖃᐅᔨᓴᖅᑏᑦ ᖃᓄᖅ ᓴᓇᔭᐅᓂᐊᕐᒪᖔᑕ ᓄᓇᓕᕆᔩᓪᓗ ᒪᓕᒐᕐᔪᐊᖓᓂᑦ, 

ᒪᓕᒐᕐᓂᐊᖅᑎᐅᓂᕐᒥᑦ ᐃᖅᑲᓇᐃᔮᓖᑦ ᒪᓕᒐᕐᔪᐊᖓᓂᑦ, ᐃᕐᓂᓱᒃᓰᓂᕐᒥᑦ ᐃᖅᑲᓇᐃᔮᓖᑦ ᒪᓕᒐᕐᔪᐊᖓᓂᑦ, 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖓᑕ ᒪᓕᒐᕐᔪᐊᖓᓂᑦ, ᐊᓐᓂᐊᓯᐅᖅᑎᐅᓂᕐᒥᑦ ᐃᖅᑲᓇᐃᔮᓖᑦ ᒪᓕᒐᕐᔪᐊᖓᓂᑦ, 

ᐃᓄᓕᓴᐅᑎᑖᖅᑎᑦᑎᓂᕐᒥᑦ ᐃᖅᑲᓇᐃᔮᓖᑦ ᒪᓕᒐᕐᔪᐊᖓᓂᑦ, ᐃᓱᒪᓕᕆᔨᐅᓂᕐᒥᑦ ᐃᖅᑲᓇᐃᔮᓖᑦ ᒪᓕᒐᕐᔪᐊᖓᓂᑦ 

ᐊᒻᒪᓗ ᓂᕐᔪᑎᓄᑦ ᓘᑦᑖᖑᓂᕐᒥᑦ ᐃᖅᑲᓇᐃᔮᓖᑦ ᒪᓕᒐᕐᔪᐊᖓᓂᑦ. 

 

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᐱᔭᕆᐊᑐᔪᖅᓯᐅᖃᑦᑕᕐᓂᖓᓂᑦ ᐱᓕᕆᕕᐅᔪᖅ ᑎᒃᑯᐊᖅᓯᒐᓱᐊᖅᑐᓂ 

ᐱᔪᓐᓇᐅᑎᖃᖅᑐᓂᑦ ᑲᑎᒪᔨᒃᓴᓂᑦ ᑲᑎᒪᔨᓄᑦ ᖃᐅᔨᓴᖅᑎᐅᔪᓄᑦ ᖃᓄᐃᑦᑐᖃᕐᓂᕐᒪᖔᖅ. ᑲᑎᒪᔨᕋᓛᑦ 

ᑲᔪᖏᖅᓴᐃᕗᑦ ᐱᓕᕆᕕᐅᔪᒥᑦ ᐱᕙᓪᓕᐊᑎᑦᑎᖁᔭᐅᓪᓗᑎᒃ ᑎᒃᑯᐊᖅᓯᓂᕐᒧᑦ ᐱᕙᓪᓕᐊᔾᔪᓯᐅᔪᓂᑦ ᐱᓕᕆᐊᖑᔪᒧᑦ 

ᖃᓂᒃᓴᓗᐊᕐᓂᕐᒥᑦ ᓴᖅᑭᖅᑐᖃᖃᑦᑕᓂᐊᓐᖏᒻᒪᑦ ᑕᐃᒪᐃᑦᑐᓂ ᑲᑎᒪᔨᐅᔪᓂ. 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᒃᓴᖃᖅᐱᓰ 

ᓈᓴᐅᑎᖏᑦᑑᓚᐅᙱᓂᑦᑎᓐᓂ? ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓗ ᐃᖅᑲᓇᐃᔭᖅᑎᑎᓪᓗ. (ᑐᓵᔨᑎᒎᓕᖅᑐᖅ) ᒪᑐᐃᖅᓯᔾᔪᑎᓐᓂ 

ᒪᒃᐱᖅᑐᒐᖅ 3, ᐱᖓᔪᖓᑦ ᐊᒡᒍᑐᖅᓯᒪᔪᖅ. ᐅᖃᖅᑲᐅᒐᕕᑦ ᑲᑎᒪᔨᓄᑦ ᐃᓕᔪᒃᓴᒥᑦ ᓄᓇᕗᑦ ᓯᓚᑖᓃᖔᖅᑐᓂᑦ 

ᐱᔭᕐᓂᙱᓈᕈᑎᒋᔭᐅᖃᑦᑕᕐᒪᑕ. ᑕᐃᒪᐃᑦᑑᑉᐸᑦ ᑖᒃᑯᐊ ᖃᐅᔨᓴᖅᑏᑦ ᑲᑎᒪᔨᖏᑦ ᓴᖅᑭᑕᐅᔪᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᒪᐃᒃ (ᑐᓵᔨᑎᒍᑦ): ᐄ’, ᖁᕕᐊᓇ ᑕᐃᒪᓐᓇ ᑐᓴᕋᒪ. ᐱᔭᕐᓂᖏᑦᑑᖃᑦᑕᕐᒪᒡᒎᖅ. (ᑐᓵᔨᑎᒎᕈᓐᓃᖅᑐᖅ) 

ᓇᓗᓇᐃᕆᐊᒃᑲᓐᓂᕈᓐᓇᕈᕕᐅᒃ ᑕᐃᓐᓇ ᐱᔪᓐᓇᐅᑎᖃᖅᑐᖅ ᓚᐃᓴᓐᓯᖃᖅᑐᖅ ᑕᕝᕙᓂ ᓄᓇᕗᑦ ᐃᓗᐊᓂ 

ᐊᔪᙱᔾᔪᑎᓕᒃ, ᐊᒻᒪᑦᑕᐅᖅ ᐊᐃᑉᐸᖓ ᓄᓇᕗᑦ ᓯᓚᑖᓃᖔᕋᔭᖅᑐᖅ ᐃᓚᒋᔭᐅᒐᔭᖅᑐᔅᓴᐅᔪᖅ. ᑕᐃᒫᑦᑕᐅᖅ 

ᐱᔪᓐᓇᐅᑎᓕᐅᒐᓗᐊᖅ, ᑭᓯᐊᓂ ᓄᓇᕗᑦ ᓯᓚᑖᓃᒻᒪᑦ. ᑖᓐᓇ ᑕᐃᒫᒃ ᑐᑭᖃᖅᑲ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᐃᓐ ᐊᓂᖅᑲᐅᒻᒪᑦ, ᐊᒻᒪᓗ 

ᐃᔅᓯᕙᐅᑕᖓ ᐋᖅᑭᑎᐊᖅᑲᐅᖏᓐᓇᒃᑯ ᓂᐅᒃᑲ ᓂᕕᖓᔫᒃ.  

 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖕᓂ. ᑐᑭᓯᓇᖅᓯᑎᒋᐊᕐᓗᒍ, ᑖᓐᓇ ᓘᒃᑖᖑᓂᕋᖅᑕᕗᑦ ᐅᑯᓇᓂ ᐱᓗᐊᕐᓗᒍ 

ᒪᓕᒐᒃᓴᓂ ᓚᐃᓴᓐᓯᓖᑦ ᓘᒃᑖᖑᓪᓗᓂ.  

 

ᐱᔪᒪᒐᑦᑕ ᓄᓇᕗᑦ ᐃᓗᐊᓂ ᓚᐃᓯᓐᓯᖃᖅᑐᒥ ᐊᒻᒪᓗ ᐱᖃᑖ ᓄᓇᕗᑦ ᓯᓚᑖᓂ ᓚᐃᓴᓐᓯᖃᕐᓗᓂ ᐊᒻᒪᓗ 

ᓇᓖᕌᕐᕕᒃᓴᖃᕐᓗᑎᑦ ᓲᕐᓗ ᑕᒫᓂ ᓘᒃᑖᖑᓪᓗᓂ, ᐃᒻᒥᒧᑦ ᐊᕝᕕᐊᕈᑎᖃᕐᓂᖅ ᑕᒪᓐᓇ ᓴᖅᑭᓴᕋᐃᓐᓂᖅᓴᐅᒻᒪᑦ. 

ᑕᐃᒪᓐᓇ ᓄᓇᕗᒻᒥᓗ ᓯᓚᑖᓂ ᓚᐃᓯᓐᓯᖃᖅᑐᑦ ᑕᒪᓐᓇ ᐃᓱᒪᒋᖃᓯᐅᑎᓪᓗᒍ ᑕᐃᒪᓐᓇ ᐋᖅᑭᓯᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᐊᐱᖅᑯᑎᒋᔭᕋ ᑐᑭᓯᔫᔭᕋᒃᑯ ᐃᒪᓐᓇ, ᐴᖅᓯᔪᒪᓐᓂᖅᑲᑕ 

ᐃᖅᑲᖅᑐᐃᔨᑎᒍᑦ ᐱᒍᓐᓇᐅᑎᖃᕐᓂᖅᓴᐅᒋᐊᒃᓴᖏᓐᓂ  ᑕᐃᒫᒃ ᑐᑭᓯᕙᕋ? ᐱᓂᕐᓗᒃᑕᐅᕕᓂᑯᒥᓃᓪᓘᓐᓂᑦ 

ᖃᓄᑭᐊᖅ, ᑖᒃᑯᐊ ᐋᓐᓂᐊᕐᕕᖕᒥ ᐱᓂᕐᓗᒃᑕᐅᖃᑦᑕᕐᓂᑯᕕᓃᑦ? ᑕᒪᓐᓇ ᑕᐃᒫᒃ ᑐᑭᓯᔫᔭᕋᒃᑯ, ᑖᓐᓇ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕋᔭᓐᓂᖅᑕᖃᕐᓂᖅᑲᑦ 

ᑐᓂᔭᐅᒐᔭᖅᑐᐃᑦ ᐱᕋᔭᓐᓂᕐᒧᑦ ᖃᐅᔨᓴᖅᑕᐅᑎᑕᐅᓗᓂ, ᐃᖅᑲᖅᑐᐃᕕᒃᑰᕋᔭᙱᑦᑐᖅ, ᐅᕙᓂ ᐅᖃᐅᓯᖃᙱᑦᑐᒍᑦ 

ᐃᖅᑲᖅᑐᐃᕕᓪᓚᕆᒻᒥ.  

 

ᑲᑎᒪᔨᓄᑦ ᖃᐅᔨᓴᖅᑎᐅᒐᔭᖅᑐᓂᒃ ᐅᖃᐅᓯᖃᖅᑐᒍᑦ, ᐱᕋᔭᓐᓂᒃᑯᑦ ᖃᐅᔨᓴᕈᓐᓇᕋᔭᙱᑦᑐᑦ ᐱᕋᔭᑦᑐᒥᓂᕐᓂᒃ. 

ᖃᐅᔨᓴᕐᓂᐅᒐᔭᖅᑐᖅ ᖃᓄᖅ ᑲᒪᓐᓂᕐᒪᖔᖅ ᓘᑦᑖᖅ ᓚᐃᓴᖃᖅᑐᖅ, ᓘᑦᑖᖑᔪᖅ. ᑕᐃᒫᑐᐊᖅ ᑖᒃᑯᐊ 

ᖃᐅᔨᓴᕈᓐᓇᕋᔭᖅᑐᐃᑦ ᓘᑦᑖᒥᒃ ᐱᑯᑦᑐᑦᑐᖃᕐᓂᕐᒪᖔᖅ, ᑕᕝᕙ ᑖᓐᓇ ᐅᖃᐅᓯᕗᑦ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᑦᑕᖃᒃᑲᓐᓂᕆᕚ?, ᓈᓴᐅᑎᖏᑎᒍᑦ 

ᕿᒥᕐᕈᐊᕆᐊᓚᐅᙱᓂᑦᑎᓐᓂ? ᑕᑯᙱᓐᓇᒪ. ᒪᓕᒐᔅᓴᖅ 14-ᒨᕈᔅᓯ ᒪᓕᒐᔅᓴᒃᑯᕕᔅᓯᓐᓂ, ᒪᓕᒐᔅᓴᑦ 

ᑕᑯᓐᓈᕐᓂᐊᕋᑦᑎᒍ. ᒪᓕᒐᔅᓴᖅ 14, ᒪᓕᒐᐅᔪᖅ ᐋᖅᑭᒋᐊᖅᓯᔾᔪᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᖅᑲᓇᐃᔮᓕᓐᓂ ᒪᓕᒐᕐᔪᐊᖓᓂᒃ. ᒪᑉᐱᒐᖓ 1-ᒨᕆᔅᓯ. ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 2, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 3, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 4, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 5, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 6, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 7, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 8, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 9, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 11, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 12, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 13, ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑭᓯᐅᒃ ᒪᓕᒐᔅᓴᖅ 14 ᐃᓘᓐᓇᖓ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᑲᑎᒪᔩᑦ ᐊᖏᖅᑲᑦ ᒪᓕᒐᔅᓴᖅ 14 ᑲᑎᒪᔾᔪᑎᔅᓴᓅᖅᑕᐅᒍᓐᓇᓕᕐᖓᑦ 

ᐱᖓᔪᐊᓂ ᐅᖃᓕᒫᖅᑕᐅᓂᐊᕐᖓᑦ? ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒥᓂᔅᑕ ᐱᓕᕆᔨᖏᓪᓗ. ᒥᓂᔅᑕ ᐳᕉᔅᑐ, ᓇᐃᑦᑐᓂᒃ 

ᒪᑐᓯᒍᑎᔅᓴᖃᖅᑮᑦ? 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐊᑲᐅᓈᕐᓂᖓᓂ ᖁᔭᓕᒍᒪᒐᒪ ᑖᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᓐᓂᒃ, ᐱᓗᐊᖅᑐᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐃᖅᑲᓇᐃᔭᖃᑦᑕᖅᑐᓂᒃ, 

ᐅᓪᓗᒥ ᒪᓕᒐᓕᕆᔨᒃᑯᓪᓗ ᐃᑲᔪᕆᐊᖅᓯᒪᒻᒪᑕ ᑕᑯᒥᓇᖅᑐᐊᓘᓪᓗᑎᓪᓗ ᐱᓕᕆᑦᑎᐊᖅᓯᒪᔪᐊᓘᒻᒪᑕ. 

ᖁᔭᓐᓇᒦᖑᕗᓯ ᐃᓘᓐᓇᓯ, ᑲᑎᒪᔨᕋᓛᓪᓗ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᒃᑕᑐᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᐱᓕᕆᔨᖏᑦ ᐊᓂᑎᓚᐅᕐᒥᒃᑭᑦ ᐅᖃᕆᐊᖅᑐᕕᒻᒥ. ᖁᔭᓐᓇᒦᒃ, 

ᑲᑎᒪᔩᑦ. ᒫᓐᓇ ᓄᖅᑲᖓᑲᐃᓐᓇᒐᓛᙳᓱᑦᑐᒍᑦ ᑭᖑᓪᓕᕐᒥ ᐅᖃᙳᓱᑦᑐᐃᑦ ᐊᑐᐃᓐᓇᕈᖅᓴᕆᐊᖃᕐᖓᑕ. 

ᐅᕙᓃᖏᓐᓇᖁᒐᓗᐊᕆᔅᓯ. ᖁᔭᓐᓇᒦᒃ.  

 

ᒪᓕᒐᒃᓴᖅ 15 -  ᒪᓕᒐᓕᐊᖅ ᐋᖅᑭᒋᐊᖅᑕᐅᓂᖓᓄᑦ ᐃᓕᓴᖅᑏᑦ ᑮᓇᐅᔭᖅᑎᒍᑦ 

ᐃᑲᔪᖅᑕᐅᖃᑦᑕᕐᓂᖏᓐᓄᑦ ᒪᓕᒐᕐᔪᐊᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ, ᐊᐱᕆᒍᒪᔭᕋ, ᐱᓕᕆᔨᖏᑦ ᓴᓂᐊᓃᖁᓂᐊᕐᒪᖔᒋᑦ 

ᑲᑎᒪᔨᕋᓛᑦ ᓵᖓᓂ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ, ᐄ’, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ 

ᐃᓕᔅᓯ ᓵᖓᓂ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᐅᖃᕆᐊᖅᑐᕕᒻᒨᖅᑎᑲᐃᓐᓇᒃᑭᑦ. 

ᑲᑎᒪᔾᔪᑎᒥᓂᕐᓅᖅᑕᐅᒍᓐᓇᓂᐊᕐᖓᑦ ᒥᓂᔅᑕ ᐊᕿᐊᕈᖅ, ᑭᒃᑰᒻᒪᖔᑕ ᐱᓕᕆᔨᑎᑦ ᓇᓗᓇᐃᓚᐅᕐᓗᒋᑦ 

ᒪᑐᐃᖅᓯᒍᑎᓅᕈᓐᓇᖅᓯᔪᑎᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᒥᓂᔅᑕᐅᑉ ᑐᖓᓕᖓ, ᕇᐱᑲ 

ᕼᐊᐃᓐᓄ, ᐊᒻᒪᓗ ᑕᓕᖅᐱᓐᓃᑦᑐᖅ ᑖᓐᓇ ᓕᓐ ᒫᑦ, ᒥᓂᔅᑕᐅᑉ ᑐᖓᓕᖓᑕ ᑐᖓᓕᒃᑲᓐᓂᐊ. 

 

ᐃᒃᓯᕙᐅᑖᖅ, ᖁᕕᐊᓱᒃᑐᖓ ᐃᓕᔅᓯ ᓵᖓᓐᓃᒍᓐᓇᕋᒪ ᐅᖃᐅᓯᖃᕐᓂᐊᖅᑎᓪᓗᑕ ᒪᓕᒐᒃᓴ 15-ᒥ, 

ᐊᓯᔾᔨᖅᓯᔾᔪᑕᐅᓂᐊᖅᑐᖅ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᓯᐊᖑᕙᒃᑐᓄᑦ ᒪᓕᒐᖅ. 

 

ᑲᑎᒪᔩᑦ ᖃᐅᔨᒪᒻᒪᑕ, ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᖓ ᐊᑐᓕᖅᑎᑦᑎᖃᑦᑕᕐᓂᖏᓐᓂᑦ ᐊᒥᓱᓂᑦ 

ᐱᐅᓯᒋᐊᕈᑎᐅᔪᓂᑦ ᐊᒻᒪᓗ ᐊᒥᓱᕈᕆᐊᖅᑕᐅᓪᓗᑎ ᑮᓇᐅᔭᑦ ᐃᑲᔫᓯᐊᖑᕙᑦᑐᑦ ᐃᓕᓐᓂᐊᕆᐊᒃᑲᓐᓂᖅᑐᓄᑦ ᐊᑖᒍᑦ 

ᑖᒃᑯᐊ  ᑮᓇᐅᔭᑦ ᐃᑲᔫᓯᐊᕈᑕᐅᓱᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ. 

 

ᐃᓚᖓ ᑎᑎᕋᖅᓯᒪᓂᖓ 10(3)(b) ᐊᑖᓂ ᑮᓇᐅᔭᑦ ᐃᑲᔫᓯᐊᖅᑖᕈᑕᐅᓲᑦ ᐃᓕᓐᓂᐊᖅᑐᓄᑦ ᒪᓕᒐᖅ 

ᓇᓗᓇᐃᖅᓯᕗᖅ  ᐃᓕᓐᓂᐊᖅᑎᓄᑦ ᐊᑐᖅᑐᐊᕈᑎᓄᑦ ᑭᓪᓕᖃᖅᑐᓂ $150,000−ᓂ, ᑐᑭᖃᖅᑐᖅ ᐃᓕᓐᓂᐊᖅᑏᑦ 

ᐊᑐᖅᑐᐊᕈᓐᓇᖏᑦᑐᑦ $150,000 ᐅᖓᑖᓄᑦ ᐊᑭᓕᒃᓴᖃᕐᓗᑎ. 

 

ᐃᒃᓯᕙᐅᑖᖅ, ᑖᓐᓇ ᓄᑖᖅ ᐊᒥᓱᕈᕆᐊᖅᑕᐅᔪᑦ ᐃᓅᓇᓱᐊᕈᑏᑦ ᑮᓇᐅᔭᑦ ᐃᓪᓗᖃᖅᑎᑦᑎᓂᕐᒨᖓᔪᓪᓗ 

ᐊᑐᖅᑐᐊᕈᑏᑦ, ᐃᓚᖏᑦ ᐃᓕᓐᓂᐊᖅᑐᑦ ᖃᓂᓪᓕᓕᖅᐳᑦ $150,000−ᒧᑦ ᐱᔭᕇᓚᐅᕋᑎ ᐃᓕᓐᓂᐊᖅᑕᒥᓂᒃ. 

ᑎᓴᒪᑦ ᐃᓕᓐᓂᐊᖅᑏᑦ ᓂᕆᐅᒋᔭᐅᕗᑦ ᑎᑭᐅᑎᓛᕐᓂᕐᒥᓂᑦ ᐊᑐᖅᑐᐊᖅᑕᒥᓂᒃ ᑕᕝᕙᓂ ᐃᓕᓐᓂᐊᕐᓇᐅᑉ 

ᐊᕐᕌᒍᐊᓂ, ᐊᓯᖏᓪᓗ ᓯᕗᓂᒃᓴᑦᑎᓐᓂ ᐊᑦᑐᖅᑕᐅᓂᐊᕆᓪᓗᑎ. 

 

ᑖᒃᑯᐊ ᐃᓕᓐᓂᐊᖅᑐᑦ ᐃᑲᔪᕐᓗᒋᑦ, ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᖓ ᐃᒪᓐᓇᐅᖁᔨᓪᓗᑎᒃ, 

ᐊᒥᓱᕈᕆᐊᖅᑕᓗᑎᒃ ᐊᑐᖅᑐᐊᖅᑕᐅᔪᑦ $150,000-ᒥᑦ $300,000-ᒧᑦ. 

 

ᑖᓐᓇ ᐋᖅᑭᒋᐊᖅᑎᑦᑎᓂᖅ ᑐᔅᓯᕋᐅᑕᐅᔪᖅ ᐃᓕᓐᓂᐊᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᓯᐊᖑᕙᑦᑐᓄᑦ ᒪᓕᒐᖅ 

ᐊᑐᖅᑕᐅᑲᐃᓐᓇᑐᐃᓐᓇᕐᓂᐊᕐᒪᑦ ᐱᓕᕆᕝᕕᒃ ᐊᖏᓂᖅᓴᒥᑦ ᐊᑯᓂᐅᔪᒧᓪᓗ ᐊᓯᔾᔩᓂᐅᒻᒪᑦ ᑖᔅᓱᒧᖓ ᑮᓇᐅᔭᑦ 

ᐃᑲᔫᓯᐊᖅᑖᕈᑕᐅᓲᑦ ᓄᓇᕗᑦ ᐃᓕᓐᓂᐊᖅᑎᖏᓐᓄᑦ ᐱᓕᕆᐊᕐᒧᑦ.  

ᓴᖅᑭᑕᐅᕙᓪᓕᐊᑎᓪᓗᒍ ᓄᑖᖅ ᒪᓕᒃᑕᐅᔭᕆᐊᓖᑦ, ᑖᓐᓇ ᐱᓕᕆᕝᕕᒃ ᐊᑕᖐᔪᑦ ᖃᐅᔨᓴᕐᓂᖃᕐᓂᐊᕐᒪ ᐃᓛᒃᑰᖅᑐᑦ 

ᐃᓕᓐᓂᐊᖅᑏᑦ ᑭᓪᓕᒋᓂᐊᖅᑕᖏᓐᓂᑦ ᐃᑲᔫᑎᐅᔪᓂᑦ ᐊᑐᖅᑐᐊᖅᑕᐅᓂᐊᖅᑐᓂᓪᓗ, ᐊᒻᒪᓗᒃᑕᐅᖅ ᕿᒥᕐᕈᔭᐅᓗᑎ 

ᐊᑐᖅᑐᐊᖅᑕᐅᕙᑦᑐᑦ ᖁᔭᓈᖅᑕᐅᓂᖏᓐᓄᑦ ᐊᑭᖏᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, ᑐᙵᓱᑦᑎᑦᑎᕗᖓᓗ 

ᐊᐱᖅᑯᑎᐅᔪᓂᑦ ᐊᐱᕆᔪᒪᑉᐸᑕ ᑲᑎᒪᔩᑦ ᑖᒃᑯᓄᖓ ᐊᓯᔾᔨᑕᐅᔪᒪᔪᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐃᔅᓯᕙᐅᑕᖓ ᒪᑐᐃᖅᓯᒍᑎᔅᓴᖃᕆᕙᑦᑕᐅᖅ? ᑲᔪᓯᒋᐊᕆᑦ, ᒥᔅᑕ 

ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᒪᓕᒐᓕᕆᓂᕐᒧᑦ, 

ᓇᐃᑦᑑᒐᓗᐊᓂᑦ ᒪᑐᐃᖅᓯᔾᔪᑎᓂᑦ ᐅᖃᐅᓯᒃᓴᖃᕋᒪ ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᓐᖑᓱᑦᑎᓪᓗᒋᑦ 

ᒪᓕᒐᒃᓴᖅ 15-ᒥᑦ, ᒪᓕᒐᐅᔪᖅ ᐋᖅᑭᒋᐊᖅᓯᔾᔪᑎᐅᔪᖅ ᑮᓇᐅᔭᑎᒍᑦ ᐃᑲᔪᖅᑕᐅᕙᖕᓂᖏᑦ ᓄᓇᕗᒻᒥᐅᑦ 

ᐃᓕᓐᓂᐊᖅᑏᑦ. 

 

ᑲᑎᒪᔨᕋᓛᑦ ᑐᑭᓯᓯᒪᔪᑦ ᐱᔾᔪᑎᓕᒫᖏᓐᓂᑦ ᒪᓕᒐᒃᓴᐅᑉ, ᒥᓂᔅᑕᐅᑉ ᐅᖃᐅᓯᕆᖅᑲᐅᒻᒪᒋᑦ ᒪᑐᐃᖅᓯᔾᔪᑎᖏᓐᓂ. 

 

ᑲᒪᔨᕋᓛᑦ ᖃᐅᔨᒪᒻᒪᑕ ᓄᑖᖑᔪᖅ ᓯᓚᑦᑐᓴᖅᕕᓐᓂ ᐃᓕᓐᓂᐊᖅᑎᓄᑦ ᐃᑲᔪᖅᓰᔾᔪᑎ ᒪᓕᒐᕐᔪᐊᖅ ᑲᔪᓯᑎᑕᐅᔪᒻᒪᑦ 

ᒪᓕᒐᓕᐅᖅᕕᐅᕋᑖᔪᔪᒧᑦ ᐊᒻᒪᓗ ᐱᓐᖑᖅᑎᑕᐅᔪᓪᓗᓂ ᒫᑦᓯ 11, 2025-ᒥ.  

 

ᑭᓯᐊᓂᓕ, ᐊᑐᓕᖅᑎᑕᐅᓯᒪᓐᖏᒻᒪᑦ. ᐊᓯᖏᑦ ᒪᓕᒐᐃᑦ ᑲᔪᓯᑎᑕᐅᓯᒪᔪᑦ ᒪᓕᒐᓕᐅᖅᕕᐅᕋᑖᔪᔪᒧᑦ ᐃᓚᖃᕐᒪᑕ 

ᓄᑖᖑᔪᒥᑦ ᐃᓕᓐᓂᐊᕆᐅᖅᓴᓂᕐᒧᑦ ᐊᒻᒪᓗ ᓱᕈᓯᕐᓂᑦ ᐸᖅᑭᑦᑎᓂᕐᒧᑦ ᒪᓕᒐᕐᔪᐊᖅ, ᑕᐃᓐᓇᓗ ᓄᑖᖑᔪᖅ 

ᐅᖅᓱᒃᓴᓄᑦ ᑖᒃᓰᔭᖅᑎᑦᑎᓂᕐᒧᑦ ᒪᓕᒐᕐᔪᐊᖅ, ᓄᑖᖑᔪᑦ ᐃᒥᐊᓗᓐᓄᑦ ᑖᒃᓰᔭᖅᑎᑦᑎᓂᕐᒧᑦ ᒪᓕᒐᕐᔪᐊᖅ, ᑕᐃᓐᓇᓗ 

ᓄᑖᖑᔪᖅ ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅ, ᑕᐃᓐᓇᓗ ᓄᑖᖑᔪᖅ ᐃᓅᓕᓴᐅᑎᓕᕆᓂᕐᒥᑦ ᐃᖅᑲᓇᐃᔮᓕᓐᓄᑦ 

ᒪᓕᒐᕐᔪᐊᖅ ᐊᒻᒪᓗ ᓄᑖᖑᔪᖅ ᐸᕐᓇᓂᕐᒧᑦ ᒪᓕᒐᕐᔪᐊᖅ.  

 

ᑕᒪᓐᓇ ᓴᖅᑭᐸᓪᓕᐊᔪᖅ ᐃᓱᒫᓗᓇᖅᑐᓂ. ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳᑦ ᓈᓴᐅᑎᖏᑎᒍᑦ 

ᕿᒥᕐᕈᒋᐊᓚᐅᙱᓂᑦᑎᓐᓂ ᒪᓕᒐᔅᓴᕐᒥ? ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᖃᐅᔨᒍᒪᑐᐃᓐᓇᖅᑐᖓ ᑖᓐᓇ 

$300,000-ᒥᒃ ᐊᑐᐃᓐᓇᖃᕐᕕᐅᓂᐊᓕᕐᖓᑕ ᑖᒃᑯᐊ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᕆᐊᖅᐸᑦᑐᐃᑦ ᑖᒃᑯᐊᖑᔪᑦ. ᑕᐃᒪ 

$300,000-ᓂᑦ ᐱᔪᓐᓇᕐᓂᐊᓕᖅᑲᑕ ᑕᐃᒪ ᖃᑦᑎᓂᒃ ᖃᑦᑎᓄᑦ ᑖᓐᓇ ᐃᓛᒃ ᐊᑐᖅᑕᐅᓂᐊᖅᑲ? ᖃᑦᑎᓂᒃᑯᐊ 

ᐃᓕᓐᓂᐊᕆᐊᖅᐸᑦᑐᐃᑦ ᑕᕝᕘᓇ ᓯᓚᑦᑐᓴᕐᕕᒃᑯᑦ ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᖅᑐᐃᑦ ᖃᑦᑎᐅᒐᔭᙳᐊᖅᑲᑦ 

ᐊᕐᕌᒍᓕᒫᖅ ᑕᑯᓐᓇᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐊᑐᖅᑐᐊᖃᑦᑕᖅᑐᐃᓪᓗ ᑖᒃᑯᓄᖓ 

ᐊᑐᖅᑐᐊᖃᑦᑕᖅᑐᓄᑦ ᑐᕌᖓᒻᒪᑦ, ᑖᓐᓇ ᐊᑐᖅᑐᐊᖅᑐᐃᑦ ᑕᒫᓂ ᐊᕐᕌᒍᒋᔭᑦᑎᓐᓂ 112-ᖑᓪᓗᑎᒃ ᐊᒻᒪᓗ ᑕᕝᕙᓂ 

ᐅᓂᒃᑳᕆᖅᑲᐅᔭᒪ ᐃᓗᐊᓂ ᑎᓴᒪᐃᑦ ᑕᕝᕗᖓ ᑭᓪᓕᐊᓄᑦ ᑎᑭᐅᑎᓕᒑᓕᕐᓂᕋᖅᓯᒪᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᐊᐱᖅᑯᓯᕆᔪᒪᑐᐃᓐᓇᖅᑕᕋ ᓄᓇᕗᒻᒧᑐᐊᖅ ᑖᓐᓇ 

ᑐᕌᖓᓂᖓᓄᑦ ᑕᒫᓂ ᓄᓇᕗᒻᒥ ᓄᓇᖃᖅᑐᓄᑐᐊᖅ ᑐᕌᖓᕙ ᐅᕝᕙᓘᓐᓃᑦ ᓄᓇᕗᑦ ᓯᓚᑖᓄᑦ 

ᐃᓕᓐᓂᐊᕆᐊᖃᑦᑕᖅᑐᓄᑦ ᐃᓚᓕᐅᑎᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᕐᔪᐊᑉ ᐃᓗᐊᓃᑦᑐᑦ ᐃᓕᓐᓂᐊᕐᕖᑦ 

ᐃᓕᓴᕆᔭᐅᓯᒪᔪᑦ ᑖᒃᑯᓄᖓ ᓄᓇᕘᑉ ᐃᓕᓐᓂᐊᕈᑎᓄᑦ ᐱᔭᐅᑎᓪᓗᒋᑦ ᐃᓕᓴᕆᔭᐅᓯᒪᓚᐅᓱᖓᕈᑎᒃ 

ᓇᒥᑐᐃᓐᓇᑦᑎᐊᖅ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᕈᖅᑎᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒐ. ᓄᓇᕗᑦ ᓯᕗᓂᒃᓴᕗᒃᑯᑦ FANS−ᑯᓐᓄᑦᑕᐅᖅ 

ᐊᑭᓕᖅᑐᖅᑕᐅᖃᑦᑕᖅᑰᕐᒪᑕ. ᑕᐃᒃᑯᐊᑦᑕᐅᖅ ᐱᖃᑕᐅᒍᓐᓇᖅᑐᑦ ᓲᖃᐃᒻᒪ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᑖᒃᑯᐊ ᐃᓄᐃᑦ ᐃᓕᓐᓂᐊᕆᐊᖅᑐᐃᑦ ᐊᑭᓕᐅᑎᖏᓪᓕ ᐅᕙᒍᑦ ᒐᕙᒪᐅᓪᓗᑕ ᐊᑭᓕᕐᓂᖅᓴᕆᖃᑦᑕᕋᑦᑎᒍᑦ ᑕᐃᑰᓇ 

ᑮᓇᐅᔭᑦ ᐃᑲᔫᓯᐊᑦ ᓄᓇᕗᒻᒥᐅᑦ ᐃᓕᓐᓂᐊᖅᑎᖏᖕᓄᑦ ᐱᓕᕆᕝᕕᐊᑎᒍᑦ, ᐃᑲᔫᑎᒥᓪᓕ ᑐᓂᖃᑦᑕᖅᑕᕗᑦ ᓄᓇᕗᑦ 

ᓯᕗᓂᒃᓴᒨᖔᖅᓯᒪᔪᐃᑦ ᐃᓄᓐᓅᖓᔪᐃᑦ ᑕᐃᑰᓇ ᑖᒃᑯᐊ ᑮᓇᐅᔭᐃᑦ ᓈᒻᒪᖃᑦᑕᖅᑐᐃᑦ ᑕᐃᑰᓇ. 

ᐊᑐᖅᑐᐊᙱᖔᕐᓱᑎᒃ ᑭᓯᐊᓂ ᐅᕙᑦᑎᓐᓃᙶᖅᑐᓂᒃ ᑮᓇᐅᔭᓂᒃ ᑐᓐᓂᕆᖃᑦᑕᖅᑕᕗᑦ ᑕᐃᒃᑯᐊ ᓄᓇᕗᑦ 

ᓯᕗᓂᔅᓴᒃᑯᓐᓄᑦ ᐃᓕᓐᓂᐊᕆᐊᖅᓯᒪᔪᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᖅᑳᑦ? ᑕᑯᙱᓐᓇᒪ. ᒪᓕᒐᔅᓴᖅ 15-ᒨᕆᔅᓯ 

ᓈᓴᐅᑎᖏᑎᒍᑦ ᕿᒥᕐᕈᓂᐊᕋᑦᑎᒍ ᒪᓕᒐᔅᓴᖅ. ᒪᓕᒐᔅᓴᖅ 15, ᒪᓕᒐᐅᔪᖅ ᐋᖅᑭᒋᐊᖅᓯᔾᔪᑕᐅᒐᓱᑦᑐᖅ 

ᐃᓕᓐᓂᐊᖅᑏᑦ ᐃᑲᔫᓯᐊᕆᕙᑦᑕᖏᓐᓂᒃ, ᒪᑉᐱᒐᖓ 1-ᒨᕆᔅᓯ. ᑎᑎᕋᖅᓯᒪᔪᑦ ᓈᓴᐅᑎᓕᒃ 1. ᐊᖏᖅᑭᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑲᑦ ᒪᓕᒐᔅᓴᖅ 15-ᒥ ᐊᑕᖏᕐᓗᒍ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑲᑦ ᒪᓕᒐᔅᓴᖅ 15 ᐃᓕᔭᐅᒍᓐᓇᓕᕐᖓᑦ ᑲᑎᒪᔾᔪᑎᔅᓴᓄᑦ 

ᐱᖓᔪᐊᓂ ᐅᖃᓕᒫᖅᑕᐅᒍᓐᓇᖅᓯᓗᓂ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒥᓂᔅᑕ ᐱᓕᕆᔨᖏᓪᓗ. ᒥᔅᑕ ᐊᕿᐊᕈᖅ, ᓇᐃᑦᑑᒐᓗᐊᒥᒃ 

ᒪᑐᓯᒍᑎᔅᓴᖃᖅᑮᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᑦᑎᐊᖅᐸᒃᑲ ᑖᒃᑯᐊ ᑲᑎᒪᔩᑦ 

ᕿᒥᕐᕈᐊᑦᑎᐊᖅᓯᒪᒻᒪᑕ. ᐊᒻᒪᓗ ᑕᐃᓐᓇ ᐃᔅᓯᕙᐅᑕᐅᑉ ᐅᓂᒃᑳᕆᖅᑲᐅᔭᖓ ᑕᐃᒃᑯᐊ ᐊᑐᐊᒐᐃᑦ ᐅᑕᖅᑭᔭᐅᔪᐃᑦ 

ᒪᓕᒐᕋᓛᑦ ᒪᓕᒐᐃᑦ ᐊᒥᓱᕈᖅᐸᓪᓕᐊᓂᖏᓐᓂ.  

ᑖᓐᓇ ᐱᔭᕆᐊᑐᐊᕐᔪᒻᒪᑦ ᖃᐅᔨᒪᔪᓪᓗᖓ. ᑕᒪᒃᑯᐊ ᒪᓕᒐᐃᑦ ᖄᖏᕋᓗᐊᖅᓱᑎᒍ ᐊᑐᐊᒐᖏᑦ 

ᑎᑎᕋᕋᓱᓐᓂᖏᑦᑕᐅᖅ ᐊᑯᓂᑲᓪᓛᕐᔫᕆᐊᖃᕐᒪᑕ, ᐃᓚᖏᓪᓗ ᐊᐱᖅᓲᑎᒋᔭᕆᐊᖃᖃᑦᑕᕋᑦᑎᒍ. ᑖᓐᓇ 

ᑕᐃᒪᓐᓇᐃᓕᖓᖃᓯᐅᑎᖃᑦᑕᒥᒻᒪᑕᑦᑕᐅᖅ ᖃᐅᔨᒪᔾᔪᑎᒋᔪᒪᓱᖓ.  

 

ᐊᒃᓱᐊᓗᒃ ᖁᔭᓕᔪᖓ ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᑲ ᐊᒻᒪᓗ ᒪᓕᒐᓕᕆᔨᒃᑯᓃᖓᖅᓯᒪᔪᐃᑦ 

ᐱᓕᕆᑦᑎᐊᖅᓯᒪᓂᖏᓐᓄᑦ ᑖᓐᓇ ᑲᔪᓯᒍᓐᓇᕐᓂᐊᓕᕐᒥᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᐅᖃᕆᐊᖅᓯᒪᔪᐃᑦ ᐊᓂᑎᓚᐅᕐᒥᒃᑭᑦ. ᑲᑎᒪᔩᑦ ᓱᒍᒪᓕᖅᑲᑦ? 

ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᔨᓕᕐᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᖅ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐊᒻᒪᓗ ᐊᐃᕙᒍᑎᔅᓴᐅᒐᓂ. ᐱᖁᔨᕗᖔᕈᑎ. ᓈᒻᒪᓴᖅᑐᐃᑦ ᐱᖁᔨᕗᖔᕈᒻᒥ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑐ 

ᑲᔪᓯᔪᖅ. ᒫᓐᓇ ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:31 ᐊᒻᒪᓗ ᑲᑎᒪᓂᖅ ᐱᒋᐊᒃᑲᓂᖅᑐᖅ 17:32 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 20. ᐅᓂᒃᑳᑦ. ᒥᔅᑕ ᖃᑉᓗᑦᓯᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᕋᓛᑎᑦ ᑲᑎᒪᔾᔪᑎᖃᖅᑲᐅᒻᒪᑕ ᐅᑯᓂᖓ ᒪᓕᒐᒃᓴᓂᑦ: 

ᒪᓕᒐᒃᓴᖅ 5, ᒪᓕᒐᖅ ᑖᒃᑯᐊ ᐅᑎᖅᑕᖅᑐᑦ ᑮᓇᐅᔭᐃᑦ ᒪᓕᒐᖅ; ᒪᓕᒐᒃᓴᖅ 11, ᑮᓇᔭᖅᑐᕈᑎᓂ ᐃᓚᒋᐊᕈᑎᑦ 

(ᐊᐅᓚᔾᔪᑎᓄᑦ ᐋᖅᒃᑭᐅᒪᔾᔪᑎᓄᓪᓗ) ᒪᓕᒐᖅ, ᓈᓴᐅᑎᖓ 3, 2025-2026; ᒪᓕᒐᒃᓴᖅ 12, ᑮᓇᐅᔭᖅᑐᕈᑎᓂᑦ 

ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 2, 2026-2027; ᒪᓕᒐᒃᓴᖅ 13, ᑎᑎᕋᖅᓯᒪᔪᓂᑦ 

ᐱᖁᑎᓂ ᐲᖅᓯᓂᖅ ᒪᓕᒐᖅ, 2025-2026; ᒪᓕᒐᒃᓴᖅ 14. ᒪᓕᒐᖅ ᐋᖅᑭᒋᐊᖅᑕᐅᓂᖓ ᓘᒃᑖᑦ ᒪᓕᒐᕐᔪᐊᖓ; 

ᒪᓕᒐᒃᓴᖅ 15, ᒪᓕᒐᖅ ᐋᖅᑭᒋᐊᖅᑕᐅᓂᖓ ᐃᓕᓐᓂᐊᖅᑏᑦ ᑮᓇᐅᔭᖅᑖᕆᕙᑦᑕᖏᑦ ᒪᓕᒐᕐᔪᐊᖅ. 

 

ᒪᓐᓇ ᐅᖃᕈᒪᓪᓗᖓ ᒪᓕᒐᒃᓴᐃᑦ ᑖᒃᑯᐊ ᐱᖓᔪᖓᓐᓂ ᐅᖃᓕᒫᖅᑕᐅᔪᓐᓇᖅᓯᒻᒪᑕ. ᐅᖃᖅᑏ, ᐱᒋᐊᖅᑎᑦᑎᕗ 

ᑲᑎᒪᑐᐃᓐᓇᖅᑎᓪᓗᑕ ᐅᓂᒃᑳᖓ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᑲᐅᑐᒃ. ᐱᖁᔨᕗᖔᕈᒻᒧᑦ 

ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᑦᑕ ᓈᓴᐅᑎᖓ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 5 - ᒪᓕᒐᓕᐊᖅ ᐋᖅᑭᒋᐊᖅᑕᐅᓂᐊᕐᓂᖓᓄᑦ ᑮᓇᐅᔭᑦ ᐅᑎᖅᑕᕋᐅᔭᖅᑐᑦ  ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᐃᖃᓗᐃᑦ−ᑕᓯᓗᒻᒧᑦ ᒪᓕᒐᓕᐅᖅᑎ, ᒪᓕᒐᒃᓴᖅ 5, ᒪᓕᒐᖅ ᐋᖅᑭᒋᐊᕈᑎ ᑮᓇᐅᔭᓄᑦ ᐅᑎᖅᑕᖅᑐᓄᑦ ᒪᓕᒐᖅ, 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᑦᑐᖅ. ᐱᖁᔨᕗᖔᕈᑎᒧᑦ ᐊᖏᖅᐱᓰ? ᓈᒻᒪᓴᖅᑐᑦ? 

ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ, ᑖᓐᓇᓗ ᒪᓕᒐᒃᓴᖅ 5 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪᓗ 

ᐱᙳᖅᑎᑕᒍᓐᓇᖅᓯᓕᖅᑐᓂ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᒪᓕᒐᒃᓴᖅ 11 - ᑮᓇᐅᔭᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, ᓈᓴᐅᑎᖓ 3, 

2025-2026 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓅᑦᑎᕗᖓ, ᐊᐃᑉᐱᑕᐅᓪᓗᖓ ᖃᒪᓂᑦᑐᐊᒧ 

ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 11, ᑮᓇᐅᔭᓂᑦ ᐃᓚᒋᐊᕈᑎ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 

ᓈᓴᐅᑎᖓ 3, 2025-2026, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᑎᒧᑦ ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᒋᕗᖅ, ᑖᓐᓇᓗ ᒪᓕᒐᒃᓴᖅ 11, ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯ 

ᐱᙳᖅᑎᑕᐅᒍᓐᓇᓕᖅᑐᓂ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᒪᓕᒐᒃᓴᖅ 12 - ᑮᓇᐅᔭᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2026-2027 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓅᑦᑎᕗᖓ, ᐊᐃᑉᐱᑕᐅᓪᓗᖓ ᑲᖏᖅᖠᓂᕐ 

ᓂᒋᐊᓄᑦ ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 12, ᑮᓇᐅᔭᓂᑦ ᐃᓚᒋᐊᕈᑎ (ᐊᑭᑐᔫᑎᓄᑦ) ᒪᓕᒐᖅ, ᓈᓴᐅᑎᖓ 2, 

2026-2027, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᑎᒧᑦ ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ 

ᑲᔪᓯᒋᕗᖅ, ᑖᓐᓇᓗ ᒪᓕᒐᒃᓴᖅ 12, ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯ ᐱᙳᖅᑎᑕᐅᒍᓐᓇᓕᖅᑐᓂ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᒪᓕᒐᒃᓴᖅ 13 - ᖁᔭᓈᖅᑕᐅᔪᑦ ᐱᖁᑎᓄᑦ ᒪᓕᒐᖅ, 2025-2026 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᓅᑦᑎᕗᖓ, ᐊᐃᑉᐱᑕᐅᓪᓗᖓ  ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒪᓕᒐᒃᓴᖅ 13, ᑎᑎᕋᖅᓯᒪᔪᓂᑦ ᐊᑭᓕᔅᓴᑐᖃᐃᑦ ᐲᖅᑕᐅᖁᓪᓗᒋᑦ ᒪᓕᒐᖅ, 2025-2026, 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᑎᒧᑦ ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᒋᕗᖅ, ᑖᓐᓇᓗ ᒪᓕᒐᒃᓴᖅ 13, ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯ 

ᐱᙳᖅᑎᑕᐅᒍᓐᓇᓕᖅᑐᓂ. 

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᐳᕉᔅᑐ.  

 

ᒪᓕᒐᒃᓴᖅ 14 - ᒪᓕᒐᓕᐊᖅ ᐋᖅᑭᒋᐊᕆᔪᖅ ᐃᓅᓕᓴᐃᔨᓄᑦ ᐸᐃᑉᐹᖃᖅᑎᐅᔪᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᒃᓴᖅ 14, ᒪᓕᒐᖅ ᐋᖅᑭᒋᐊᕈᑎ ᓘᒃᑖᑦ ᒪᓕᒐᕐᔪᐊᖓ, ᐱᖓᔪᖓᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᑎᒧᑦ ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᙱᑦᑐᑦ? 

ᐱᖁᔨᕗᖔᕈᑦ ᑲᔪᓯᒋᕗᖅ, ᑖᓐᓇᓗ ᒪᓕᒐᒃᓴᖅ 14, ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯ 

ᐱᙳᖅᑎᑕᐅᒍᓐᓇᓕᖅᑐᓂ. 

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 15 - ᒪᓕᒐᓕᐊᖅ ᐋᖅᑭᒋᐊᖅᑕᐅᓂᖓᓄᑦ ᐃᓕᓴᖅᑏᑦ ᑮᓇᐅᔭᖅᑎᒍᑦ 

ᐃᑲᔪᖅᑕᐅᖃᑦᑕᕐᓂᖏᓐᓄᑦ ᒪᓕᒐᕐᔪᐊᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᖃᑎᓐᓄᑦ ᐃᖃᓗᒃᑑᑦᑎᐊᕐᒧᑦ, ᑖᓐᓇ ᒪᓕᒐᒃᓴᖅ 15, ᒪᓕᒐᖅ ᐋᖅᑭᒋᐊᒃᑲᓐᓂᕈᑎ ᐃᓕᓐᓂᐊᖅᑎᓄᑦ 

ᑮᓇᐅᔭᓄᑦ ᐃᑲᔫᑎᔅᓴᐅᓂᐊᖅᑐᖅ ᒪᓕᒐᖅ, ᐅᖃᓕᒫᖅᑕᐅᖁᓕᖅᖢᒍ ᐱᖓᔪᖓᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᑎᒧᑦ ᓈᒻᒪᓴᖅᑐᑦ ᐃᓵᓪᓕᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ 

ᑲᔪᓯᒋᕗᖅ, ᑖᓐᓇᓗ ᒪᓕᒐᒃᓴᖅ 15, ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯ ᐱᙳᖅᑎᑕᐅᒍᓐᓇᓕᖅᑐᓂ.  

 

ᐊᓪᓚᑎᒻᒪᕆᐅᑉ ᑐᖏᓕᐊ, ᖃᐅᔨᒋᐊᕈᓐᓇᖅᐲᑦ ᑲᒥᓯᓅᑉ ᑐᖏᓕᐊ ᐊᑐᐃᓐᓇᐅᒻᒪᖔᖅ ᑕᕝᕗᖓ ᒪᓕᒐᒃᓴᓂᑦ 

ᐱᙳᑎᑦᑎᔪᓐᓇᓂᐊᕐᒪᖓᖅ? ᖃᐅᔨᒋᐊᕈᓐᓇᖅᐱᐅᒃ? ᖁᔭᓐᓇᒦᒃ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓴᓇᐅᑉ ᑐᖏᓕᐊ (ᓘ ᕕᓕᑉ) (ᑐᓵᔨᑎᒍᑦ): ᐃᖏᓪᓗᓯ. ᐅᓐᓄᓴᒃᑯᑦ. ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ, 

ᐃᖏᓪᓗᓯ. ᓄᓇᕗᑦ ᑲᒥᓴᓇᐅᑉ ᑐᖏᓕᕆᔭᐅᓂᕋ ᐊᑐᕐᓗᒍ, ᖁᕕᐊᓱᒃᑐᖓ ᐅᑯᐊ ᒪᓕᒐᒃᓴᑦ ᐱᙳᖅᑎᑦᑐᓐᓇᕋᒃᑭᑦ:  

 

ᒪᓕᒐᒃᓴᖅ 5, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐅᑎᖅᑕᕋᐅᔭᖅᑐᑦ ᑮᓇᐅᔭᒃᑯᕕᖓᑦᑕ 

ᒪᓕᒐᕐᔪᐊᖓᓐᓂᒃ; 

 

ᒪᓕᒐᒃᓴᖅ 10, ᑮᓇᐅᔭᖅᑐᕈᑏᑦ (ᐊᑭᑐᔪᖅᑐᕈᑏᑦ) ᐱᕈᔭᕐᔪᐊᖓᑦ, 2027-2028; 

 

ᒪᓕᒐᒃᓴᖅ 11, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑕ (ᐊᐅᓚᔾᔪᑏᑦ ᒪᑭᒪᐅᑎᓪᓗ) ᒪᓕᒐᕐᔪᐊᖓᑦ, ᓈᓴᐅᑎᓕᒃ 3, 

2025-2026; 

 

ᒪᓕᒐᒃᓴᖅ 12, ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ (ᐊᑭᑐᔪᖅᑐᕈᑏᑦ), ᓈᓴᐅᑎᓕᒃ 2, 2026-2027; 

 

ᒪᓕᒐᒃᓴᖅ 13, ᐊᑮᑦᑐᑐᖃᐃᑦ ᐲᖅᑕᐅᓂᖏᓐᓄᑦ ᒪᓕᒐᕐᔪᐊᖅ, 2025-2026; 

 

ᒪᓕᒐᒃᓴᖅ 14, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓅᓕᓴᐃᔩᑦ ᒪᓕᒐᕐᔪᐊᖓᓐᓂᒃ; ᐊᒻᒪ 

 

ᒪᓕᒐᒃᓴᖅ 15, ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓕᓴᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᕆᖃᑦᑕᖅᑕᖏᑦᑕ ᒪᓕᒐᕐᔪᐊᖓᓐᓂᒃ 

 

ᓂᒡᓚᓱᐊᓗᒃᑲᓗᐊᖅᑎᓪᓗᒍ ᖁᕕᐊᓱᒡᕕᐅᑉ ᕿᑲᕐᓇᐅᓪᓗ ᖃᓄᐃᑦᑐᓐᓃᖅᑎᑕᖓ. ᓄᓇᔅᓯᓐᓄᑦ ᐃᓚᔅᓯᓐᓄᓪᓗ 

ᐅᑎᖅᐸᓪᓕᐊᓂᐊᓕᖅᑎᓪᓗᓯ ᐃᖏᕐᕋᑦᑎᐊᖁᓇᖅᐳᓯ. ᑕᕝᕙ ᑭᖑᓪᓕᖅᐹᖅ. ᖁᔭᓐᓇᒦᒃ.  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᓂᕗᑦ ᐅᑭᐊᒃᓵᖑᔪᒥ ᐃᓱᓕᐸᓪᓕᐊᓕᖅᑎᓪᓗᒍ, ᒫᓐᓇ ᐱᕕᖃᕐᓂᓐᓂ ᖁᔭᓕᔪᒪᕙᒃᑲ 

ᑕᕝᕙᓂ ᑲᑎᒪᑎᓪᓗᑕ ᐱᓇᓱᐊᕈᓯᐅᕋᑖᑐᓂ ᐱᔨᑲᑖᖑᖃᑦᑕᓚᐅᖅᑐᐃᑦ ᐃᒥᖅᑕᖃᑦᑕᖅᓱᑎᑦ ᐅᕙᑦᑎᓐᓄᑦ ᒪᑯᐊᓗ 

ᐊᓕᓚᔪᐃᑦ ᐸᐃᑉᐹᑦ ᑐᓂᐅᖅᑲᖅᑕᐅᓕᑐᐃᓐᓇᕆᐊᖃᖅᑎᓪᓗᒋᑦ. ᑖᒃᑯᐊ ᐃᓕᓴᕆᔪᒪᑦᓯᐊᖅᐸᒃᑲ:  

 

• ᓈᑕᓕ ᐋᖁᐊᖅ; 

• ᐅᕼᐃᓐᓈᐸ ᐋᒻᐳᓇᓴ-ᐊᒌᒪᖕ; 

• ᑲᑎᐊ ᐳᕋᐅᓐ; 

• ᓘᒃ ᒋᐴᓪ; 

• ᐊᒪᐃᔭ ᕼᐄᓕ ᐊᕿᐊᕈᖅ; 

• ᐊᕙᐃᔭ ᐃᓅᔭ; 

• ᒪᐃᔭ ᒪᒃᕋᐃ; ᐊᒻᒪᓗ  

• ᕗᕌᓐᑭ ᕕᓐᓯᓐᑦ ᕗᓪᕝ.  

 

>>ᐸᑦᑕᑐᖅᑐᑦ 

 

ᖁᔭᒋᑦᑎᐊᖅᐸᕗᑦ. ᐊᒻᒪᓗ ᑕᐃᒪᙵᓕᒫᖅ ᖁᔭᒋᔪᒪᖃᑦᑕᑕᒃᑲ ᑕᖃᓱᐃᑦᑑᓪᓗᑎ ᑖᒃᑯᐊ ᑐᓵᔨᒋᕙᑦᑕᕗᑦ 

ᓄᖅᑲᔪᐃᑦᑑᒻᒪᑕ.  

 

>>ᐸᑦᑕᑐᖅᑐᑦ 

 

ᑐᑭᓯᐅᒪᖁᓪᓗᑕ, ᐃᓄᑦᑎᑐᑦ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓪᓗ ᓇᓪᓕᐊᑐᐃᓐᓇᖅ ᐊᑐᖅᑕᐅᔪᓐᓇᕐᒪᑦ ᐅᐱᒋᕙᒃᑲ 

ᐊᒻᒪᓗ ᑕᒪᒃᑯᐊ ᑎᑎᖅᑲᐃᑦ ᓇᓕᐊᓐᓂᑐᐃᓐᓇᖅ ᐊᑐᐃᓐᓇᐅᑎᑦᑎᑕᐅᖃᑦᑕᑎᓪᓗᒋᑦ ᑎᑎᕋᕆᐊᖃᕐᓂᖅ ᐃᓄᑦᑎᑐᑦ, 

ᖃᓪᓗᓈᑎᑐᑦ. ᖁᔭᒋᑦᓯᐊᖅᐸᔅᓯ.  

 

ᐊᒻᒪᑦᑕᐅᖅ, ᑕᕝᕙᐅᕗᑏᕈᒪᒋᕙᑦᑕᒃᑲᐅ ᖁᕕᐊᓱᕝᕕᐅᑉ ᐅᓪᓗᖏᓐᓂ ᑕᒪᓐᓇ ᐊᒡᒋᐸᓪᓕᐊᓕᕇᕐᒪᑕᐃᓛᒃ ᑕᒪᓐᓇ 

ᐅᑭᐅᖅ ᖃᐃᔪᓂ, ᑖᒃᑯᐊ ᐱᓗᐊᖅᑐᒥ ᕿᑭᖅᑖᓘᑉ ᓂᒡᒋᐊᓂ, ᑭᒻᒥᕈᒻᒥᐅᓕᒫᑦ, ᑭᙵᕐᒥᐅᓪᓗ, ᓄᓇᕗᒻᒥᐅᓕᒪᑦ 

ᑕᐃᓐᓂ ᐅᑭᐅᖑᓂᐊᖅᑐ ᑲᔪᓯᓂᖃᑦᑎᐊᖁᓇᖅᑯ, ᐊᒻᒪᓗ ᐊᕐᕌᒍ ᓄᑖᒧᑦ ᐃᑳᑦᓯᐊᕈᒫᕐᓂᐊᕆᕗᒍᑦ ᑕᒪᐃᑦᑕ 

ᖃᓄᐃᙱᑦᓯᐊᕐᓗᑕ.  

 

ᖁᔭᓐᓇᒦᖅᑲᑦᓯ ᑕᒪᐃᓐᓂ, ᐱᓕᕆᓯᒪᒐᑦᑕ ᐱᓇᓱᐊᕈᓰᒃ ᒪᕐᕉᒃ ᐊᑐᓵᖅᑕᑎᓐᓂ. ᑖᓐᓇ ᑲᑎᒪᓂᕗᑦ 

ᓄᖅᑲᖅᑎᓕᖅᐸᕋ ᐊᒻᒪᓗ ᐱᒋᐊᒃᑲᓐᓂᓛᕆᓪᓗᑕ ᓯᑕᒻᒥᐅᓕᖅᐸᑦ, ᕖᕗᐊᕆ 25, 2027. ᒪᒥᐊᓇᖅ, ᐊᕗᖓ 

ᖄᖏᐅᑎᓗᐊᓕᕐᓂᕋᒪ.  

 

ᑲᑎᒪᔾᔪᑎᑦᑎᓐᓄᑦ 22. ᑲᑎᒪᔾᔪᑎᒃᓴᐃᑦ. ᐊᓪᓚᑦᑎᒻᒪᕆ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᐃᑦ, ᕿᑎᖅᑰ, 

ᕖᕗᐊᕆ 25, 2027: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑕᕝᕙᑦᓯᐊᓕᑕᐃᓐᓇᖅ. ᑖᒃᑯᐊ ᑲᑎᒪᓂᕗᑦ ᓄᖅᑲᖅᑎᓕᖅᐸᕋ ᐱᒋᐊᒃᑲᓐᓂᓛᖅᓱᑕ, 

ᓯᑕᒻᒥᐅᓕᖅᑲᑦ, ᕖᕝᕗᐊᕆ 25, 2027. ᕼᐋᐱ ᓂᐅᔮ.  

 

ᐃᖅᓱᑦᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:50ᒧᐊᖅᑎᓪᓗᒍ



 

 

ᐅᐃᒍᖓ  

                      

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia 

ᒪᓕᒐᓕᐅᕐᕕᒃ ᓄᓇᕗᒻᒥ 

Assemblée législative du Nunavut 

  
 

ᐅᑎᕐᕕᖃᕐᓂᖅ ᐅᖃᐅᓯᒃᑯᑦ ᐊᐱᖅᑯᒻᒧᑦ  

  

  

ᐊᐱᕆᔪᖅ:   ᔭᐃᒥ ᖃᑉᓗᑦᓯᐊᖅ, ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ 

  

ᐆᒧᖓ ᐊᐱᖅᑯᑕᐅᔪᖅ:      ᒪᓕᒐᓕᐅᖅᑎ ᑕᐃᕕᑎ ᐊᕿᐊᕈᖅ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ                

  

ᓈᓴᐅᑖ:   ᐊᐱᖅᑯᑎ 165-7(2):  

 

ᐅᓪᓗᖅ:    ᐅᑐᐱᕆ 27, 2026 

  

ᐱᔾᔪᑎᖓ:   ᓯᓚᑦᑐᓴᕐᕖᑦ ᓄᓇᕗᒻᒥ  

 
 

ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᐃᓚᒋᐊᖅᓯᔪᒪᓪᓗᖓ ᑭᐅᔾᔪᑎᒋᓚᐅᖅᑕᓐᓂᒃ 

ᐊᐱᖅᓱᕐᓇᐅᑎᓪᓗᒍ ᐆᑦᑑᕝᕙ 27, 2026-ᒥ, ᐱᔾᔪᑎᒋᓪᓗᒍ ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ ᐊᐱᖅᑯᑎᒋᓚᐅᖅᑕᖓ ᒥᓂᔅᑕᐅᑉ ᒥᓂᔅᑕᐅᑉ ᓯᓚᑦᑐᓴᕐᕖᑦ ᓄᓇᕗᒻᒥ. 

ᐅᖃᖅᑎᑦᑎᔩ, ᓯᓚᑦᑐᓴᕐᕕᐅᔪᑦ ᐊᔾᔨᒌᑦᑐᒥᑦ ᐱᔪᒪᔪᐃᓐᓇᒻᒪᑕ ᐃᖅᑲᓇᐃᔮᖏᓐᓂᑦ 

ᓄᓇᕗᓕᒫᒥ ᐃᓐᓄᑦᑕᐅᖁᔨᓪᓗᑎᑦ. ᓄᓇᓖᑦ ᐃᖅᑲᓇᐃᔮᖅᑖᖅᑎᑕᐅᔪᑦ ᐱᒻᒪᕆᐅᔪᒥᑦ 

ᑲᒪᖃᑦᑕᕐᒪᑕ ᑲᔪᓯᑎᑦᑎᓂᕐᒥᑦ ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᐱᓕᕆᐊᔅᓴᕆᔭᕗᑦ 

ᐊᖏᖅᓯᒪᒍᑕᐅᔪᑦ ᐃᓚᒋᐊᖅᓯᓂᖅ ᐃᓄᓐᓂᑦ ᐃᖅᑲᓇᐃᔭᖅᑎᑦᓯᓂᕐᒧᑦ. 



 

 

ᓯᓚᑦᑐᓴᕐᕕᒻᒥ 16-ᓂᑦ ᐃᖅᑲᓇᐃᔮᖃᖅᑎᑦᑎᔪᑦ ᐊᕐᕕᐊᓂ, ᑖᒃᑯᐊ 8 ᐃᓐᓄᑦᑕᐅᓯᒪᔪᑦ 

ᐊᒻᒪᓗ 8 ᐃᓐᓄᑦᑕᐅᓯᒪᙱᑦᑐᑦ. ᓯᓚᑖᓃᙶᖅᑐᓄᑦ ᐱᔾᔪᑕᐅᔪᑦ ᐊᑦᑐᐃᓯᒪᓂᖃᖅᑐᑦ 

ᐃᓐᓄᒃᑕᐅᑎᑦᑎᓇᓱᓐᓂᕐᒧᑦ ᑖᒃᑯᓂᖓ ᐃᖅᑲᓇᐃᔮᖑᔪᓂᑦ ᐱᖃᑕᐅᓪᓗᓂ 

ᐃᖅᑲᓇᐃᔭᖅᑎᓄᑦ ᐃᓪᓗᔅᓴᖃᑦᑎᐊᙱᓗᐊᕐᓂᖅ, ᑎᑎᕋᕐᕕᑭᒃᓴᕐᓂᖅ ᐊᒻᒪᓗ 

ᐃᓕᓐᓂᐊᖅᑎᑦᑎᒍᔅᓴᖏᓐᓂᑦ ᐱᐊᓂᒃᑕᐅᖃᑦᑕᖏᓐᓂᖏᓐᓄᑦ.  

ᐃᓐᓄᒃᑕᐅᓯᒪᙱᑦᑐᓂᑦ 8-ᓂᑦ ᐃᖅᑲᓇᐃᔮᔅᓴᐅᔪᓂᑦ: 

• 1 ᐃᖅᑲᓇᐃᔮᖅ ᓴᖅᑭᖅᑕᐅᓂᐊᖅᑐᖅ ᐃᖅᑲᓇᐃᔮᔅᓴᖅ ᒪᑐᐃᖅᑕᐅᓗᓂ 

ᓄᓇᕗᓕᒫᒧᑦ ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ ᐊᑐᐊᒐᖅᑎᒍᑦ ᑖᓐᓇ 

ᐃᓐᓄᑦᑕᐅᔪᓐᓇᓂᖅᓴᐅᖁᓪᓗᒍ ᐃᖅᑲᓇᐃᔮᖅ. 

• ᐱᖓᓱᑦ ᐃᖅᑲᓇᐃᔮᑦ ᒫᓐᓇ ᐊᑐᓐᓇᕈᖅᑕᐅᕙᓪᓕᐊᔪᑦ ᒪᑐᐃᖅᑕᐅᓛᕐᓂᖏᓐᓄᑦ 

ᐃᓪᓗᔅᓴᖃᖅᑎᑕᐅᙱᓪᓗᑎᑦ.  

• ᐊᑕᐅᓯᖅ ᐃᖅᑲᓇᐃᔮᖅ ᒫᓐᓇ ᒪᑐᐃᖓᑎᑕᐅᒪᐅᖅᑐᖅ ᐊᒻᒪᓗ 

ᓇᓂᓯᔪᓐᓇᓚᐅᖅᑐᑦ ᐃᖅᑲᓇᐃᔭᖅᑎᑖᖑᔪᓐᓇᖅᑐᒥ ᑖᓐᓇ ᐊᖏᓚᐅᙱᑦᑐᖅ 

ᐃᓪᓗᔅᓴᖃᙱᓐᓂᖓᓄᑦ. 

• ᐊᑕᐅᓯᖅ ᐃᖅᑲᓇᐃᔮᖅ ᐃᓐᓄᑦᑕᐅᓯᒪᔪᖅ ᐊᓯᐊᓂ ᓅᑕᐅᓪᓗᓂ 

ᐱᓕᕆᕝᕕᐅᔪᒥᑦ ᑖᓐᓇᓗ ᐃᓱᓕᕋᑖᓚᐅᖅᑐᖅ ᐊᒻᒪᓗ ᒪᑐᐃᖅᑕᐅᓂᐊᖅᑐᖅ 

ᐃᖅᑲᓇᐃᔮᔅᓴᖅ. 

• ᒪᕐᕉᒃ ᐃᖅᑲᓇᐃᔮᒃ ᓇᓗᓇᐃᖅᑕᐅᔫᒃ ᐊᑯᓂ ᐃᓐᓄᑦᑕᐅᓚᐅᖅᓯᒪᓐᓂᖏᑦᑑᒃ 

ᒫᓐᓇ ᐊᓯᔾᔨᖅᑕᐅᓗᑎᑦ ᐊᐅᓚᓂᐅᔪᒥᑦ ᐱᔭᕆᐊᓖᑦ ᓯᓚᑦᑐᓴᕐᕕᒻᒧᑦ 

ᐱᔭᐅᔪᓐᓇᖁᓪᓗᒋᑦ. 

ᐊᕐᕌᒍ ᐱᒋᐊᓕᓵᖅᑎᓪᓗᒍ, ᐊᕐᕕᐊᑦ ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑎᑦᑎᓂᖓᓂᒃ 

ᐊᓂᒍᐃᓚᐅᖅᑐᑦ, ᐊᒻᒪᓗ ᑖᓐᓇ ᓄᑖᙳᕆᐊᖅᑎᑦᑎᒍᑕᐅᓪᓗᓂ ᐱᓕᕆᕝᕕᖓᑕ 

ᐋᖅᑭᒃᓯᒪᓂᕆᔭᖓᓂᒃ ᓇᓛᒎᖓᓕᖅᑎᑕᐅᓪᓗᓂ ᒫᓐᓇ 

ᐃᓕᓐᓂᐊᖅᑎᑦᑎᒍᑎᒋᖃᑦᑕᖅᑕᖏᓐᓂᑦ ᐊᒻᒪᓗ ᓄᓇᓕᐅᑉ ᑭᙴᒪᖏᔭᖏᓐᓄᑦ. ᑕᓪᓕᒪᑦ 

ᐃᖅᑲᓇᐃᔮᒥᑦ ᐃᓱᓕᕝᕕᖃᖅᑎᑕᐅᓪᓗᑎᑦ ᒫᓐᓇ ᑮᓇᐅᔭᖃᖅᑎᑕᐅᒧᑦ 

ᓯᓚᑖᓂᙶᖅᑐᓂᒃ ᐊᒻᒪᓗ ᐊᑐᕈᓐᓃᖅᑎᑕᐅᓚᐅᖅᑐᑦ ᑕᐃᒪᐃᓐᓂᖓᓄᑦ. 

ᓯᓚᑦᑐᓴᕐᕕᒃ ᓱᓕ ᐱᓕᕆᖃᐃᓐᓇᖅᑐᖅ ᐊᑐᐊᒐᕐᓂᑦ ᐱᓕᕆᔾᔪᓯᐅᔪᓂᓪᓗ ᒪᓕᒐᖏᓐᓂᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓇᓱᐊᒐᖏᑦ ᐊᒻᒪᓗ ᐃᓚᒋᐊᖅᓯᔪᒪᓛᖅᑐᑦ ᐃᓄᓐᓂᑦ ᐃᖅᑲᓇᐃᔭᖅᑎᖏᑕ 

ᐊᒥᓲᓂᖏᓐᓂᑦ ᐊᕐᕕᐊᓂ. 

 



 

 

ᖁᔭᓐᓇᒦᒃ, ᐅᖃᖅᑎᑦᑎᔩ.   
 



 

 

 

 

 


